
CHRONICON SOCIETATIS JESU

ANNUS 1550

1. Anno 1550 ineunte, status Societatis hic erat: tres provin-
ciae tantum cum tribus Provincialibus erant designatae. India
nimirum Orientalis, cui P. Franciscus Xavier, et Lusitania, cui
P. Simon Rodericius, et Hispania, cui P. Antonius Araoz prae-
erat. In Gallia, Germania, et Italia ac Sicilia, nulla eo tempore
provinciarum designatio, nec Provincialis ullus erat constitu
tus; quamvis enim singulis congregationibus aliquis praeesset,
ad P. Ignatium undecumgque (qui et Generalis et Provincialis
munere fungebatur) scribebant, et litteris tota administratio
exercebatur.

2. Residebat autem Societas initio hujus anni in viginti quin-
que locis, praeter alia quaedam, in quibus nostri, ut ad tempus
versarentur, missi erant. In India septem erant hujusmodi loca,
scilicet Goae, Bazaini, Cochini, Caulani, Chiromandeli (alio no-
mine S.* Thomae civitas dicitur) Malacae, et Maluci. In omnibus
his locis, praeterquam Chiromandeli et Cochini, Collegia, ubi
pueri alebantur et instituebantur, inchoata jam tunc erant; nec
alibi quam in India id Collegiorum genus, quod maxima ex parte
€x externis constabat, ad promovendum religionis Christianae
negotium, admissa fuerant; in insulis Ambuini, et Mauri, et Japo-
niae, in ora etiam maritima Comurini, sicut Ormuzii, et in regno
magni Conghi atque in Brasilia, nostri quidem residere coepe-
runt; sed nec domicilium certum, nec domum adhuc habebant.

3. Provincia Lusitaniae, quamvis numero et facultatibus
etiam ad nostros alendos aucta fuerit, duobus tamen in locis, ut
anno praeterito ineunte, Ulyssiponae scilicet et Conimbricae,
residebat. In Hispania vero in eisdem septem locis, quibus anno
proxime elapso, Societas versabatur; scilicet, Compluti, Sal-
manticae, Vallisoleti, Valentiae, Gandiae , Caesaraugustae, et
Barchinone; domum tantum propriam complutenses et valliso-
letani hoc anno 1550 habere coeperunt.

4. In reliquis locis, Tybure primo et deinde Panormi, nostri
residere coeperunt; caetera, scilicet Romae, Bononiae, Patavii,
Coloniae, Lovanii, et Parisiis, ita se habebant ut anno superio-
ri; quamvis paulatim, ut Romae, ita etiam Bononiae, domo-
rum aedificia augerentur.

5. Erant in domo romana initio hujus anni fere quinquagin-
ta, cum tamen plusquam viginti ad varia loca anno proxime
elapso missi fuissent; tam multi enim ad Societatis institutum
adspirabant, partim Romae, partim aliis in locis, ex quibus Ro-
mam , ut admitterentur, veniebant, ut missorum locum succe-
dentes statim implerent. Inter hos autem aliqui litteris variarum
facultatum exculti admittebantur, aliqui minus in eis provecti,
sed de quibus spes concipiebatur quod eruditionem consecutu-
ri et eam proximis utiliter communicaturi essent. Subsidia au-
tem temporalia Dominus pro sua bonitate deesse non sinebat.

6. Quamvis autem domus probationis a professa nondum
separata fuisset, novitiorum nihilominus specialis cura habeba-
tur, et tam illi quam veterani in iis, quae ad proprii amoris ab-
negationem, obedientiam, et reliquas virtutes, et orationem ad
eas impetrandas pertinebant, exercebantur, et bonus odor hujus
domus per totam Urbem latissime patebat, et tam apud Sum-
mum Pontificem, vita Novembri elapso functum, quam apud
Cardinales et alios Praelatos ac saeculares majoris auctoritatis
optime Societas audiebat; quod aperte intellectum est cum a
collegio Cardinalium aliquid, dum in conclavi adhuc essent, pe-
teretur ex his, quae non admodum facile obtineri solent; non
enim id solum, communi omnium consensu, concesserunt, sed
multa in Societatis commendationem ac favorem addiderunt;
quod cum referret Cardinalis Polus cuidam ex nostris (erat is
magnae auctoritatis, et parum abfuit quin in Pontificem elige-
retur) dixit se tanti non facere gratiam, quae obtenta fuerat



AxN. 1550 )

gquam existimationem, quam in sacro collegio de nostra Socie-
tate conceptam ac significatam viderat. Hujus etiam boni odo-
ris signum erat quod multi antistites et principes etiam ac com- ,
munitates saeculares in diversis provinciis, aliquos de Societate
ad se mitti, sollicite curabant; quamyis paucis satisfieri propter
hominum penuriam potuerit *.

7. Cum puer quidam, in haeresi a primis annis institutus,
non solum errores mordicus ipse teneret, sed et alios etiam do-
ceret, ad Cardinales Inquisitores delatus est; quem cum inge-
niosum et egregiae indolis viderent, precibus a P. Ignatio obti-
nuerunt ut ad tempus eum domi retineret et ab erroribus revo-
care curaret. Acquievit Ignatius et vix octo dies puer domi fuit,
cum relictis sectariorum opinionibus et eisdem publice abju-
ratis, ad Ecclesiae gremium rediit; et cum aliquis ab eo peteret
quid potissimum eum movisset ad eam metamorphosim, non tam
rationes, inquit ille, quam exempla et mores me moverunt ut
illos crederem fidem tenere sanam, quorum vitam tam chri-
stianis dignam videbam: unde non solum ad catholicam religio-
nem sed ad statum perfectioris vitae adspirare coepit.

8. Quidam alius hebraeus, quem ut suum legatum alii ju-
daei Romae tenebant, cum ad Christi fidem reductus esset, domi
eétiam nostrae tempore catechismi, rogatu Cardinalis protecto-
ris catechumenorum, excipi debuit; qui non solum quid esset
credendum sed quomodo etiam christiane vivendum discere
optabat. Sed et alius quidam adolescens, christianus quidem, sed
tam difficili ingenio ac moribus ut nulla ratione in officio conti-
neri posset, pro extremo remedio domi nostrae fuit constitutus;
qui perpaucis diebus sic in alium mutatus est, ut vix in eo vel
minimus defectus notari posset.

9. Dominicis et festis diebus ante et post meridiem concio-
nes pro more sunt habitae; sed cum ecclesia non magna esset,
facile anditoribus implebatur. Confessionibus autem ne quidem

L Polancus, ex commissione Sancti Ignatii, 3 Februarii 1550, custodi conclavis yin

quo electus est Pontifex Julius III.—Tanta penuria rerum omnium premebatur romana
Societatis domus ut, cum a Cardinalibus in conclavi existentibus nullum ad has litteras
Tresponsum daretur, guarto post die, sexta scilicet Februarii, alterum earum exemplar
missum est.—Idem, Patri Laynez Panormum, et Patri Hicronymo Natali Messanam, de
modo sublevandae extremae Romanae domus post Patris Codacii mortem penuriae,
qua l.mn obstante, et numerus nostrorum in ea domo et labores in proximorum utilita-
tem in dies crescunt, 25 Januarii.—Similes litterae missae sunt in plures Societatis
domos, Hispaniae praesertim et Portugalliae.

duplicatus confessariorum numerus satisfacere potuisset. Invi-
sere autem aegrotantes et eis aliquando obsequium ad recupe-
.randam sanitatem impendere, aliquando morientibus assistere
et eos juvare, concordiam etiam inter dissidentes conciliare,
xenodochiis inservire, aliis subductis ex loco, alios ad haec mi-
nisteria submittendo, in monasteriis etiam monialium concio-
nariet quarumdam confessiones cum spirituali fructu audire, ro-
manae domui consuetum erat. Aliqui etiam contra spiritus im-
mundos a nostris adjuti fuerunt; quidam etiam apostatae ad sui
ordinis obedientiam reducti; et peccatrices mulieres a statu pu-
blicae turpitudinis ad pudicam vitam revocatae; in spiritua-
libus etiam exercitiis et familiaribus collogquiis non pauci ad Dei
oloriam fuerunt adjuti *.

10. Summus Pontifex Julius III, cum esset Concilii Triden-
tini legatus, nostris se valde amicum exhibuerat; et postquam
ad Summum Pontificatum est assumptus, benevolentiam perpe-
tuam Societati tum verbis tum etiam factis ostendit. Adivit eum
P. Ignatius, et cum nostris jubilaei gratiam, ubicumque essent,
etiam in Portugallia et in India, Brasilia, et Mani Congo, et Afri-
ca, impetrasset, etiam neophytis in illis ultramarinis locis atque
omnibus demum christianis ibi habitantibus eamdem concedi
supplicavit, id adjungendo: si Suae Sanctitati visum esset. Lae-
tissimo animo id concessit Summus Pontifex, dicens quamdam
se restrictionem velle adjungere. Ea autem fuit, quod totam
suam auctoritatem in hac parte Societati communicabat, et ut
illi ea uterentur in jubilaei concessione prout expedire in Domi-
no judicarent. Et cum addidisset P. Ignatius quae in illis locis
remotissimis ad Dei gloriam et animarum auxilium gerebantur,
ut erat tenero animo, lacrymas continere Pontifex non potuit, et
cum magna animi sui consolatione se id audivisse significavit,
Cum autem P. Ignatius spirituales gratias tantum peteret, sponte
sua Pontifex de temporalibus mentionem intulit, et cuidam ex
assistentibus ut sibi in memoriam id reduceret injunxit. Dixit
etiam eidem P. Ignatio, immo et in virtute obedientiae injunxit,

1 Historicae hujusanni 1560 litterae ad omnes Societatis domos Roma missae.—Quas
Jitteras hoc nomine Aisforicae designemus, habes in tomo 1 hujus Historiae, pig. 289,
nota 1,—Eorum plura quae in hoc n. 9 et praecedentibus continentur reperies in Histori-
cis litteris jam inopere Cartas de San JTgnacio editis sub num, crLxxix, t. 1, pdg. 208 et
sequentibus, Vide etiam Polanei, ex commissione, litteras ad Simonem Rodericium 2
Julii datas,

ut quandocumqgue necessitatem aliquam domus nostra patere-
tur, ad ipsum recurreret ‘.

11. Ad applicandos tamen ecclesiasticos reditus non se ad-
modum propensum ostendebat. Cum tamen Cardinalis de Men-
doza ei supplicasset ut capellaniam quamdam, quae septin-
gentos aureos annui reditus valebat, Salmanticensi Collegio no-
stro applicaret, illam nihilominus Cardinali concessit. Ideo
nomine Patris Ignatii significatum fuit nostris, ut uniones
hujusmodi ad limitatum tempus vel auctoritate Nunciorum vel
Episcoporum tentarent, quia postea facilius unio perpetua im-
petrari potuisset.

12. Coepit etiam Pontifex satis se alienum a cupiditate
ostendere in spoliis removendis et compositionibus moderandis,
et ad alios abusus reformandos se promptum, sicuti etiam ad
Concilium convocandum, exhibuit. Quamvis autem in anno jubi-
laei difficilius quibusdam videretur impetrare nostrarum facul-
tatum usum circa absolutiones casuum reservatorum, nostrae
tamen Societati liber usus suorum privilegiorum est concessus.
Unde P. Ignatius Provincialibus et iis, qui aliis praeerant, non
solum concessit facultatem praedictis privilegiis utendi, sed
etiam nominandi alios ex his, quibus quisque praeerat, ut eisdem
uterentur; quibus sic nominatis, P. Ignatius quaecumque a Sede
Apostolica concedenda suis acceperat, communicavit *.

13. Hoc ipso anno nostrum institutum hic Pontifex, prout
apostolicae ipsius litterae ostendunt, confirmavit, et quae decla-
ratione aliqua indigere videbantur, juxta ipsius P. Ignatii arbi-
trium (qui diligénter singula prius examinaverat) declaravit ®.

14. Hoc eodem anno domum illam, quae olim virginum mo-
nasterium fuerat, Caesaraugustae a Conservatore regni, Joanne
Gonzalez, erectum et ab eodem auctoritate Apostolica dissolu-
tum, Collegio nostro idem Pontifex applicavit *.

i Polancus, ex commissione, Patri Francisco Xaverio, de gratia Jubilaei, 12 Julii.
Similes aline missae sunt ad omnes fere Societatis domos. Earum exempla aliqua habes
in t. 11 operis Cartas de San Ignacio.

¢ Polancus, ex commissione, Hieronymo Natali, de concessione gratiae Jubilaei,
7 Junii.

3 Polancus, ex commissione, Patri Hieronymo Natali, de confirmatione Instituti
Societatis Jesu jamjam a Juiio III facienda, 7 Junii.—Similes litterae ad omnes fere
Societatis domos missae sunt.

4 Polancus, ex commissione, Dominae Aldunciae Gonzalez de Villasimplez, de
collegio Caesaraugustano et Apostolicis litteris, sub finem Julii. Eidem Ignatins de
iisdem, 1 Novembris. Vide annot. infra sub. n. 249.

15. Jam pridem et Pater ipse Ignatius et alii ex primis Pa-
tribus optaverant in hoc anno jubilaei Romae convenire, ut de
rebus quibusdam majoris momenti ad Societatem pertinentibus
ageretur; cum autem P. Simon, qui hoc ipsum expetebat, non
facile a Regis Portugalliae curia avelli posset, scripsit Pater
Ignatius Regi Portugalliae, ab eodemque enixe postulavit, ut
Patri Simoni cum bona ipsius gratia liceret Romam cum aliis
Patribus hispaniensibus venire. Scriptum est etiam Patri Simoni
ut idem diligenter curaret, cum ipsius praesentia necessaria sa-
tis videretur ut, habita sufficienti informatione rerum ad omnes
Societatis partes pertinentium, in medium consuli posset de iis,
guae universae Societati convenirent; quod si Regi non videre-
tur ne ad breve tempus hoc permittendum, ut tunc aliquos suo
loco Simon mitteret, quibus res illius provinciae bene perspectae
essent, ac nominatim P. Ludovicum Gonzalez cum P. Georgio
Morera *.

16. Venerunt Romam hoc anno ex Hispania Franciscus
Borgia, qui adhuc Gandiae Dux habebatur, ac Patres Antonius
de Araoz, Franciscus Strada, Jacobus Miron , Andreas de
Oviedo, quibus etiam adjunctus est P. Franciscus de Rojas et
Magister Emmanuel de Sa, nondum sacerdos *. Cum enim Fran-
ciscus Borgia res domesticas composuisset, non solum filias col-

1 Ignatii litteras ad Regem Portugalliae habes in Cartas de San Ignacio, t. 1,
pdg. 241, quas cum edidimus, quo die, mense et anno datae fuerint ignorabamus et igno-
ramus adhuc. Cuidam tamen earum litterarum apographo, saeculo xvin ineunte facto
et Romam ex Portugallia misso, quod in rom. Soc. Arch. asservatar, subscriptum vide-
mus annum 1549, Sed, quamvis jam anno 1549 actum Romae fuerit de hac, quam Polan-
cus alibi congregationem primam romanam vocat, cogenda; nihilominus has ad Re-
gem Portugalliae litteras, nonnisi post tentata frustra alia media, datas fuisse, scilicet
mense Julio hujus anni 1550, prout dictum est in t. 11 operis Cartas de San Ignacic:
pdg. 232, annot. 2, existimamus.

Litteras autem, quibus Patri Simoni Rodericio injunctum est ut a Rege veniam ad
hoc iter romanum impetraret, commemorans Polancus ait: Seripfum est, non vero
Scripsit P. Ignatius, aut quid simile; recte quidem ; nam eas litteras non Ignatius sed
ex ejus commissione Polancus scripsit suoque nomine subsignavit, ut videre estin
eodem t. 11, pag. 239, Ne tamen quis cum clarissimo Joanne Janssen decipiatur arbitre-
turgue litteras, quas ex commissione Sancti Ignatii ejus Secretarius, Polancus, scribe-
bat, minoris esse ponderis et auctoritatis, quam sint illae, quibus nomen suum suppone-
bat Ignatius, meminisse diligenter oportet eorum, quae in annot. 7 (typographi errore
est 1), pdg. 240, diximus, scilicet, harum ad Simonem litterarum adversariam, a Po-
lanco conscriptum, in pluribus esse manu Sancti Ignatii propria emendatum, immo et
auctum. In iis autem, quae addidit, seipsum Ignatius nominat #wuestro Padre, perso-
nam nempe sustinens Polanci, cui demum subsignandam toiam epistolam erat tradi-
turus. Sed de hoc fusius pleniusque alibi disseremus,

¢ Recte iis adjungit Orlandinus Petrum de Tablares,

locando, quarum alteram primogenito Marchioni Deniae , scili-
cet, Comiti de Lerma, alteram Marchioni de Alcagnices uxorem
dederat, sed etiam filio suo primogenito, qui Marchio Lombay
dicebatur, uxorem dedisset, et in administrando ducatu exerci-
tatum, ac magno desiderio Deo serviendi accensum reliquisset,
sub Augusti finem, cum adhuc superessent menses octo usque
ad tempus relinquendo ducatui praefinitum, iter Romam versus
cum his omnibus nostris, quorum mentionem feci, inchoavit; non
tamen (ut quidem in votis fuerat) ut Christi pauper , sed adhuc
dissimulando animi sui propositum, immo et professionem, quasi
ad jubilaei gratiam obtinendam, cum viginti quinque vel triginta
equitantibus itineri se dedit; per quamcumque autem Hispaniae,
Galliae, et Italiae partem transivit, ubique optimum suarum vir-
tutum odorem et pietatis aedificationem reliquit. Quamyvis autem
ipse ex intimo ac solido abjectionis desiderio omnem honoris
speciem declinare vellet, principes tamen et magnates, per quo-
rum ditiones transibat, obviam illi prodeuntes hospitium ei ho-
norificum exhibebant *.

17. Cum Romam pervenisset, legatus Imperatoris Caroli ac
dominus Fabricius Colonna, cum diversorum Cardinalium do-
mesticis, confertissimo equitatu extra urbem illum exceperunt,
et domum usque nostram deduxerunt; qguamvis enim aliquorum
Cardinalium hospitium peramanter ei offerretur, maluit tamen
domi nostrae exiguum angulum quam alibi palatia commodis-
sima habitare. Summus Pontifex humanissime eum excepit et
Cardinales omnes ac Praelati omnem ei humanitatem ostende-
bant; nec pauci ex eis visendi causa domum accedebant, nihil
adhuc de ejus professione compertum habentes, licet ob insi-
gnem cum in aliis virtutibus tum in humilitate splendorem, quem
celare non poterat, suspicabantur fore ut nostrae Societati se
aliquando adjungeret.

1 Ignatius Duci Gandiae, consolatoriae et officiosae litterae, 15 Jan.—Polancus, ¢x

conmmissione, eidem eadem die , de modo conficiendi iter Romam versus et de {is, quae
Patavii, Venctiis, Bononiae, Ferrarine et Florentiae, dum transit , praestare debet
Idem ex commnissione, Patri Andreae de Oviedo, de iis guae Parmae et Genuae, si cum
Duce Gandiac Romam veniens illac transeat, curari oportet, mense Julio. Idem eidem
injungens ut ex singulis locis in quibus, dum Romam pergunt, aliquantisper subsistent,
Romam litteras mittere satagat, 30 Julii. Idem Patri Hieronymo Natali de adventu
Ducis Gandine Romam, mense Novembri.—Hujus communis, seu civeularis, seu ency-
clicae epistolae trassumpta in universas Societatis domos missa sunt—Ducis Gandiac
et Patris Antonii Araoz litterae ad Ignatium.

18. Cesserat illi P. Ignatius quamdam romanae domus
partem, quae templo adhaerens, horto medio ab habitatione alio-
rum cernebatur, et separatum habebat ostium, per quod externi
et admitti ad habitationem et dimitti etiam possent, non pertur-
bata domus nostrae quiete; quotidie nihilominus cum P. Igna-
tio et aliis familiariter agere poterat; et omnibus profecto, etiam
in religione veteranis, magnum suae abnegationis ac obedien-
tiae ac solidarum virtutum exemplum praebuit., Nondum ta-
men omnibus domesticis ejus professio , immo nec propositum
innotuerat, quamvis ex abundantia cordis aliqua in ejus
vultu et verbis signa cernerentur. Et ut ex multis unum refe-
ram, cum aliqui ex Patribus Societatis cum P. Ignatio in ipsius
cubiculo coenaturi essent, advenit ex improviso ipse Dux una
cum filio, Domino Joanne de Borgia, Reynae Comendatarii,
quem secum ut itineris socium adduxerat, et uterque parvulo
linteo succintus pro more coenantibus inservire voluerunt,
ac prius manibus aquam infundere; illud tamen, quod con-
suetum non erat, addebant, quod capite aperto et cibos of-
ferebant et potum. Cum autem, peracta coena, in refectorium,
immo et in culinam, ad abluendos discos ire vellent, P. Ignatius
suspicatus id facturos esse, ministro domus injunxit ut simul
cum aliis in ambulatorio, quo ad refectorium eundum erat, eos
exciperet et exspectare juberet: interim alii domestici, tam con-
ferti ambulatorii exitum obsederunt ut perrumpere in culinam
non valentes in P. Ignatii cubiculum coenaturi redirent. Nec
solum exemplo, sed verbo etiam et colloquiis, tam externis quam
domesticis spiritualem aedificationem magnopere praestabat;
nam praeter spiritus gustum, doctrinae etiam talentum non vul-
gare prae se ferebat.

19. Antequam Romam perveniret, cum Ferrariam ad Du-
cem Herculem, sibi genere propinquum, invisendum se contu-
lisset, de Collegio in illa civitate instituendo egit; unde jam ex-
inde de loco quaerendo et de subsidio pecuniario ad nostros
alendos praebendo Dux Ferrariae cogitare coepit.

20. Januensem Archiepiscopum ad Collegium Genuae in-
choandum, Bononiae autem legatum ad promovendum quod di-
rectum (sic) erat, hortatus est; tantumdem Florentiae cum Duce
et Ducissa, quae ipsi etiam sanguine conjuncta erat, de insti-
tuendo Collegio tractavit, et ut quam citissime mitti possent ali-

qui aut Pisas aut Florentiam cum eis constituit. Romae etiam
de Collegio erigendo agere serio coepit, et ad id inchoandum
quinque vel sex millia ducatorum reliquit. Supplicavit etiam
Summo Pontifici ut tria millia ducatorum annui reditus eidem
Collegio applicari vellet , quorum media pars ex reditibus eccle-
siasticis esset; in his ecclesiasticis difficultas major erat, cum
Pontifex ad uniones, ut diximus, non esset propensus; nihilomi-
nus usque ad summam illam mille quingentorum aureorum uniri
consensit; res tamen effectum non est sortita.

21. Cum angustias templi nostri romani vidisset, onus ultro
suscepit novi templi inchoandi, qua de re jam dudum agebatur,
sed ante Ducis adventum parum admodum id negotium promo-
vebatur. Adduxit autem Esquilacensem Episcopum, familiae
Borgia addictissimum, ut et ipse pium hoc opus adjuvaret. Est
autem fundamentum eo praesente effossum et primus lapis posi-
tus a praedicto Episcopo Esquilacensi, simul cum ipso Duce ac
P. Ignatio. Ipse autem Dominus Joannes, Ducis filius, non satis
habebat operas disponere, sed labori una cum quibusdam mini-
stris suis nobilibus se immiscebat, et nunc fundamenta effodie-
bat, nunc aquam ad calcem temperandam hauriebat. Hujus
tamen templi inchoatio progressum non habuit, nec situs ipse,
qui tunc electus erat, sed alius longe commodior electus est, ut
suo tempore dicetur; charitas autem Ducis apud Deum suo fru-
ctu non caruit, cum videret frequentem populi multitudinem non
solum ad conciones et lectiones sacras sed etiam ad confessio-
nes admodum excipi (s7¢) cum tantus interdum confitentium nu-
merus accederet, ut confessarios inter se nimium propinquos
sedere opus esset, et ne sic quidem accedentibus poterat sa-
tisfieri.

22, Concionabantur hoc tempore, scilicet, adventus Domini,
dominicis et festis diebus mane quidem P. Franciscus Strada, a
prandio vero P. Jacobus LLaynez, qui Romam ex Sicilia fuerat
evocatus, et id quidem cum doctrina et consolatione auditorum
maxima. Alius ex nostris apud Sanctum Celsum , quod templum
situm est in loco admodum celebri (banchos vocant); alii junio-
res per plateas populum ad optima quaeque exhortabantur; et
circulatores, qui otiosis hominibus in ejusmodi locis futilia verba
et res turpes venditare solent, simul atque aliquem ex his juve-
nibus accedentem videbant, loco cedentes abibant; nam quod a

suis auditoribus desererentur experti erant. Et erant ex eis non
pauci qui hujusmodi exhortationibus intime compuncti ad con-
fitenda peccata et vitae emendationem et nonnunquam ad saecu-
larem vitam prorsus relinquendam moverentur. Sed de his et de
fructu, qui ex spiritualibus exercitiis, ex dissidentium concilia-
tionibus, ex aegrotantium subsidiis, ex procuratis in pauperum
usum eleemosynis, et aliis pietatis operibus capiebatur, longum
esset in particulari omnia recensere.

23. Erat tunc satis magna eorum multitudo qui in Romana
domo habitabant; nam de Societate nostra circiter nonaginta
domi erant praeter comitatum Ducis, cujus numerus erat fere
circiter viginti quingue hominum. Nostrorum bona pars ex his
juvenibus erat, qui, ad Societatis institutum idonei existimati,
in probationibus versabantur; erant insuper plerique sacerdotes
litteris ac virtutum exemplo clari, qui propter annum jubilaei
Romam convenerant; et nonnulli etiam, a P. Ignatio evocati
ut cum eis de rebus Societatis universalibus conferret, variis ex
locis venerant. Quia tamen arctior tunc erat domus quam ut
posset haec multitudo excipi, ante adventum Ducis et aliorum,
domunculas quasdam, quae tantum externos habebant muros
et tectum, ad nostrorum habitationem, interpositis tabulatis,
P. Ignatius concinnari voluit,

24, Cujus aedificii cum ego curam aliguam haberem , et
super quodam tabulato incederem, clavis confixas tabulas exi-
stimans, ad extremam partem, aliud cogitando, accessi, et simul
cum una vel altera tabula in inferiorem partem decidi. Erat
autem ea altitudo et lapsus, ut mors consecutura merito videre-
tur. Existimo tamen P. Ignatio hoc Deum concessisse ut nihil
prorsus nocumenti ex praecipitio senserim, sed cum me jacen-
tem erexissent, et ego quasi e somno evigilassem, ac me deferre
in ulnis fratrum animadverterem, tunc mihi venit in mentem
quod cecidissem, ut qui conjectat, et non ut qui aliquid sensis-
set. Accidit autem hoc pridie ejus diei, quo Dux cum aliis nostris
hispanis Romam pervenit.

25, Fuerunt a P. Ignatio constitutiones, quas confecerat et
diligenter Domino commendaverat, antiquioribus Patribus
propositae, ut si quid ipsis in mentem veniret addendum, vel de-
trahendum, vel immutandum, Patri Ignatio suggererent; illae
tamen Patribus valde probatae fuerunt. Non aderant omnes

antiqui Patres superstites, quia variis in regionibus et occupa-
tionibus distinebantur, et alioqui vices suas Patri Ignatio ad eas
conficiendas jam commiserant, ut ex eorum subscriptionibus
constat. Itaque nec P. Claudius, nec P. Alphonsus Salmeron ex
Germania tunc vocati fuerunt, nec P. Paschasius Bononia, nec
P.Bobadilla ex Calabria. P. Simon ex Portugallia non hoc sed
sequenti anno pervenit, et tam ille quam alii absentes, sicut
et praesentes alii, cum eas vidissent, probaverunt.

26. Cogitaverat P. Ignatius, cum valetudine satis afflicta
esset, Generalis Praepositi officio se abdicare, et inter caetera
id fortassis eum permoverat ut primarios Societatis Patres Ro-
mam vocaret. Congregatis ergo omnibus, qui domi erant, lit-
teras manu scriptas ad eos misit, quibus rogabat ut alius in
Praepositum eligeretur, et ipse simpliciter et absolute se Gene-
ralis officio abdicavit, et ut professi quoscumque vellent, etiam
non professos, ad consultationem adhiberent permisit; quod si
minime inter se convenirent, illos, quorum esset de ea re judi-
cium ferre, ut rem hanc diligenter Deo commendarent obsecra-
bat. Sed omnibus (nemine excepto) visum est resignationem of-
ficii non esse admittendam , rogandumque Patrem ut ad com-
mune bonum Societatis onus hoc ferre pergeret. Incidit autem
sub id tempus in gravem morbum, sed Dei benignitate brevi
solitam suam valetudinem (quae tamen parum firma erat) recu-
peravit,

27. Sub hoc etiam tempus P. Franciscus Strada ad profes-
sionem solemnem admissus est; prius ad eamdem P. Petrus Ca-
nisius , antequam in Germaniam proficisceretur , fuerat ad-
missus.

28. Cum autem quae ad commune bonum pertinebant et ad
spiritualem ipsorum consolationem tam Franciscus Borgia
quam alii professi Patres Romae transegissent, paulo post ini-
tium Februarii anni sequentis in Hispaniam redierunt.

29. Primis mensibus hujus anni quidam Florianus Relis a
Varsovia, insignis impostor, cautiorem in posterum Societatem
suo exemplo et factis reddidit, Hic, natione Polonus in huma-
nioribus litteris eruditus ac satis eloquens, ad Societatis institu-
tum se adspirare significavit. Confessionem tamen prius insti-
tuit, et omnibusrationibus consideratis, cum admodum videretur
idoneus, admissus est; sed quia timere se significabat, ne faces-

serent Societati negotium ipsius consanguinei, qui nobilissimi
erant in Polonia, ac praecipue Episcopus quidam, ejus patruus,
Cardinali Farnesio amicitia conjunctus, non Romae sed alibi se
ingredi optare significabat. Litterae ergo ad Rectorem Collegii
Panormitani, ut eum admitteret, datae sunt; et quia litteras
quasdam ad mercatores, nescio quos, Antuerpienses habebat,
quibus pecuniae summam non exiguam reciperet, cumque Ro-
mae non inveniretur (nisi vellet se magnatibus quibusdam ma-
nifestare, quod non expediebat), qui pecuniam ei numeraret,
visum mihi fuit viaticum illi esse aliunde quaerendum, quod
postea ex Antuerpiensi mercatore recuperaretur. Ille autem,
qui egregius erat artifex, non Panormum sed in Hispa-
niam se contulit, fingens se tempestate eo delatum; et cum
litteras, quas ferebat, nostris ostenderet, in variis Hispaniae
et Portugallie locis, in impostura proficiendo, non exigua
detrimenta nostris intulit; quamvis ne in posterum tam fa-
cile ignotis hominibus crederent aut pecuniam mutuo darent
edocuit *.

30. Cum ingressus Lucii Crucii, qui nepos Episcopi Tybur-
tini et ex primoribus ejus urbis erat, infestum admodum Socie-
tati Episcopum redderet, nec deesset aliquis ex Cardinalibus,
gui in gratiam Episcopi, cum Pontifice novo, de illo juvene suis
restituendo ageret, coram ipso Cardinali Pontificem P. Ignatius
sic allocutus est, ut sua auctoritate et juvenem in Dei obsequio
relinqui sineret, et Episcopum, qui multa parum decentia lo-
quebatur, per quemdam alium Cardinalem sic reprehenderet, ut
in officio contineri ille cogeretur. Cum tamen ne nostri in illa ci-
vitate sua ministeria ad proximorum auxilium exercerent vel-
let prohibere, visum est P. Ignatio judicio et auctoritate Se-
dis Apostolicae nostra privilegia esse defendenda; unde si-
lentium hac etiam in parte Episcopo fuit impositum. Qui tamen
postea, et ejus frater Hieronymus Crucius, cum filii Lucii voca-
tionem a Domino esse intellexissent, non solum conquieverunt,

i Polancus, ex commissione, Patri Laynez, de Floriano de Rolis, polono, in Sici-
liam proficiscente, commendatitiae litterae, 8 Maii. Idem Floriano, Panormum, ut num-
mariam tesseram (hispane pdiiza, italice polizzal seu schedam , seu instrumentum a se
subscriptum mittat, quo pecuniam , sibi commodatam , Romae a mercatoribus excutere
liceat, 11 Maii. Idem eadem die Nicolao Gaudano, Venetias, de eodem Floriano, polono.
Idem Hieronymo Domenech de eodem Floriano, 17 Maii.

sed officiis amicitiae et charitatis, quod erratum fuerat, compen-
sare studuerunt .

31. Jam inde ab anno praeterito domum cum ecclesia extra
muros civitatis Tyburtinae Societas habebat, quam Ludovicus
de Mendoza sponte sua in Societatis usum resignaverat; et ipso
die Nativitatis B. Virginis, postquam in eodem templo cum
aedificatione urbis concionatum esset et cum idem Ludo-
vicus de Mendoza complures ex primoribus urbis ad refectio-
nem etiam corporalem invitasset, eodem die tamguam Societati
proprium loecum illum possidere coepit Societas, qui contempla-
tioni et recreationi etiam idoneus videbatur.

32. Inter paucos, qui eo missi fuerunt, fuit Michaél Ochioa,
navarrus, qui et concionando et doctrinam christianam docen-
do, tantopere civitatem commovit, ut multi ex ea, cum nullos
dum ordines sacros haberet, vellent ei confiteri; quare, ut piis
multorum desideriis fieret satis, ad sacerdotium promoveri is
debuit, et promotus multorum confessiones audivit, qui ejus
opera valde indigebant. Erat enim qui in pluribus quam triginta
annis semel tantum confessus fuerat; et alii multum dinque ab
hoc sacramento abstinuerant; nec Tybure tantum, sed in aliis
etiam vicinis locis et verbum Dei cum fructu et aedificatione
praedicavit, et per confessionis sacramentum multos a peccatis
expiavit. Addita sunt etiam ab eo, qui locum dederat, quaedam
aedificia ut majori cum commoditate ibidem habitari possit. In-
ter caetera autem pietatis opera, illud magnopere commendavit
Patrem Michaélem, quod gratia sanitatum a Domino praeditus,
oratione et manus impositione aegrotantes complures curaverat,
tam ex Tyburtinis quam ex finitimis locis, qui vel ad animae vel
corporis sanitatem quaerendam ad eum confluebant et per Dei
gratiam utrique morbo remedium inveniebant ®,

i Polancus, ex commissione, Patribus Laynez et Domenech, de turbis Romae

propter admissum in Societatem Lucium Croce excitatis; de intercessione Pro-regis
Siciliae, Caesarei Oratoris in Curia romana, et ipsius Summi Pontificis, 8 Februarii.
Idem Laynez, quid in causa Lucii Croce actum sit, 22 Februarii. Idem Lucio Croce,
consolatoriae litlerae, eadem die. [dem Patri Laynez de eodem Lucio, quid Episcopo
Tyburtino a Summo Pontifice sit responsum, et hoc negotium tandem Cardinalibus
quibusdam esse commissum, 8 Martii, Idem Micha¢li Ochoa, Tyburim, de Hieronymi
Croce sorore, eadem die. Idem Patri Laynez, de Lucio Croce, quid cum Summo Ponti-
fice egerit Ignatius, mense Martio. Idem Lucio, eodem die. Ejusdem Hieronyme Dome-
nech, plena de iis, quae in negotio Lucii Croce Romae acta sunt, enarratio, 19 Aprilis.

+ .Polancus, ex commissione, Tyburim, Magistro MichaCli Ochoa, de guibusdam
conscientiae casibus, 1 Februarii. Idem eidem, de ejus concionibus, & Martii.

a

33. Cum autem in Cathedrali ecclesia Sancti Laurentii et
concionari et christianam doctrinam docere coepisset, ex quo,
ut dictum est, Episcopus propter nepotem non bene nostris af-
fici coeperat, ejus Vicarius, excusationes aliquas obtendendo,
eum inde excludere nitebatur, quod divina officia canonicorum
impedirentur: sed cum post vespertinum officium christianae
doctrinae lectio fieret, ea non facile concidebat. Socius etiam
Patris Michaélis, Antonius de Robore, a Vicario in carcerem
conjectus est, et molestiae id causae praetexebat quod eleemo-
synam (ex mendicato enim nostri Tybure vivebant) olei pu-
blice quaeritabant; quod tamen illis, qui ecclesiam Divae Mariae
del Passo tenere soliti erant, semper permissum fuerat. Videba-
tur autem Viecarius id velle ut P. Micha#l ipsum adiret et pro
socii relaxatione rogaret; quod tamen sibi non faciendum
P. Michaél censuit; de quo cum fama per urbem esset perva-
gata, quod in carcerem esset conjectus, cum die Dominico eum
concionari pro more viderunt, admiratione et laetitia simul af-
fecti sunt, et satis negotii exhibebant eidem Michaéli ad famam
Vicarii defendendam. Cum autem non dimitteretur Antonius,
et religiosus quidam suggereret P. Michaéli quod deberet om-
nino humiliter a Vicario ejus petere dimissionem, respondit : si
quid peccatum esset ab Antonio, aequum esse ut poenas lueret;
et ne exspectaret Vicarius ipsius preces, litteras eidem misit Mi-
chaél, quibus dicebat quod, si centum annos Antonium detine-
ret, pro ejus liberatione non erat alind rogaturus quam ut face-
ret quod justitia postulabat; itaque eadem nocte, gqua litteras
acceperat, Antonium liberum dimisit *.

34. Rogavit interim Archidiaconus Cathedralis ecclesiae
P. Michaglem , ut eo tempore (accedebat enim Paschae festum)
eorum audiret confessiones, qui sub parochia cathedrali eccle-
siae unita habitabant; et addidit quod ab eisdem hominibus ad
hoc postulandum permotus fuerat. Acquievit ei P. Michatl et
post absolutam solitam lectionem ipse in suggestu dixit se para-
tum fore, prout rogatus fuerat, ad omnium confessiones, qui ad
eum venirent, eo in templo audiendas. Quod cum facere coepis-
set, indigne tulit Vicarius, et cum investigaret a quo facultatem

it Polancus, ex commissione, Micha¢li Ochoa, quid cum WVicario agendum, de
Apostolicis litteris et Societatis privilegiis, de more olim in templo Sanctae Marine del
Passo servari solito; et ut mitem se mansuetumgue praebeat, 22 Martii.

accepisset, Tybur pervenerunt litterae Apostolicae nostrorum
privilegiorum, de quibus paulo ante diximus. Iis igitur auctori-
tate Sedis Apostolicae usum nostrorum privilegiorum posse nos
Tyburi exercere declaratum fuit; quae res finem molestiis im-
posuit. Confluxit autem magna hominum multitudo; et si plures
ex nostris confessariis ibi fuissent, totius propemodum civitatis
confessiones audivissent ; plurimi enim ad nostrum templum
confessionis gratia accesserunt, ex quibus non pauci septem et
octo annis non erant confessi, nec propositum confitendi habe-
bant donec per P. Michaélem eorum corda Dominus tetigit. Alii
etiam, qui peccata confessi quidem fuerant, sed quod satisfa-
ctum ipsis non fuisset dicerent, ad eumdem veniebant ut eos
diligentius examinatos absolveret. Non omittam tamen quod
cum Vicarius molestior quam par erat P. Michaéli videretur
(qui in febrim inciderat) et acrioribus verbis, quae magis quam
submissa ad compescendas Vicarii molestias juverunt, a Mi-
chaéle fuisset repressus, nihilominus P. Ignatius reprehendit
Michaélem et ut submissius ageret commonuit: ille autem, ad
gquamyvis satisfactionem se paratum exhibens, sui tamen ratio-
nem reddidit *.

35. Scholam aperire nostri ad civitatis utilitatem coeperunt,
et fere septuaginta pueri ad templum nostrum extra muros urbis
veniebant, et ex eis triginta octavo gquoque die confitebantur,
gui sua puritate multum consolationis P, Micha&li adferebant,
Sed de transferenda schola intra urbem cives Tyburtini, ad
filiorum suorum commoditatem , agebant, et quamdam eccle-
siam in medio urbis positam offerebant. Fuitetfoemina quaedam
ex honorata familia et ex tertio ordine Divi Francisci religiosa,
quae hortum quemdam intra civitatem ipsam cum domuncula
Societati donavit. Lucia Cynthia dicebatur, Quidam hujus Lu-
ciae nepos rixatus cum aliis fuerat, et ejus consanguinei extra
civitatem eum extrudere volentes, ad P. Michaélem eum addu-
xerunt, et ut eum convertere niteretur rogarunt; et ut domi
eum retineret donec tumultus adversariorum sedarentur. Ac-
quievit Michaél et per exercitia spiritualia eum juvare consti-
tuit; et paucis diebus in alium hominem sic mutatus ille est ut

! Polancus, ex commissione, Pontificis Vicario Tyburim, de ejus et Lucii Croce
litteris et hujus procuratorio instrumento, et Ignatium nolle, ne Vieario noceat, ul
Romae quod is seribit a quoquam videatur, 3 Maii,

pro miraculo haberetur; sicuti et sanitas febricitantibus impe-
trata, quod illis diebus cum unico filio suo quidam ex primariis
urbis expertus fuerat, qui cum periculosa admodum febri filius
laboraret, Michaélem evocavit, et filius statim per Dei gratiam
convaluit. Aliqui etiam ad Societatis institutum animum adji-
ciebant ex his discipulis, qui optimae indolis esse videbantur.
Sed nulla in re major fructus quam in confessionibus cerneba-
tur; aliqui enim non sine magna illius Patris et admiratione et
consolatione ad eum accedebant, qui triginta et quadraginta
annis id nunquam fecerant nec¢ communicaverant, et contritio-
nem ac poenitentiam suorum peccatorum prae se ferebant *.

36 % Erat Meldulae id temporis Stephanus Capumsachus,
Aretinus, qui non solum in Christiana doctrina tam pueros
quam adultos excoluit, sed cultum etiam divinum aungendum
in eo oppido curavit, dum pueros, et sacerdotes etiam, ad can-
tanda officia divina inducit, quod ante id tempus Meldulae usi-
tatum non erat. Pro electione etiam Summi Pontificis, et Eccle-
siae necesitatibus publicas et privatas orationes institui curavit.
Per exhortationes autem publicas et conciones aliqua pietatis
opera in pauperum beneficium promovit, et inter discordes pa-
cem conciliare studuit. Praeceptorem illum, qui juventutem
meldulensem in litteris instituebat, sic in spiritu promovere
studuit ut ipse etiam suos discipulos in spiritualibus juvaret,
Plurimos ad confessionis et communionis frequentem usum
adduxit; ab otiosis et vanis exercitationibus, in quibus festis
diebus versabantur, homines revocavit, et ad divina officia au-
dienda et ad orationem in communi, partim vocalem partim
mentalem, faciendam induxit, et eos ipse aliquandiu direxit;
gquadraginta horarum diu noctuque orationem, ad quam utrius-
que sexus homines totius oppidi per vices interfuerunt, pro ne-

! Polancus, ex commissione, Michatli Ochoa, quid praestandum, ut valida sit
juxta Tyburtinas leges Luciae Cynthiae donatio Societati facta et ut Viearii Tyburtini
offensio vitetur, 9 Junii.—Publicum instrumentum quo Ignatius Pairi Michaéli Ochoa
potestatem facit adeundi bona , ‘quae pro Tyburtino Collegio donat Domina Lucia
Cynthia, 5 Julii. Ttem plura publica privatague instrumenta locationis , emptionis, etc.
horti, vineae, domus, ete., neenon judicum in controversiis seu litibus sententiae ad
Collegium Tyburtinum spectantibus, ab hoc anno 1550 ad 1555,

2 Videntur haec praeponenda (Nota in margine apposita).—Nota autem hac com-
prehendere annotatorem voluisse existimamus omne id , quod a num. hoe 86 ad 40 con-
tinetur. Sed ut ex documentis infra memorandis patebit, recte a Polanco hic insertum
est, quamvis aliqua hic enarrata, incoepta ab Stephano Capumsacho anno praccedenti
fuerint.

cessitatibus Ecclesiae induxit; et initiis horarum (nam per unam
horam, divisi in quadraginta partes, orabant) exhortatoriam
ipse conciunculam habebat, qua orantes instruere ad orandum
studebat; ad pauperum subsidia et verbo et exemplo, pro ipsis
ipse petendo, et congregationem quamdam piorum hominum ad
id instigando, utilem operam praestitit; et epulum, quod multi
in carnis-privio sibi praeparaverant, pauperibus ad convivium
vocatis exhiberi curavit; alicui etiam ex his, qui in carcerem
erant conjecti, non consolationem solum sed libertatem impe-
travit; et quamvis esset Meldulae, aliqua ad Dei cultum neces-
saria Aretii, quae patria ipsi erat, providit *.

37. Cum esset in ea civitate, et virgines aliquas, quod es-
sent dotibus destitutae, videret ad monasterium admitti non
posse, curavit ut dum in paternis domibus manerent, opera dua-
rum matronarum spiritualium instituerentur in his, quae ad
profectum animae pertinent et ut ad eas statis temporibus acce-
dendo in suscepta pictatis via proficerent. Scriptum est ergo ad
eum, cum esset Meldulae quod hujusmodi virgines in frequenti
usu Sacramentorum et in pietate progressus bonos facerent, et
aliquae ex illis ad modasterium quoddam satis arctum, Mura-
tarum vocant, adspirabant.

38. Cum hic frater noster Stephanus in his, quae ad Dei
obsequium pertinent, bene se gerere, et ad Sacerdotium susci-
piendum maturus moribus et eruditione videretur, voluit Pater
Ignatius intelligere an propensus animo ad Sacerdotium esset;
et cum ille indifferentem ad omnia se offerret, quamvis onus re-
formidare videretur, id injunctum est ei ut paulatim ad sacros
ordines promoveretur *.

39. Est Faventia Meldulae vicina; petiit ergo Episcopus
Faventinus ut aliquot dies Faventiae subsisteret, et conciones
aliguas cujusdam praedicatoris audiret, cujus aliqui praedicandi
modum non probabant, immo et suspectum aliquo modo habe-
bant. At,quamvis aliqua merito in eo displicerent, cum alioqui et
catholicum et eruditum deprehendisset, eum amanter admonuit,

! Polancus, ex commissione, Stephano Capumsacho, de socio ipsi Roma mittendo,

de litteris ab ipso scriptis et seribendis, 8 Martii. Idem cidem, de tempore quo Zelani
(Silano) eum manere oportebit, et ut post tres menses, cum Domino Leonello de Carpi
Meldula Romam se conferat, mense Aprili.

X ® Ignatins Meldulam, Stephano Capumsacho, ab eo sciscitans an ad sacerdotium
suscipiendum a Deo se moveri sentiat, $ Martii.

ut ab eis modis loquendi ac reprehensionibus praelatorum
Ecclesiae, et a proponendis haereticorum dogmatibus, licet ad
impugnandum id faceret, abstineret. Cum ejus consilium con-
cionator “esset secutus, concionandi modum sic mutavit, ut
merito commendandus ab omnibus videretur.

40. Exercitia spiritualia Meldulae quibusdam proposuit; et
demum in multis operarium se egregium praebuit; ante tamen
quam ad sacerdotium perveniret, ab hujus peregrinationis la-
bore ad quietem, ut sperandum est, aeternam translatus est.
Enervaverat vires suas hic egregiae indolis juvenis, cum Pata-
vii studiis daret operam; nam aliquando post coenam guatuor
et quingue horas orationi mentali dabat, et flagellis corpus suum
et aliis castigationibus plus aequo, sancto quidem zelo, sed non
secundum scientiam, affligebat. Accidit aliquando ut tempore
hyemali, quo frigus vehementissime Patavii vigere solet, cum
P. Laynez ejus cubiculum ingrederetur, vestes ejus omnes ibi
inveniret, et cum dubitaret quid de eo factum esset, descendens
in hortum, videt hominem nudum et cum flagello accerbissime
se cedentem. Cum ergo in cubiculum eum reduxisset, terga
ejus partim sanguine partim pure ex aliis flagellis non bene
curatis plena reperit. Tum demum serius quam oportuit mode-
ratio illi fuit adhibita, sed jam ex nimio et intempestivo labore
mentis et castigatione corporis, ejus nec opinantis vires absci-
sae fuerant; unde nunquam recte amplius valuit et adhuc juve-
nis hoc anno ante sacerdotium, ut dictum est, vitam cum morte
commutavit ',

41. Sub initium hujus anni Hercules, Dux Ferrariae, ad
P. Ignatium scripsit mittens exemplum litterarum Communita-
tis Sylanae ad se missarum, rogavitque ut P. Sylvestrum ex ea
provincia non removeret. Sylanum provinciae Carfagnanae
caput est. Suis litteris ad Ducem testantur quod tam in ea pro-
vincia quam in Lunensi opera P. Sylvestri cultus divinus sit
valde admodum auctus, multa vitia destructa, haereses ma-
gnae extinctae, usurarum restitutiones factae, confraternitates
ad pietatis opera instauratae, christiana doctrina explicata,

1 Polancus, ex commissione, Stephano Capumsacho, Aretino, Meldulam, ut sui
corporis valetudinisque moderatam sed diligentem curam habeat, etc,, 8 Martii. Idem
eidem, de ejusdem valetudine, sacerdotio, ete., et ne Romam, dum aeger est, nisi forte
post aestatem, veniat, sed potius in patria aut Bononiae consistat, 16 Augusti.



Ax. 15560 23
Sanctissimum Sacramentum in ecclesiis, ubi non erat, reposi-
tum, frequentia confessionum et communionum inducta, ora-
tiones quotidianae et eleemosynae factae, multas virgines
in monasterio ab eo erecto collocatas sanctitate florere, pacem
in corrigiano populo post plurima homicidia ibi perpetrata con-
fectam, et alia hujusmodi. Unde a P. Ignatio suis etiam ipsi
litteris in quadragesimam futuram eum postulabant. Casulani
autem ex alia parte ne a se in aliorum gratiam removeretur,
sollicite suis litteris postulabant .

42, Quamyvis autem utrisque satisfieri ex parte optaret Igna-
tius, cum urgeretur ad missionem aliguam nostrorum in Corsi-
cam faciendam, et etiam in Sardiniam, voluit Patris Sylvestri
animum explorare; qui se promptissimum non solum ad profe-
ctionem in insulas praedictas sed in quasvis, etiam infidelium,
provincias ad obedientiae nutum obtulit. Et quia Cardinalis Bur-
gensis, Dominus Joannes de Toledo, qui haereticae pravitatis
Inquisitor erat, optabat ut P. Sylvester in illis confinibus ditionis
Florentinae et Ferrariensis et Lucensis, et aliis vicinis, quae
male audiebant propter haeresis infectionem, concionaretur, id
ei P. Ignatius serio commendavit. Ille vero quamvis id praesti-
terat, diligentius in posterum se facturum recepit *

43. De his autem quae usque ad mensem Julium ibi acta
fuerunt, seribit quod Rozzii, Sorragii, Vineae in capite positis
et Soler, quae loca sunt illarum provinciarum, Sanctissimum
Eucharistiae Sacramentum, quod in parochialibus ecclesiis non
servabatur, reponi curavit, ut in aliis locis id ipsum curaverat;
christianam etiam doctrinam in octo locis edocuit et praeter
alia, de quibus prius facta fuit mentio, in septem vel octo locis
ejusdem provinciae consuetudinem crebro confitendi et com-
municandi induxit.

i Ignatius Communitati urbis Casulae, ei Sylvestrum Landinum ad tempus permit-
tf:ns, 8 Martii. Polancus, ex commissione, eadem die Sylvestro Landino, de Casul_en-
fium petitione et Ignatii ad eos responso. Idem civibus Sylanensibus ut patienter Syl-

vestrum Landinum ab eis abesse sinant, eadem die.—Sylvestri Landini litterae ad
Polancum et Ignatium.

2 Haec ita refert Orlandinus: “Nec abnuit studio pii Ducis Ignatius, votis praeser-
tim Toletani Cardinalis impulsus, haereticae pravitatis Inquisitoris, qui gratum sibi
fore.....; (lib. x, n. 81), Sed iis, ni multum fallimur, decipientur facile lectores puta-
buntque haereticae pravitatis Inquisitorem hoe anno 1550 Florentiae fuisse Toletarnim
Cardinalem, Joannem de Tavera, quod quidem verum non est: illud enim munus obibat
tune, ut bene dicit Polancus, Frater Joannes Alvarez de Toledo, Ordinis Praedicato-
rum, Episcopus et Cardinalis Burgensis. Fefellit Orlandinum illud de Toledo, quod hic
fon dicecesis aut urbis nomen est sed familiae cognomen.

44, In triginta quatuor locis concionatus est; et praeter ini-
micitias illas, quas prius sustulerat, alias etiam sustulit, et
homines, inter quos homicidia et vulnera acciderant, inter se
conciliavit: primam Magiani, secundam Gasani, tertiam Gra-
gliani, quartam Zarzanellae, quintam Charegeni, sextam autem
pacem in Insula, quae sancta vocatur. Praeter monasterium
autem, quod Casulae erexerat, ecclesia etiam ejus opera fuit
absoluta. Quatuordecim e virginibus spiritualia exercitia dedit
et quidem tanta cum effusione lacrymarum ut prorsus res
admiranda videretur. Eidem monasterio constitutiones ad fo-
vendam et augendam monialium pietatem tradidit, et quia sic
visum est P. Ignatio, sub Episcopi cura eas collocavit sub San-
ctae Marthae titulo; et quamvis P. Ignatium protectorem ha-
bere cupiebant, cum ipse protectionem hanc non admitteret, et
Florentiae Duci aut Ducissae (quia Casula sub eorum est ditio-
ne) id deferendum judicaret, sic factum est. Non solum autem
Lunensis et Zarzanensis, sed et LLucensis, Episcopus, visitandi
sibi subdita loca curam ei injunxerant; et bono ejus odore excita-
tus Lucensis Episcopi Vicarius per patentes litteras facultatem
absolvendi etiam a voluntariis homicidiis, quam aliis denegave-
rat, ultro ei obtulit et suum gregem commendavit. Confessio-
num autem tanta fuit frequentia ut, cum ipse non posset omni-
bus satisfacere, quamvis plurimas etiam generales audiret, tres
vel quatuor sacerdotes aliquando in eis audiendis occupari de-
buerint, ex his, inquam, sacerdotibus, qui ad ei subveniendum
accedebant *.

45. Exercitia primae hebdomadae tam multis tradebat, ut
aliguandoe quindecim et sexdecim eodem tempore exercerentur;
multi adolescentes et aliqui etiam Sacerdotes ad Societatis in-
stitutum adspirabant; sed quod parum essent litteris instructi,
non admittebantur. . .

46. Loca quaedam in ejus manus suas controversias rejece-
runt; milites aliqui primarii, qui diu a confessione abstinuerant,
ut octavo quoque die ad eam et ad communionem accederent,
adducti sunt. De duobus aliis monasteriis monialium erigendis

1 Ignatius Sylvestro Landino, de monasterio Casulae inchoato, sub cujus auctori-
tate, quo titulo, ete., erigendum sit; et ne in s nimium occupari nostros Romae curet, 4
Januarii.—Quia nondum hae fitterae ad Sylvestrum pervenerant, die 25 Januarii earum

trassumptum, paucis additis, missum est.—Polancus, ex commissione, Sylvestro Lan-
dino, Casulam, 16 et 23 Augusti, et Mutinam , 29 Novembris.



Ax. 1550 25

et de reformatione sacerdotum Lucensis dioecesis actum est; et
commissarii, qui saecularem habebant facultatem, omnem suum
favorem ad Dei obsequium et animarum auxilium ei offerebant,
apud quos guia gratia valebat Sylvester, ejus intercessionem
plerique homines requirebant. Choreae, quae cum peccatis
exercebantur et aliae dissolutiones sunt propter Dei amorem
relictae; multae restitutiones rerum male partarum factae sunt;
multae virgines ad religionis ingressum permotae, gquarum nu-
merus quotidie crescebat ; juvenes etiam ad variorum ordinum
religiosorum institutum excitati fuerunt; sub vesperam oratio
publica ab eo etiam instituebatur. Nec deerant interim persecu-
tiones graves, quas Satanas ad fructum impediendum suscita-
bat. Lachrymae contritionis et praedicationum frequens auditus
perpetuam cujusdam hebdomadae Sanctae faciem referebant;
aliguando enim bis et ter eodem die concionabatur.

47. Odia inveterata relinquebantur; et aliqui senes sexage-
narii ipsum etiam in lecto adorti sunt ac se prosternentes et
cum fletibus et suspiriis pectora percutientes ab eo petebant ut
se ad redeundum ad suum Creatorem juvaret. Quamvis autem
illi sacerdotes, gui se in spiritualibus meditationibus exercue-
rant, variis in locis suam operam iis, qui frequenter confiteban-
tur et communicabant, praestarent, et orationem publicam cum
fructu populorum retinerent, et christianam etiam doctrinam
diligenter docerent, nihilominus ut oves non habentes pastorem
quodammodo vim P. Sylvestro inferebant, non permittendo
recedere ab ipsorum locis, donec eis uberius satisfecisset. Ali-
qui etiam in ipso itinere in montibus et sylvis eum aggredie-
bantur ac retinebant, ut ipsorum audiret confessiones: feriatis
autem diebus, cum vacabant amici parochi eumque comitari et
juvare valebant, melius poterat hujusmodi hominibus satisfieri.

48. A multis locis evocabatur et inter alia ad provinciam,
quae Versilia vocatur et altissimis montibus Pammae a Garfa-
gnana sejungitur, se contulit; et in quodam loco, quod Prunum
vocatur, bis concionatus est, et confessionibus ac doctrinae
christianae principium dedit, et pastori ipsorum ut bene coepta
prosequeretur curam reliquit, qui ad exercitia spiritualia se ven-
turum est pollicitus *. Cum autem rediret aliquando per loca, in

L] J, .
Nomina haec : Versilia, Pamma, Prunwm, clare in mss, leguntur, sed an recte

scripta sint nescimus; nullibi enim alias ea offendimus.

quibus versatus fuerat, perseverantes in communione et bonis
operibus inveniebat.

49. Matres aliqguando cum planctu ac devotione ad eum ac-
cersendum, ut ipsarum filiis aegrotantibus sanitatem impende-
ret, veniebant. Accidit ut in loco quodam, Gragliano nominato,
ubi numquam forsan Dei verbum audierant, reliquis omnibus ad
concionem confluentibus, unus in messe occupatus non veniret;
sed simul atque acervos segetum congregavit, ignis, nescio qua
ratione, manipulos involvit; homines autem miraculo id adseri-
bebant quod ad concionem non venisset; qua absoluta, ad reme-
dium frugibus adhibendum cucurrerunt et inter flammas viri et
foeminae incedentes quod non consumptum fuerat a lammis eri-
puerunt. Et cum esset tempus, quo homines in messe occupan-
tur, quasi aliud negotium non haberent, ad conciones et confes-
siones confluebant. Nec deerat aliquid patiendi occasio; nam
praeterquam quod uno die in diversis locis aliquando quater erat
concionandum, humi vel super paleas vel foenum dormiendum
erat.

50. Cum autem P. Ignatius in gratiam mutinensis Episcopi
P. Sylvestrum Mutinam, quae locis illis vicina erat, misisset,
injunxit ei Episcopus totius dioecesis visitationem, ac peculiari
ratione ei commendavit, ut omnes parochos instrueret ad populo
praedicanda quae in exercitiis spiritualibus primae hebdomadae
traduntur. Is autem erat Episcopus, qui dum spiritualia exercitia
a Paulo III Pontifice Maximo approbarentur, in duobus exem-
plaribus, quae illi sunt exhibita cum varia versione, egregium
testimonium primus adscripsit '. Docebat etiam P. Sylvester
christianam doctrinam et quotidie praedicabat, et parochis ad
suam et populorum reformationem observanda documenta prae-
scribebat; nam et Episcopi et Ducis auctoritate id praestare
poterat. Aliquos etiam qui docendae christianae doctrinae cu-
ram haberent constituebat, et in aliis pietatis operibus, ut jam
aliis in locis, procedebat, ut in confessione crebra et communio-
ne inducenda. In ipsa etiam urbe Mutina eadem praestabat, et
postquam ex visitatione rediit, centum et triginta septem locis
percursis (nam accidebat ut uno die sex septemve loca diversa
inviseret et in singulis concionaretur ; et faciebat populorum de-

t Vide Cartas v otros escritos del B. P. Pedro Fabro, t. 11,

votio ut, quod vires corporis negabant, charitas extorqueret):
familia ipsius Episcopi tota ad confitendum et communicandum
octavo quoque die adducta est '.

51. Jam tum mutinensis Episcopus aliquos de nostra Socie-
tate Mutinae residere optabat, quamvis, penuriam fortasse vi-
dens, a P. Ignatio petere non auderet; sed Patri Paschasio, qui
Bononiae residebat, suum desiderium aperuit; nec enim P. Syl-
vester confessionum et communionum et spiritualium exercitio-
rum occupationi par esse poterat, et quamvis se in cubiculo
propter valetudinem adversam contineret, co vel necessitas vel
devotio multorum irrumpebat. Augebatur interim Mutinae mi-
rum in modum numerus crebro confitentium et communican-
tium, et in domo ipsius Episcopi quotidie lectionem unam de
praeceptis Domini, aliam autem apud conversos de christianae
doctrinae expositione praelegebat; nec parum recreabat Episco-
pum tum civitatis fructus tum is, qui ex visitata dioecesi prove-
niebat, et ad eum deferebatur *.

52. Hoc anno in neapolitano regno P. Bobadilla versatus
est, et primo in episcopatu Policastri, deinde in Archiepiscopatu
Bisignani, ubi primis mensibus Societatis ministeria exercuit et
uberem admodum fructum provenisse, quamvis magno cum
ipsius labore, testatur. Rossanum postremo profectus est, ubi
Cardinalis Veralli, cui commendatus erat is Archiepiscopatus,
auctoritate coepit de proximis in ea dioecesi benemereri. Quam-
vis tamen et bonis placeret plurimum et ab omnibus reverentia
et honore magno afficeretur, ne venenum eia perversis quibus-
dam hominibus propinaretur aliqui timebant; et, cum in gravem
morbum incidisset, creditum est quod omnino venenum ipsi
datum fuerat, et quod miraculo periculum evaserit, quindecim
continuis diebus vomitu ingenti subsecuto. Nihilominus, ubi va-
letudinem recuperavit, reformationi dare operam serio coepit,
cum prius in quadragesima concionum curriculum magno cum
labore absolvisset, in quibus epistolas occurrentes explicaverat.
Addebat etiam dominicis et festis diebus sacras lectiones epi-

! Ignatius Episcopo Mutinensi, de Sylvestro Landino, 23 Augusti; idem eidem, offi-

ciose, 29 Novembris.

Polancus, ex commissione, Sylvestro Landini, ut curet ne quos de Societate
Episcopus Mutinensis ab Ignatio exposcat, librum Exercitiorum Episcopo tradat, et
Romam ipse post hyemem veniat, 20 Decembris.

stolae ad Romanos cum frequenti admodum auditorio et in mini-
steriis Societati consuetis aliquot menses magno cum fructu ex-
pendit. Difficilis ea provincia ad gubernandum erat, quod homi-
nes factionibus et tumultibus dediti essent, unde Cardinalis
Veralli frater suae saluti consulere Rossano discedendo debuit,
et aliqui etiam officiales interfecti fuerant; sed quamvis labor
hinc augeretur et periculum, non tamen P. Bobadilla minori
animo ac voluntate duram hanc provinciam suscipiebat *.

53. Melitensis Episcopus, qui nobilis romanus erat, a
S. Ignatio postulaverat ut P. Bobadilla ad visitandum episcopa-
tum ipsius se conferret. Res ad ipsum relata est, ac ipsius pru-
dentiae ac charitati relicta, ut, si posset, Melitensem etiam
episcopatum juvandi curam susciperet; quamvis si Cardinali
Verallo aliud visum esset, rationem habendam ipsius Ignatius
judicabat. Licetautem tunc id non praestiterit P. Bobadilla, quod
Melitensis optabat, post Rossanenses labores, illos etiam cum
fructu suscepit *.

54. Sub autumnum hujus anni D. Christophorus Madridius,
qui, quamvis etiam tunc in domo Cardinalis Tranensis versare-
tur, animo tamen Societati omnino conglutinatus erat, ab ipso
Cardinali Visitator in Tranensem dioecesim missus est; et primis
octo diebus cum tantum unam vel alteram exhortationem apud
clericos habuisset in capitulo et quaedam privata colloguia cum
quibusdam, undecim sacerdotes concubinas reliquerunt, quibus
etiam injunxit per praeceptum expressum, ne ad ipsorum domos
accederent, et magna cumtotius civitatis aedificatione parebant.
Cum autem vestitu militari potius quam sacerdotali uterentur,
ad decentem cultum corporis et tonsuram eos facile adduxit.
Saecularibus etiam ut concubinas relinquerent serio injunxit,

1 Polancus, ex commissione, Doctori Thomae Gomez, Neapolim, non posse Igni-
tium juxta Societatis institutum iis incumbere, quae Doctor expetit ut a Bobadilla et
aliis agantur, 1 Februarii. Idem Patri Nicolao Bobadilla, Bisignanum, de iisd¢m, eadem
die. Eidem de tempore quo, juxta Cardinalis Veralli beneplacitum, ei Rossani sit ma-
nendum, 1 et 29 Martii. Idem Domine Ludovico de Mendoza, de negotiis Vicariatus
‘Rossanensis, ut cum P. Bobadilla agat, 26 Aprilis, Idem eadem die Patri Bobadilla ut
ad veniendum mense Septembri Romam se praeparet, et de Ludovico de Mendoza.
Idem eidem, Cardinalem Maffaeum velle ut urbem ZLels visitet ibique per duos menses
consistat, 11 Maii. Idem eidem, 6 et 20 Septembris. Eidem, ut Romam se mense saltem
Decembri ineunte conferat, 8 Novembris,—Litterae Patris Bobadilla ad Ignatium.

2 Polancus, ex commissione, Patri Nicolao de Bobadilla, guid respondendum sit
Monsignori de Rusticis, Melitensi Episcopo, 11 Januarii. Idem eadem die cuidam Domino
Roderico, Neapolim, ei commendans litteras Nicolao Bobadilla transmittendas.

et ex his aliqui eas reliquerunt, et alii se id facturos sunt polli-
citi. Cum autem multi essent, qui, post sponsalitia, quindecim
et viginti annos Sine matrimonii sacramento et benedictione
Ecclesiae cum sponsis vixissent, curavit per publicum edictum
ut id, quod deerat ipsis, suppleretur, et priusquam benedictio-
nem Ecclesiae acciperent, peccata confiterentur; quod illi per-
libenter sunt exsecuti, et bini aut terni ad suscipiendam bene-
dictionem Ecclesiae cum magna consolatione civitatis accede-
bant. Cum etiam complures religiosi, litteris apostolicis impe-
tratis, id narrando quod non ita se habebat, facultatem manendi
extra monasteria impetrassent, recognitis hujusmodi litteris
deprehendens falsam narrationem vel quod causa, quae tunc
adferebatur, jam cessasset, ad sua monasteria eos removendos
curavit. Deinde sub finem hujus anni ad visitandam dioecesim,
quae publicis peccatis plus satis insorduerat, se contulit ',

55. In Sicilia res Societatis hoc anno progressum etiam fece-
runt; et jam ipso anno ineunte, confessionum numerus solito
major fuit et consequenter communionum; conciones etiam,
quae a diversis habebantur, et praecipue quae a magistro
Benedicto Palmio, nondum sacerdote, frequens auditorium
habebant; et spiritualia exercitia pro more quibusdam trade-
bantur.

56. Quod autem de probationis domo inchoanda agicoeptum
erat, primis hujus anni mensibus ad effectum deductum est.
Vicinam quamdam Collegio domum huic instituto opportunam
conducere nitebantur, sed pio huic operi invidens Satanas multa
impedimenta objiciebat. Obtentae quidem fuerant litterae a Pro-
rege Joanne de Vega ad nobilem quemdam, cujus ea domus
erat; sed non est visum P. Natali eis esse utendum ne vim sibi
inferri dominus domus quereretur. Deus tamen aliam commo-
diorem ac viciniorem domum huic operi providit, et primo die
quadragesimae, admissis aliquot novitiis inter eos, qui ad Socie-
tatem adspirabant, domus ea habitari coepta est, quae inter pro-
bationis domos primum locum sortita est; sicut et primus prae-
fectus fuit P. Cornelius Vischaven, qui decem vel undecim no-
vitios (totidem enim et non amplius admittendi hoc anno pro-

! Polancus, ex commissione, Patri Christophoro de Madrid, Tranam, de visita-

tione, ete. 22 Novembris; de doctrina christiana docenda, mittens ei sex ejusdem doctri-
nae libellos, 26 Decembris,

pter rerum temporalium angustias videbantur et omnes cum
parentum voluntate admissi sunt), in rebus spiritualibus sic
instituit, ut illi guam maxime proficerent et civitati aedificatio-
nis plurimum praeberent. Fuerunt autem ei adjuncti duo vel
fres ex veteranis, quorum opera in administratione domus ute-
retur. Quamvis autem haec domus sejuncta erat a Collegio, ita
tamen efat conjuncta ut Collegii Rector eo se conferre, ut ad
partem ipsius Collegii, posset; nec janitore aut ostio distincto
utebatur *. '

57. Universitatis negotium diu multumgue hoc anno agita-
tum est, et tandem in consilio pleniori Messanensium fuit consti-
tutum ut reditus quinque millium et quingentorum scutorum ad
Universitatis praedictae institutionem applicarentur. Litterae
Apostolicae Romae expeditae, Rectori Collegii Universitatis
totam Universitatem subjiciebant, et sic possessionem ejus ce-
pit Societas, cum Pro-rex ad exsecutionem suas etiam litteras
addidisset. Magnifice cum classicorum et bombardarum sono
et magno apparatu Universitas per urbem est promulgata; et
postridie lectiones legum et medicinae sunt inchoatae. Sed cum
aegre ferrent Messanenses ut professores juris et medicinae
nostris subjicerentur, et P. Natalis, consentiente et probante
P. Ignatio, de separandis facultatibus egisset, ita ut, uno qui-
dem corpore, quod contineret Theologiae, Philosophiae et hu-
maniorum litterarum lectiones Societati nostrae relicto, aliud
corpus ex facultate utriusque juris ac medicinae cum suo Re-
ctore constitueretur, tam gratis animis id Messanenses accepe-
runt, ut vix satis sibi viderentur posse commendare hoc prae-
dicti P. Natalis inventum et eum amatorem et patrem civitatis
vocabant. Cum tamen ad applicationem redituum ,ventum est,
facta dictis minime responderunt; nam quatuor millia aureorum
aliis facultatibus assignarunt; Collegio autem nostro, cum quin-
decim lectorum onus imposuissent, tantum mille et quingentos
aureos annui reditus applicabant, et quidem ab officialibus ipsius
civitatis solvendos, et ex arbitrio ejusdem civitatis totam hanc

Polancus, ex commissione, Patri Hieronymo Natali, de Messanensi probationis
domo ejusque ordine, etc., 25 Januarii et 8 Martii; ne pueros, eorum parentibus repu-
gnantibus, in Societatem accipiat, saltem iis primis annis gquibus Societas in Sicilia
non satis nota est, 8 Martii; de probationis domo, 22 Martii; an et guantum temporis
possint novitii studio litterarum incumbere, et de probationis duratione et maodo, 4 Octo-
bris. Idem Patri Cornelio Wischaven, de novitiorum regimine, etc., eadem die.

dotationem pendere volebant. Cum autem et exigui reditus et
conditiones non tolerandae viderentur, facile intellectum est
exasperatos esse civium animos contra Pro-regem, cujus esse
hoc opus existimabant. Cum autem res ad P. Ignatium esset
delata, visum est ei conditiones illas nullo modo ferendas esse;
et rationi videbatur consentaneum ut illi reditus aequis partibus
in duo illa corpora dividerentur; quod si obtineri non posset
major dotatio, ut ad pauciores lectores Societas obligaretur; et
si quod optabatur obtineri non posset, ut potius Collegium sic-
uti erat, quingentis tantum aureis dotatum maneret, gquam
cum augmento redituum onera illa tam gravia subiret, Quia
vero Pro-rex ad expeditionem Africanam se jam parabat, usque
ad ipsius reditum res est dilata; et sic paulatim extractum est
tempus hujus anni. Nam quibusdam ex magistratibus, juratos
vocant, in carcerem conjectis, praeter alios praecedentes jura-
tos, quos in exilium miserat, hujus negotii tractatio difficilis
admodum est reddita. Nostri numguam suum assensum praesti-
terunt; sed juxta Patris Ignatii mentem Pro-regi reservarunt
rem integram; qui, cum in Africam proficisceretur, ex quadam
insula scripsit ut a civitate quod possent extorquerent, sed nihil
ipsi permitterent .

1 Polancus, ex commissione, Patri Hieronym»> Natali, de Universitate Messanensi,

de Sbrando, de iis qui a Societate ad alias religiones transire cupiant, de Bulla in favo-
rem Universitatis Messanensis impetrata, de libris quos Andreas Frusius expetebat, 4
Januarii. Ignatius Sbrando ej animum injiciens ut bene in omnibus sub obedientia pro-
cedat, eadem die. Idem Natali, de articulis seu conditionibus erectionis Universitatis
Me:ssanensis, de Collegio nostrorum separatim ab Universitate erigendo, 11 Januarii.
Idem eidem articulos pro Universitate propositos non convenire Societatis instituto, et
de Collegio et domo separatis erigendis, 25 Januarii. Idem eidem, de collegio et Uni-
versitate, de numero et distinctione lectorum tam in theologia, quam in philosophia et
humanioribus litteris, de Rectoris et Cancellarii officio , auctoritate, praesidiis, etc., 8
Februarii. Idem eidem, de liberandis e carcere Messanensibus Juratis a Joanne de Vega
in carcerem conjectis, 8 Martii. Idem eidem de Universitatis gubernatione quod statu-
tum velit, ut Ignatio in scriptis referat, cujus judicio similia reservantur; item de iis,
qui ad gradus in Universitate suscipiendos admittentur, 11 Maii. Idem Joanni de Vega,
de reditibus Universitati assignatis, 17 Maii. Idem Patri Hieronymo Natali, de mi-
nuendo lectorum numero in Universitate, de Constitutionibus Collegiorum et Universi-
tatum, eadem die. Idem eidem, de controversia cum Messanensibus juratis circa divi-
sionem redituum et numerum lectorum, 28 Junii et 19 Julii, Idem eidem de capitulis seu
Teguisitis ut Societas Universitatis curam suscipiat, et de lectorum numero, 16 Au-
gusti; ne plures quam octo lectores Universitati concedat, et ut videat an a nostris
segregati et independentes omnino sint legum et medicinae professores, aut saltem
medicinae , 27 Septembris.—Eidem missa sunt 11 Octobris emendata capitula seu condi-
tiones ad admittendam Universitatis curam necessariae.—Polancus, ex cominissione,
Patri Natali, de numero lectorum in Universitate, reservandum judicium lgnatio, 15
Novembris.—Patris Natalis litterae ad Ignatium et Polancum.—Vide etiam annot. in
L. 7, pracsertim sub nn. 348 et 350,

58. Studia interim nostra usque ad, tempus vacationum dili-
genter continuata sunt; sed cum instante jam autumno, scho-
lastici animadverterent Universitatis negotium differri, qui su-
periorem cursum philosophiae audiebant sub magistro Isidoro,
in logicis et physicis versati, Patavium fere omnes se contule-
runt; et ita non est visum expedire ut in studiorum renovatione
novus cursus inchoaretur, sed quem inchoaverat P. Andreas
Frusius (qui in Italiam ab obedientia revocabatur, ut mox dice-
tur) ut Magister Isidorus prosequeretur, et si scholastici ades-
sent, theoricam planetarum vel aliquid ex astrologia P. Natalis
praclegeret, et aliam lectionem de contractibus. Et siclectiones
Octobri mense, praemissa oratione magistri Benedicti et prae-
sentibus juratis, inchoatae sunt. Judicaverat quidem P. Natalis
sibi Romam veniendum esse ut cum P. Ignatio de rebus Univer-
sitatis conferret, et id quidem ad P. Ignatium retulerat; sed cum
ipsius prudentiae res tota relicta esset, non existimavit opera
ea in quae incumbebat deseri posse. Nam praeter gubernatio-
nem Collegii et domus probationis curam, et omnium studiorum
guae in diversis classibus tractabantur, duas praelegebat ordi-
narias lectiones, et diebus veneris christianam doctrinam expli-
cabat. Festis etiam diebus cum P. Andrea Frusio in templo
nostro concionabatur ; nec interim in cathedrali ecclesia lectio-
nes pomeridianas dominicis diebus omittebat; confessionibus
etiam aliquando vacabat ut externis fieret satis; alia etiam pia
negotia ei tractanda necessario videbantur, ut quod bene coe-
ptum erat ea in civitate, cum bono ipsius odore augeretur; et sic
omnes nostrae spirituales exercitationes cum consequenti fructu
potius auctae sunt, quam ulla in parte imminutae.

59. Militibus etiam utilem operam in concionibus Magister
Isidorus in castello impendebat, quod confessiones ad quas ac-
cedebant et conjugia cum concubinis suis inita testabantur. In
triremi etiam, quae sola ibi relicta erat, vincti remiges a nostris
adjuti per sacramentum poenitentiae suas conscientias expur-
garunt. Ne tamen lectiones omitterentur, ex praescripto visitit-
toris P. Jacobi Laynez in quadragesima non quotidie sed domi-
nicis et festis tantum diebus est praedicatum, immo et tempore
carnis-privii curatum est, ut dissolutiones, quae tunc in usu esse
solent, non impedirent quominus multi ad sacramenta confes-
sionis et communionis accederent et concionibus frequenter in-

teressent; quod multum aedificationis civitati praebebat, cum
ea, quae in quadragesima fieri solebant, in carnis-privio fieri
observarent.

60. Quidam etiam eo tempore ab immundo spiritu per Dei
gratiam liberatus est, a quo quatuor annis vexatus fuerat; nec
deerant id temporis qui domi nostrae carnis-privium honestius
exigerent, cum tres et quatuor singulis noctibus sponte sua
magna cum humilitate pro suis et publicis peccatis flagellis se
caederent, cum magna interim charitate inter se et fraterna
unione Deo inservientes.

61. Quidam ex nostris fratribus, Petrus scilicet Riera, tam
graviter tunc aegrotavit, ut miraculo datum sit, quod illud pe-
riculum mortis evaserit, quod humanis viribus haud fieri po-
tuisse videbatur *.

62. Consuetum erat ut octavo quoque die Romam e singulis
locis scriberetur, et a P. Ignatio diligenter id exigebatur, cujus
litterae, si propter occupationes aliquando nostris plus solito
dilatae fuissent, quasi lacte consuetae consolationis privati con-
querebantur, et castigationis loco id ferebant *.

63. Cum processiones publicae Messanae ter magna cum
pompa factae fuissent, in omnibus a nostris cum aedificatione
concionatum est, cum eorum opera ad id expeteretur.

64. Cum epistolam ad romanos P. Natalis praelegisset in
cathedrali ecclesia aestivo tempore, psalmos Davidis ibidem
legere aggressus est, et loco doctrinae christianae in meditatio-
nis modum vitam Christi, prout in Evangelio continetur, audi-
toribus cum non poenitendo fructu exposuit, et tempore illo,
quo a studiis vacandum erat, sphaeram etiam praelegit in Col-
legio.

65. Cum aliqui amicitia valde conjuncti magnopere jubilaei
gratiam Messanae obtinere posse optassent, per P. Natalem
corum desideria P. Ignatie fuerunt significata, qui cum a Sum-

! Polancus, ex commiissione, Patri Hieronymo Natali, de aegritudine Petri Riera,

mense Martio sub finem.

2 De litterarum Romam ex omnibus locis, ubi aliguis de Societate degit et laborat,
mittendarum, modo, tempore, materia, forma, etc., encyclicae, seu, ut dicebantur,
cérculares litterae ad omnes et singulas Societatis domos missae, die 8 Februarii.—FPo-
lancus, ex commissione, Mtro. Nicolao Launoyo, ut singulis hebdomadibus Romam
scribat, 22 Februarii. Idem Patri Hieronymo Natali, ut nitidiores, quae ab aliis legi
intelligigue possint, dum aliis scribit, effingere curet litteras, 22 Martii. Idem eidem, ut
cum Romam scribit, litteras, non Polanco sed Ignatio inscriptas mittat, 7 Junii.

3

mo Pontifice id obtinuisset, mirum cum quanta actione gratia-
rum id sanctum munus fuerit exceptum.

66. Cum autem ex Africa victor, Deo juvante, Joannes de
Vega Pro-rex, Aphrodisio capta (Africam vulgo vocabant),
unde Dragut, pirata insignis, Siciliae et Italiae oras facilius in-
festare poterat, in Siciliam rediisset, rogavit civitas Messanen-
sis P. Natalem, ut ipsius nomine Pro-regem adiret, ac eum no-
mine ipsius civitatis de Praesidentis, qui obierat, morte conso-
laretur, et quod praecipuum erat, ut liberationem guinque jura-
torum qui damnati et in exilium missi fuerant, impetraret.
Panormum ergo se contulit P. Natalis, ubi ante adventum Pro-
regis aliquot dies utiliter et magna cum consolatione sua et
fructu substitit, ut de rebus ad illius Collegii promotionem age-
ret. Inde Drepanum, ubi Pro-rex versabatur, nomine civitatis
ipsum invisit, et e quinque juratis, trium liberationem omnimo-
dam impetravit et reliquorum in locum viciniorem Messanae et
commodiorem translationem ; et quia hi duo poenam majorem
commeruerant, haec translatio non minus quam aliorum libera-
tio civitati satisfecit. Cum multis reliquiis Sanctorum, quas illi
Domina Isabella, Pro-regis filia, donaverat, Messanam rediit,
et multum consolationis civitati attulit. Eo tempore, scilicet ad-
ventus, cum magna animorum commotione nostri concionaban-
tur; auditores autem plures erant quam ut eos templum capere
posset; ad sacramenta etiam solito frequentius accedebant.

67. Non omittam quod egit P. Natalis de abstinentia, quae
die veneris fit, ad jejunium more Ecclesiae redigendam, quia
videbatur in coenularum modo excedi; sed circa id P. Ignatio
nihil immutandum esse videbatur *.

68. In monasteriis monialium et in compitis viarum publi-
carum conciones vel exhortationes habitae sunt et tantopere
aucta est communicantium frequentia, ut non jam eis in fine
sacrorum, sicut prius, posset satisfieri, sed in altari separato
sacerdos, qui ad hoc unum vacaret, est constitutus, et vulgo
reformatam esse magna ex parte civitatem illam propter morum
in multis mutationem dicebant *.

1 Polancus, ex commissione, Hieronymo Natali, de jejunio diei Veneris, ne quid
inducat praeter morem romanae domus, ubi uniuscujusque arbitrio id relictum est, 6
Decembris.

2 Polancus, ex cornmissione, Hieronymo Natali, de Abbatissa monasterii Sanctae



An. 1550 35

69. Praeter castellum illud, gquod in brachio Caribdis, sub
titulo Sti. Salvatoris, situm est, ubi septuaginta milites hispani
cum suis familiis versantur et ubi concionibus magistri Isidori
ad reformationem insignem milites adducti sunt, in alio etiam
castello idem pietatis opus praestitum est.

70. In civitate restitutiones multae factae sunt; ex statu
peccati mortalis et periculis eorum multi educti fuerunt; quod
cum religiosus quidam ordinis capuccinorum ita se habere com-
perisset, ad Collegium venit, Deo gratias agens ex animo qui
Societatem in spiritu et veritate incedentem in Siciliam addu-
xisset; aliqui obsessi a malis spiritibus adjuti sunt, et in hujus-
modi afflictione constitutos ad nostros fere semper deferebant.

71. Numerus nostrorum ad triginta hoc anno Messanae
ascendebat, decem illis novitiis, de quibus supra, computatis, qui
velut flos scholarum in eisdem satis cogniti fuerant, et in spi-
ritu et constantia et animi consolatione viam Domini incede-
bant '. -

72. Episcopus papiensis, haereticae pravitatis Inguisitor, ad
P. Natalem scripserat ut aliqua ad sanctum illum officium per-
tinentia exsequeretur; at quia criminaliter procedendum erat,
non id munus acceptavit P. Natalis, cui rescripsit Inquisitor
admirari se significans quod hujusmodi munus ad haereses ex-
stirpandas pertinens recusaret, nec ulla privilegia valida fore in
his_quae ad officium illud pertinent detrectanda affirmabat. Sed
tamen propter eum charitatis affectum, quo Societatem comple-
ctebatur, excusationem in aliis admisit; in libris tamen videndis,
an haeretici essent necne, operam nostrorum se etiam tunc
desiderare nec juste negari posse significavit. Itaque in suspe-
ctis hujusmodi libris examinandis Inquisitori gratificatum est,
et nostrorum judicio multi libri sine cujusquam infamia combu-

Mariae dell’Alto, 22 Februarii. Idem eadem die eidem Abbatissae. Idem Natali, de
eadem Abbatissa, 17 Maii et 20 Septembris.

! Polancus, ex commissione, Patri Hieronymo Natali de Magistris Juvenali et Pe-
tro Bressano ad Sacerdotium promovendis, 11 Januarii; de Joanne Baptista Bressano,
sen Passarino, Isidoro Bellini et Stephano Baro#llo, 7 Junii. Idem Joanni Baptistae
Bressano, ne syndicus velit appellari, et poenitentiam agat de commissis adversus Na-
m_lem. eadem die. Idem Hieronymo Natali, de iis, gui Roma Messanam post aestatem
rm.r.tendl sunt, 23 Augusti; de duobus Roma Messanam missis, 80 Augusti, et 6 Septem-
bris; de instaurandis Messanae studiis, eorumque ordine et lectorum tum antiguorum
tum novorum distributione et laboribus, 20 Septembris, Idem Stephano Baroéllo et
J?anm Baptistae Passarino ut sub obedientia sint Patris Natalis, 4 Octobris, [dem Patri
Natali, de Stephano et Joanne Baptista, eadem die.

sti sunt, qui in librariorum officinis inveniebantur. Dedit etiam
illis auctoritatem Inquisitor eos omnes absolvendi, qui suspe-
ctos hujusmodi libros habuissent; nec fructus exiguus ex conces-
sionis hujus usu consecutus credebatur '

73. Postulaverat idem Episcopus Inquisitor ut P. Andreas
Frusius, sicut anno praeterito, ita et hoc ipsi donaretur, ut ejus
opera in visitanda dioecesi uti posset; et vigesima quinta die
Martii, instante jam hebdomada Sancta, eo missus est; et tam
utilem operam Episcopo et ejus dioecesi navavit. Et ut summa
cum hilaritate ab eo exceptus fuerat, ita cum ejus dolore non
exiguo duodecima die Aprilis iter Messanam versus suscepit.
Et mirum est paucis illis diebus quantopere animarum negotium
promoverit; nam et suis litteris Episcopus insignem fructum
collectum esse testatur. Erat civitas pactensis a publicis usura-
riis sic vexata, ut plurimi cives, usuris intolerandis gravati,
relicta civitate, in montibus et speluncis errarent; et curavit
P. Andreas ut omnes usurarii confiterentur; et ad restitutionem
juxta Episcopi arbitrium cum obligati essent, super centum et
‘quinquaginta familiae in civitatem cum magna omnium aedifi-
catione redierunt.

74, Sub aestatis finem cum Dominus Andreas Lipomanus,
Prior Trinitatis, praesentiam P. Andreae Frusii Venetiis expe-
teret, P. Ignatius eum ex Sicilia revocavit; et quamvis cives
Messanenses minarent ejus recessum Universitatis fundationi
non parum incommodi allaturum, nihilominus sexta die Septem-
bris Romam missus est, ubi die decima septima Octobris in ma-
nibus P. Ignatii solemnem quatuor votorum professionem emi-
sit .

75. Panormi hoc¢ anno res Collegii nostri magna incre-
menta ceperunt. Scholasticorum numerus ad trecentos et octo-
ginta ascendebat; quamvis in superioribus classibus rheto-
rices et logices pauciores essent quam in aliis classibus, in
quibus, quo inferiores, eo frequentiores numero auditores erant.
[d autem nostros inter labores magnos multum conseolabatur

{ Polancus, ex comimissione, Patri Hieronymo Natali, quid in obsequium Episcopi
Papiensis, Siciliae Inquisitoris, praestari a nostris possit, 22 Martii.

¢ Polancus, ex commissione, Patri Laynez, amplius quam per unum annum An-
dream Frusium in Sicilia manere non posse, 22 Februarii. Idem Hieronymo Natali ut
Andream Frusium quam primum Venetias dimittat, 16 Augusti.

quod egregie hi scholastici in litteris proficiebant. Erant qui
tres et quatuor annos scholas triverant, quin tamen fundamenta
grammatices solida jecissent; nunc autem fatebantur ipsi quod
his paucis mensibus, quibus ad novum Collegium venerant,
plus quam toto reliquo tempore profecissent, ordini docendi et
diligentiae praeceptorum et in primis auxilio Dei acceptum id
ferentes. In moribus autem eos progressus fecerunt ut tam ma-
gistri quam confessarii non parum Dei bonitatem erga illos
admirarentur, qui videbantur ideo praecipue ad Collegium ac-
cedere ut de vita mutanda serio cogitarent et, Deo propitio, a
suis moribus malis ac peccatis consuetis recederent. Singulis
mensibus omnes confitebantur, aliqui decimoquinto quoque die;
quotidie Missae sacrificio intererant, et diebus dominicis etiam
concioni; a prandio vero multi eorum ad suos praeceptores ac-
cedebant, qui de rebus spiritualibus et ad virtutem pertinentibus
cum eis agebant. Sed prae caeteris lectio P. Laynez, quam
diebus veneris in scholis eis praelegebat de rebus ad eos perti-
nentibus, ad eorum profectum in moribus et etiam in litteris fa-
ciebat '.

76. Concionabatur praeterea P. Laynez diebus dominicis in
templo quodam ex praecipuis ejus urbis, et tam Pro-rex quam
alii nobiles viri et populares plurimi cum magna satisfactione
et admiratione eum audiebant; et expetebant quidem auditores
ut ibidem in quadragesima etiam concionaretur; sed quia procul
erat templum a palatio Pro-regis ac totius curiae, idem tem-
plum, in quo praecedente quadragesima hoc munus praestiterat
electum est.

77. In custodiis publicis, praeter confessiones plurimorum,
curatum est ut viginti ex eis, qui propter debita detinebantur,
conquisitis a Pro-rege et ab aliis eleemosynis, liberarentur; et
quia multi ex eis aegrotabant et aliqui etiam moriebantur, et
periculum erat ne alios maligna eorum febris inficeret, magno
labore nostri obtinuerunt ut ad xenodochium curandi educeren-
tur, qui hac ratione vitam se retinere fatebantur. Quia tamen,
licet custodiae adhiberentur, periculum erat ne fugam aliqui
arriperent ad xenodochia educti, et si in ipso carcere relinque-

! Ignatius Joanni de Vega, Siciline Pro-regi, de Pontificis Bullis in favorem Uni-

versitatis Panormi erigendae, 29 Martii. — Panormi civitas Hieronymo Natali, de Col-
legio Panormi erigendo et quid in o a Societate praestari debeat, 14 Aprilis.

rentur, eorum multis mors, cum aegrotarent, imminebat, ju-
lianus frater noster belga, praeter alias spirituales consolatio-
nes verbi Dei et Sacramentorum et corporales etiam eleemosy-
nas, quas ex palatio ad eos deferebat, coepit quasdam habita-
tiunculas in hujusmodi hominum detentorum usum aedificare.
Sed dum inter eos, charitatem aegrotantibus impendens, versa-
tur, morbum ipse contraxit, ex quo vitam temporalem cum
aeterna, ut speratur, commutavit. Nec solum in custodia deten-
ti, sed fere totum palatium Pro-regis et alii plurimi, quibus
notus erat, ejus decessum graviter tulerunt; odorem enim opti-
mum ejus pietas late sparserat; sed placuit divinae bonitati,
postquam omnia Sacramenta suscepisset, ejus labores in aeter-
nam quietem commutare. Verum eodem fortassis adjuvante,
prosecutus est Pro-rex quod ille inchoaverat ; habitatiunculas
pro infirmis satis commodas cum lectis aliisque rebus neces-
sariis parare jussit, et duos, qui aegrotantes curarent, adhibuit;
ac denique ut medicamenta et si quid praeterea opus esset, ipsis
suppeditaretur constituit; et ut pium id opus diutius permane-
ret, evocatis ad se notariis publicis eos hortatus est Pro-rex ut
hanc provinciam curationis eorum, qui in custodia detinerentur,
susciperent, etad P. Jacobum Laynez et Hieronymum Domenech
eos misit ut ipsorum consilio hoc pium opus promoverent. Quod
cum fecissent et instructionem accepissent, dictus est a notariis,
qui supra quinquaginta Panormi erant, dies et locus, ubi con-
gregarentur, constitutiones ediderunt et juxta illas ministros, ut
suo quisque officio in hoc opere pio fungeretur, elegerunt; pecu-
niam etiam non exiguam ad id ipsum contulerunt; unde ipsi
curam et laborem hunc pium inter se dividentes, carceres invi-
sebant, et multos, soluta pro eis pecunia, vel impetrata a cre-
ditoribus venia, liberarunt; et in posterum fructus non exiguus
ex hac instituta confraternitate sperabatur. Ipsi etiam notarii ad
vitam et actiones suas reformandas, ad crebrius ad Sacramen-
tum poenitentiae accedendum et eleemosynas largius erogan-
das excitati, non parum proficere ad commune bonum coepe-
runt; et sua ad id etiam statuta confecerunt.

78. In triremibus, quae Panormi tunc erant, aliqui ex no-
stris suis concionibus omnes fere christianos etiam remiges, qui
in eis versabantur, ad confessionem bene instituendam permo-
verunt, et sacerdotes deinde, tam ipse P. Laynez quam alii,

suam operam eorum audiendis confessionibus diligenter prae-
stiterunt. Erat autem eis poenitentiae sacramentum pernecessa-
rium; cum aliqui decem, quindecim et viginti jam annos hoc
sacramento caruissent, aliqui numquam ad id accessissent, ut
uno ore homines illi faterentur quod Dominus eos visitasset et
animas ipsorum perditas recuperasset.

79. Curatum est etiam ut puerorum orphanorum opus pro-
moveretur, ac stabiliretur. Nulla enim hominum congregatio
vel confraternitas eorum curam susceperat. In concione ergo
frequenti, cui Pro-rex et tota civitas intererat, litteras apostoli-
cas ad eos pertinentes P. Laynez promulgavit et tam pium opus
serio commendavit. Deinde ex praescripto Pro-regis duo viri
primarii reliquos nobiles panormitanos sunt allocuti, ut con-
gregationi, quae de his curam haberet, sua nomina darent; et
paucis diebus super quingquaginta non vulgaris auctoritatis viri
in congregationis alvo descripti fuerunt, et constitutiones con-
ditae sunt, et officiales creati, qui coeptum opus conservare et
augere niterentur ‘.

80. " Initio quadragesimae, cum cordi esset Pro-regi schola-
rum incoeptarum progressus, ut juventus fundamenta pietatis
ac virtutis simul cum eruditione firma jaceret, voluit sua prae-
sentia eas cohonestare. Initio ergo gquadragesimae comitatus a
praetore et juratis duobus, marchionibus Terraenovae et de
Girasso et aliis nobilibus, quos barones vocant, ad Collegium se
contulit, et classes singulas adivit, et quae in illis exercitia fie-
rent stans parumper animadvertit. In prima quidem classe
rhetorices sedit et lectionem ac brevem orationem habitam au-
divit; et cum recitarentur carmina quaedam et disputationes
haberentur inter discipulos, tam hujus quam aliarum classium,
omnia cum magna laetitiae significatione audivit, multumque
non scholasticos solum sed eorum parentes ac civitatem ipsam
ad hoc institutum Collegii augendum et fructum ex eo capes-
sendum excitavit; aedes etiam Collegii, immo et singula cubi-
cula, lustravit; sponte sua deinde de stabiliendis Collegii rediti-
bus et emenda domo, quae conductitin erat, rationem inire

! Polancus, ex commissione, Hieronymo Domenech, de Pontificis bulla in favorem

domus orphanorum Panormitanae, 22 Februarii. Idem Patri Laynez de eadem Bulla, 17
Maii. Idem eidem, de littéris Cardinalis Farnesii et de irformatione ad Cardinalem
Maffaeum, eadem die.—Cardinalis Farnesius Patri Laynez, 26 Aprilis.

coepit. Cum tamen expeditionem in Africam intento admodum
animo et cura tractaret, ad reditum usque suum fundationis
hujus negotium distulit *.

81, Hac guadragesima Pro-regi ac nobilitati, qui eum co-
mitabatur, sicuti et aliis auditoribus in suis concionibus P. Ja-
cobus Laynez multum in Domino satisfecit, sed intermittendae
fuerunt ab eo conciones sub finem quadragesimae, cum Domina
Leonora, Pro-regina, in gravissimum morbum incidisset; quae,
cum mortis periculum immineret, tam P. Hieronymum quam
ipsum P. Jacobum Laynez sibi omnino assistere voluit, quod et
fecerunt; et ipsa die Dominica Palmarum placuit divinae boni-
tati eam ad meliorem vitam transferre. Talis enim fuit ejus mors
qualis et vita fuerat, plena fide, devotione, charitate et humili-
tate ac mundi contemptu, amore et cura filiorum et domus , ac
praecipue sui mariti, cui se etiam valde reverentem exhibuit.
Latissime etiam patuit ejus charitas et misericordia erga pau-
peres, afflictos et peccatores. In extrema illa aegritudine multa
patientissime toleravit, et omnibus sacramentis Ecclesiae cum
fame sancta et devotione acceptis, et semper praeter maritum
ac liberos et domesticos (qui omnes eam ad bene moriendum pro
virili parte adjuvabant) viros etiam spirituales prope se usque
ad ultimum spiritum habuit, magno sui desiderio ac doloris sen-
su ac testimonio praeclaro suae virtutis ac bonorum operum
in tota civitate ac provincia relicto, animam efflavit, ut merito
cogitandum sit, quod in ipso die Palmarum Pro-reginam Siciliae
ad coeleste regnum promovere Dominus voluisset. Plurima Mis-
sarum sacrificia juxta ipsius preces et in Sicilia et Romae pro
ipsius anima sunt a Societate oblata, et tam in mariti quam li-
berorum animis observatum est post ejus mortem quod magnos
progressus in pietate et mundi contemptu fecerint *.

82. Voluit Pro-rex ut in monasterio Sancti Dominici, quo
se receperat ob sanctos hos dies et ob mortem uxoris, sibi et
filiae, Dominae Isabellae, quam penes se habebat, P. Jacobus
Laynez et Hieronymus, etiamnoctibusibidem dormiendo, deinde
ad multam noctem perseverando, adessent. IbidemP. Laynez ea

! Polancus, ex commissione, Hieronymo Domenech, de reditibus Panormitano Col-
legio assignandis, 3 Maii.

2 Polancus, ex commissione, Patri Laynez, de ils quae Collegio Panormitano reli-
quisse in testamento dicebatur Pro-regina Siciliae, 3 Maii.

hebdomada et in festis Paschae concionatus est. In mensa autem
et compluribus horis diei ac noctis ex eorum colloquiis magnam
consolationem capiebat; et cum post festum Paschae in arcis
palatium migrasset, ibidem etiam P. Jacobum, cum ageretur de
testamento D. Leonorae implendo, secum retinere voluit. Filii
etiam, Dominus Ferdinandus et Alvarus de Vega multum con-
solationis ab eisdem Patribus acceperunt. Tertius etiam, Sue-
rus, in Collegium nostrum se contulit, et ibidem aliquot dies in
spiritualibus exercitiis versatus est.

83. Debuit etiam P. Ignatius consolatorias ad Pro-regem
et filiam litteras mittere, quae non tam ut officiosae sed ut mul-
tum doctrinae et consolationis spiritualis habentes ab eis ac-
cipiebantur, et magni fiebant. Crevit in Pro-rege amor erga
Societatem post uxoris obitum, et de ea augenda ad commune
bonum non tantum in Sicilia sed in Africa etiam cogitabat.
Reliquit suam voluntatem contestatam Pro-regina ut Collegium
Panormitanum succederet ut haeres in omnibus bonis Regentis,
Ludovici Sanchez, defuncti, et ut domus (de quibus superius
facta mentio) venderentur et ex pretio earum reditus eme-
rentur *.

84. Die mercurii post Pascha exequiae Pro-reginae cele-
bratae sunt, in quibus rogarunt P. Jacobum Laynez ut concio-
nem funebrem haberet; in qua peculiaris ei gratia Dei, forte
per ipsam Pro-reginam impetrata, affluxit; sic enim de morte
in genere et in particulari de illinus morte et de praeparatione ad
bene moriendum dixit, ut cum magna aedificatione et lacrymis
uberrimis auditorum fuerit auditus; et eamdem concionem sibi
et filiae repeti voluit Pro-rex, quae populo fuerat praedicata,®.

85. Quidam etiam ex nostris, Franciscus Sambechus nomi-
ne, paulo post cum magna sua consolatione et animi gaudio ex

t Ignatii ad Pro-regem Siciliae ejusque filiam, Elisabetham , litteras habes in Car-

{as de San Ignacio, t. 11, a pag. 217 ad 224, Eadem die, 12 Aprilis , ad omnes Societatis
domos missae sunt litterae ut suffragia a sociis singulis fierent pro anima Eleonorae de
Osorio, Siciliae Pro-reginae.

* Polancus, ex commissione , Patri Laynez, de suffragiis a Societate factis pro
anima Dominae Eleonorae, Siciliae Pro-reginae, et de iis, quae facienda adhuc expetit
Dominus Esquivel, e Pro-reginae ministris; item Ignatium paratum esse votis defun-
ctae Pro-reginac obsequi erga Dominam de Araujo, praecipuam ex ejusdem Pro-regi-
nae pedissequis, 28 Junii. Ignatins Dominae Mariae de Araujo, ne monialinm, guas
muratas vocant, ingredi monasterium velit, 18 Septembris,

hac vita decessit. Cum enim paulo ante verba illa repeteret:
beati mortur , qu in Domuno moriuntur, et PP. Laynez et Do-
menech, de praeparatione ad mortem cum illo agentes, inter-
rogassent, libentiusne esset aliquamdiu in hac vita mansurus an
ad paradisum iturus, cum hilaritate respondit : ad paradisum,
ad paradisum. Magnam in aegritudine molesta patientiam et
cum voluntate Dei conformitatem semper exhibuit, adeo ut de
illo dici possit, ut Superior ejus scribebat: non murmur resonat,
non quaerimonia, sed corde tacito mens bene conscia conservat
patientiam. Nona die Aprilis ex hac vita decessit.

86. Resumpsit P. Laynez praedicationem christianae do-
ctrinae ad scholasticos, quibus quadragesimae tempore P. Hie-
ronymus Domenech, ne praedicationuin aut lectionum fructu
privarentur, post primum sacrum absolutum, antequam lectio-
nes inchoarent, concionatus est. #¥n xenodochiis cum fructu
etiam nostri versati sunt.

87. Hoc tempore cum Pro-rex aliquos religiosos, qui faci-
norosi fuerant, capi curasset, et quod eorum superiores nec
ministros ad judicandum admodum idoneos, nec quod puniendi
zelum haberent existimaret, ut stimulum eis adderet, injunxit
ut ad se referrent qua punitione eos mulectassent. Quia vero
jurisdictionem ecclesiasticam ea in parte laedi P. Hieronymus
judicavit, praeter emendationis propositum ab eo exegit ut a
Summo Pontifice de praeteritis absolutionem peteret; et ita
P. Ignatio scripsit Pro-rex, ut Summo Pontifici pro ea gratia ac
benedictione supplicaret *.

88. Rediit ex curia Imperatoris Caroli et praeter alia, quae
ex sententia Pro-regis Caesarea Majestas concesserat, primam
abbatiam, quae vacasset, cujus reditus ad quingentos vel sex-
centos ducatos ascenderet, Collegio Panormitano donavit.
Quia tamen Imperator respondit privatis litteris Pro-regis se
ejus informationi fidem adhibuisse, de Societate tamen nostra

1 Ignatius Joanni de Vega, Siciliae Pro-regi, quid cum Pontifice egerit ad ejus
absolutionem a censuris obtinendam et ut in posterum ei liceat in monachorum et cleri-
corum reformationem, servatis servandis, incumbere, 20 Martii. Polancus , ex commis-
stone, Hieronymo Domenech, de tribus, guae a Pontifice in favorem Joannis de Vega
impetravit Ignatius, eadem die. Idem Patri Laynez, quid in causa de violata clericorum
exemptione sit actum, 12 Aprilis, Idem eidem, Cardinalis Farnesii guaerimoniae adver-
sus Pro-regem, 17 Maii.

gualis esset, aliunde se informationem non habere, existimatum
est non esse quidem oblitum Imperatorem, sed a quibusdam
ejus ministris, qui, cum esset in Germania, non admodum
aequos se praebuerant P. Nicolao Bobadilla, eam dubitationem
profectam esse; et sponte sua Pro-rex dixit velle se Imperato-
rem plenius de Societatis nostrae rebus informare ; unde con-
firmationem Societatis authenticam ad Imperatorem misit, ac
supplicavit ut a Summo Pontifice et Cardinali Burgensi, Ducis
Albani fratre, et a Rege Romanorum Ferdinando et a Principe
Philippo, filio suo, informationem peteret; et quam utilis Socie-
tas futura esset, non solum in regno Siciliae, sed etiam in Africa
et Asia et ubique gentium significavit; unde quod daemon ad
imminuendum Societatis progressum tentaverat, ad eum promo-
vendum convertere Pro-rex adnisus est.

89. Conversarum coenobium egestate premebatur, et ad eas
sublevandas et meretricibus viam ad salutem aperiendam, haec
ratio inita est. Publico edicto hoc genus foeminarum prohibe-
batur ne pallia (quo genere amictus foeminae uti solent Pa-
normi) gestarent, scilicet, ut ea ratione ab honestis foeminis
secernerentur. Illae autem sine pallio incedere erubescentes,
nec in publicum ire volentes, nec communionibus nec sacris in-
tererant. Accedebat etiam aliud incommodum, quod pauper-
culae, licet honestae, mulieres, cum non haberent unde sibi pal-
lia compararent, meretrices a multis habebantur; ut utrisque
ergo ac simul monasterio conversarum consuleretur, curatum
est ut alio edicto publico promulgaretur ut meretrices illae,
quae cuperent sibi usum pallii concedi, sese primo die sabbati
cujuslibet mensis ad templum quoddam conferrent, ubi concio-
nem ad conversionem earum applicatam audirent, et nomina
sua adnotari curarent, et singulae duos regales singulis mensi
bus in eleemosynam conversarum erogarent. Primo ergo sab-
bato Maii quatuor matronae primariae civitatis, et cum eis
P. Jacobus Laynez et Hieronymus Domenech, adhibito eccle-
siae sacerdote et notario, convenerunt. Accessere eodem die
septuaginta meretrices et magno cum silentio et multis cum
lacrymis concionem audiere, et suas eleemosynas obtulere.
Aliquae autem ex eis quotidie a turpitudine vitae suae reduci ad
honestatem coeperunt. Nec solum ad conversarum usum, sed
etiam ad paupercularum ex eis dotem, ut matrimonio conjungi

possent, per eleemosynas prospiciebatur. Signum nihilominus
quoddam instituta congregatio his peccatricibus foeminis addi-
dit, ut a matronis honestis distinguerentur.

90. Fama Collegii Panormitani per alias vicinas civitates
pervagata est; unde Catanenses cives (qui sua in civitate pri-
mariam Siciliae Academiam habent) et Termenses ac Colinio-
nenses Pro-regisupplicarunt ut initium aliquod Collegiiin eorum
civitatibus institui curaret. Novem autem aut decem ex nostris
suis sumptibus alere et de necessariis prospicere volebant. Sed
non poterat occupata multis in locis Societas, et in Sicilia non-
dum solidam habens dotationem Messanae et Panormi, nova
haec onera subire. Quamvis erga Panormitanum civitas satis
affecta videretur, et, ut in quadragesima, ita sub finem Maii
novi praetores et jurati scholas nostras inviserant et exercita-
tionibus scholasticorum interfuerant, et ultimo assidentes ora-
tionem auscultarunt, in qua Magister Joannes Rogerius de ma-
gistratibus deque fructu studiorum disseruit, qua illi ad sum-
mam manum huic operi imponendam excitati fuerunt. Addebat
et practor aliud esse fructum hunc oculis videre, aliud ex alio-
rum relatu audire, nec posse in meliorem usum aliguam suorum
vectigallium partem converti, quam ad Collegium hoc stabi-
liendum *'.

91. Cum Pro-rex et Episcopus Mazarensis rogassent P. Ja-
cobum, ut episcopatum Mazarae inviseret, non detrectavit
laborem; sed quia aberat P. Hieronymus, usque ad ipsius reditum
rem differendam existimavit *.

92. Egerunt et nostri de captivorum redemptione et multi
ex primariis et copiosis viris ad tam pium opus animati sunt et
pecuniam ad id conferre coeperunt eo animo ut singulis annis
prosequerentur.

93. Cum expeditio in Africam praepararetur, multi nobiles
et alii milites ad confessionis Sacramentum accedebant, et cum
is annus jubilaei esset, et contra infideles expeditio haec susci-
peretur, visum est P. Jacobo Laynez multum eam juvari posse,

1 Polancus, ex commissione, Patri Laynez, de Coilegio in urbe Termini erigendo,
guid fieri possit aut saltem promitti, 7 Junii.

2 Polancus, ex commissione, Patri Laynez, de mittendis qui per varia Siciliae loca
discurrentes, confessiones andiant, concionentur, ete,, mense Martio.—Joannes de Vega,
Siciliae Pro-rex, Ignatio, de Patribus Lavnez et Domenech, 24 Januarii,

si Summus Pontifex his, qui peccata confiterentur in exercitu
vel antequam ad illum se conferrent, jubilaei indulgentiam con-
cederet; et cum ea de re aliquid cum Pro-rege contulisset, valde
eam ille probavit. Non solum enim ea ratione morientium ani-
mis consulebatur, sed ad fortiter et intrepide pugnandum mili-
tes excitabantur. Scripsit ergo ad P. Ignatium Pro-rex rogavit-
que ut suo nomine Pontifici supplicaret ut qui eo in bello occu-
parentur, nec Romam venire possent, jubilaei gratiam et indul-
tum etiam consequerentur. Obtinuit illud P. Ignatius et ejus
concessionis testimonium manu sua subscriptum et sigillo So-
cietatis obsignatum duplici exemplo in Africam, quo jam exer-
citus se contulerat, transmisit.

94. Erat Joannes de Vega, Siciliae Pro-rex, ab Imperatore
Carolo omnium expeditionum, quae in Africa fierent, generalis
Dux constitutus. Cum autem hoc anno classis Caesarea, cui
triremes etiam Pontificiae ac equitum melitensium et Ducis
Florentiae adjunctae fuerant, ad Dragutum, piratam insignem
et oras maritimas christianorum infestantem, esset egressa,
impetus ventorum eam ad quamdam Africae civitatem, quae
monasterium dicitur, detulit; quam occupavit et aliam non
procul distantem, quae Africa, olim Aphrodisius, dicitur, capi
posse intellexerunt. Inter divinationes autem suas hoc habebant
saraceni quod, Aphrodisio capta, Africae provinciae in manus
christianorum essent venturae. Cum ergo Pro-rex Joannes de
Vega ad expugnationem hujus urbis iturus esset, P. Jacobum
Laynez est allocutus et an se comitari vellet in ea expeditione
intelligere ab eo voluit. Significavit ei, prout res erat, P. Laynez
Summum Pontificem, rogatu Ducissae Florentiae sibi injunxisse
ut sequenti autumno Florentiam se conferret. Addidit etiam
quod molestum sibi esset futurum ei bello interesse, ubi aliud
nihil quam obedire avaritiae christianos milites cum scandalo
infidelium et sine occasione evangelii Christi promulgandi, esset
inspecturus; alioqui se promptissimum, immo et valde propen-
sum, ad hanc profectionem in Africam fore. Cum autem Pro-rex
reditum ante autumnum, ut Florentiam ire posset, promitteret,
et multa in malis impediendis et bonis ad Dei gloriam promoven-
dis ab eo fieri posse assereret, affirmans etiam quod gratum
esset futurum P. Ignatio, quodque in tali necessitate et ad opus
tam pium posset eum ipse jubere, acquievit libenter P. Laynez;

cum praesertim a P, Ignatio injunctum ipsi esset ut, quamdiu in
Sicilia nostri forent, Pro-regi obedirent *.

95. Mense igitur Junii cum classe profectus est et ipsa in
navigatione de exercitu bene mereri coepit; nam quodam in loco,
ubi multi congregabantur, quomodo se gerere in bello christia-
nus miles deberet instruxit, et in tempestate, quam passi sunt,
tam in animandis quam in adjuvandis in spiritu militibus magno
animo se exercuit. Sed et ejus socius, Martinus de Zornoza,
Pro-regem ipsum, tempestate jactatum prope oram Africae, ut
in terram egrederetur utilem operam praestitit.

96. Postquam autem in Africam classis descendisset et
Aphrodisium obsidere atque oppugnare coepissent, et multo
majus praesidium et dificiliorem, quam excogitaverant, expu-
gnationem invenissent, coeperunt non pauci partim vulnerati,
partim aegrotantes, ejus opera indigere, et tam in morientibus
juvandis quam in male habentibus curandis perutilem operam
praestitit ; et inter labores maximos cum ex quatuor religiosis
capuccinis duo vita functi essent et alii duo aegrotantes Siciliam
rediissent, ipse tamen cum socio, pene solus relictus, hospitalis
curam sustinuit; nec solum in confessionibus et aliis ad spiritua-
lem profectum pertinentibus utilem operam praestitit, sed
etiam infirmarii officio, catapocia et clysteres per se ipsum ex-
hibendo, et Marthae et Maridae fungi officiis debuit. Id autem
inter hos labores eum consolabatur, quod multos ad viam salu-
tis reduci per Dei gratiam videbat. Ipse etiam Pro-rex, et Domi-
nus Garcia de Toledo, et Dominus Alvarus de Vega ipsi inter
alios confitebantur. Cum autem magnopere protracta obsidione,
numerus aegrotantium et vulneratorum crevisset, voluit Pro-rex
eum hoc labore levare, et fere centum et octoginta in Siciliam
deferri ut curarentur jussit: et tum confessionibus audiendis et
juvandis morituris ad tempus vacavit, qui duodecim vel quin-
decim vel viginti annis non erant confessi, et tamen per Dei
gratiam ad salutis sperandae statum eo tempore reducti sunt,

1 Polancus, ex commissione, Patri Laynez , ne nimium facilem se ad iter in Afri-

cam suscipiendum praebeat, cui obstat Pontificis voluntas eum in Urbem e Sicilia evo-
cans, 12 Aprilis. Idem eidem de ejusdem profectione in Africam, 26 Aprilis. Idem Hie-
ronymo Domenech, de iis quos in Africam mitti rogat Siciliae Pro-rex, 20 Septembris.
—Patris Laynez litterae ad Ignatium et Polancum.

ex quibus aliqui monachi erant apostatae. Curavit autem ut qui
ex his vixerunt, ad bonum statum se reducerent, qui autem mo-
riebantur cum contritione et bono proposito faciendi quod de-
bebant, in gratia De1 morerentur. Non tamen diu a priori sol-
licitudine corporum curandorum immunis fuit; placuit enim
Deo ut ministri a Pro-rege in hospitali constituti quo aegrotis
inservirent, in morbum ipsi inciderent, et aliunde etiam aegro-
tantibus ex vulnere aut morbo hospitale impleretur; unde ad
priorem sollicitudinem P. LLaynez cum socio rediit.

97. Pervenit interea ad castra Pro-regis testimonium Patris
Ignatii de gratia jubilaei exercitui concessa, quod cum classicis
et tubis per tota castra fuit promulgatum. Voluit etiam Pro-rex
ut ipse P. Laynez de eodem jubilaeo concionaretur. Fuit autem
ea indulgentia cum summa animorum laetitia ac devotione a
militibus excepta, et ad confessiones milites tam frequentes ac-
cedebant ut aliquando usque ad sex noctis horas P. Jacobus
Laynez in confessionibus hujusmodi esset occupatus; omnes
enim majores et minores hac frui indulgentia expetierunt, et
plurimi vitam in melius mutaverunt ac bonis desideriis ac
intentionibus animati ad oppugnationem urbis se praepararunt;
ex quibus non pauci in tanta spirituali necessitate erant prius
constituti, ut vix alind quam christianorum nomen se habere
ostenderent. Pax inter multos conciliata est, et restitutiones
multae factae.

98. Itaque inter has occupationes et alias, quas in hospitali
habebat cum centum et quinquaginta aegrotantibus, ut ad
cibum vel somnum capiendum vix tempus suppeteret, tamen
divina bonitas in ipso et socio Martino non solum sanitatem
sed etiam vires corporis conservavit, cum non solum alii reli-
giosi et infirmarii, verum etiam pharmacopolae, chirurgi et
reliqui omnes hospitalis ministri in morbum incidissent. Et
prorsus peculiari Dei providentiae haec conservatio adscri-
benda erat cum, praeter aestum et laborem, hospitalis foetor
esset gravissimus. Oportebat insuper uti noctibus etiam surge-
rent ad medicinas dandas et alia aegrotantium auxilia et ut
quae necessaria erant a Pro-rege ipsemet Laynez obtineret.
Unde milites, qui ex Africa redierunt, non cessabant ejus cha-
ritatem commendare dicendo eum esse virum sanctum et quod
nunguam ei similem hominem vidissent qui talem aegrotantibus

charitatem ostenderet; miraculo etiam ejus conservatam vale-
tudinem adseribebant.

99. Post peractas ergo confessiones et praedicationem Pa-
tris Laynez, quae milites multum animavit, terra marique
Aphrodisium fuit oppugnatum et 10 Septembris, Deo propitio,
expugnatum fuit; et die 14, quae prius moschea fuerat sarace-
norum, benedicta fuit; solemnis missa fuit ibi dicta et P. Jaco-
bus concionatus ibidem est cum magna auditorum consola-
tione, et quinque saraceni baptizati, ex quibus quatuor aetate
pueri, quintus vir erat et vulneratus, qui eodem die mortuus
est. Et ex hac oppugnatione magnus sperabatur fructus, non
solum securitatis in maritimis oris christianorum sed etiam in
fidei et justitiae dilatatione.

100. Inde rediens P. Laynez in Siciliam et aliis bene consti-
tutis ad Societatis et commune bonum, Romam se contulit; ubi,
sicut prius dictum est, in adventu concionari potuit; nam usque
ad initium sequentis anni profectio in urbem Florentiae dilata
est,

101, Interea Panormi scholasticae exercitationes non in-
termissae sunt, et ultima classis, quae magna multitudine labo-
rabat, in duas divisa fuit, et sub instaurationem studiorum ini-
tio Novembris alia etiam schola dividenda esse propter causam
similem visa est; et sic satisfactum fuit et civium et Pro-regis
voluntati qui numerum praeceptorum augeri expetebant. Sed,
cum singuli tantum praeceptores singulis classibus praeessent,
nec supernumerarii essent aliqui, qui, praeceptoribus in mor-
bum incidentibus, eorum vices supplerent, docuit experientia
sufficienter utilitati scholasticorum non consuli; nam hoc ipso
anno cum unus et alter praeceptorum aegrotarent, ipse P. Ni-
colaus, Collegii caput, locum unius debuit supplere, ac demum
necessarium esse plures aliquos ad similes eventus habere est
intellectum *.

1 Ignatius Josnni de Vega, Siciliae Pro-regi, Patrem Laynez a Pontifice Romam
evocari, sed satius fore si Romam post aestivos calores venire permittatur, 29 Martii.
Idem eadem die Pro-reginae Siciliae. Idem Hieronymo Domenech, de litteris Prioris
Andreae Lipomani ad Pro-regem, 17 Maii, Idem Pro-regi Siciliae, deé adventu Patris
Laynez in Urbem, 22 Novembris, Eidem Pro-regi Pater Laynez, eadem die, et Gan-
diae Dux.

£ Polancus, ex commissione, Panormum Patri Hieronymo Domenech, de mittendo
post aestatem Roma Magistro Joanne et aliis scholasticis, de lectionibus theologiae
Magistri Nicolai Launoyi, 18 Januarii. ITdem Patri L.aynez, non posse Pelletarium in

102. Nostri numero viginti tunc erant; et scholastici positio-
nes singulis dominicis diebus defendebant disputationis gratia,
et feriatis etiam diebus epistolas et carmina affigebant, et alias
hujusmodi scholasticas exercitationes ad nostrorum profectum
domi habebant. Quia vero non pauci juvenes in Societatem ad-
mitti optabant, domum probationis, sicut et messanenses, non
tamen eodem successu inchoarunt; omnes enim novitii usque ad
unum brevi dilapsi sunt; quod ex duplici causa provenisse est
animadversum; prima, quod non esset qui curam eorum pecu-
liarem gereret et ea spirituali exercitatione in hujusmodi rebus
praeditus gqua oportebat, eis praeesset; alia, quod in studiis illi
perseverabant, quamvis in initio novitiatus versarentur, nec
solidum in'abnegatione suorum affectuum fundamentum facie-
bant, unde cum aliqua humilitatis exercitia eis injungebantur,
prae affectu quo ad studia rapiebantur, non ferebant. Aliquis
tamen ex his rediit et cum magna aedificatione in Societate ut
egregius operarius vineae Domini perseverat '.

103. In spiritualibus exercitationibus concionum exercebant
se quidem nostri, non solum Panormi sed etiam Monteregali
et in exiguo illo templo quod Misericordiae dicebatur; aliis
etiam in monasteriis ac piis locis id ipsum praestabant. Quia
tamen templum proprium non habebant, nec Collegio vicinum,
et illud ipsum, in quo sacrificia Missarum offerebant, perexi-
guum et male materiatum erat, hoc ministerium praedicandi
non magno cum fructu civitatis exercebatur; quamvis aliqui ad
iltud templum Misericordiae, confessionis et communionis gra-
tia, accederent; immo nec innotuerat publice civitati Collegium
nostrum in aliorum quam in scholasticorum commoda per
praedicationem et Sacramentorum ministerium incumbere.
Ideo ut communi bono consuleretur, de templo Divi Antonii,

Siciliam mitti nisi ejus loco in Italinm Andreas Frusius venerit, mense Martio. Idem
eidem, de augendo lectorum numero, quibusdam Roma proximo autumno mittendis,
Panormi, 7 Junii. Idem Hieronymo Domenech, de Universitate et de iis qui Roma mit-
tendi sub antumnnm erunt, 16 et 23 Augusti.—Instructio data Stephano Baro#llo in Sici-
liam Roma proficiscenti, hoc anno 1550.—Patris Natalis litterae ad Ignatium.

L Polancus, ex commissione, Patri Laynez de mittendis Romam scholasticis et
parando viatico, cum poterunt, pro iis qui eorum loco Roma in Siciliam mittere oporte-
bit, 26 Aprilis. Idem Hieronymo Domenech , de tribus Roma Panormum missis, 30 Au-
gustl. 6 et 13 Septembris. Idem eidem de inchoanda Panormi probationis domo, 13
Septembris. Idem Nicolao Launoyo, eum reprehendens quod non rationem scripserit
eorum, qui post pauces probationis menses, propositum ingrediendi Societatem abjece-
runt, et ut reliquos in abnegatione prius quam in studio exercendos curet, 20 Decembris.

4

quod egregium erat et in optimo civitatis loco situm, et Ca-
pitulo cathedralis ecclesiae subditum, ad usum concionum ac
Sacramentorum ministerium obtinendum agi coepit, et alia
domus, non quidem commodior priore ad nostrorum habitatio-
nem, sed ad bene merendum de proximis opportunior, quod
templo D. Antonii esset vicina, accepta est; et Pro-rex sua
auctoritate utrumque facile reddidit, cum alioqui difficile fuis-
gseh

104. Migrarunt ergo sub tempus Adventus in hanc domum,
et Petrus Ribadeneira in templo Sancti Antonii cum auditorio
satis frequenti, in festis autem Natalitiis multo frequentiori,
concionatus est; et quamvis suas lectiones non intermitteret,
cum satisfactione et fructu eo munere perfunctus est, et Socie-
tatis institutum ac vocationem populo declaravit. Nam Patris
Jacobi Laynez et etiam P. Hieronymi conciones, cum potius
Pro-regi et ejus curiae quam populo sese accommodare debue-
rint et interruptae fuerunt, ut dictum est, et extraordinariae,
non ita in vulgus instituti nostri ratio innotuerat. Aligui etiam ex
nostris praeterquam in xenodochiis, in plateis et aliis opportu-
nis locis exhortationes habendo, aliquos pisces in retem evan-
gelicam adducere conati sunt; nec sine fructu hunc laborem
subierunt; unde sub anni finem plurimi utriusque sexus homines
ad sacramentum confessionis in aedem D. Antonii accesserunt;
ubi cum alias paucissimi pastori confiteri soliti essent, jam
quingue sacerdotes nostri satis oceupati compluribus diebus in
audiendis confessionibus fuerint; et duo mercatores, quorum
alter insignis erat, magnam vitae mutationem fecerunt; nam
cum plures annos confessionis et communionis sacramentum
intermisissent, cum magno odio veteris vitae Dei servitio se
dedere serio coeperunt, et alios ad ipsum invitarunt; quidam
etiam vir illustris per confessionem ad pacem cum capitali ini-
mico ineundam adductus est.

105, P. Hieronymus Domenech illam congregationem ma-

t Polancus, ex commissione, Patri Hieronymo Domenech Panormum, de iis quae
Monteregali praestanda sunt, 18 Januarii. Cardinalis Farnesius Patri Laynez de visi-
tandis Cardinalis nomine et anectoritate duobus praesertim locis dicecesis Montis rega-
lis, mense Aprili. Polancus, ex commissione , Patri Hieronymo Domenech , de ministe-
riis Panormi exercendis, et ut se ad concionandum accingant Magistri Nicolaus Lano-
yus, Micha¢l Botellus, Petrus (Bressanus?) et Paulus d'Achillis, 18 Septembris et 20
Decembris.

tronarum, quae primis dominicis mensium ad incurabilium suble-
vationem congregabantur, per conciones P. Pauli et suas con-
servare studuit. Tantumdem de alia congregatione ad conver-
sas et ad mulieres peccatrices juvandas; de notariorum item
congregatione sollicitus in officio eos continere curavit.

106. Cum etiam gubernator Montis regalis eum rogasset
ut electioni Abbatissae, quae in oppido Concilione facienda tunc
erat, adesset, ut canonice ea transigeretur, effecit ne juvencula
guaedam duorum supra viginti fere annorum eligeretur (quae
favoribus multorum et quia bona multa ad monasterium attu-
lerat, ad eam praelationem promovebatur, ex qua ruina mo-
nasterii consecuturaputabatur), sed ad aliquam eo loco dignio-
rem aetate ac virtute maturiorem se moniales converterent; et
sic alia electa est, quae etiam de reformatione agere coepit *.

107. Mense Septembri Dominus Ferdinandus de Vega, quem
Praesidentem superiusnominavimus, filius Pro-regis, Joannis de
Vega, cum eodem (sic) in morbo sibi assistentem P. Hie-
ronymum habuisset et quae bonum ac pium christianum decent,
praestitisset, ex hac vita decessit *.

108, Cum significatum fuisset Pro-regi ac ejus filio Praesi-
denti, dum viveret, utile ad conversionem infidelium fore ali-
quos pueros in arabica lingua, quae africanis est vernacula,
exercitatos capere, quos conservare illi deberent et in christiana
doctrina ac religione institugre, ut per seipsos, vel saltem ut in-
terpretes, prodesse suae nationis hominibus possent, cum Prae-
sidens Ferdinandus de Vega ex monasteriensi direptione inter
alia mancipia puerum bono ingenio praeditum cepisset, Col-
legio Panormitano dono dedit. Alii etiam deinde, Africa capta,
a Pro-rege donati sunt; sed pauci, immo unus tantum sic se ges-
sit, ut inter nostros retinendus videretur.

109.  Docuit etiam experientia non multum pueris indolem
ad praedicandum prae se ferentibus confidendum esse, donec
-detate maturiore eorum virtus sit perspecta, praesertim si bene
instituti sua in pueritia non fuerint; nam adolescentulus ille si-

! Polancus, ex conmissione, Patri Hieronymo Natali, ut videat an se expedire

omnibus possit et Romam sine Pro-regis offensione aut rerum Messanensinm aut etiam
sui ipsius detrimento venire, 15 et 22 Novembris.
* Polancus, ex commissione, de Ferdinandi et Sueri de Vega aegritudine, 23 Au-

gusti. Ignatius Joanni de Vega ejusque filiae Elisabethae, de morte Ferdinandi de Vega,
<consolatoriae litterae, 1 Novembris.

culus, qui mirum concionandi talentum ostendens summoperc
Pro-reginae placuerat, et ejus rogatu in Collegium admissus
fuerat, hospite insalutato aufugit: hic Sacerdotis cujusdam filius
erat, et in concionibus ad guaestum potius quam ad pietatem
institutus, etiam cum in religione esset, ad ingenium rediit *.

110. Proposuit, cum in Sicilia esset P. Jacobus Laynez,
P. Ignatio quod a praefecto quodam militum, qui in praesidio
Goletae (arx illa prope Tunisium a Carolo quinto capta et mu-
nita est) fuerat, intellexerat plurimos ibi esse milites, ex quibus
aliqui tam essent afflicti quod quodam modo inviti ibidem reti-
neantur, ut aliqui ex eis ad saracenos transfugiant, quodque
filios habeant ex matribus saracenis, qui et arabicam et hispa-
nicam linguam teneant; esse praeterea multos saracenos con-
foederatos cum christianis, ex quibus aliqui ad fidem accedunt;
nullum ibi concionatorem esse; quod si aliquis eo fungeretur
munere, et esset qui grammaticam pueros doceret, consequutu-
rum esse ut et milites ad christianam vivendi rationem deduce-
rentur, et saraceni plures converterentur, et aliqui ex pueris, hi-
spanorum filiis, ad Collegia Siciliae mitti possent; et ostium ea
ratione ad infideles illos juvandos aperiri posse videbatur.
Quod guum Pro-regi, cum quo contulit, placuisset, magnopere
suam operam et favorem ad hanc missionem obtulit. Ad breve
tempus libenter se etiam in Africam iturum scribebat P. Laynez,
nam Drepano viginti fere horis ad arcem Goletae navigari pos-
se. Quamvis autem haec missio P. Tgnatio non displiceret, aliis
in rebus nostros occupatos videns differendum id duxit ®.

111. Hoc anno in Longobardia nostri non sine fructu spiri-
tuali versabantur. Bononiae quidem PP. Paschasius et Franci-
scus Palmius atque alii, qui fere numero gquatuordecim erant,
aliis in discedentium locum succedentibus, per familiaria collo-
quia de multis benemereri studuerunt; et inter alios duo viri
nobiles a licentiosa vivendi ratione ad spiritualem se transtu-
lerunt, et alter octavo quoque die confiteri et communicari in

1 Videin t. 1, n. 251, pag. 268,

2 Polancus, ex commissione , Patri Laynez, circa Societatis sacerdotes in praesi-
dium de la Goleta, in Africa, mittendos, quid fieri possit aut saltem promitti, 7 Junii.
TIdem Patri Hieronymo Natali, Messanam, et Patri Hieronymo Domenech , Panormum,
ne Joanni de Vega, aliquosin Africam mitti postulanti, ullum concedant, quin prins
Patrem Laynez ex Africa reverti sinat; nisi forte eum secum retinendi veniam a Ponti-
fice impetret, 20 Septembris.

templo, quo nostri utebantur, Divae Luciae, coepit; alter autem
crebro id ipsum praestabat; quod et alii cives ac praesertim
vicini parochiae Stae. Luciae imitari coeperunt, hi praecipue,
qui habitationem nostris parare studuerant, et sollicite nostro-
rum necessitatibus temporalibus providentes, spiritualia interim
metebant. Septuaginta fere utriusque sexus, quorum magna
pars viri erant et quidam eorum nobiles, dominicis diebus con-
fitebantur peccata et Corpori Domini communicabant: prima
autem die dominica mensis post supplicationem cum SSmo. Sa-
cramento (quam frequentissimus hominum concursus seque-
batur) ducenti aut amplius communicabant; et si plures fuissent
confessarii, magis poenitentium numerus auctus fuisset; et
quamyvis non deessent religiosi aligui viri, qui in crebram hanc
communionem inveherentur, nihil illi in hoc studio tam pio de
sua consuetudine remittebant ',

112. Concionabatur Dominicis ac festis diebus pro more
P. Franciscus Palmius, et aliis subinde atque aliis accedentibus,
et numerus et fructus auditorum augebatur; nec minor capieba-
tur post vespertinum officium in christianae doctrinae exposi-
tione, cui et pueri et provectae aetatis homines frequentes acce-
debant, et nobiliores pueri diligentiam caeteris majorem adhi-
bebant.

113, In spiritualibus exercitiis multi cum singulari profectu
tam viri quam foeminae versati sunt et novam vitae rationem
secundum Deum institueromt et non pauci ad religiosum insti-
tutum animum applicuerunt; et ex virginibus, quae monasteria
ingressae sunt, hoc intellectum est quod tanta cum aedificatione
tamque serio Deo inserviebant, ut stuperent tamguam ad rem
insolitam veteranae moniales, cum novitias viderent exemplis
ac verbis docere posse eas, quae diu in religione fuissent.

114.  Praeter alia monasteria, quibus anno praeterito utilem
operam navaverat P. Paschasius cum P. Francisco Palmio, sub
initium annis ad monasterium Sanctisimae Trinitatis se Pascha-
sius convertit, et exercitia spiritualia plurimis cum singulari
fructu ac vitae mutatione dedit; et totum monasterium in obe-

Y Polancus, ex commissione, Patri Paschasio Broet, de confirmatione gratiarum

seu facoltatum Societatis et de Jubilaeo, 7 Junii ; de facultate legendi haereticorum li-
bros, 6 Septembris. ’

dientia, humilitate et charitate est reformatum; unde cum bonus
odor hujus mutationis ad alia monasteria pervenisset, spi-
ritualia etiam exercitia sibi proponi petebant. Sacerdotes et
alii cum egregia vitae mutatione haec exercitia peregerunt;
aliqui etiam ad Societatis nostrae institutum a Domino vocati
sunt.

115. Sacerdotes multi, quadam P. Francisci Palmii con-
cione audita, quae ad sacerdotale officium ac ministerium pro-
prie pertinebat, vehementer compuncti ac multas lacrymas
effundentes, magna benevolentia prosequi Societatem coepe-
runt, cui prius detrahere quidam eorum solebant .

116. Scholastici nostri scholas apertas non habebant, quam-
vis privatas aliquas lectiones domi haberent; sed ad lectores
ejus Universitatis audiendos accedebant, et verbo et exemplo
scholasticos caeteros ad salutis suae negotium procurandum
adducere nitebantur. Suadente autem aliquo nostrorum, quem-
dam ludimagistrum, cujus virtus apud nostros probata erat,
vicini acceperunt, qui filiis suis et aliis pauperibus parochiae
litteras simul et bonos mores doceret, quod ille diligenter tum
exemplo (nam octavo guoque die post confessionem communi-
cabat), tum verbo praestabat; unde ejus discipuli singulis saltem
mensibus ad confessionem accedebant. Alius deinde praeceptor

1 Polancus, ex commiissione, Patri Paschasio Broet, de Canonico Bartholomaeoin
Societatem admisso, et de cjus parentibus, 18 Januarii et 22 Februarii; de quodam Gon-
zale, qui, si Patavio Bononiam se conferet, e Societate erit dimittendus, ni coquus esse
Bononiae in Collegio velit, 8 Martii. (V. infra n. 129.) Bartholomaeus canonicus, jam in
probationis domo, patri suo, 22 Martii; Polancus, ex commissione, fratribus Morales et
Angelo, Bononiae degentibus, 23 Martii. Idem Patri Broet, de quodam Ayllon, de Epi-
scopo Cauriensi Archiepiscopo Burgensi facto, de Canonico Bartholomaeo, 11 Maii; de
resignatione beneficiorum a Bartholomaeo facienda, et ne Romam hac aestate sed alio
Angelum aegrotantem mittat, 17 Maii, de eodem Bartholomaeo a Societate profugo,
ut eum ad sanam mentem revocare curet, de ejus canonicatu et beneficiis, etc., 24 Maii;
eidem Bartholomaeo, de ejus fuga, beneficiis, reditibus, etc., et, si velit voto ingre-
diendi Societatem solvi, ut prius Romae Ignatio se et quamprimum sistat, 7 Junii; de
fisdem eadem die Patri Broet; cidem Patri Broet, non posse Bartholomaeum tuta con-
scientia absolvi, 14 Junii. Ignatius Vice-Legato Bononiensi, de eodem Bartholomaeo,
28 Junii; Polancus Paschasio Broet, de eodem ejusque debitis et Romae , priusquam fu-
gam caperet, gestis, eadem die. Ignatius Vice-Legato Bononiensi, quid in causa Cano-
nici Bartholomaei a quinque enrialibus et quinque theologis sit Romae decisum, 2 Au-
gusti. Eidem Bartholomaeo Polancus, ut se Vice-Legato sistat ejusque judicio stet, ea-
dem die. Idem Patri Paschasio Broet, de duobus bonis flandris (Joanne Gambaro et
Arnoldo Hezio) Bononiam Venetiis mittendis et de Christophoro Laynez, 30 Augusti;
idem Francisco Palmio, de lisdem et Stephano Capumsacho, 13 Septembris ; de aegro-
tantibus, Paschasio Broet, Stephano Capumsacho et aliis, 4 Octobris,—Litterae Patris
Paschasii Broet ad Ignatium et Polancum,

priori additus est et fructus scholae non parum auctus, et ora-
tioni scholastici in templo nostro cum praeceptore dabant ope-
ram ac aliis pietatis operibus *.

117. Pro Pontificis electione curatum est a nostris ut multae
orationes ad Dominum funderentur; addebantur ad id jejunia et
frequens sacramentorum usus, quae post electionem Pontificis
in actionem gratiarum conversa sunt, et ut Ecclesiae pastori
gratiam suo munere bene fungendi postularent. In quadrage-
sima singulis diebus praedictus P. Franciscus cum auditorio
satis frequenti concionatus est, et cum diebus festis a prandio
totum catechismum in multorum praesentia quidam puer reci-
tasset, cum admiratione et aedificatione id populus audiebat et
frequentior ad audiendum in posterum aderat.

118. Ex confessionibus, quae in templo Divae Luciae fre-
quentes audiebantur, non solum hic capiebatur fructus, ut vi-
tam in melius homines mutarent sed etiam ad familias, quae
optime ab eis in Dei timore et obsequio instituebantur, utilitas
redundabat. Multi etiam subinde ad perfectiorem consiliorum
Christi viam sectandam se comparabant; aliquot etiam virgines
pauperes, dote a nostris eleemosynis procurata, in matrimonio
honeste sunt collocatae,

119. Quidam, qui multis annis a confessione abstinuerant,
exhortationibus alicujus ex nostris inducti sunt, ut id gquod de-
bebant praestarent, et a gravissimis animae periculis sunt vin-
dicati. Concordia quaedam, in qua multi nobiles frustra labora-
verant, emollitis animis eorum, qui a se dissidebant, studiose
et cum spe boni eventus tractabatur. Multi, qui procul a paro-
chia illa distabant, ex nobilitate bononiensi, vel consilii spiri-
tualis vel sacramentorum gratia ad Collegium nostrum accede-
bant ®,

120. Mira fuit conversio cujusdam nobilis bononiensis, qui
totos viginti octo annos absque confessione in militaribus stu-
diis vixerat; is autem, cum ad exercitia spiritualia adductus fuis-
set; vitam praeteritam amare deflens, ac peccatorum genera-

! Polancus, ex commissione, Patri Paschasio Broet, de Joanne Baptista Mutinensi,

ut litterarum potius quam pingendi studio vacet, 22 Martii.
2 Polancus, ex commissione , Patri Paschasio Broet, de Domino Leonello de Carpi
et Stephano Capumsache , 25 Januarii, de eodem Stephano, de Vicelegato Sauli, eju-

sque nepote, Marco Antonio Sauli, et de collegio, 30 Aprilis.

lem confessionem faciens, jam singulis mensibus confiteri et
communicare coepit, et crebro Dei verbum audire, et sic de
divinis rebus loqui et tanto cum sensu, ut prorsus mutatio dexte-
rae Excelsi visa fuit.

121. Orphanorum locus est Bononiae, quem nostri omnibus
in rebus juvare studuerunt, et ut in spiritualibus rebus ei prospi-
cerent, sacerdotem quemdam magna virtute praeditum et sibi
amicitia conjunctum in confessarium dederunt, qui eo munere
cum magna aedificatione et fructu functus est.

122, Cum quidam ex nostris sacerdotibus, probationis gra-
tia, in hospitali bononiensi multum consolationis et utilitatis
pauperibus nec minus aedificationis civitati attulisset; postquam
inde recessit, aliquot viri, et etiam mulieres, sanguine nobiles,
incitati a nostris congregationem quamdam inter se ligati
constituerunt, ut singulis hebdomadis aliqui ex ipsis xeno-
dochia visitarent, ac infirmis caonsolationem et auxilium ad-
ferrent.

123, Dominica infra octavam Corporis Christi presbyteris
ac scholasticis P. Franciscus Palmius.de dignitate hujus Sacra-
menti et de utilitate crebrae sumptionis ejus latinam orationem
magno cum auditorii applausu et satisfactione habuit, et pro-
cessioni eodem die factae ultra sex hominum millia interfuerunt.
Cum autem nostri hanc induxissent in suum templum Divae
Luciae consuetudinem, ut primis dominicis cujusque mensis
processio in honorem hujus Sacramenti fieret, omnes fere aliae
Bononienses parochiae eamdem consuetudinem sunt imitatae,
et rectores earum diligentiores in Dei cultu redditi, et subditi
etiam solito frequentius suas ecclesias visitant, et vespertina
officia,, quod prius non fiebat, decantari, et christiana doctrina
explicari coepit. Ornari etiam templa magis et pretiosiora vasa
fieri, in quibus sanctum Sacramentum reconderetur, et lampa-
des, quae coram ipso perpetuo arderent, confici coeperunt; et
cum defertur ad infirmos Sanctisimum Sacramentum, maximo
cum honore et multis cum cereis accensis comitantibus (quod
prius minime fiebat) defertur: aegrotantes etiam praeter morem
mature et confessionis et eucharistine Sacramentum sibi dari
petunt.

124, Ex illis adolescentibus, qui in schola vicina institue-
bantur, aliqui ad Societatis nostrae institutum magno affectu

adspirabant, qui peculiari cura, tamquam nostri futuri, in reli-
giosis moribus ac pietate formabantur .

125. Cum P. Franciscus extra civitatem ad dominam gquam-
dam ac nobilem, quae aegrotabat, accessisset, et Sanctissimo
Eucharistiae Sacramento refecisset, ad ecclesiam ejus loci ve-
niens, complures parochos ac sacerdotes, funus defuncti sacer-
dotis celebrantes, ad officium sacerdotale digne obeundum pio
sermone est adhortatus; quem non solum libenter audierunt et
gratias egerunt, sed ex eis aliqui familiaritatem cum eo inire
voluerunt; et ad spiritualia exercitia inde accessuri putabantur;
quorumdam enim profectus in eisdem exercitiis alios ad ea ex-
petenda invitabat. Pia crebro communicandi consuetudo etiam
extra Bononiam compluribus in locis recepta est, dum parochi
externi quod in divae Luciae templo videbant, imitari conaban-
tur; et hac ratione, frequenti scilicet confessionis ac communio-
nis usu, eximius in multorum animis fructus provenit.

126. Aliqui juvenes ad Societatis vocationem idonei admitti
se in ea postulabant; quamvis aetas in quibusdam provectior, in
aliis etiam perseverantia major exspectata est; et ii adolescerites
non tantum ex Bononiensibus erant, sed etiam ex aliis loci cu-
jusdam, qui Chapugnanum nuncupatur, ex quo quatuor bene
instituti in timore Dei ac morigerati id postulabant *.

127. Frater noster Stephanus Capumsachus, cum ethica
febre confirmata Meldulae laboraret, et mors illi certa immine-
ret, a Domino Leonello Pio, ejus loci domino, in lectica ad Col-
legium nostrum Bononiense, ubi inter fratres mori optabat, de-
ductus est, et die 20 Septembris spiritum suum Conditori suo
reddidit, cum omnia ecclesiae Sacramenta sancte recepisset,
et post diuturnum morbum patienter admodum et cum aedifi-
catione toleratum, usque ad ultimum flatum pie semper lo-
quens, a peregrinatione hujus vitae in patriam, ut speramus,
migravit °,

_-T—P_Ul;wus, ex commissione, Patri Paschasio Broet, eorum, quos in Societatem
Bonon]?e admisit, guos Romam mittere, quos secum retinere possit, donec mature-
scant; idem Joanni Victoria, de litteris, exercitiis, ete., 19 Aprilis, et de ejus studiis
theologiae praesertim, 3 Maii; eidem ut fundamenta solida humaniorum litterarum,
facere curet et non multos sed optimos his initiis legat auctores, 6 Septembris.

* Polancus, ex commissione, Patri Paschasio Broet , de iis, qui Societatem ingredi
Postulant, ut eorum indolem, etc., et etinm externam speciem, qualis sit, accurate
describat , 3 Maii.

* Polancus, ex commissione, Patri Paschasio Broet, de Stephano Capumsacho, ut
cum, si iter facere valeat, in patriam mittat, mense Augusti.

128. Senatus Bononiensis, cum Collegii nostri paupertatem
perspectam haberet, Romam ad Cardinalem Carpensem et Bur-
gensem (qui jam Compostellanus effectus fuerat) officiosas litte-
ras scripserunt, magnopere et vitae exemplum et fructum Col-
legii cum optimo odore ad totam civitatem redundantem com-
mendantes, et rogarunt ut ipsorum nomine a Summo Pontifice
subsidium aliquod postularent, scilicet, ut aliquo ecclesiastico
beneficio applicato Collegialibus in posterum subveniret; quia
tamen nihil certi Summo Pontifici proponebatur, quamvis pro-
pensa ad benefaciendum voluntas esset, nullus est effectus con-
secutus, licet Vicelegatus etiam suam operam perlibenter ad id
obtulerit '.

129. Patavii hoc anno duodecim ex nostris fuerunt; totidem
enim ibi Dominus Andreas Lipomanus, Prior SSmae. Trinitatis
suis impensis alebat. Aliquando paulo plures ibi commorari ac-
cidebat; et, prout anno proximo, ita et hoc domesticis quibus-
dam lectionibus juvabantur et ad externos praeceptores audien-
dos se conferebant ®.

130. Crebro confitentium et communicantium numerus non
poenitendus hoc anno in ecclesia, quae Divae Mariae Magdale-

1 Polancus, ex commissione, Patri Paschasio Broet, de dispositione bonorum
Claudii et Ludovici (de Coudreto?}, 8 Februarii; de reditibus a civitate Bononiensi Col-
legio applicandis, 14 et 22 Februarii; de guatuor scholasticis ut Bononiae studeant et
aliquid doceant, missis, 6 Martii; de reditibus Collegii, 8 Martii; de fundatione Collegii
ejusque reditibus, de Cardinalibus Anglo (Reginaldo Polo) et Burgensi (Joanne Alvarez
de Toledo), 29 Martii. Ignativs Dominae Violanti Gozzadino , officiose, sadem die. Po-
lancus Patri Broet, de Cardinalium Carpi et Burgensi, vel potius Poli et Moroni
interponenda auctoritate et favore, 26 Aprilis; de fratre Antonio, franciscanorum Ge-
nerali, de fundatione Collegii ut Senatus Cardinalibus Carpi et Burgensi, aut Morono
et Maffaeo litteras det, 7 Junii; eidem, ut Senatus, qui dei quadraginta dicitur, si lit-
teras pro Collegio dare wvelit, eas scribat Cardinalibus Sancti Jacobi et Carpi aut Pac-
ceco, 20 Septembris; eidem de Senatus litteris jam Romae receptis, 22 Novembris.—L{
quadvaginta del Reggimento di Bologna Cardinali Burgensi, de Collegio eigque an-
nectendis ecclesiasticis beneficiis, 12 Aprilis et 10 Octobris.

2 Polancus, ex commiissione, Patri Elpidio Ugoletti, de Andreae Galvanello in
patriam profectione , 1 Februarii; de tribus Roma Patavium, ut litteris et étiam con-
cionando dent operam, missis, 6 Martii; de quodam Gonzalo, qui parum guietus erat, de
Christophoro Laynez et de Laurentio (Lorenzetto, Lorenzuolo), 8 Martii; de Claudio (du
Coudrey?) ejusque studiis, ete,, 29 Martii; de Gonzalo, Arnolde , Christophoro Laynez,
Jacobo et Claudio, scholasticis, 12 et 19 Aprilis; de Jacobo, ut eum, si videatur, Colo- *
niam mittat, ubi aér et cibi magis ejus corporali habitudini convenient quam Patavii,
24 Maii; eidem de confirmatione gratiarum Socictatis et jubilaeo, de Andrea et Antonio
Boninsegna, 7 Junii; idem Christophoro Laynez ejus inobedientiam reprehendens et
eum exhortans ut fratris Jacobi vestigia sequatur, eadem die. Idem Elpidio Ugoletti
de Claudio (du Coudrey?) et de Christophoro Laynez , 28 Junii; idem Jacobo Lhost, d&
ejus et Arnoldi Hezii et Joannis Gambari profectione Coloniam, aut Lovaninm aut
Romam, 23 Augusti; idem Elpidio Ugoletti de iisdem et de Magistro Caesare Helmi
Venetias misso, 20 Septembris.

nae sacra est, nostrorum opera est usus. Fuit inter alios miles
quidam, qui decem annos a confessione abstinuerat, qui cum
patrem Andream Galvanellum concivem suum alloqueretur,
ab eodem adjutus generalem instituit confessionem et, militari
vita relicta, ad Sancta Sacramenta crebro sumenda se collegit,
‘tamgque serio Dei servitio vacabat, ut nisi matrimonii vinculum
eum retinuisset, ad consiliorum Christi viam tenendam esset
propensus. Alius etiam juvenis, qui multos annos vagatus per
varia Italiae et Germaniae loca fuerat, sine Deil timore et suae
salutis cura, colloquiis nostrorum commotus, primo spiritualia
exercitia fecit, deinde ad Societatem est admissus. Alius etiam,
quod promisisset se Divi Benedicti ordinem ingressurum, quam-
vis in nostra Societate voluisset Deo inservire, ad monachos
Divi Benedicti missus est.

131, Multi scholastici nostris confessi cum magna contri-
tione, vitae in melius mutandae signa dederunt; et unus inter
alios, ab haeresi revocatus, ad Episcopum, qui abseolvendi fa-
cultatem habebat, missus est; quaedam etiam peccatrix mulier
inter conversas, cum resipuisset, opera nostrorum collocata est.
Scholastici nostri pro virili parte et in litteris et in sui abnega-
tione proficere nitebantur, et verbo ac exemplo de aliis beneme-
reri curabant.

132, Bonus odor nostrorum tota in civitate late patebat;
unde multi nobiles preces Collegii apud Dominum enixe po-
stulabant; et cum monachi quidam, quod non bene audirent, a
cura cujusquam monasterii sacrarum foeminarum remoti essent,
primarii quidem civitatis viri id oneris ad nostros, tamquam
idoneos maxime , nitebantur imponere; nostros tamen hujus-
modi onera non subire intellexerunt; quamvis semel ad confes-
siones illarum audiendas suam operam juxta nostras constitu-
tiones, non denegaverint.

' 133. Non omittam illud, quod quamvis in rerum tempora-
lium angustiis nostri Patavii versarentur, cum P. Ignatius intel-
lexisset esse aliquem ex scholasticis nostris, cui pecuniae a
“onsanguineis ad ipsius privatum usum mittebantur, id in po-
sterum admitti prohibuit; quod nostri, quamvis aliquid incom-
modi l%tiam in supellectili domus paterentur , amore tamen pau-
mlibentissime observaverunt .

1

olancus, ex commissione, Patri Elpidio Ugoletti, de paupertate in domibus

134. Confessiones generales aliquorum cum fructu sunt au-
ditae; inter eos nobilis quidam venetus fuit, qui religionem in-
gredi constituens et ad nostram Societatem propensus, quod is
talentis destitui videbatur, quae in Societate nostra sunt neces-
saria, ad aliam religionem se convertit.

135. Hoc anno Collegium Venetum inchoatum est, in quod
Dominus Andreas Lipomanus duodecim ex nostris, et inter eos
tres Sacerdotes ad se mitti postulavit. Primus autem, qui Roma
ad Collegium hoc novum inhabitandum missus est, fuit P. Ni-
colaus Florentii Gaudanus, qui cum aliquot sociis, iter mense
Martio ingressus, Lauretum devotionis ergo se contulit; Narmi
tamen et deinde Anconae, partim abnegationis propriae, partim
juvandi proximi gratia, in plateis est concionatus; in hospitiis
etiam et ubicumque se occasio ferebat ferventer quae ad Dei
gloriam pertinebant exsequebatur , non solum cum fructu spi-
ritus sui sed cum auxilio multorum, quorum corda per ejus
verba Dominus excitabat. Juvenes etiam, quos secum deduce-
bat, exhortationibus suis ad populum, cum eis id injungebatur,
idem praestare conabantur, et quia tempus quadragesimae tunc
erat, et peregrinantes iter conficiebant, non sine labore Vene-
tias 27 Martii pervenerunt (tres alii paucos ante dies eo per-
venerant), et a Domino Priore benigne et gratulabunde ex-
cepti fuerunt. Et dimissus Patavium ut id Collegium videret,
et cum P. Elpidio Rectore Venetias reverteretur, post mutuam
consolationem et datam et acceptam Patavii, adjuncto eodem
Elpidio, rediens Venetias de distributione scholasticorum ac-
tum est; et habita ratione satisfactionis ipsius Prioris, aliqui ex
his, qui Patavii versabantur, Venetias se transtulerunt, quo-
rum locum alii Roma missi suppleverunt. Inter hos fuit Magi-
ster Fulvius Cardulus, qui aliis scholasticis, Roma missis, ea ex
humanioribus litteris, quae ipsorum captui conveniebant, prae-
legebat ‘.

servanda, gquae reditibus gaudent, 25 Januarii; idem Andreae Lipomano , efficacioribus
clarioribusque verbis de eadem re, sc., paupertate Societatis in Collegiis, 22 Martii;
idem Patri Elpidio Ugaeletti, de eadem re et de minuendo, si necesse erit, nostrorum
numero Patavii, 80 Martii.

1 Polancus, ex coppmissione, Andreaec Lipomano, de Nicolao Gaudano, Thaddeo,
Joanne (Joanico, Joanino) et aliis Venetias ad Collegium mittendis, 6 Martii; Nicolaum

Gaudanum (de quo ejusque rebus in Brabantia gestis plura) ad tempus solum Collegio
Veneto concedi, 8§ Martii,



Ax. 1550 61

136. Imitio quidem domi suae eos Prior SSmae. Trinitatis
excepit, sed post paucos dies mediam partem illius domus, quae
Pretatis dicebatur, inhabitandam dedit, quae ipsius Prioris
domui conjuncta erat; dedit et sacellum Divae Mariae sacrum,
quod de Humilitate dicebatur, cujus situs in extimo civitatis
loco, sed non in celebri, positusad orientem et meridiem versus
est, habetque portum urbis adversum, unde quam longissimum
ex ea liber in mare prospectus patet. Quamvis autem fundato-
ris charitatem eximiam semper nostri sunt experti, quia tamen
multis operibus pietatis semper fuit deditus, nec opimos admo-
dum reditus habebat, fundamentum patientiae illo in initio
jaciendi occasionem magnam praebuit. Non deerant quidem
quae ad victum necessaria erant, sed quia ex domo Prioris
cocta portabantur, in certis horis cum magno studiorum incom-
modo cibus capiendus erat; multi etiam externi, quia nulla clau-
sura adhuc erat, cum eos mitteret ipse Prior, erant in domum
admittendi, quibus excipiendis nostrorum quies perturbabatur;
vocabantur etiam aliqui ex nostris ad aliqua in ipsa domo Prio-
ris necessaria praestanda; vestitus idem fere fuit per totam
aestatem, quem Roma detulerant; lecti pro culcitris saccos stra-
mine plenos habebant, cubicula ipsa incommoda et perstrepen-
tibus nautis et clamoribus hominum obnoxia; libri vero pauci
erant. Cum autem haec non ex charitatis defectu provenire no-
stri intelligerent, sed quia omnino amplius Prior praestare non
poterat, laeto animo omnia ferebant; et paulatim, prout fieri
poterat, haec incommoda minuebantur. Duodecima die Aprilis
in eo Collegio collocati sunt; sed post aliqguamdiu cocum habere
proprium coeperunt, et res paulatim in ordinem suum redigi
potuerunt *, i

137. Quod ad spiritualem fructum attinet, cum sacellum
esset incommodum, prius concinnari debuit quam commode in
€0 praedicari posset. Cum etiam italica lingua non admodum
expedita P. Nicolaus uteretur, ad confessiones audiendas se
convertit; et quia initio hae ipsae paucae erant, Pater Ignatius
octavo quoque die quid in ea parte ageretur ad se scribi voluit,

| oI . ; . . i . 3
¥ Palancus, ex comimissione , nostris Venctiis degentibus, de rerum temporalinm

Penuria et aedium incommodis, ut, dum melius de iis caeterisque provideatur, existi-

?Em s¢ In India non Venetiis versari: item de Fulvio Cardulo ejusque studiis, 19
Aprilis. .

et ita , cum initio duae vel tres confessiones una in hebdomada
essent auditae, postea triginta et quadraginta audiebantur, et
ad octoginta usque earum numerus aliguando accessit, cum
tamen unicus esset ipse P. Nicolaus sacris ordinibus initiatus.
Complures autem confessiones generales totius vitaeexstiterunt;
et si quando messis in ecclesia propria deerat, aliquos egenos
aegrotosque invisebat, quorum peccata per sacramentum poe-
nitentiae expiabat; moerentes consolari et ad patientiam hor-
tari studebat ; belgas, qui vernacula ipsi lingua utebantur, quo-
rum Venetiis magnus est numerus, ad sacramentum confessio-
nis adducebat. Coepit autem auctoritatem majorem P. Nicolaus
sibi conciliare occasione quorumdam belgarum, quibus die
Pentecostes in nostro sacello in vernacula ipsis lingua, ut illi
rogabant, concionatus est, qui magna consolatione sunt affecti
et famam spiritus et doctrinae atque eloquentiae, cum magna
admiratione inter suae gentis homines divulgabant. Aliquis
etiam germanus, lutherana haeresi infectus, ab eodem P. Nico-
lao, qui admodum in controversiis hujusmodi dogmatum versa-
tus erat, adjutus est '

138. Exoptaverat magnopere Dominus Andreas Lipoma-
nus, Prior, P. Andream Frusium in Collegio illo suo Veneto
penes se habere, cum P. Nicolaum in operarii potius quam Re-
ctoris officio occupandum censeret, nec id Patri Ignatio displice-
bat; sed suggessit ut suis litteris a Pro-rege Joanne de Vega
eum peteret ad veneti collegii institutionem. Cum autem eas lit-
teras Prior scripsisset, Joannes de Vega, qui augmenti nostrae
Societatis admodum studiosus, non in Sicilia tantum, sed ubique

1 Polancus, ex commissione, Nicolao Gaudano, de ejus itinere, studiis, concioni-
bus, litteris, etc., 12 Aprilis; de litteris italice sat bene scriptis, de Fulvii studiis, de
gratiarum seu facultatum communicatione, de lectionibus publicis ut videat an nostri
scholastici eas debeant adire et cum proximis conversari, et ne Roberti Stephani Bi-
bliis utantur nec Fratris Hieronymi (Savonarolae?) libris, 26 Aprilis; at satagat in
ministerio audiendi confessiones se exercere, etsi eos, quos confitentes audiat, quaerere
in plateis, ratibus, ac xenodochiis debeat, 11 Maii. Idem, ex comnissione, Andreae
Lipomano, de lectionibus domi Venetiis inchoatis, una theologiae et casuum conscien-
tiae per Nicolaum Gandanum, altera humaniorum litterarum per Fulvium Cardulum,
eadem die. Idem Nicolao Gaudano, ut bono animo sit, quia nullus his mensibus mit-
tetur, donec certo constet eorum sustentationi a Priore provisum, 17 Maii; eidem de
Andrea Frusio, ut in ejus in Germaniam profecturi locum succedat, Venetias mittendo
cum tribus aliis sacerdotibus, 24 Maii; de ministeriis in proximorum spiritualem utili-
tatem, de jubilaeo, 7 Junii. Ignatius Andreae Lipomano , de Caesare Helmi Venetias ad
Prioris arbitrium misso; Polancus Fulvio Cardulo, de difficultate inveniendi qui officio
coqui bene fungatur, 27 Septembris.

gentium erat, benigne admodum et respondit Priori, et P. An-
dreae Frusio veniendi in Ttaliam (ut superius diximus) faculta-
tem dedit .

139. Cum autem P. Alphonsum Salmeronem, cujus opera
tam utilis esse in Italia poterat, non esse in Germania retinen-
dum P. Ignatius judicasset, decrevit ejus loco P. Nicolaum Gau-
danum Ingolstadium mittere; sed antequam id fieret, ad profes-
sionem eum admitti et ad gradum doctoratus promoveri voluit.
Die ergo 256 Julii, qui dies Divo Jacobo Apostolo sacer est, in

‘manibus Prioris Smae. Trinitatis, postquam P. Elpidius, qui
Patavium ad id venerat, sacrum celebrasset, professionem emi-
sit. Deinde Bononiam cum venisset, ipsa vigilia Assumptionis
B. Virginis Vicelegatus Priori Sti. Dominici ejus examinatio-
nem ad doctoratum suscipiendum commisit. Die igitur 17* Au-
gusti, prius datis conclussionibus et a Patribus Sti. Dominici
pro more examinatus, egregium admodum in disputatione suae
doctrinae specimen dedit; quod cum Vicelegato perlatum esset,
die 23 Augusti ad magisterium sive doctoratum in sacra theo-
logia promotus est. Et secum accepto Magistro Petro Schori-
chio, prout P. Ignatius constituerat, ex Italia in Germaniam
recessit, cum optimum suae doctrinae, spiritus ac virtutis odo-
rem tum aliis in locis tum peculiariter Venetiis reliquisset, non
solum inter catholicos, sed etiam inter aliquos haereticos, ger-
manos, flandros, et italos, quorum reductionem ad Ecclesiae
gremium magna cum charitate curavit *,

1 Andreas Lipomanus Joanni de Vega, Siciliae Pro-regi, eum exorans ut Andream
Frusium ad recens inchoatum Societatis Collegium Venetias e Sicilia venire permittat,
mense Maijo; Joannes de Vega Andreae Lipomano, de Andrea Frusio, mense Junio;
eidem Lipomano Polancus Nicolaum Gaudanum post octavam Assumptionis iter Ingol-
stadium versuos arripere debere, ut Alphonsus Salmeron possit ante hyemem e Ger-
mania Veronam venire, 14 Junii. Idem Andreae Frusio, ut singulis hebdomadibus de se
aliisque Romam seribat, et pacem charitatemque sedulo curet, 23 Augusti; eadem die
idem Polancus Fulvio Cardulo, Venetiis educendos cito Jacobum Lhost, Joannem
Gambarum, Arnoldum Hezium, et Christophorum Laynium, et eorum loco quatuor-
decim mittendos, quorum nullus Aander erit. (Vide infra dicenda sub n, 142,) Idem Chri-
stophoro Laynez, ut Bononiam se conferat, 30 Augusti. Idem eadem die Andreae
Galyvanello, ut Joannem Gambarum et Arnoldum Hezium Bononiam mittat aut, si
malit, Lovanium, 30 Augusti.

* Polancus, ex commissione, Nicolao Gaudano, ut se ad proficiscendum in Germa-
niam accingat, 24 Maii; eidem ut iter in Germaniam post Octavam Assumptionis ar-
ripiat, sed prius Doctoratus gradum assumat &t professionem, si velit, faciat, 14 Junii;
cidem Ignatius patentes litterae ut professionem emittere possit in manibus seu prae-
antia Andreae Lipomani, Prioris Sanctissimae Trinitatis, 5 Julii; Polancus Elpidio
Ugoletti ut videat an Nicolaus Gaudanus possit Doctor Patavii fieri, 14 Junii. Idem

140. In ejus locum P. Andreas Galvanellus Patavio venit,
ejusque vicem diligenter et, quod ad confessiones pertinet, ac-
curate praestitit. Missus est etiam Roma P. Caesar Helmius,
fulginas, qui partim in confessionibus externorum, partim in
studiis scholasticorum (quatuor enim Roma secum adduxit)
utilem operam navavit. Atque ita factum est ut, quamvis hoc
anno P. Frusius Venetias mitti non potuerit, aequiori animo
Prior ejus adventum exspectaret.

141. Magna etiam consolatione idem Prior affectus est,
sicut et multi alii, quod in ejus gratiam jubilaei indulgentiam,
quam magnopere expetebat, P. Ignatius a Summo Pontifice im-
petravit ac misit .

142, Cum male haberent quidam flandri ex nostris Patavii
et Venetiis; significaverat Prior gratum sibi fore si non multi
ejus nationis homines ad ea Collegia mitterentur; sed cum P. El-
pidius aliquas rationes adduxisset, propter quas aliqui flandri
ibidem essent retinendi, omnino acquievit, et quidquid a Pa-
tre Ignatio constitueretur, ut a Spiritu Sancto inspiratum, se in
optimam partem accepturum affirmavit *.

Paschasio Broet de eodem, an Boneniae Deoctoris gradum accipere possit, eadem dies
Idem Nicolao Gaudano, ut Bononiam ad Doctoratus gradum suscipiendum se conferat;
de Jacoboe Lhostin ejus locum substituendo, 28 Junii; idem Elpidio Ugoletti, ne amplius
de Gaudani Doctoratu Patavii suscipiendo cogitet, eadem die; idem Petro Schorichio
de ejus in Germaniam cum Gaudano profectione, 19 Julii et 9 Augusti; fdem Nicolao
Gaudano, Bononiae agenti, de ratione seu informatione , quam Romam miserat, status
Collegii Veneti, et de ejus profectione Ingolstadium, 23 Augusti; eidem Ignatii paten-
tes litterae communicationis gratiarum, eadem die; Polancus, ex commissione, Petro
Schorichio, ne reformidet in Germaniam ire sed se regi a divina providentia sinat,
cadem die,

1 Ignatius Andreae Lipomano, Jubilael gratiam ei communiecans, quam pro eo
cjusque familiaribus a Pontilice impetraverat, 11 Junii, Eidem Polancus, gratiam
Jubilaei ei et viginti quatuor aliis ad ejus arbitrium esse concessam, 28 Junii,

2 Polancus, ex commissione, Nicolao Gaudano, aut, si is jam discessit, ejus suc-
cessori, vel Fulvio Cardulo, de Christophoro Laynez et de duobus, qui Colonia Vene-
tias his diebus advenerant, 9 Augusti.—Tria potissimum in causa fuere cur Andreas
Lipomanus a suis Collegiis Patavino et praecipue Veneto exulare flandros voluerit.
Primum, rerum temporalinm extrema penuria, qua Collegia illa laborabant, dum de
suis reditibus l'rior libere disponere et, quod promiserat, opere complere non valuit;
hac enim penuria fiebat ut adolescentum nostrorum, qui in illis Collegiis degebant, non
ea in victu, vestitu et aliis ratio haberetur, quam tum eorum aetas, tum patriae mores,
guibus a pueritia assuclierant, tum vel maxime scholastici et etiam domestici labores
ipsis subeundi exigebant; unde eveniebat ut omnes, sed flandri praesertim , statim ac
pedes Venetias inferebant, aegrotabant et laboribus ferendis impares efficiebantur.
Secundum, italici sermonis imperitia, quem donec discerent, nihil fere eorum, quaein
proximorum utilitatem expetebat Prior, praestare valebant. Tertium, haud exiguus
germanorum ¢t etiam flandrorum in portu Veneto numerus, qui molestos se aliguando
nostris pracbuere, quique, utpote mercatores aut stipendiarii milites aut nautae, mores

&

143. Laborabat strenue in Venetorum vinea P. Andreas
Galvanellus, in confessionibus audiendis, et quidem multis ge-
neralibus, et in aegrotantibus, a quibus accersebatur, invisen-
dis et confessionibus eorum audiendis, et ad vitae in melius mu-
tationem cum aedificatione exhortandis, et paulatim ad sacel-
fum nostrum homines etiam nobiliores sacramentorum gratia
accedere diligenter incipiebant.

144. Post distessum P. Claudii scribi voluit P. Ignatius ad
quemdam amicum, qui Duci Ferrariae inserviebat, et per eum
ipsi Duci scripsit; a quo perlibenter ipsius litterae perlectae fue-
runt; et cum de rebus gestis Societatis ad Dei gloriam aliqua
ministris quibusdam ipsius Ducis mitti jussisset ut ad Ducem
pervenirent, id illi amanter fecerunt, et Duci gratissima exsti-
terunt, cum fructum ad Dei gloriam provenire ubique magnum
animadverteret. Postea, ut superius dictum est, Gandiae Dux ad
Collegium Ferrariae erigendum, cum eum ex itinere inviseret,
adhortatus est; et postquam Romae fuit Dux idem, alias litteras
ad excitandum Ducis Ferrariae animum misit; quas cum
P. Franciscus Palmius Ferrariam tulisset ac Duci dedisset, in-
tellexit ab amicis paulo ante dixisse Ducem Herculem quod prin-
cipe dignum Collegium vellet Societati instituere. Commisit
autem Domino Roseto, qui postmodum Archiepiscopus Fer-
rariensis factus est, ut locum aliquem idoneum quaereret ut Col-
legium, quod animo suo ipse jam constituerat facere, ei‘igeretur,
Expetebatur tamen a quodam ex amicis ad illud opus inchoan-
dum P. Andreas Frusius, ibi notus, inter ipsius egregias dotes,
propter poésim, qua Dux delectabatur, gratius ei futurus. Inte-
rim dum aedificium fiebat, domum in qua Collegium inchoare-

christiano nomine dignos, etiamsi haeretica labe infecti non semper essent, haud prae
se ferebant et nostros, vel eo solum quod eadem ac illi uterentur lingua, de fide quodam-
modo suspectos bono Priori reddebant. (Vide supra sub n. 138.) Manifesta haec fient lit-
teris Romam Venetiis et Venetias Roma hoc tempore missis, quas, Deo juvante, edemus
in Nova serie litterarum 5. P. N. Ignatii,—Polancus Elpidio Ugoletti, de Jacobo Lhost
Romam mittendo; de caeteris fiandris; de Andrea Buoninsegna, Bononiensi, Romam
vel Bononiam mittendo, de Joanne (Giovanni piccolo, Joannino), 6 Septembris, Idem
Andreae Galvanello, de Flandris, de Christophore Laynez, eadem die et 13 Septembris;
eidem, ut caecteris praesit, prasterquam Caesari Helmi, qui ei enit collateralis, 4 Octo-
blris; idem Caesari Helmi, de vestitu et aliis, quibus indigent, ut adeat Elpidium Ugolet-
}1. 8 Novembris; idem Elpidio Ugoletti, eadem die, ut videat ne quid de necessariis desit
in Collegio Veneto, eoque, si necesse sit, se conferat; idem Andreae Galvanello, de

vestibus, quas nostris confici curaverat Prior, et de aegrotantibus, et de Frusio Romae
Aegrotanti, 15 Novembris.

tur, praecparavit; quamvisnon hoc sed sequenti anno fuit inchoa-
tum, et aliis districtus curis tamdiu distulit ut morte pracoc-
cupatus nec aedificium nec dotationem ullam stabilem pere-
gerit .

145. In Germania interim laborabant in vinea Domini, ad-
modum quidem sterili, Patres Claudius Jaius, Alphonsus Salme-
ron et Petrus Canisius; nam quod ad lectiones theologicas at-
tinet, cum infecta admodum esset juventus etiam studentium in
Germania, nec ulla adhuc Collegia eorum, qui theologiae vaca-
rent, essent instituta, exigua erat messis auditorum, habita ra-
tione operariorum, qui alibi uberiori cum fructu sua talenta
expendere posse videbantur; et quod ad Collegium Ingolstadii
instituendum attinet, nihil fere hoc anno promotum est; quod
minus mirari oportet cum Guilielmus, Bavariae Dux et catholi-
cae religionis propugnator acerrimus, sexta die Martii diem
clauserit extremum. Quamvis autem ei successerit Albertus, ut
dominii ita etiam pietatis paternae egregius haeres, non tamen
cito opus illud maturescere potuit; cum praesertim novus Ponti-
fex, Julius III, concessionem sui praedecessoris de decimis col-
ligendis Duci Bavariae factam revocasset. Optimum tamen ani-
mum instituendi Collegii et ipse Dux et cancellarius, qui primas
apud eum tenebat, semper prae se ferebant *.

146. Interim Cardinalis Augustanus a Summo Pontifice
P. Claudium sibi ad aliquod tempus concedi impetravit, et etiam
a P. Ignatio, qui, cum diu eum retineri in Ingolstadiana cathedra
non expedire judicaret, non solum non impedivit ejus recessum,
sed gratum etiam habuit; unde litteris propria manu scriptis
summas ipsi gratias egit Cardinalis, Deo et ipsi Patri promittens
quod sic se vellet gerere et opera P. Claudii uti, ut ejus penes
ipsum habitatio ad magnam Dei gloriam et consolationem civi-

! Ducis Gandiae litterae ad Ferrariae Ducem , Dominum Rossetto et Franciscum
Palmium, mense Novembri; Ignatius Duci Ferrariae (has vide in tomo 11 Carlas de San
Tgnacio, pag. 271 et 440).—Polancus Paschasio Broet de Francisco Palmio, 14 Novem-
bris.

2 Polancus, ex conpmissione, Patribus Salmeroni, Jayo et Canisio, de electo Pon-
tifice Julio IT1, qui eos fecit Doctores; de Cardinalibus qui apud Pontificem plurimum
vileant; de Collegio Ingolstadiensi; de gquadrimestribus litteris latine scribendis, 14
Februarii; idem Salmeroni, plura de Collegio, 22 Februarii. Idem Claudio Jaio, de Car-
dinalis Maffaei et Summi Pontificis propensione erga res germanicas et praecipue
Ingolstadiense Colleginm, 12 Aprilis; de litteris Apostolicis confirmationis et privile-
giorum Societatis et de ejusdem instituti informatione; missas esse Duci per Secreta-
rium , 31 Mail.

tatis esset cessura ; quod factis potius quam verbis se ostendere
velle affirmabat. Itaque sub finem Junii mensis misit qui ad se
deduceret Patrem illum, cujus consilio in omnibus quae ad pro-
fectum spiritualem et personae suae et dioecesis pertinerent, et
fidei et religionis catholicae augmentum (de gua in imperiali
diaeta Augustae hoc anno celebranda, cui Carolus V et prin-
ceps Philippus, ejus filius, interfuerunt) uti volebat. Alia ex
parte Episcopus Eistetensis, qui recessum P. Claudii futurum
suspicabatur, miro studio eum retinere nitebatur, quasi
Academiam Ingolstadiensem dudum in spem ejus erectam, ut
verbis Episcopi utar, ipsiusque praesentia tantopere decora-
tam jamque in instauratione studii theologici enitentem dese-
rere, nihil aliud esset quam in ruinam studia bene inchoata
secum trahere, et spem de recta institutione ministrorum Eccle-
siae conceptam et in ipsius opera positam fallere. Sed nec pre-
ces nec rationes eum retinuerunt, quem Summi Pontificis aucto-
ritas ad Cardinalem Augustanum avocabat .

147. Cum ergo Augustae versaretur, ubi principes multi in
diaeta versabantur, multorum confessionibus audiendis vacavit,
et utilem operam Cardinali in omnibus quae potuit ad Dei glo-
riam praestitit. Sed et Societatis res in Germania ibidem pro-
movere commodius valuit. Unde romanorum Rex Ferdinandus,
qui et P. Claudium valde diligebat et de theologis Ingolstadium
missis jam exemplum viderat, scripsit ad Summum Pontificem,
Julium, duos Societatis theologos petens, ut Viennae Austriae
Collegium inchoarent. Scripsit et ad P. Ignatium rationem sui
consilii explicans, scilicet, ut operariorum seminarium et no-
strae Societati et provinciae Austriae ibi praepararetur; et dum
res Collegii constituebantur, duos professores theologos de So-
cietate nostra expetebat, qui hominum animos interim dispone-
rent. Sed cum Electore etiam trevirensi de instituendo Collegio
in sua illa civitate agere coepit; et quamvis dissuasores non
deessent, qui multa etiam falsa Societati imponebant, cum con-

! Ignatius, Othoni Trutchses, Cardinali Augustano, Clandium Jaium a Pontifice

permissum fuisse in Germaniam ire solum ad quatuor menses, sed longius mansurum
in favorem Augustani, 31 Maii. Polancus, ex commissione , Claudio Jaio, ei in mentem
revocans eductum Ferraria fuisse solum ad guatuor menses ut alios de Societate in
Germaniam praecederet et induceret, nunc autem in Augustani obsequium et juxta
Pontificis voluntatem recedere Ingolstadio debere et per alios quatuor menses Augu-

stae et Dilingae Augustano adesse , 31 Maii. — Cardinalis Augustanus lgnatio, de Clau-
dio Jaio, 23 Junii.

traria esse veritati tandem intellexisset (qua in re Aistetensis
Episcopus egregio charitatis officio functus est) de fundando
Collegio Treviris omnino apud se constituit. Moguntinum etiam
Electorem tentavit, et de Societatis instituto eum edocuit, sed
sine sui Capituli consensu id posse fieri negavit.

148. Augustae voluisset quidem Cardinalis (Collegium) in-
stituere, sed vires deerant bonae ipsius voluntati *.

149. Ut Lovanii Collegium institueretur coeperat etiam co-
gitare; nec enim nostri vel domum vel ullos reditus habebant,
immo nec Societas auctoritate principis in ditiones illas Belgiae
admissa erat; sed cum jam supplicationem praeparasset, quam
per Cardinalem Augustanum vel Secretarium Erasum, qui
officiose suam operam ad id obtulerat, Imperatori eam offerre
vellet, intellexit hoc ipsum negotium Lovanii per ministros Re-
ginae Mariae tractari; unde Legato Apostolico Peghino 3, qui
postea Cardinalis factus est, visum est nihil esse eo de negotio
tentandum Augustae cum Imperatore, donec quem haberet
successum tractatio illa per ministros Reginae intelligeretur.
Et cum Episcopum Atrebatensem Granvellanum, qui patri in
officio Secretarii apud Carolum V successerat, parum Societati
benevolum futurum suspicaretur, ad cujus manus supplicatio
ventura erat, eo magis alia via rem esse tractandam censuit.
Non omittam quod P. Claudius admonuit, si qui ex Societate
doctoratus gradum essent accepturi, ut theologiam in Germania
profiterentur, majorem auctoritatem esse habituros, siin aliqua
Universitate quam si vigore privilegii Apostolici privatim pro-
moverentur °.

150. In aestate hujus ipsius anni cum Aloysius Lipomanus,
Veronensis Episcopus, a Summo Pontifice etiam impetrasset, ut
P. Alphonsus Salmeron, Verona abductus superiori anno, sibi
restitueretur, P. Ignatio non repugnante, immo hoc ipsum sug-

t Polancus, ex commissione, Claudio Jalo, de Collegio Socjstatis Augustae potius
quam Dilingae erigendo, 16 Augusti; eidem, de Cardinali Augustano, et de Collegio
Augustae erigendo, 16 Septembris ; eidem de Collegiis Viennae, Treviris et Augustae
erigendis; et eorum reditibus, mense Octobri; de Collegio Viennensi, cui applicari pos-
set Pontificis et Regis auctoritate monasterium prope Viennam monachis destitutum
ejusque aligui reditus, 6 Decembris.

2 Sie pro Pighino, Sebastiano.

3 Polancus, ex commissione, Claudio Jaio, de procuranda per Cardinalem Augu-
stanum Imperatoris venia ut erigi Lovanii Societatis Collegium eigue reditus applicari
possint, 16 Septembris et 6 Decembris,

gerente, id facile obtinuit. Unde revocatus P. Alphonsus Ingol-
stadio, 24 die Septembris, Veronam ex Germania rediit. Non ta-
men prius Ingolstadio recessit, quam eo Doctor Nicolaus Gauda-
nus cum magistro Petro Schorichio ut supra dictum est, perve-
nissent, qui et a primo consiliario ac cancellario Ducis amanter
excepti sunt; et cum essent Augustae, coram ipso P. Alphonso
scripsit idem consiliarius ut eodem loco haberentur, quo Patres
Claudius et ipsemet P. Alphonsus Salmeron habiti fuerant. Ipse
- autem P. Salmeron Romam venire, et eorum Patrum Congrega-
tioni, quae ibidem habebatur, interesse optabat; sed cum magno
labore et expensis Episcopi Veronam venisset, et Divi Matthaei
Evangelium prima dominica Octobris praclegere coepisset, etin
diversis monasteriis concionari, quod et in cathedrali ecclesia
ipso in Adventu facturus erat, non visum est expedire utantena-
talitia festa peracta Verona recederet, cum praesertim frequens
admodum auditorium magna cum attentione et, ut sperabatur,
fructu ipsum audiret, cumque ejus opera Episcopus in quibus-
dam libris videndis, quos editurus erat, uteretur. Post festa
autem natalitia Episcopus Romam veniendi, cum promissione
tamen redeundi, facultatem libenter dedit *.

151. P, Petrus Canisius, Rector Universitatis Ingolstadien-
sis creatus est; qui diebus festis cum populo concionaretur, oc-
casionem etiam reperiebat admonendi studiosos, et pro Re-
ctoris officio increpandi. Componebat etiam lites eorum ac
contentiosos, pugnantes, ebriosos coércebat ac, Deo juvante,
officium illud ad multorum utilitatem convertebat; unde inter
studiosos major modestia ac disciplina rectior haberi coepit,
quod Eistetensi episcopo et Ingolstadiensis Academiae cancel-
lario pergratum fuit, cui summam quamdam reformandorum

! Polancus, ex commissione, Patri Alphonso Salmeroni, ut patienter ferat non
St lam cito ac cupit a Germania evocari, sed ne desperet, quia vel propter Jubilacum,
vel propter capitulum (primorum Patrum ad approbandas Constitutiones, etc., congre-
gationem), vel tandem propter Concilium spes est fore ut evocetur, 23 Martii; idem
€idem, fore ut mense Octobri Romam venire debeat, 17 Maii; eidem, de ejus in Italiam
l'e‘d{tu ante hyemem, gquod, ut sine Ingolstadiensium offensione fiat , oporteret ut ipsum
Lipomanus Nuncius a Pontifice impetret, 31 Maii; Ignatins Nuncio Aloysio Lipomano
de Salmerone Veronam ¢ Germania Pontificis auctoritate evocando, eadem die; Polan-
cus Patri Salmeroni, necesse esse ut Nuncius Aloysius Lipomanus Pontifici seribat;
Ignatium omnino velle ut in Italiam ipse veniat, sed oportere ut adventum Nicolai
Gaudani in Germaniam opperiatur, 14 Julii. Ignatius Patri Alphonso Salmeron, eum in
I_laliam_ Juxta Summi Pontificis voluntatem, Ingolstadio revocans. (Vide infra de iis
litteris dicenda sub n. 179.)

abusuum secreto P. Canisius obtulit. Sic enim et P. Claudio (cu-
jus consilio et auctoritate, quamvis Augustae versaretur rege-
bantur) satis fore videbatur, si qui possunt et debent illi Univer-
sitati providerent. Itaque P. Canisius communibus professorum
ac scholasticorum sententiis laudabatur, et cum prospiceret
communi bono, ut dictum est, cavebat tamen summopere ne
ullum Societati odium aut invidiam pareret nec futuro Collegio
aditum praecluderet .

152. In lectionibus theologicis, quamvis infrequenti audito-
rio et parum ad scholasticam doctrinam idoneo, progredieban-
tur; ipse autem P. Nicolaus Gaudanus, approbante P. Claudio
ac fratribus, ethicorum Aristotelis lectionem suscepit, et quam-
vis alternis diebus Aristotelis et Pauli lectiones enarraret, plu-
res auditores ad ethicae lectionem ac lubentius accedebant. Ma-
gistri Petri Schorichii alia lectio adjuncta est, quae diu deside-
rata fuerat, quod is omnibus pergratus esset, et cum in summo
gymnasio Regentis officium vacasset, quod semper magnae au-
ctoritatis ac virtutis hominibus deferri solet, cum magnam apud

_populum et academiam teneat dignitatem, idem magister Petrus
prae caeteris idoneus existimatus est et ad id munus vocatus,
quod tamen juxta consilium P. Claudii merito recusatum est.

153. Male habebat nostros ac praesertim P. Gaudanum quod
confessionibus studiosorum adolescentum dare operam vix lice-
ret, cum vix haereticorum librorum suppellex illis auferri pos-
set; unde nonnisi probe cognitos ad confessionem admittendos
experimento edocti censebant.

154. Quamvis auditorium et infrequens erat Ingolstadii et
subtilioris doctrinae parum capax, mira tamen cum satisfa-
ctione et applausu tam Universitatis quam circumvicinorum
locorum nostri lectores suo munere fungebantur ; et sub anni hu-
jus initium praeter morem scholastici aliqui ad confessionem
et communionem sumendam in sacellum nostri Collegii conve-
nerunt, et id singulis mensibus ut facerent nostri curabant. Et
ut alliceret homines ad rerum spiritualium profectum, aliguid
privatim P. Canisius suo in cubiculo eis praelegebat; nam etiam
«catholicis in Germania solidiori fundamento in rebus ad fidem
pertinentibus opus esse deprehendebant; unde eos idem Cani-

! Polancus, ex commissione, Petro Canisio, cur Rectoris in Universitate officium
assumere non expediat, 1 Februoarii.

sius instruendos domi existimavit. Attulerunt hi libros suos a
Luthero, Bucero et Melanchtone conscriptos; sed haec consola-
tio ex parte imminuta est, cum expostulare parochus coepisset
quod se nostri professores in rebus spiritualibus immiscerent,
et ex illis ipsis, qui libros haereticos attulerant, non pauci, pera-
ctis festis, eos repetebant; unde satis perspectum est magno eos
affectn ad hujusmodi librorum lectionem ferri. Rector ipse Uni-
versitatis Patri Salmeroni confessus est. Episcopus autem Ei-
stetensis, Universitatis Cancellarius, P. Claudium his festis
apud se retinuit, miro eum affectu et Societatem etiam com-
plectens et multum ab eo spiritualis auxilii accipiens. Cum pro
more ipsa vigilia Natalis Domini latina oratio habenda esset,
cum is, cui hot oneris impositum erat, non inveniretur, P. Ca-
nisio est impositum qui, ex tempore quidem, sed per Dei gra-
tiam tam luculentam habuit in summo templo orationem, prae-
sente Universitate, ut ei magnopere fuerit satisfactum *.

155. Psalmorum lectionem inchoavit sub anni initium Pa-
ter Claudius, oratione praemissa perdocta, et auditorum nume-
ro, prout frigus germanicum in studio theologiae ferebat, satis
frequenti. Cum autem Dominus Leonardus Ecchius aliquas nos-
trorum lectiones audivisset, magnam animi consolationem ac
satisfactionem ex eis reportavit, et cum de Collegii institutione
ageretur, significavit eam esse Ducis mentem ut illud institue-
retur, quibusdam monasteriis, quae monachis erant destituta, ad
illud applicatis. Nostri autem significarunt, siquidem collegium
erigeretur, non defuturos ex Societate nostra duos professores
theologiae et unum philosophiae, nam in Germania professorum
hujusmodi magna erat penuria, et nisi hujusmodi Collegium
conficeretur, vix spem reliquam esse collapsi theologici studii
erigendi, cum fere scholastici Germani ad theologicam faculta-
tem nausearent, et in dialecticis etiam ac philosophicis parum
essent exercitati. Res autem magnopere cancellario placebat,
et simul atque Pontifex Julius electus est, cum mitteret lega-
tum, qui suo nomine et Pontifici et Sedi Apostolicae obedien-
tiam pro more offerret, eidem commisit, ut monasteria quaedam
Pontificis auctoritate unienda Collegio Societatis Ingolstadii

! Polancus, ex commissione, Petro Canisio, de lectione librorum haéreticorum

€t guomodo Ducis ope et Universitatis avctoritate malo tanto obviam iri possit, 15 Ja-
nuarii.

curaret, et ad octo Cardinales totidem litteras de eodem nego-
tio dedit. Sed placuit divinae bonitati ut decem dies post mis-
sum legatum, scilicet sexta die Martii princeps Bavariae Gui-
lielmus diem obiret extremum. Cancellarius ejus Leonardus,
cujus prudentia et integritate ad totius status gubernationem
idem princeps utebatur, dominum suum post undecim vel duo-
decim dies est consecutus; et ita Collegii instituendi negotium
intepescere coepit; et quamvis Albertus Guilielmo patri succe-
dens in Bavariae ducatu, de eodem Collegio erigendo spem
faceret et Romam ommnino scriberet ad id conficiendum, aliis
fortasse rationibus, quae magis urgebant, posthabita ejus desi-
deria fuerunt; unde in toto hoc Pontificatu Julii III res ad effe-
ctum non est deducta '.

156. Quo negotio frigescente, P. Alphonsus Salmeron alibi
melius se posse talentum Domini expendere judicabat; cum
praeter lectionem illam, quae vix quatuor vel quinque idoneos
mediocriter auditores habebat, et pauculas confessiones, vix
fructum alium capere ex suis laboribus poterat; quamyis Uni-
versitas longe aliter se haberet, quae tam avide ipsum audiebat
ut nunquam pari affectu quemquam professorem prosecuta di-
ceretur. Sed nec ipsi nec P. Claudio hoc munus profitendi
Theologiam in loco aliquo diutius inhaerendo, secundum voca-
tionem eorum, qui Societatem nostram sunt professi, videbatur,
quod cum P. Ignatio significatum esset, ad utrumque Ingolstadio
revocandum animum adjecit; et ita primo quidem P. Claudius
a Cardinali Augustano, deinde P. Salmeron ab Episcopo Vero-
nensi, Nuncio Apostolico, auctoritate Summi Pontificis hac ipsa
aestate fuerunt revocati. P. tamen Claudius semper significave-
rat se ad tempus cum sociis venisse et non ut diu in Ingol-
stadiensi Universitate haereret *.

157. Laborabant nostri in Germania, cum facultatem ab-
solvendi ab haeresi non haberent; sed hoc ipso anno partim a

Nuncio Apostolico Lipomano, partim Roma missam habue-
runt ®.

1 Leonardus Eckius Ignatio, de Collegiis Societatis in Germania erigendis, mense
Februario.

2 Polancus, ex commissione, Patri Salmeron, de ejus in Italiam reditu ut cum

Universitate agat; et, si videatur, ne Nicolai Gaudani adventum expectet, 16 Augusti.
5 Polancus, ex commissione, Petro Canisio, ut ab Apostolico Nuncio facultatem
haereticos resipiscentes absolvendi postulet, 18 Februarii.

il

158. P. etiam Petrus Canisius miserrimum statum religio-
nis in Germania et experiebatur et deplorabat, cum etiam in ca-
tholicis cultus divinus ad frigidam quamdam praedicationem
diebus festis redactus erat; quadragesimae tantum nomen retine-
bant; jejunium nullo modo; sacrificio Missae pauci intererant; et
cum in sacellum Collegii id celebraretur, vix pecunia conduci
potuissent ex catholicis, qui id audirent; haereticos libros relin-
quere viris catholicis durum admodum videbatur, ac praesertim
eruditis, partim quod casus reservati in bulla Coenae Domini ibi
non essent promulgati, partim quod non esse eam intentionem
Pontificis dicerent ut viri docti excommunicarentur quod haere-
ticos libros ad eos confutandos haberent. Cum etiam a votis et
consiliis evangelicis homines abhorrerent, male habebat Cani-
sium quod homines ad institutum nostrae Societatis non move-
rentur ; quamvis consolatus est eos id temporis magister Lam-
bertus Afier, qui Societati se adjunxit. Coepit idem in dominica
Laetare germanice in parochia quadam ab ipso parocho invi-
tatus concionari, et prima illa concio germanica felicem satis
habuit successum et praeter hominum opinionem a Germanis
recte intellecta est ',

159. Praeter confirmatam doctrinae existimationem, quae
apud Germanos in primis valet, admirabantur illi et laudabant
nostrorum in victu frugalitatem ; nusquam enim sobrietas et
abstinentia magis exulare quam in Germania et aliis septentrio-
nalibus locis videbatur. Magnificabant etiam quod gratis doce-
rent, cum tamen diligentiam in profitendo cum solida doctrina
conjunctam viderent. Unde non aequasse solum sed superasse
hominum exspectationem, licet ea maxima fuerat, videbantur,
Rarum et illud erat in Germania ut novem vel decem in templo
nostro sacram communionem accipere viderent, inter quos ipse
Universitatis erat ®. Frequentiores etiam accedere ad sacrum
audiendum coeperunt; talis enim erat bonorum pastorum rari-
tas, ut minus mirum esset si oves in ecclesiis contineri non pos-
sent; et cum passim lectio librorum haereticorum catholicis
———————— .

! Polancus, ex commissione, sociis Messanae degentibus, quid de Germania scri-

bat Canisius et quam enixe iterum iterumque exposcat ab omnibus sociis ut pro illa re-

gione preces fundant, 18 Januarii.—Petri Canisii litterae ad Polancum et Jaii ad Consi-
larium Stockhamer.

# Sicin Mss.; sed deesse videtur verbum Cancellarius.

permitteretur, venenum Lutheri contra caerimonias ecclesiasti-
cas etiam ad eos, qui catholici videri volebant, se extendebat.
Vir quidam primarius Universitatis, qui graviter tulerat de re-
linquendis haereticorum libris se admoneri, tandem sanis consi-
liis acquiescens et in festo Pentecostes nostris confessus, biblio-
thecam suam purgavit, cujus exemplum ad alios permovendos
propter ejus auctoritatem perutile fuit.

160. Sacerdos quidam germanus, qui sexaginta quatuor an-
nos natus uxorem duxerat, lutherana insania correptus, cum a
Commissario Caesaris hispano compulsus ad Cardinalem Au-
gustanum venisset ut Ecclesiae communioni restitueretur, data
est a Cardinali provincia haec P. Claudio ut senis exploraret
animum (cum non raro eveniat ut parum sincere aliqui redire
se ad Ecclesiam simulent). Id autem sic dextre perfecit ut primo
colloquio fucum deprehenderet; nam et corrupta fides prodeba-
tur, et ex uxore concubinam facere constituebat; sed P. Clau-
dius, Deo juvante, et in fide hominem instruxit ac confirmavit,
et ad concubinam abjiciendam ac detestandam impulit; et de-
mum ille publice poenitentiam agens, profussis lacrymis coram
populo reconciliatus est.

161. Scribit ipse P. Claudius quod, bona cum venia Ingol-
stadiensium, 6.° Calendas Julii Ingolstadio recesserit ad Cardi-
nalem Augustanum, in cujus aula pariter et in comitiis non
parva sese occasio offerebat promovendi quae ad Christi glo-
riam et animarum salutem spectabant. Cum multis enim viris,
non uniug gentis nec fidei, saepe privata colloquia, partim ad
errores repellendos, partim ad sedandas discordias, partim ad
bonos mores promovendos, miscebat; id quod, Deo propitio,
feliciter aliquando successit. Multi enim et Augustae et Dilingae
per sacram exomologesim a peccatis purgati fuerunt, et juvenes
etiam aliqui, qui haereses a teneris annis imbiberant, eis legi-
time abjuratis, Ecclesiae catholicae sunt restituti; quibus etiam
propter bonam indolem et ob verae poenitentiae edita signa
mecennates, qui de rebus necesariis eis prospicerent et ad eru-
ditionem consequendam juvarent, inventi sunt, Quidam etiam
sacerdos, non exiguae nobilitatis aut fortunae, in spiritualibus
exercitiis sic profecit ut, eorum judicio, quibus ejus vita antea
perspecta erat, in alium virum sit mutatus, quotidie fere sacrum
faciens, epulas conviviorum ad moderationem restringens, et

loco profanorum colloquiorum sacram lectionem adhibens, fa-
mulorum catervas, vestium luxum, equorum apparatum, ima-
gines, quae castos oculos offendebant in tapetibus domus, re-
jecit, et sumptus in illis fieri solitos in opera pietatis convertit.

162. ILabacensis Episcopus, Regis Romanorum Ferdinandi
a confessionibus et eleemosynis, cum P. Claudium familiariter
novisset, scripsit ad P. Ignatium et pro magno beneficio postula-
vit, ut ad duos vel tres menses illum sibi concederet, ut, cum
suum episcopatum vellet invisere in magna sane spirituali mi-
seria constitutum, ejus consilio et opera uti posset. Hic ipse
Episcopus cum Rege Romanorum, Ferdinando, de Collegio
nostrae Societati Viennae instituendo egit, qui non contemnen-
dum censuit quod suggerebatur, sed considerari voluit a duobus
vel tribus, inter quos P. Claudius fuit, et sibi referri quisnam
fructus ex hujusmodi Collegio sperari posset. Quod cum intel-
lexisset, pius ac religiosus Regis animus ad id opus instituendum
a Deo motus est. Jonas autem, Cancellarius regiae majestatis,
cum P. Claudium admoneret quod ad Summum Pontificem et
P. Ignatium rem scripturus erat, percontatus est an libenter
iturus esset Viennam P. Claudius, si a Summo Pontifice ac
P. Ignatio ei injungeretur. Cum vero suorum superiorum prae-
ceptis bono animo se pariturum Claudius affirmaret, addidit
Cancellarius, praeter theologiae lectores duos, Regem velle
scholasticorum Societatis Collegium constitui, et formulam in-
stituendorum hujusmodi Collegiorum in scriptis sibi dari voluit,
quam P. Claudius, ut ipsi tunc occurrebat, dedit; sed Romam
scripsit ut formulae informationis hujusmodi Collegiorum ac
nostrae Societatis sibi mitterentur, quas eis ostendere posset,
quos in Germania ad Collegia instituenda hortaretur *.

163. Secripsit autem Rex Romanorum, ut superius dictum
est; sed quia mense Decembri litterae datae fuerunt, non usque
an annum sequentem Collegii Viennensis initium est conse-
quutum.

164. Jubilaei gratia, quam summopere et P. Claudius et alii

! Polancus, ex commissione, Petro Canisio, de collegio Viennae instituendo, mense

'O:tobfi: i‘,iem Claudio Jaio, de iis quae a Labacensi Episcopo expetuntur et de Collegio
Viennens{, 6 Decembris; eidem, de Romanorum Rege, famam esse eum de reditibus
monasteriorum propria tantum auctoritate disponere, 16 Decembris. Ignatius Laba-

Censi Episcopa officiose, ut patienter ferat nondum sibi ClaudiumjJaium concedi, 16
Decembris.

de Societate, qui in Germania versabantur, expetebant, et eis
a P. Ignatio impetrata fuit, et summa illos animi laetitia per-
fudit .

165. Quod ad ipsum Cardinalem Augustanum attinet, quod
pollicitus erat, diligenter praestare visus est; nam valde propen-
sus ad res divinas videbatur; semper habitu cardinalitio, at sim-
plici, rejectis sericis, utebatur; canonicas horas devote admo-
dum recitabat; mensae sacram lectionem adhibebat; Missae sa-
crificium crebro offerebat; festis solemnibus concionabatur,
gquotidie exercitium aliquod spirituale sibi propositum ad praxim
deducebat; eleemosynas large faciebat; viginti quatuor pauperes
scholasticos, praeter professores omnium facultatum, suis im-
pensis alebat; et optimum demum vitae suae odorem spargebat.

166. Caesaris confessarius militem quemdam Germanum
spiritualibus exercitiis instituendum ad nostros Ingolstadien-
ses miserat, qui sic paucis diebus profecit, ut non solum insti-
tuto religioso se devoverit, sed etiam exemplo suo aliis sui or-
dinis praeluceret.

167. Cum nonnulli nocturnam a spiritu quodam ferrent mo-
lestiam, Missae sacrificio celebrato ea cessavit, et creditum est
animam a Purgatorii poenis liberatam ea ratione ad quietis lo-
cum recessisse.

168. A quindecim milliaribus germanicis hispani duo vene-
runt ut Patri Salmeron peccata confiterentur, et cum fructu non
exiguo recesserunt.

169. Lectio privata Patris Canisii auditores habuit domi
praeter eos qui publicam Magistri sententiarum lectionem in
scholis audiebant, qui et in litteris et in pietate juxta proficie-
bant et ad frequentiorem usum confessionis et communionis
paulatim adducebantur; et ex illis aliqui se lutheranis libris
abdicarunt. Latinas etiam homilias diebus festis, praeter ali-
quas germanicas conciones, ad scholasticos habebat, et pro ste-
rilitate soli Ingolstadiensis non poenitendo cum fructu haec
transigebantur.

170. Quamvis in recessu Patrum Claudii Jaii et Alphonsi
Salmeronis magno sit luctu afflicta Universitas, fusisque publi-

t Polancus, ex commissione, Patribus Jaio, Salmeroni et Canisio, quas gratias
sen facultates ipsis Summus Pontifex concesserit, 23 Martii.

ce lacrymis viri primarii eos abeuntes prosequerentur, et ab-
sentium suaviter et amanter meminissent, non indignationem
contra Societatem sed contra eos antistites, quorum opera evo-
cati dicebantur, converterunt; immo et ipso die, quo P. Claudius
recessurus erat, qui in Universitate caeteris praecellebant, ad
illum veniendo, et confiteri peccata et Eucharistiam accipere
curaverunt, et hac consolatione moerorem, quem de charissi-
mi Patris discessu collegerant, temperarunt.

171. Sed facile erat intelligere quod ad commune bonum
promovendum longe utilius Augustae, in comitiis praesertim,
quam Ingolstadii vir ille versabatur. Ad res etiam Societatis
juvandas, vel potius Germaniam ipsam per ministerium Socie-
tatis, perutilis ejus recessus fuit, cum Collegiorum postea ere-
ctorum quasi semina ab eo in comitiis sint jacta. In recessu
autem Patris Salmeronis professores convivium non vulgare
appararunt; solent enim Germani hoc velut firmum amicitiae
signum adhibere ned quidquam illis est antiquius ad fidei hu-
manitatisque testificationem. Et quamvis non ferendam esse
jacturam ornamenti tam insignis suae Academiae dicerent, et
eum alterum esse Eckium et plus quam Eckium, qui doctrinae
suae flagrantem odorem longe lateque per Germaniam diffudis-
set, cum P. Alphonsus omnibus his obedientiam obtenderet,
quid ulterius dicerent non habebant. Comitati sunt ergo eum
septem vel octo, inter quos erat Rector et Procancellarius Uni-
versitatis, ad aliquot milliaria, et viaticum, equos et comites
obtrudere volebant. At non parum eorum animos consolatus
est P. Nicolai Gaudani adventus, qui cum magistro Petro Scho-
richio, germano, pauculos dies post recessum P. Alphonsi Sal-
meronis Ingolstadium pervenit. Et aucta est etiam Universitatis
consolatio, cum idem magister Petrus philosophiam et graecas
litteras ut profiteretur, prout Universitas enixe petebat, conces-
sSus est. Dux etiam Bavariae Albertus, cum de erigendo Col-
legio ad Summum Pontificem scriberet, honorifice admodum de
_ singulis nostrorum se sentire testatus est, et cum omnes ma-
gnopere commendaret, ne a se recederent sedulo curabat .

172. Ea erat animorum dispositio ut non parum effecisse
=

1

Polancus, ex commissione, Claudio Jaio, ut videat an Romam venire, absque
rerumque in Germania incoeptarum detrimento, possit, 6 Decembris.

viderentur nostri, si cum de frequenti Sacramentorum usu audi-
tores admonerent, eorum aures rem tam inauditam ferre pos-
sent; et si probarent in aliis, licet ipsi non sequerentur tam
pium institutum, haud exiguus fructus in Germanicis ingeniis
videbatur; quod enim alibi minimum videretur, pro magno du-
cebant, si fidem sinceram invenire et conservare in hominibus
possent. Sermo de perfectione et consiliis evangelicis ne parvu-
lis in spiritu officeret timendum erat; ut facilius videri alicui
posset apud Indos fructificare Christum quam apud germanos,
qui contrarios christianae fidei habitus induissent, agnitae ve-
ritati repugnantes. Consolabatur tamen nostros aliquis studio-
sorum numerus, qui domi nostrae confitebantur et festis cele-
brioribus communicabant; unde cum adessent quodam festo
multi in nostro sacello ut Eucharistiam perciperent, ex gquibus
aligui lutherani prius habiti fuerant; affirmavit vir quidam fide-
dignus post jacta illius templi fundamenta nihil unquam in eo
tam religiosum fuisse conspectum.

173. Cum quidam nobilis hispanus et sacellanus Imperato-
ris ad gradum Doctoratus promovendus esset, P. Alphonsus
Salmeron, qui tunc decanus erat facultatis theologicae mira
cum laude omnium disputavit; et non parum aedificationis no-
stri attulerunt, quod pecuniam quae pendi solet in collatione
laureae doctoralis, recusaverint,

174.  Aliqui, licet pauci, et inter alios quidam, gui multis
aliis praeerat, magnam in melius vitae mutationem fecerunt; et
eorum quidam non exiguae auctoritatis, ad frequentem com-
munionem adductus, a corporis etiam adversa valetudine con-
valescere coepit, quae illi prius erat parum prospera, et litteris
ultro citroque datis nostros commendabat et adolescentes Ingol-
stadium adducere vel suis impensis, ut se nostris praeberent in-
stituendos, curabat, et ut sacerdotium assumeret ac germanice
concionaretur est adductus.

175. Gravis fuerat inter professores controversia, quae

libris etiam editis male fovebatur, et cum injuriarum actio

inter partes institueretur, Dei gratia sic placati sunt a nostris
irati illorum animi, ut junctis inter se dextris pacem firmave-
rint, offensam omnem ex animo sibi mutuo remittentes.

176. De rebus theologicis, quod in more positum erat Ingol-
stadii, dictare in publicis lectionibus coepit P. Canisius, quod

non minus gratum quam utile auditoribus accidebat; nullum ¢o
usque disputandi usum habebant, sed ut singulis diebus sabbati
disputarent, a dducti sunt; et sic collapsa prius studia theologica
florere multis videbantur. Sed non diu hujusmodi disputationes
viguerunt et pene spem omnem abjecerunt nostri de profectu
magno auditorum, partim quod ad lectiones intelligendas parum
idonei, partim quod voluntate discendi destituti omnino vide-
rentur. Et prorsus magno spiritus robore, longa patientia, con-
tinuis precibus, jucunda gravitate et gravi jucunditate, praeter
doctrinam, esse opus, ut vel paucos Christo lucrifacerent, expe-
rientia compertum est.

177. Quamvis recusaret P. Petrus Canisius et in P. Nico-
laum rejici curam nostrorum optaret, ipsi tamen a P. Ignatio
injuncta fuit; et cum idem Ignatius consultus an deberet ad-
mitti Rectoratus, Patri Claudio, ut vicino et rerum germanica-
rum perito, rem commisisset, censuit ille non esse hoc onus de-
trectandum; et ita omnium consensu Rector P. Canisius electus
est; et cum usus ferret pecuniam admittere ab illis, qui in alvum
scholarium (matriculam vocant) referendi erant, idem P. Clau-
dius judicavit pecuniam illam esse admittendam, quia aliqua
ejus pars ad lictores et quosdam alios Universitatis ministros
pertinebat, et de tota summa Rector reddere rationem debebat;
suasitque ut conservaretur, donec P. Ignatius quid esset agen-
dum de ea parte, quae cedere solebat in usum Rectoris consti-
tueret, an, scilicet, pauperibus danda vel quid aliud agendum
esset !,

178.  Secripsit hoc tempore P. Ignatius Duci Bavariae insti-
tutionem Collegii commendans; et a Deo prorsus haec desideria
Collegia instituendi, praesertim in Germania, eidem P. Ignatio
immissa videbantur; et ut P. Canisius qui earum litterarum
vidit exemplum, scripsit, valde efficaciter Collegii negotium
Promoturae videbantur *.

179.  Affectus autem, quem P. Ignatius ad res Germaniac

—_——

! Polancus, ex commissione, Claudio Jaio, ut, si ipsi videatur, Canisium caeteris

praeficiat, practerquam Nicolao Gaudano, qui Canisio collateralis esse poterit, mense
Octabri; idem Canisio, de officio Rectoris Universitatis et de ejus proventibus quid ei
Agendum, 6 Decembris.

* Polancus, ex commissione, Patri Claudio Jaio, de Duce Bavariae ejusque Secre-
tario, corum animi dispositionem sensusque commendans; de Secretarii Romam ad-
ventu et quae cum eo gesta sunt, 19 Aprilis.

promovendas prae se ferebat, sic animos Ducis ac ministrorum
ejus deliniebat, ut quamvis revocati essent Patres Claudius ut
Salmeron, boni tamen consulerent ',

180. Sub finem Octobris P. Nicolaus Gaudanus, qui pedes
et cum exiguo satis viatico hoc iter cum socio confecerat, le-
ctionem epistolae ad romanos, praemissa oratione latina, prae-
sente tota Universitate, feliciter inchoavit et prosecutus est;
et tam in legendo quam in disputando doctrinae suae optimum
odorem brevi sparsit, et placere magnopere coepit *.

181. Nonomittebat P. Canisiusg, propter Rectoris assumptum
officium, laborem concionandi et germanice et latine. Sed satis
molestum illud onus Rectoris expertus est, et cui fructus for-
tassis non respondeat; praecipuae enim Rectoris occupationes
hae fuerunt: inscribere novos scholasticos, cogere debitores
ad solvendum suis creditoribus, querelas et accusationes ci-
vium contra scholasticos audire, reprehendere ebrios, et noctu
per vias vagantes in carcerem conjicere, primum in conviviis,
congregationibus et promotionibus locum habere; reformatio
autem studiorum et religionis a Rectoribus attingi non solebat,
cum post sex menses officio defungerentur. Nec videbatur no-
stris tunc expedire ut quidquam in hac parte publice innovarent,
sed, ut superius dictum est, per alios quae ad reformationem
hujusmodi pertinebant (quibus suggerebat P, Canisius quod ipsi
videbatur) curata sunt °.

182. In festo autem Omnium Sanctorum auctus numerus

1 Ignatius Duci Bavariae, de Jaio et Salmerone. Has litteras habes in tom. 11 ope-
ris Cartas de San Ignacio, pag! 252 et seq., et 431. Datae autem fuere non Kalendis Au-
gusti, ut ibi dicitur, sed Idibus ejusdem mensis, ut clare apparet in Polanci Regesto lif-
terarum P. N. Ignatii, in Historia mss. Collegii Ingolstadiensis et in pluribus aliis
trassumptis in Arch. Rom. asservatis.—Ignatius Patri Salmeroni. Has, guas etiam
habes in tom. 11, Cartas de San Ignacio, pag. 254 et 482, non solum Acricora , Historia
Provinciae Germaniae Superioris Societatis Jesu, p. 1, dec. 1, pag. 23, sed etiam Ra-
DERUS, Bavaria sacra, t. 1, et auctor trassumpti Ingolstadio Romam saeculo xvit
ineunte missi, et CARNOLL, qui eas in italicam linguam wvertit, Jaio et non Salmeroni
datas autumarunt, Certum tamen est ex contextu, ex litteris hic commemoratis et ex
Polanci Litterarum P. N. Ignatii Regesto eas Salmeroni fuisse datas.

2 Vide annot. supra sub n. 150,—Polancus, ex commissione , Petro Canisio, de Ni-
colao Gaudano ejusque in itinere socio Petro Schorichio, 16 Augusti et 16 Septembris.
Ignatius Dominae Jacobae de Croy, Marchionissae de Bergis, Nicolaum Gaudanum &
Summo Pontifice missum in Germaniam, 16 Septembris. Polancus, ex commissione.
Petro Canisio, de Petri Schorichii lectionibus, mense Novembri,

3 Polancus, ex contmissione, Patribus Jaio, Salmeroni et Canisio, ut concionentur
datine, ubi sint, qui latinam linguam capiant, auditores, 25 Martii.

scholasticorum confitentium et communicantium, qui ad decem
et septem pervenerunt, nostrorum consolationem auxit.

183. Crevit etiam in concionibus P. Canisii auditorum fre-
quentia, et eorum, qui ad Sacramenta accedebant et haeretico-
rum libros nostris resignabant. Curatum est autem ab eo ut
nomine publico caveretur ne guis aut venderet aut teneret su-
spectos codices, et ii a certis ac fidedignis viris ad hoc deputatis
visitarentur, non in publicis tantum bibliothecis sed etiam in pri-
vatis multorum cubiculis *

184, Tres mali excmph adolescentes curatum est, ut ab Um-
yversitate relegarentur, quo effectum est ut alios terror in officio
contineret.

185. Desierunt professores libros haereticos et privatim et
publice praelegere, et accessit cautio ne in posterum praelege-
rentur nec Ingolstadium inveherentur,

186. Cum in Collegio publico studiosorum jejunia praescri-
pta ab Ecclesia non observarentur, ut abusus hic reformaretur
curatum est.

187. Complures ecclesiasticos homines, qui canonicas horas
non recitabant, ut hoc pensum simul cum ipsis persolverent cu-
rarunt, et recitandi morem docuerunt, quem in posterum tenue-
runt; ad vestitus etiam honestatem hujusmodi homines adducti
sunt.

188. Cuidam viro primario exercitia sunt cum magno fru-
ctu proposita et in Natalitiis festis confitentium et communican-
tium ea fuit frequentia, quae ab initio Academiae conspecta eo
in loco non fuerat, ad quod illius viri, qui multis praeerat, aucto-
ritas plurimum valuit; et ita etiam quaedam pro religione omni-
bus studiosis proponenda conscripserunt, quae provincia illis a
superioribus est injuncta.

189. Coloniae interim P. Leonardus et confessionibus au-
diendis et exhortationibus ad studiosos habendis, spiritualibus
etiam exercitiis tradendis, utiliter in illa Domini vinea versaba-
tur. Quatuordecim adolescentes secum habebat, ex quibus quin-
que dotibus egregiis praediti per emissa vota Domino se con-
secrare voluerant, et cum satis probati viderentur, ad ea ad-

1
Palancus, ex commissione, Petro Canisio, de haereticis absolvendis et eorum

libris legendis; mittit ei etiam authenticum transumptum Bullae In Coewa Domini, 6
Decembris.

missi sunt; aliis, qui id ipsum expetebant, ut magis probarentur,
non concedebatur. Misit etiam Romam hoc anno P. Leonardus
quinque studiosos juvenes; nam hujusmodi peregrinationem
magna cum aviditate juvenes suscipiebant. Fuit hoc tempore
Coloniae maxima quidam ventorum tempestas, qualis ante mul-
tos annos non fuit audita, et tam horrenda noctu audiebantur
tonitrua, ut mundum periturum esse homines putarent.

190. Significat P. Leonardus id moris esse Coloniae ut in
artibus recenter promoti studiosis in Collegio (guod bursam
vocant) praelegere incipiant; et facile impetrari posse ait locum
et habitationem liberam, cum multos amicos et fautores habe-
rent, si eo deventum esset ut confratres nostri, postquam abso-
luto cursu ad magisterium promoverentur, studiosis quae ad
graecas litteras et latinas pertinent praelegerent, unde et magis
exercitati ad theologiae studium accederent. Et in primis Erar-
dus Leodiensis, hac ipsa quadragesima promovendus, gratus
auditoribus futurus esse dicebatur. Sed hoc ipso anno tam Erar-
dus, quam alii octo vel novem, Romam missi sunt; unde munus
docendi Coloniae minime susceperunt. Tractabant nihilominus
sua studia alacriter, et lectiones in schola publica auditas domi
diligenter repetebant ac disputabant; et qui humanioribus litte-
ris dabant operam, stilum in carmine et soluta oratione exerce-
bant; ac linguam graecam etiam addiscebant; ac diebus Vene-
ris orationem latinam multis studiosis externis audientibus ha-
bebant; et cum diebus dominicis tam fratres nostri quam stu-
diosi externi in parochia vicina communicabant, magnam ex
eo spectaculo populus aedificationem capiebat. Dedit etiam pa-
rochus P. Leonardo in ipsa ecclesia parochiali sedem, ubi
omnium, qui ad eum accedere vellent, confessiones audiret. Fe-
stis diebus idem Leonardus exhortationem habuit in quodam
monialium monasterio, in quo prius magna discordia regnabat;
sed sic moniales concionibus fuerunt commotae ut fere omnes
generalem confessionem apud eumdem instituerint; unde ma-
gnum studium simplicis obedientiae, abnegationis et charitatis
fraternae est consecutum, ita ut bonus odor reformationis hujus
per totam civitatem sit sparsus .

! Polancus, ex commissione, Leonardo Kessel, posse nostros legendi munere in

publicis scholis fungi, 4 Martii.

191. Circa idem tempus a cujusdam Congregationis reli-
giosae praefecto rogatus ut cuidam adesset suorum fratrum,
cui jam unctionem extremam impenderant, et in agone mortis
positus erat, adfuit; confessionem ejus audivit; quam simul-
atque aegrotus ille inchoavit, melius habere coepit; peracta
autem generali totius vitae confessione, surrexit et ambulare
coepit; ut omnes tam subitam mutationem merito obstupesce-
rent. Vir erat doctus et multa de illo ad Dei gloriam speranda
erant, dummodo ex toto corde vitam in melius mutare consti-
tuisset.

192. Contulit se Lovanium P. Leonardus ut cum P. Adriano
et sociis ejus de rebus suae domus conferret; et in reditu eum-
dem P. Adrianum Coloniam adduxit, et cum circa studiorum
ordinem ac nostrorum gubernationem secundum P. Ignatii
beneplacitum emnia constituerentur, et consolatio et profectus
fratrum non mediocris est secutus. Augebatur interim messis
poenitentium et de rebus spiritualibus consulentium nostros, et
tam ipse quam P. Adrianus, qui erat Lovanii, aliquot ad Car-
thusiam miserunt, qui libenter a Priore excepti sunt. Aliqui ex
his, qui nostris confitebantur, post promotionem cum aedifica-
tione praelegere in scholis publicis coeperunt.

193. Si quando res necessariae ad studiosos nostros alendos
deerant, ad Priorem Carthusiae accedentes pecuniam accipie-
bant, qui ex ea, quam P. Petrus Canisius in usum Societatis le-
gaverat, vel ex propria nostris scholasticis subveniebat; nihil
enim a Coloniensibus post recessum P. Fabri, piae memoriae,
petebant. Ipse etiam Leonardus tempus illud, quod ex occupa-
tionibus spiritualibus supererat, sacris litteris ac theologiae
scholasticae studiis impendebat; raro ad matronas accedebat;
raro ad cibum cum aliis capiendum, quod non occasionem fru-
Ctus percipiendi ibi videret; ad aegrotantes crebro vocabatur;
in suis necessitatibus, cum nullus esset Provincialis in illis re-
gionibus, ad Christum per orationem recurrebat, et in dies divini
laminis et gratiae augmentum experiebatur; per litteras etiam
P. Ignatium Romae consulebat; et si corpore aliquando debilis
€sset, in opere tamen Dei se fortiorem reddi experiebatur. In
Votis tamen illi fuit Romam aliquando venire et id a P. Ignatio
Postulavit, si ipsi expedire videretur, ut eumdem procedendi
modum ad Dei obsequium erga se ipsum et fratres teneret. Ali-

quas lectiones domi magister Erardus, exercitationis gratia,
fratribus praelegebat ".

194, Cum sacramentalis confessio vix semel singulis annis
et admodum festinanter prius fieret, eo res redierat ut et fre-
quenter et diligenter tam confessio quam’ sacra communio non
solum a studiosis adolescentibus sed a laicis etiam utriusque
sexus celebraretur et quidem cum magna populi spectantis sa-
tisfactione.

195. Ad aliud monasterium monialium praeter illud, de quo
prius mentio facta est, concionandi gratia accessit. Quidam per
peccatorum confessionem a pessimo daemone Dei gratia libera-
tus fuit. Exercitia spiritualia magno cum fructu et lacrymis ab
aliguibus suscepta fuerunt. Egregius etiam guidam ac nobilis
adolescens coloniensis, optimis moribus praeditus, aliorum
exemplo commotus, postposito matrimonio, religioso Societa-
tis nostrae instituto se addixit. Hic est magister Joannes Retius,
qui Aristotelem in scholis juvenibus praelegebat et aliqua etiam
ex Cicerone, ut aliquos ad Christi jugum subeundum alliceret.
Nostrorum autem colloquia multos alios studiosos, suos condi-
scipulos, ad optima quaeque permovebant, ex quibus non pauci
ad Societatis institutum adspirabant.

196. Loco illorum, quos Romam dimiserat, sub autumnum
totidem fere alios admisit; inter eos autem, qui hoc anno Romam
venerunt, praeter magistrum Erardum, fuit Magister Martinus
Stevordianus ac Theodorus Peltanus.

197. Quaedam matrona obnixe rogavit P. Leonardum ut
filium suum, qui per annos fere duos insanus fuerat, ad dies ali-
quot domi nostrae esse permitteret; quod cum impetrasset, ju-
venis ab eo tempore melius habere coepit.

198. Quamvis multi suis expensis apud P. Leonardum ha-
bitare cuperent, illos tamen solos admittebat , qui ad Societatis
institutum idonei esse videbantur.

199. Cum domum, quam inhabitabant conductitiam, ejus
dominus inhabitare vellet, in aliam quae Abbatissae canonis-
sarum Divae Ursulae erat, non minus commodam, migraverunt.

200. Lovanii P. Adrianus cum paucis versabatur; cum enim

4 Polancus, ex commissione, Leonardo Kessel, de ejus ministeriis, sociis, ete., et

desideriis veniendi Romam, 1 Augusti; eidem de duodecim Colonin Romam missis, 14
Octobris,



An, 1550 55

angusta res esset fam iliaris, alio potius, ac Romam potissimum,
hi juvenes mittebantur, quos Dominus ad Societatis institutum
vocabat *.

201. Eodem hoc anno cum de Collegio Lovanii instituendo
et de Societate in Belgiam admittenda, ut prius diximus, agere-
tur, consulta est facultas theologica a Regina Maria, Impera-
toris sorore, quae ipsius loco administrationem illarum provin-
ciarum exercebat, et de nostra Societate valde honorificum
reddidit testimonium. Cum etiam accidisset ut quidam, Roge-
rius nomine, in Societatem admissus, fratrum rogatu in patriam
missus esset ut primitiis alterius fratris interesset, illi a nostra
Societate avertere juvenem cupientes, quemdam religiosum et
cujusdam coenobii Superiorem, sacrae theologiae bacchalau-
reum, consuluerunt; qui modeste se gerens nec temere institu-
tum susceptum mutandum esse censens, eamdem facultatem
theologicam consuluit. Haec autem, religiosam hominis mode-
stiam litteris suis commendat ac testatur, magna diligentia adhi-
bita, se inspexisse ac expendisse originem, approbationem et
progressum Societatis, ac privilegia a Sede Apostolica ei con-
cessa; quibus ac spiritualibus exercitiis et tota ratione exigen-
dae vitae perspectis, judicasse se asserunt sine ullo dubio in-
stitutum hoc vere sanctum esse et omni favore prosequendum,
€t in quo viventes et possent séipsos salvos facere et alios, qui
ipsos audirent, sicut jam tunc plurimi per Dei gratiam salvi
facti erant et fiebant quotidie; unde, re cognita, hortantur eum-
dem bachalaureum ut consanguineos Rogerii (qui, relictis suis,
statuta die Lovanium redierat) instrueret de veritate, ut, reli-
cto metu ac moestitia, potius gauderent et Deo gratias agerent,
qui filio suo hunc affectum inspirasset, Et has litteras Doctor
Asselet, ac decanus Ruardus Taper, et Cancellarius subscrip-
serunt *,

L]

! Polancus, ex commissione, Patri Adriano Adriani (Adriaenssens), de Magistro
Andrea (Zutphemensi?) ad sacerdotinm promovendo seiscitans quid sentiat ipse Adria-
nus et Cornelius Brogelmans; item voium ingrediendi Carthusiensium ordinem non
ilinpedi.re quominus guis in Societatem admittatur, si alioqui idoneus sit, 4 Octobris;
€idem, Andream (Zutphemensem?) non videri ad sacros ordines promovendus, 16 De-
cembris,

# Vide supra annot. sub n. 149. Polancus, ex commissione , Claudio Jaio, de litteris
il quibus Adrianus Adriani enarrat quid Bruxellis apud Reginam Mariam et Lovanii

il} Universitate ageretur pro facultate Collegiorum in Belgio instituendorum obtinenda,
25 Decembris,

202. Patris Adriani mater sacerdotalia ornamenta triplicia
ac pretiosa cum calice ac ampullis argenteis deauratis cum la-
pide et mappis consecratis dono dedit; cum eodem etiam de
patrimonio convenit et summam aliquam annui reditus Collegio
nostro Lovanii instituendo applicari curavit., Audiebat idem
Pater multorum confessiones et quasdam generales; confecit
idem catechismum ad pueros docendos christianae religionis
elementa. Aliguos Romam, et inter eos sacerdotem gquemdam
in Paedagogio Liliensi promotum misit; et duos, ut superius
dictum est, in Carthusiam Coloniensem, ad gquam erant pro-
pensi ',

203. Cum corporis habitudine parum firma esset et confes-
sionum multitudine gquodammodo obrueretur, sic tamen Deus
hominem sublevabat ut inter labores et corpore et spiritu melius
haberet. Communicaverat autem ei potestatem absolvendi eos,
qui in haeresim incidissent, Universitatis Cancellarius, Dominus
Ruardus. Eo quidem tempore doctissimi inter Lovanienses et
Parisienses prohibitionem libros haereticos legendi minime
observabant, et cum visitatio fieret librorum ex auctoritate
Imperatoris, bacchalaurei libros examinandi proponebantur;
et tamen in bulla Coenae Domini casus hic reservatus fuerat .

204, Evocatus P. Adrianus ab Olandia ab Inquisitore hae-
reticae pravitatis et alio pastore, eo se contulit; et partim spiri-
tualibus exercitiis, partim consiliis, tum illos tum etiam alios in
Domino adjuvit; et cum ad exhortationem faciendam guibus-
dam monialibus, amicorum rogatu, se praepararet, nihil illi in

1 Polancus, ex commissione , Adriano Adriani (Adriaenssens), de ejus occupationi-

bus, ne obrui se sinat, praesertim confessionibus muliercularum, nec ab iis votum casti-
tatis exigat; de Missae sacrificio in aegrotantinm domibus celebrando, de admittendis
in Societatem, de sacris vestibus et ornamentis et matris bonis, de ministerio docendae
christianae doctrinae, de modo in confessionibus tenendo, etc., ete,, 4 Februarii et 18
Maii; eidem, ab Ignatio ad coadjutoris spiritualis gradum acceptari, sed prius se bonis
abdicet, mense Octobri; eidem, ne bonis se abdicet nec in favorem Cornelii Brogelmans,

donec venia obtineatur Imperatoris ad Collegia Societgtis in Belgio instituenda, 6 De-
cembris.

a2

Ita in mss. sensu, ut patet, imperfecto. Nullibi autem huojus rei, guam transiliit
Orlandinus, mentionem factam reperimus, unde, nec conjectando quidem, quis verus
sit sensus affirmare possumus.—Polancus, ex commissione, Patri Adriano Adriani
(Adriaenssens), de libris haereticorum , de facultate absolvendi haereticos resipiscen-
tes, 4 Februarii; eidem, ut solitudinem relinquat et se, adolescentum praecipue , curae
dedat, de facultate absolvendi, de litteris scribendis, etc., 29 Aprilis; eidem, de mulie-
ruom cura non assumenda, de concionando, de ejus testamento seu boneorum distribu-
tione, de Collegio, de facultate absolvendi, de paupertatis titulo pro gradibus susci-
piendis, et de litteris Marchionissae de Bergis scribendis, 16 Septembris.

mentem veniebat; sed cum coepisset sedendo logui, dedit Do-
minus gratiam ut tam apposite fungeretur eo munere, ut multi
sermonem illum exscripserint. In guodam etiam monasterio car-
thusiensi mira de Societate nostra per revelationem quidam
monachi referebant, quae tamen ex parte a P. Adriano non
probabamtur. Quemdam mercatorem in extremis agentem a
pastore ipsius instigatus per confessionem adjuvit, et ut aliqui
Lovanium ad exercitia excipienda venirent, convenit. Lova-
nium itague cum fructu percepto rediens, messem ibi tam co-
piosam reperit, ut a primo mane usque ad meridiem et inde
usque ad vesperam vix duo aut tres confessarii sufficerent.

205. Cancellarius Lovaniensis Societatem nostram omni
studio fovebat. Cum de quotidiana communione Patrem Igna-
tium consuluisset, significatum est P. Ignatium semel in hebdo-
mada communionem fratribus laicis concedere. Cum autem
seriptum esset P. Adriano an ad professionem emittendam pa-
ratus esset, indignum quidem se agnoscens, sed per gratiam
admisit, et ad Dei honorem fore si in manibus Cancellarii eam
emitteret, scripsit *.

206. Parisiis hoc anno bona nostrorum existimatio magno-
pere crevit. Cum enim quidam magnae auctoritatis vir, qui
magna significatione abstinentiae haeresis venenum celabat,
multa contra Societatem dixisset, immo et aliquos ab ejus insti-
tuto sectando et a beneficiis in Societatem conferendis avertis-
set, ejus hypocrisi detecta, in causa fuit ut majori cum affectu
charitatis illi erga Societatem afficerentur, qui ejus mendacia
et calumnias deprehenderant; qui ipso anno propter haereti-
cas propositiones, quas extra urbem in concione dixerat, in
carcerem conjectus est; et quamvis quorumdam favore libera-
tus fuerit, ab eo tamen illi cavebant, quos ipse per simulationem
virtutis deceperat; et aliquanto post clarius se ipsum prodidit,
Francfordiam fugiens, ubi publice haereticorum errores profes-
sus est. Hanc tamen existimationem ac odorem bonum aliqui
Peérturbare tentarunt, cum dicerent aliqua Romae a Societate
fieri, quae ipsis minime probarentur; quale erat quod aliqui
€X nostris crania mortuorum deferentes et nudi per urbem in-
cedebant, et puerilia quaedam praedicabant et quae ad rem non

Vide annot. sub n, 202,

faciebant. Ego equidem, si quid hujusmodi bona cum voluntate
at sine sale discretionis Romae actum est, nescio; diligenter
tamen curatum est a P. Ignatio, ut hujusmodi abnegationis
exercitia non inconsultis superioribus deinde fierent, et utin
plateis ac publicis Urbis locis populum exhortarentur qui do-
ctrina ac spiritu praediti auditoribus aedificationem praesta-
rent.

207. Hoc anno post Paschae festum nostri Claramontanam
domum, concedente Episcopo ad nostrorum habitationem, in-
gressi sunt; et janitore adhibito, cum campana, quae ab ingre-
dientibus pulsanda erat, formam religiosae domus nostri habere
coeperunt, relictis interim tribus fratribus in Longobardorum
Collegio, qui bursas, guas vocant, scilicet, quemdum annuum
reditum ad ipsorum sustentationem, habebant. Sic ergo in Cla-
ramontana domo omnia juxta morem romanae domus in ordi-
nem redegerunt; ut, cum Episcopus, nostros invisens, lectulos
singulorum, pauperes quidem sed sine sordibus et in distinctis
cubiculis destinatos, locum etiam quemdam idoneum in sacel-
lum conversum, et omnia ordinata, cum magna animi jucundi-
tate observaret, domum, non ad usum tantum sed ut propria
esset, Collegio dare constituit, immo et reditus, quamvis id non
clare diceret, nostris Collegialibus relinquere cogitabat, et fru-
stra oblocutores contra Societatem apud se verba facturos in
posterum asserebat. Crescebat autem ejus animi effectus erga
Societatem in dies et litteris de rebus ad aedificationem perti-
nentibus in variis locis gestis, quae diligenter ad omnia Socie-
tatis loca mittebantur, magnopere inflammabatur; sed et litte-
ris P. Ignatii ad ipsum scriptis, quas divino spiritu plenas dice-
bat, mirum in modum afficiebatur; erant et aliqui utriusque
sexus homines qui reditus aliquos in Collegii usum applicare
volebant; sed partim quod nullus Parisiis versaretur, qui pro-
fessionem in Societate emisisset, partim quod Societas jus na-
turalitatis, quod vocant, non haberet, quia nondum in Galliae
regnum admissa et eo privilegio donata erat, non poterant
hujusmodi pia desideria ad effectum deduci *.

t Ignatius Joanni Baptistae de Violis, patentes litterae, guibus eum omnium in
Societatis nomine negotiorum procuratorem, ete., in civitate Parisiensi constituit, ete.,
17 Januarii. V. Prar, Mémotres pour serviv a U'liistoire du Pire Broet, Pitces justifi-

catives, vitr, pag. 565, Ignatius Guilielmo du Prat, Claramontans Episcopo, officiose, 8
Februarii. Poluncus, ex commissione, Patri Joanni Baptistac Viola, de Morello et

208. Quod autem ad professum aliquem Parisiis constituen-
dum attinebat, facile P. Ignatius providere potuit. Misit enim
ad P. Baptistam Violam patentes litteras ut professionem so-
lemnem emittere posset, idque in manibus Praelati alicujus,
cum eo in regno professus nullus esset. Misit et formulam pro-
fitendi et ut in manibus Episcopi Claramontani eam emitteret
admonuit. Id sane et alia multa, quae benevolentiam erga Epi-
scopum et confidentiam significabant, magnopere ejus animum
demeruerunt, et id potissimum, quod in pertinentibus ad Col-
legii fundationem et domum, omnia ad arbitrium Episcopi
atque eodem approbante, quantum posset, fieri volebat; unde
in dies magis Collegium illud ut suum Episcopus diligebat, et
ad universam Societatem afficiebatur. Quia tamen propter va-
letudinem adversam non potuit ipse Missas sacrificium cele-
brare, ut professionem P. Baptistae admitteret, rogavit Abba-
tem Sanctae Genovevae ut eam admitteret; qui 16 die Augusti,
multis amicis ac nostris praesentibus, post sacrum celebratum,
alta voce perlectam et in scripto deinde sibi datam professio-
nem admisit. Docuit res ea homines, qui religiosos non esse
homines Societatis nostrae putabant, religionem esse Societa-
tem; et ut ea de re clarius constaret, non solum Pauli III prio-
rem ac posteriorem confirmationem, sed etiam Julii IIT, et qui-
dem omnia authentica cum aliis litteris apostolicis, quae privi-
legia Societatis continebant, e¢o transmissa sunt '.

209, Difficilius erat jus illud obtinere, quod naturalitalis
vocant, et a quo pendet facultas stabilia bona ac reditus haben-
di; sed huic etiam ex parte hoc anno via aperta est. Cum enim,
post electionem Summi Pontificis, Romae adhuc esset Cardina-
lis Guisanus, qui hoc ipso anno Lotharingiae Cardinalis vocari
coeptus est (quod alius ejusdem nominis Cardinalis, ipsi con-
sanguineus, vita defunctus esset), salutavit eum P. Ignatius, ac

Miona, et de Petro Antonio de Selvaticis; idem Petro Perot, de negotiis Joannis Bapti-
Stae Mutinensis, eique gratias agens de favore sociis collato, 9 Maii; idem Episcopo Cla-
ramontano, de rebus Parisiensibus et de iis quae in Africa gessit Laynez, mense Octo-
bri; eidem Ignatius, de rebus Societatis et praecipue de iis, quae Romae agebat Dux
Gandiae, sub finem hujus anni 1550.

t Polancus, ex commissione, Joanni Baptistae de Violis, ut professionem emittat
i‘f‘ manisus Claramontani Episcopi aut alius quem Episcopus designaverit, de Societa-
tis privilegiis, 8 Februarii; quod in manibus Claramentani, licet is Missae sacrificium

“:“ l’:fﬂg’al, professionem emittere potest, 11 Augusti; de eodem Claramontano, 3 Se-
Ptembris.

res Societatis nostrae commendavit, Qui cum postea domum
nostram simul cum aliis tribus Cardinalibus gallis venisset, fa-
miliariter et amanter cum P. Ignatio egit, et se in protectorem
Societatis in Galliae regno, prout P. Ignatius optabat, obtulit,
addens pro sua humanitate ne Societas illum pro alio prote-
ctore commutaret. Is, cum in Galliam rediiset, P. Baptistae
Violaeo, qui ipsum adierat, animi sui voluntatem ad Societatis
res promovendas significavit; et cum in remensi civitate (erat
enim Archiepiscopus ejus) academiam institueret, opera no-
strorum se uti velle dixit. Rogavit igitur eum P. Baptista ut ad
privilegium naturalitatis obtinendum suam operam praestaret;
quod pium officium cum recepisset ille se facturum, statim eisup-
plicationem, quam paratam habebat, P. Baptista obtulit. Post
paucos autem dies, cum Regem Henricum esset ea de re allo-
cutus et Christianissimus Rex verbo sibi id placere significasset,
retulit Cardinalis Baptistae obtentum esse id, quod petebatur.
At non tam facile fuit litteras , quae privilegium contestarentur,
quam ipsum Regis consensum impetrare; regii enim Consilii
approbatio, antequam sigillum Cancellarius apponeret, exige-
batur, et demum ad Parlamentum parisiense res erat deferenda.
Unde, quamvis per se cum dispendio valetudinis et per quem-
dum alium ex fratribus ad curiam missum, non exiguo cum
sumptu litterarum expeditio curata fuerit, hoc anno non fuit
obtenta; immo nec in Consilio regio (quod strictfum vocant) pro-
posita. Et ita Claramontensis Episcopus, nec tunc nec postea
domum illam, ut optabat, Collegio applicare potuit, quamvis
alia bona patrimonialia, ad compensationem ejus, ecclesiae
Claramontanae dare paratus esset. Nec sine providentia Dei
accidisse id videtur, ut suo tempore ampliorem et commodio-
rem locum Societatis Collegium haberet *.

1 Polancus, ex commissione, Joanni Baptistae de Violis, quid, ot desideriis Clara-
montani Episcopi satis fiat, Romae cum Cardinalibus Galliae agetur, 8 Februarii. Igna-
tius Episcopo Claramontano, de nostris Parisiis degentibus, 9 Maii; idem eadem die, de
iisdem, Cardinali Guisano; idem Cardinali Lotharingio, consolatoria verba de morte
patris et gratulatoria de novo statu, 11 Augusti—Cardinalis hic Lotharingius, seu de
Lotharingia, is est, ut recte advertit alicubi Polancus, qui hucusque Cardinalis Guisa-
nus dictus est. Huic, qui Carolus dicebatur, patruus erat Joannes, Cardinalis Lotharin-
gius; quo e vivis sublato, hoe ipso anno 1550 gue Claudius, ejus frater Caroligue pater,
Lotharingios Cardinalis appellari Carolus coepit, cum prius, ut a patruo discerneretur,
Guisanus appellaretur.—Polancus Joanni Baptistae Viola, gratulatorie de Cardinalis
Guisani (jam Lotharingii) in favorem Sociorum parisiensium gestis, 8 Septembris.

210. Aligquos ex domesticis juvenibus, duos scilicet, Romam
P. Baptista destinavit, et quamvis non sine difficultate reli-
quos, utcumque poterat, sustentabat, et domum et hortum
quemdam, aut situm potius ubi hortus confici potuit, in com-
modiorem atque elegantiorem formam redegit *.

211. Insinuavit etiam tunc Episcopus aliam se domum ha-
pere Billiomi, quae civitas est Episcopatus Claramontani, ubi
exigua quaedam Academia erat instituta, quam Societati datu-
rus esset, si Collegium parisiense bonos progressus facere vi-
deret. Dicebat enim quod praepositus Collegii nostri parisien-
sis aliquos Billiomum singulis annis mittere posset, qui se in
docendis humanioribus litteris ac philosophicis in illa Acade-
mia exercerent, et hoc suum desiderium P. Ignatio scribi vo-
luit.

212. Cum ex Collegio Longobardorum P. Baptista recede-
ret, reliquit bursam , quam ibi tanquam longobardus habebat,
ut prius prioratum ejusdem Collegii reliquerat. Verum cum ibi
adessent duo senatores a curia Parlamenti missi ad electionem
provisoris celebrandam, ex duobus enim, qui hoc nomine vocan-
tur et illius Collegii curant habent, alter abierat, bursariorum
suffragiis ipse P. Baptista in provisorem electus, officium illud
admisit. Poterant enim provisores extra Collegium habitare; ea
vero commoditas et alia major bursariorum trium ex Societa-
te nostra, qui ibi versabantur, et recessus aliorum saecularium,
in quorum locum tres ex nostris mitti poterant, invitabat ad
totum Collegium Societati nostrae procurandum, quod satis
commodam habitationem et reditus octingentorum fere franco-
rum habebat. Id autem negotii non golum non placuit P. Igna-
tio, sed potius et provisoratum esse relinquendum a P. Baptista
Viola et tres nostros bursarios inde revocandos pro bono pacis
et religiosae quietis censuit, quod et postea consecutum est *.

213. Quod attinet ad ministeria Societatis, concionator qui-

! Polancus, ex commissione, Patri Joanni Baptistae Viola, de iis, qui Parisiis Ro-

mam missi sunt; de quodam Leonardo, mitti Romam posse, si Parisiis non hene habeat,
sicut et alios qui propositum habeant Societatem ingrediendi, 9 Maii; eidem de Petro
Antonio de Selvaticis Romam mittendo ; de rejecto Joanne flandro; de Bagoniero fra-
Lfe, ne se in ejus negotiis immisceat, mense Octobri.

% Polancus, ex commissione, Patri Joanni Baptistae Viola, de Rectoris officio in
Longobardorum Collegio, 8 Februarii; de scholasticis, ut alii in Collegio Longobardo-

f'u?.al[i in domo Claramontani commorentur, 9 Maii; de Longobardorum Collegio, ut
Judicio stet Claramnnt“ui. mense Octobri.

dem nullus Parisiis erat, sed confessionibus audiendis, et San-
ctissimae Eucharistiae Sacramento ministrando, tum domi no-
strae , tum in parochia vicina Sanctorum Cosmae et Damiani,
tum in Carthusianorum templo vacabant; ibi enim cum magna
charitate ad hoc pium ministerium excipiebantur; et sacrista
cum jubilo testabatur quod ex his scholasticis, qui apud nostros
crebro sacramenta haec Sancta sumebant, viginti duo mona-
sterium eorum ingressi fuerant. Si tamen concionator bene do-
ctus hoc munere concionandi Parisiis fungeretur, multo copio-
siorem messem futuram existimabant *.

214. Venit his diebus Parisios vir in Flandria haud obscuri
nominis, Cornelius Crocus, quem cum Portugalliae Rex initio
Academiae Conimbricensis cum egregio stipendio eo vellet
deducere, conditionem recusavit nec matrem vetulam deserere
voluit; qua vita functa, cum concionum Patris Strada memor
esset, et religionis amor ad omnia relinquenda stimularet, re
cum P. Adriano collata, veniendi Romam consilium ab eo ac-
cepit. Cum autem Parisios advenisset, hortabantur nostri
virum gravem et quinquagenarium et qui pedes hoc iter confi-
ceret, usque ad Septembrem secum manere; sed ille, nolite
quaeso, ait, viam meam impedire; Dominus mihi socius erit,
ob cujus gloriam hoc iter aggredior, nec diffido quin et ego
habeam denarium diurnum, etiamsi hora nona ad vineam ve-
nerim. Romam igitur perrexit, aestus molestiam minime formi-
dans, et Urbem parum admodum salubri tempore ingressus
est; et in Societatem admissus, diligentissimam vitae totius
confessionem instituens, quasi ad jubilaei gratiam obtinendam
venisset, in morbum incidit, qui ad mortem, vel potius vitae
aeternae initium, ut speramus, eum deduxit. Vir enim magna
humilitate ac raris Dei donis praeditus, consummatus in brevi
explevit tempora multa *.

! Polancus, ex commissione, Joanni Baptistae de Violis, de concionandi munere,

de lingua regionis addiscenda, de habendis qui eum in officio juvent, 8 Februarii; de
Constitutionibus Collegii Parisiensis, et de vestitus ratione, 26 Martii; de vestitu, le-
ctis, etc., et de temporalibus coadjutoribus, 9 Maii; iterum de addiscenda lingua gallica
et Scripturae casibusque conscientiae studendo, quantum ad ministeria recte et utiliter
peragenda sit necesse, 11 Augusti; de ministeriis, praesertim doctrinae christianae
exponendae et acgrotantium in hospitalibus juvandorum, 8 Septembris; de facultate

absolvendi haereticos et eorum libros, quantum satis sit ad discernendum an haeretici
sint, legendi, mense Octobri.

2 Polancus, &x commissione , Andreae Galvanello, de Cornelio Croco (Saffraen);

215. Sed ut Parisios redeam, quo nomine qui caeteris in
Collegio praeesset, vocandus esset, dubitavit P. Baptista; et
cum Rectorem vocari intellexisset ac Episcopo Claramontano
retulisset, ille nimis gloriosum hoc nomen Parisiis fore cense-
bat, quia Rectoris nomine non qui praesunt Collegiis, sed qui
Universitati, vocari solent; unde nostri non eo nomine apud
yulgus vocantur *.

216. Nitebantur nostri aliquos ac praesertim scholasticos
haeresi infectos, et qui haereticorum libros legissent, Ecclesiae
Sanctae reconciliare; et cum aliqui resipiscere vellent, faculta-
tem suam ad eos absolvendos P. Ignatius ipsis communicavit.

217. Nobilis domicella de Acquilla aliquos reditus Collegio
nostro applicare voluerat, cum hoc onere ut quater Missae
sacrificium singulis annis offerretur, sed cum P. Ignatio hujus-
modi conditio non admittenda juxta nostrum institutum vide-
retur, illi renunciare jussit consultius fore si illos reditus alii
religioni relinqueret, cum nostra Societas hujusmodi obligatio-
nes non susciperet; sed illa, quae magno charitatis affectu So-
cietatem in Domino diligebat, sine ulla obligatione voluit ut hi
reditus Societati emerentur, et ad ipsum pecuniam P. Baptistae
statim numeravit .

218. Eo tempore quidam Carmelitanus concionator cum in
templo Sancti Severini illud Pauli explicaret: fratres in Chyi-
sto Jesu , in Societatem nostram hac occasione invehi coepit,
quod Parisiis et Romae nomen Jesuitarum sibi usurpassent,
quasi ipsi fratres essent soli in Christo Jesu, et populum horta-
tus est, ne magni facerent hunc titulum, cum aliguando liber
speciosum habeat titulum, qui interius nihil boni habeat; itaque
ut caverent, sicut Salmanticensis ille concionator, auditores,

idem, eadem die Patri Paschasio Broet, dé endem.—Similes de transitu seu morte Cor-
nelii litterae in omnes fere Societatis domos missae hoe tempore sunt.

! Ignatius Joanni Baptistae Viola, patentes litterae, guibus eum nostrorum Parisiis
degentium Rectorem constituit, 9 Maii. Polancus, ex commissione, eidem, Rectoris
nomen, si male Parisiis audiat, in Prioris aut quodlibet aliud, guod magis Episcopo
Claramontano arrideat, mutari posse, 9 Maii et 11 Augusti.

2 Polancus, ex commissione, Domicellae de Aquila (d la de acuilla), ut Societati
fidat nec de quatuor unoguogue anno celebrandis Missis nimium sit sollicita, 11 Augusti.
Iznatius Domicellae de Acheville , ei gratias agens, ete. , mense Octobri. — Nullibi alias,
Sty mec ab Orlandini, nec a Prat, nec a Carayon, ¢te,, hujus Dominae mentionem
fdctam reperimus; unde incerti sumus an sit scribendum Mademoiselle de Paigle,

Aqaila, ut in textu, an de Pafguille, Acuilla, an vero Adcheville, ut in litterarum
Regesto seribit Polancus,

inter quos multi doctores erant, hortatus est. Existimabant amici
operae pretium fore si P. Baptista illum conveniret, sed per pa-
tientiam melius hujusmodi dicta vinci posse ille existimavit.

219. His fere diebus quidam Sacerdos a concubinae consue-
tudine, quam misere deperibat, revocatus, per humilem confes-
sionem ad magnam vitae mutationem adductus est.

220. Tres juvenes qui in magna licentia carni et mundo
servierant, et Sacramentorum perexiguum usum habuerant,
cum scholasticos apud carthusianos confiteri et communicari
vidissent, P. Baptistam adierunt, cujus exhortatione ad genera-
lem totius vitae confessionem instituendam permoti sunt, quam
eidem cum magna vitae praeteritae detestatione fecerunt; et
octavo quoque die ad communionem accedentes mira metamor-
phosi prorsus in alios homines mutatos credideris. Alius quar-
tus, postquam aliquamdiu in confessionibus crebris perseveras-
set, ad religionem minimorum (quos bonos homines Parisiis vo-
cant), se contulit. Tres alii in spiritualibus exercitiis magno cum
fructu versati, consilia Domini amplecti decreverunt; unus
eorum, natione belga, sex supra viginti annos natus et in philo-
sophia Lovanii promotus, Societatem ingredi decrevit; alter ad
familiam Divi Francisci se contulit; tertius, cum sine litteris
esset, quamdiu viveret, pauperum xenodochio inservire con-
stituit.

221. Eodem anno juvenis viginti et duorum annorum, M-
gister Eleutherius Pontanus, et ipse belga, in spiritualibus exer-
citiis Deo se in Societate nostra consecravit; promotus et ipse
Lovanii erat, sed Parisiis triennium medicinae impenderat. Ca-
rolus, etiam Flander, eodem fere tempore se Societati addixit.
In tradendis autem hujusmodi spiritualibus exercitiis P. Eve-
rardus Mercurianus suam fere semper operam praestabat '.

222, Petierat P. Baptista in amicorum gratiam ut indulgen-
tiam jubilaei P. Ignatius eis impetraret, quod cum effectum es-
set, magna illi consolatione affecti sunt, cognoscentes facile
quod in spiritu a Societate diligerentur.

1 Polancus,ex comissione, Joanni Baptistae de Violis, de admittendis, de eorum

dimissione, qui post duos probationis annos vere religiosi sunt, nec in alias religiones
transire eis licet; de Talpino, 8 Februarii; de scholasticis Romam mittendis, 26 Martil;
de Morello et de mittendis Romam, uno praesertim, qui bene graecas litteras possit
docere, 11 Augusti.

9293 In Hispania hoc anno partim ab iis, qui Romam sub
autumnum profecti sunt, partim ab aliis, qui in illis regnis man-
serunt, multa ad Dei gloriam facta sunt, Valentiae quidem Pater
Miron in solitis suis occupationibus charitatis pergebat, sed
cum Episcopus segobricensis a P. Provinciali Araoz, aliquem,
qui in suo Episcopatu praedicaret et fructum Domino referret,
postulasset, injunxit ille P. Mironi ut, si aliquo egressurus erat
pro suo more, ad praedictum Episcopatum se conferret. Ille ergo
sub tempus septuagesimae id praestitit, et quidem magno cum
fructu; duxit secum duos Patres Balthasarem ac Pertusam, et
per populos multos discurrens, eo fuit et gratior et utilior eorum
labor quod etiam in magnis populis concionatores ea quadrage-
sima non habebant. Quotidie fere concionabantur, nec amplius
gquam semel atque iterum in eodem loco; et tanta sitis audiendi
verbi Dei in illis hominibus erat, ut, cum duas horas et aliquando
tres praedicaret, brevis eis videretur. Cum in civitatem Albar-
racin pridie Dominicae Passionis pervenisset, Dominica et die-
bus sequentibus ibi populum verbo Dei pavit. Et quamvis sine
sacculo et pera cum sociis incedebat, nec deerat exercendae pa-
tientiae oceasio, nihil tamen de necessariis eis deesse Dominus
patiebatur. Et cum magna operariorum consolatione fructus in
multorum animis copiosus per Dei gratiam proveniebat; nam
dum confessionibus dabant operam, non parum utilitatis ad ani-
marum profectum reportabant; multi enim vulnera sua detege-
bant, quae per Dei gratiam sacramento penitentiae cura-
bantur *,

224. Valentiae interim Pater quidam Lusitanus et concio-
nibus et confessionibus, aliis absentibus, dabat operam; et re-
diens P, Balthasar messem more solito satis uberem in horrea
Domini referebat. Decem aut undecim numero nostri hoc anno
fuerunt; ex quibus Dominus P. Franciscum Onfroi, de quo
S‘-‘Pel‘ilgs facta mentio est, cum fratre Leyva ad meliorem, ut
sSperamus, vitam traduxit; qui, intra dies decem, prout optime
€t magna cum aedificatione vixerant, ita et optime mortui
—

1 : e s s 3 &
Ignatius Petro Domenech , de iis gui Valentiae Societati adversabantur, 15 Ja-

nuarii; eidem, de Pontificis electione, de Collegio Valentino, ete., § Februarii; eidem

E‘;lﬂncus. ex commiissione, de Bulla erectionis Collegii Valentini, de Patris Hicronymi

m_ﬂ'_ler:lcr:l? Valentiam e Sicilia profectione, de jubilaeo, ete., 14 Junii.—Litterae Do-
ini Petri Domenech et Jacobi Miron ad Ignatium,

sunt ut Deo viverent; sed statim duo alii in eorum locum sunt
admissi post exercitia spiritualia confecta.

295, Cum P. Franciscus Strada Compluto Concham venis-
set, ibique cum magna commotione hominum concionatus
esset, Valentiam se contulit et inde Gandiam; utrobique autem
Dei verbum cum frequenti auditorio et fructu non medioeri
praedicavit. Animi enim hominum vehementer ad vitae refor-
mationem et salutis viam tenendam ab eo inflammabantur. Se-
cutus eum est Concha recedentem Canonicus guidam, Arboleda
nomine, qui sic in spiritualibus exercitiis profecit, ut Concham
rediens, magno virtutum exemplo illi ecclesiae ac civitati aedi-
ficationem summam praestaret; et quidam ejus frater et alius
cujusdam oppidi Vicarius cum quodam alio canonico Conchen-
si, ut eum imitarentur, Valentiam, quo iisdem exercitiis exco-
lerentur, se contulerunt ‘.

226. In Collegio Gandiae res temporales egregie se habe-
bant, et aedificium ad calcem perductum et in porta principali
nomine Jesu insignitum fuerat. Sed aedificium spirituale domi
et foris optimo cum odore, tam in studiis litterarum quam in
virtutibus, ad Dei gloriam crescebat; et tam in praedicationi-
bus quam in christiana doctrina et in tradentis spiritualibus
exercitiis benemereri de multis conabantur. Nostrorum autem
numerus, partim ex aliis locis missorum, partim ibidem admis-
sorum, auctus erat; inter alios unus fuit medicus Licenciatus
Azebedus, alter P. Baptista de Barma , tam in litteris quam in
praedicatione talentum egregium cum non minori pietate con-
junctum habens , cui Marchio de LLombay , primogenitus Ducis,
postquam concionantem audisset, confiteri voluit. In disputando
etiam et legendo, cum examinaretur ad theologiae doctoratum
promovendus, magnam a Domino gratiam habere deprehensus
est. Idem, ut ordinarius lector, primam Sancti Thomae partem
interpretari coepit, et quidem duas lectiones guotidie cum
magna auditorum satisfactione praelegit, quamvis pro sua hu-
militate libentius in culinae ministeriis se exercuisset. Aliqui
praeterea et magisterii et doctoratus gradus, praemisso dili-
genti examine, in Gandiensi Universitate acceperunt; et gquia

! Polancus, ex commissione, Patri Araocz, de Antonio Strada, Patris Francisci

Strada fratre, mense Julio ineunte,—Patris Francisci de Villanova ad Ignatium lit-
terae, de fructu, gqui Exercitiorum usu capiebatur,

in multis actibus quantum quisque profecisset probabatur, et
justitiae et rectitudinis ratio habebatur, et alioqui nihil pecu-
niae pro hujusmodi gradibus acciperetur, fama veritati innixa
latius patere cum aedificatione de nova Universitate coepit.
Praeter P. Baptistam, qui theologiae doctor est factus, Anto-
nius Cordeses in philosophia magister, Albertus Mutinensis bac-
calaureus effectus est, et paulo post P. Gonsalvus de Sylveira,
P. Joannes Coviglion, et P. Georgius Morera, Doctores in
theologia sunt creati; et praeter cursum anni praecedentis hoc
anno secundus est inchoatus, et satis ferventer omnia haec
studia ad Dei gloriam procedebant *.

227. In confessionum autem generalium et aliarum mini-
sterio non minus quam in litteris Domino obsequium exhi-
bebant.

228, Coeptum est hoc anno celebrari nominis Jesu festum
prima die dominica post Circumcisionem, cum sic Duci facien-
dum esse videretur.

229, Dux Gandiae ea parte hujus anni, quam in Hispania
egit, diligentem etiam studiis theologicis operam navavit, et
cum profecisset non mediocriter, post examen in doctorem
etiam theologiae, sed secreto, creatus est, sicut et ipse P. An-
dreas de Oviedo, Collegii Rector *.

230. Inter alias conciones P. Baptistae de Barma, cum die
Mercurii Sancti peccatricibus mulieribus in hospitali praedicas-
set, quatuor illarum verbo Dei compunctae turpem vitam reli-
querunt, quas ipse etiam curavit aliis praesidiis adjuvari, ne
in vitae turpitudinem priorem relabi cogerentur.

231. Quaedam confraternitas, quae de Christi sanguine di-
citur, et se flagellis caedere publicenocte Jovis Sancti solebat, et
a Collegio nostro egrediebatur, ubi sacellum habebat, exhorta-
tione et instructione indigere videbatur, ut pium illud opus cum
majori animarum suarum fructu peragerent; hoc autem munere

Polancus, ex commissione, Duci Gandiae, de lectoribus grammaticae pro Gan-

d‘ieu:d Collegio, 15 Januarii: gratulatoriae de numero et dotibus eorum, qui in Collegio
Gandiensi morantur, et de litterariis exercitationibus et gradibus; de electione Pontifi-
cis et de Cardinalibus, qui plus apud eum valere videntur, mense Februario, sub finem
] _Polancua. ex commissione, Patri Araoz, de officio in domo et curia Principis Hi.
Spaniae, Philippi, Duci Gandiae oblato, mense Aprili;Ignatius Duci Gandiae, de eodem

officio, etc., 14 Junii; eidem Polancus, ex com., de litteris Generalis Franciscanorum,
Cadem die,

7

P. Baptista functus est. Pater autem Andreas de Oviedo, cum
die Jovis Sancti de Mandato Domini in templo nostro conciona-
natus esset, sequenti nocte de Passione Domini concionem cum
multis lacrymis habuit; sub aurora autem in Ecclesia Sancti
Josephi, alio themate proposito cum alio discursu, de Passione
Domini est concionatus, ubi frequens tam veterum christiano-
rum quam novorum habuit auditorium et plurimas lacrymas in
utrisque, ut non parum aedificationis neophyti, ad planctus
commoti et misericordiam Domini petentes, praestarent,

232. Eodem die Veneris Sancti sub vesperam in loco quo-
dam Gandiae vicino aliam de Dominica Passione concionem
per tres horas habuit, cum tamen matutina praedicatio ultra
duas protracta fuisset, et quae nocte habita erat, ultra tres; in
ultima autem hac concione illius pagi magna etiam fuit in neo-
phytis commotio multaeque lacrymae et admiratio, ut ipsi quasi
attoniti de re tam nova obstupescerent. In prima concione illud
thema sibi proposuit: luctum unigeniti fac tibi planctum ama-
rum. Jer. 6.°; in secunda illud: guare fremuerunt, etc.; in ter-
tia: guomodo sedet sola civitas, etc., ete.

233. Hoc tempore cum litteras quasdam regias, quas execi-
toriales vocant, in favorem Universitatis Gandiae Dux accepis-
set, P. Andreas illas simul cum litteris apostolicis Valentiam
tulit, ac illi civitati intimavit, prout ad bonam existimationem
Gandiensis Universitatis pertinebat, et omnia recte sunt trans-
acta. Erat autem scholasticorum concursus non poenitendus;
et secundum philosophiae cursum inter alios Dominus Alva-
rus de Borgia, qui postea Marchio de Alcagnices fuit, priorem
Dominus Joannes de Borgia, etiam Ducis filius inter alios
audiebat; et exercitatio disputationum ac positionum, tam in
philosophia quam in theologia, magis vivida studia reddebat *.

234, Cuidam viro gravi spiritualia exercitia ipsemet Dux
Gandiae dedit, qui Societatis institutum sequi decrevit. Duo alii
Scholastici per similia exercitia idem animi propositum confir-
marunt, Inter alios Marchio ipse de Lombay et Marchionissa,
ejus uxor, eisdem exercitiis spiritualibus a P. Baptista de Bar-
ma exculti sunt, ¢t magnum in via Domini progressum fece-

1 Ignatius Andreae de Oviedo |, de Constitutionibus Universitatis Gandiensis, 156 Ja=
auarii.

runt. Alii etiam complures studiosi eadem ratione adjuti sunt,
ex quibus aliqui ad institutum Societatis animum applicuerunt.

235. Confraternitati Sanguinis Christi, de qua superius
actum est, quae hoc anno fuit inchoata, quidam ex Patribus
nostris concionatus est; alius neophytis in suburbio ; alii aliis
in locis hoc munere sunt functi; et praeter quatuor conciona-
tores, qui studia absolverant, fratres nostri theologiae auditores
diebus dominicis, per pagos neophytorum sparsi, semen verbi
Dei compluribus in locis jecerunt. Multorum annorum, et ali-
quando totius vitae, confessiones in Collegio Gandiensi diligen-
ter et magno cum fructu audiebantur; et ex his tam multae
confluebant, ut scholastici Sacerdotes saepe suas lectiones
theologicas posthabere huic proximorum auxilio deberent.

236. P. Baptista de Barma in pauperibus quaerendis etiam
in xenodochio ad eorum audiendas confessiones tam sollicitus
fuit, ut plures jam quam ipse posset audire convenirent; unde
P. Joannes Covilonius ad haec socius ipsi adjunctus est, et
multos quotidie audiebant. Addebat hoc et P. Baptista ut paupe-
ribus, quos audierat, eleemosynam et necessaria ad victum
quaereret, et ad xenodochium ipsemet ollam in eorum cibum
deferret, quod non ipsis tantum pauperibus sed et aliis magnae
aedificationis fuit; tamque afficiebatur ad pauperes juvandos ut
acciderit, cum primarius vir eum rogaret ut filiae suae confes-
sionem audiret, respondit €i P. Baptista ut sineret prius paupe-
ribus satisfieri et tum demum ipsius filiam auditurum; quod
pater cum satisfactione Duci referebat. Vestes etiam idem Pa-
ter in usum pauperum aegrotantium, cum lecto surgerent,
confici curavit; et excitavit piam consuetudinem, quae inter-
missa fuerat, per vices hebdomadatim hospitali serviendi; unde
et hospitale ordinate procedit, et aegroti pauperes consolatio-
nem et auxilium accipiunt. In hebdomada Sancta, gquae obti-
gerat Marchioni de Lombay, pauperibus ipse inservivit, et
multum charitatis aegrotantibus exhibuit non sine proprio spi-
rituali fructu; multum enim divina bonitas gratiarum ejus ani-
mae communicabat; et cum juvenis non amplius quam viginti
4nnos natus esset, et jam jam in ducatu successurus patri, non
Parum admirationis ejus maturitas et cani sensus eum cogno-
scentibus afferebant. Sed cum eorum pater tam bene a Patre
Aeterno institueretur, mirum non est si suorum domesticorum

et praecipue filiorum bonam curam haberet unde optimum sui
liberi odorem et aedificationem praestabant, et ejus patris
filii videbantur, qui patrem pauperum, protectorem viduarum,
consolatorem afflictorum, et servorum Dei vere amicum se
exhibebat; nec minus in contemplationis elevatione ac omnium
virtutum exercitatione eminebat *.

237. In palatio praeter aliquos, qui spiritualibus exercitiis
sunt exculti, voluit etiam Marchio de Lombay, ut officio patris
familiae satisfaceret, christianam doctrinam doceri, quam in
sacello quodam palatii, quo etiam aliqui externi conveniebant,
quotidie P. Andreas docere coepit; et cum jam essent instructi,
diebus dominicis, ne obliviscerentur, quod bene coeperat est
prosequutus.

238. Accidit ut Pater quidam, Magister Benedictus nomine,
cum in refectorio concionem haberet, silentium magnopere
commendaret; et cum adderet in congregatione generali se
existimare silentii legem) praescribendam, ut peregrinus nec
Societatis germanus hic spiritus judicatus est, et concionator
reprehensus, qui, naturali propensione taciturnus, plus aequo
ad silentium propensus erat °.

239. Omnes peccatrices foeminae, gquae Gandiae erant,
praedicante P. Baptista, turpem vitam reliquerunt; et non solum
spirituale sed temporale etiam auxilium eisdem impendit.

240. In aestate hujus anni complures ex nostris, inter quos
Magister Joannes Guttanus, gallus, et Albertus, mutinensis,
aegrotarunt ; et tam sollicitam curam eorum Dux haberi voluit,
ut si ipsemet aegrotasset; unde domi duos medicos ad eorum
auxilium habebat.

241. Dotem ut in matrimonio aliquae collocarentur paupe-
res foeminae nostri curaverunt. I”, autem Andreas, ad comita-
tum Concentainae a Duce missus sub Junii finem, comitissarum
et aliarum personarum confessiones, adjuvante etiam P. Caesa-
re, audivit, et communionis Sacramento ac verbo Dei populum
refecit; inde ad comitatum Albaidae se contulit, et verbum Dei
praedicavit, et Gandiam rediens laetos invenit nostros quod ju-

¢ Polancus, ex commissione, Jacobo Miron, de viris, qui ad hospitale, ut noctu
aegrotis assistant, se conferunt, mense Februario.

2 Polancus, ex commissione, Pairi Araoz, de Magistro Benedicto Pereira , ejusque
doctrina circa silentium 14 Junio, 3

bilaei gratiam per Patrem Ignatium a Summo Pontifice impetra-
tam esse intellexissent. Eo autem tempore, scilicet sub finem Julii
et Augusti initinm, Dux Gandiae, qui ad profectionem romanam
properabat, plurima negotia confecit ut expeditus sub finem
Augusti vel Septembris initium itineri romano se daret, ad quod
P. Provincialem urgebat; nam P. Strada jam praecesserat et
Barcinonae eum exspectabat.

242 Relictus fuit Gandiensis Collegii Rector P. Baptista de
Barma, qui refert de Gandiae Duce, cum ab Aegypto sua rece-
deret et filiis et consanguineis ac subditis valediceret, sum-
mam in eo animi laetitiam observatam fuisse, quae nostros
Gandiae manentes mirum in modum est consolata, et ad mundi
verum contemptum et abnegationem carnis et sanguinis omnes
animavit, ut magno cum fervore sua desideria Deo inserviendi
et omnia pro eo patiendi omnes renovarent; et prosperum suc-
cessum hujus itineris, aucta oratione, a Domino impetrare ni-
tebantur; multas etiam corporis castigationes ad hoc ipsum et
ad sui victoriam obtinendam subierunt .

243. Cum esset Compluti quidam scholasticus, nomine Al-
phonsus de Eneao *, nobilis abulensis, et quiregressumad quam-
dam dignitatem in cathedrali ecclesia abulensi habebat, et ad
Societatis institutum magno affectu anhelaret, nemine suadente,
ut peregrinus Compluto egressus est, quo Romae Societatem in-
grederetur. Quod cum Doctor quidam Complutensis intellexis-
set eum est consecutus; et cum animi propositum in eo firmum
€sse comperisset, quae necessaria erant ad iter commode in-
stituendum, longe aliter quam ipse coeperat, donavit. Cum
autem de profectione Ducis Gandiae intellexisset, ut in ejus co-
mitatu Romam pergeret Gandiam se Alphonsus contulit. Quia
tamen opportunum adhuc non erat Duci iter aggredi, substitit
Gandiae; quo pervenit quidam ejus frater cum litteris matris,
quaetenere ipsum diligebat, querelarum plenis et execrationum,
st Societatem non desereret, et prolixarum promissionum a
Consanguineis factarum, si rediret. Quamvis autem has tenta-

—

1 . ke, . . ] §
Polancus, ex commissione, Duci Gandiae, an bonus futurus Rector P, Franciscus

E'l;aboyﬂ., 15 Januarii; eadem dic eidem et Andreae Oviedo, ut videant an melior aptiorque
E:tDI:I_S officio futurus Joannes Baptista de Barma.
Sie; communiter tamen Henao.

tiones ille facile superasset, et frater, exemplo Collegialium et
verbis emollitus, ejus propositum comprobasset et de rebus spi-
ritualibus agere et in eis exerceri statuisset, quia timebatur ne
mater ipsa Gandiam veniret, Romam dimissus est.

244, Marchio de Lombay , post patris discessum, quoddam,
Collegium, quod Conceptionis Dominae Nostrae invocationem
habuit, et inchoatum jam erat, absolvit; in quo theologi ad in-
crementum et conservationem Universitatis excipiendi erant *,

245, Circa litterarum exercitationem fervor non exiguus in
scholasticis omnium facultatum fuit. Additus est linguae grae-
cae lector in studiorum renovatione in festo Divi Lucae, cursu
pro more inchoato, ubi oratio latina tam pulchra est habita, ut
eam Marchio de Lombay typis excudi voluerit. Idem interfuit
positionibus omnium facultatum per triduum disputatis cum

Rectoribus et primariae ecclesiae capitulo ac aliis nobilibus

viris. Sustinuit logicas conclusiones D. Ferdinandus de Borgia,
Duecis filius, et tam externi quam domestici egregie sunt argu-
mentati, nec minus bene illis est responsum; et cum concionem
habuisset P. Baptista et scholasticos hortatus esset ut, post-
guam ingenia disputationibus exercuissent, novam disputatio-
nem cum voluntate propria inchoarent, et quia in malevolam
animam non introibit sapientia, ut conscientias per confessio-

nem purgarent admonuisset, fere omnes scholastici Universi-

tatis sunt confessi.

246. Dominicis ac festis diebus, praesertim accedentibus
festis Natalitiis, cum jubilaei gratia, quae obtenta fuerat, pro-
mulgaretur, multi admodum ad confessionis et communionis
Sacramenta accesserunt; et admiratione fuit digna sollicitudo
qua pauperes et divites se ad hanc indulgentiam obtinendam
compararunt; nec mirum, cum ad pietatis opera populus ille
valde propensus esset, dum quale caput tales et subditi sint.
Licet autem fratres nostri in litterariis exercitationibus quoti-
die domi et decimoquinto quogque die publice in scholis dispu-
tando distinerentur, hoc tamen tempore, qui sacerdotes erant,
proximis suam operam denegare non potuerunt. In invisendis
etiam aegrotantibus et juvandis iis, qui morti propinqui erant,
utilem operam navarunt; et in hospitali copiosam habuerunt

1t Ignatius, Carolo de Borgia, Marchioni de Lombay, 18 Junii (Eas habes in tomo 0,
pag. 227, Cavtas de San Ignacio); idem cidem, 1 Novembris,

messem. Sed ille fructus prae caeteris momentum habere vide-
patur, quod omnes fere scholastici ejus Universitatis vel octavo
quoque die vel quinto confiteri volebant; quorum desiderio sa-
tisfieri non potuit, quia sine detrimento magno studiorum et
sanitatis corporalis tantum subire onus nostri non poterant.
Custodiam publicam etiam visitarunt *.

247. Cum in concubinatu quidam per duodecim annos exsti-
tisset, curavit P. Baptista, licet mortis periculum ei pendere
diceretur, ut per matrimonium legitimum alterius partis pecca-
tum cessaret; alios etiam divisos ad communem vitam ducendam
reduxit; et cum Comitissa de Oliva et gener ipsius, Marchio de
Lombay, aliquas multae offensionis occasiones haberent, ad
¢am se contulit P. Baptista et, Deo juvante, non solum paca-
tum socrus animum sed spirituali laetitia perfusum reliquit.

248. Coepit idem concionari secunda dominica Adventus,
cum in prima propter adversam valetudinem id non fecisset;
et eodem dia alteram habuit concionem de rebus ad catechi-
smum pertinentibus in quadam pia domo, quae Divae Mariae
de Loreto sacra est, cum auditorio frequenti. Eodem etiam die
tertiam habuit concionem apud religiosas Divae Clarae. Binas
etiam in tertia dominica conciones habuit, et propter valetudi-
nem eas in quarta non est prosequutus. Inter alios per Dei ver-
bum peccator quidam, qui guatuordecim annos in mortali quo-
dam delicto insorduerat, ad sanam mentem revocatus est; illi-
citis etiam quibusdam matrimoniis remedium adhibitum.

249. Ut superius dictum fuit, concesserat Summus Pontifex
ut quod olim fuerat Collegium virginum Caesaraugustae et
auctoritate apostolica dissolutum fuerat, in Societatis Colle-
gium converteretur. Hujus rei cum litterae in forma Bullae
expeditae et Caesaraugustam missae fuissent, Domina Aldon-
zia Gonzalez, religiosissima mulier, et ejus frater, Ludovicus
Gonzalez, Conservator Aragoniae, et Melchior, laetissimis ani-
mis eas acceperunt; sed Archiepiscopus et Abbas Virgiielae *

¥

! Ignatius Duci Gandiae, patentes litteras communicationis facultatum sen gratia-

l‘ﬂn_la Summis Pontificibus Societati concessarum, 15 Januarii; eadem die Andreae de
vacdo de eadem communicatione gratiarum. Polancus, ex commissione, Patri Araoz,
de J“bi‘i_aeo, confirmatione gratiarum et tertia Bulla confirmationis Instituti Societatis,
4 Junii; idem Patri Araoz, ut videat quibus conferenda sit potestas confessiones au-
diendi,l mense Julio ineunte.—Ducis Gandiae litterae ad Ignatium.

® Sic, pro Verula, insigni ordinis cisterciensis monasterio in Aragonia.

Vicarius ejus generalis, qui Caesaraugustae Societatem radices
agere non aequo animo ferebant (ipsi viderint quo spiritu du-
cti), litterarum exsecutionem impedire voluerunt; immo, cum
P. Mendez, loco Patris Francisci de Rojas, qui Romam cum
Duce Gandiae venturus erat, Caesaraugustam se contulisset,
facultatem ab eis obtinere non potuit in scriptis, quamvis pri-
vilegia Sedis Apostolicae eis ostenderet, ut Sacramenta confes-
sionis et communionis ministraret. Viva tantum voce confes-
siones audire permiserunt. At quantum fieri posset, si non ex-
pellere Societatem, manus ejus saltem ligare velle videbantur,
Non potuit tamen impediri quominus usum ecclesiae nostri
haberent, quod eis auctoritas Summi Pontificis concesserat. Do-
mum ipsam ecclesiae conjunctam relinquere quidem nostris Do-
mina Aldunzia volebat, immo magno id affectu petebat; sed eam
Societas non admisit, partim ne cogeretur alibi domum quaerere
Domina Aldunzia, partim quia ejus soror, Domina Anna Gon-
zalez, aut cum suis fratribus aut cum Societate litigaret, cum
illud Collegium, olim virginum, sibi restitui vellet. Interim ta-
men, etiam recedente Patre Francisco de Rojas, Pater Roman,
gui Caesaraugustae substitit, copiosam confitentium et commu-
nicantium messem in suo templo habuit. Destinatus quidem fue-
rat P. Saboya ut Caesaraugustae cum P. Alphonso Roman
versaretur; sed Tortosae 'in febrim incidens permolestam, Cae-
saraugustam non pervenerat. Alia etiam spiritualia exercitia,
postquam intellectum est ecclesiam illam Societatis esse, ibi-
dem crebro exercebantur *.

250, Redierat Caesaraugustam ex Cantabria P. Araoz, Pro-
vincialis, et Gandiam iter instituebat ut Ducem Romam versus
comitaretur, sed oculorum aegritudo, ipsi familiaris, in quam
incidit, in causa fuit ut potius Barchinonam recta pergere et
ibi Ducem exspectare debere videretur.

1 Sic ex hispano pro Dertusae.

2 Polancus, ex commissione, Patri Francisco de Rojas; de domo Caesaraugustana,
ut exspectet donec electio fint Pontificis, et ad Ducem Gandiae recurrat, 15 Januarii;
idem Patri Araoz, de Rojas et rebus Caesaraugnstanis, mense Februario; idem Do-
minae Aldunciae Gonzalez, de Bulla pro dissolutione collegii nobilium foeminarum, ab
ejus patre Caesaraugustae erecti, jam obtenta, 14 Junii et 80 Julii; idem Patri Mendez,
de requisitis ut in nostra et in aliena ecclesia nostris possimus uti privilegiis, ete., 2
Septembris; idem Joanni Gongzalez de Villasimplez de Domina Anna Gonzalez, eadem
die; Ignatius Dominae Aldunciae, de domo et collegio Caesarangustano, eadem die;
idem Joanni Gonzalez, de lisdem, 1 Decembris,

251. Erant aliqui ex nostris sacerdotibus Barcinonae, qui
domum aliguam propriam nondum habebant, quamvis in aliena
benemereri de proximis studerent. Et licet P. Araoz aliquando
ibi concionatus esset, quia tamen inde cito recedebat, incale-
scentes amicorum animi ad domum Societatis instituendam fa-
cile tepescebant, et ideo concionatorem aliquem stabilem nostri
exoptabant; quod cum non facile ipsis concedi posset, injun-
xit P. Araoz Magistro Francisco Strada ut, donec Gandiae Dux
eo perveniret, suis concionibus civitatis ejus homines consola-
retur, et ad meliora promovere studeret; quod quamvis ille
praestare studuerit, brevi tamen pium concionum opus inter-
mittendum , et iter romanum cum Duce prosequendum illi fuit *.

252. Non omittebant interim illi Patres curam domus ali-
cujus, quae idonea esset, comparandae, Hi, praeterquam quod
confessionibus audiendis incumbebant, cum ad theologicas le-
‘ctiones, quae ibi praeleguntur, se conferrent, scholasticos col-
lequiis piis ad spiritualia exercitia adducebant, et quibusdam ea
cum spirituali fructu magno proponebant; quatuor ex illis So-
cietatem ingredi decreverunt, sed unus tantum admissus est a
P. Joanne Cheralt *, cujus opera in domestico ministerio erat
necessaria; tres alii per litteras a Provinciali id obtinere cura-
verunt; alii etiam praeter hos, qui bona desideria conceperant,
exspectabant donec alios admitti viderent. Quemdam alium ju-
venem in philosophia doctum et optimo ingenio praeditum admi-
serunt; sed ejus pater ad Pro-regem confugit et ab eo obtinuit
ut sibi filius restitueretur, et aliquot menses domi suae cibum
caperet ef dormiret, quamvis interdiu apud nostros versare-
tur. Sic enim quia nostrae Societatis privilegia authentica eo
missa non erant, saecularis potestas nostris rebus sese eo modo
immiscuit. Sed postmodum missa sunt. Interim ipse juvenis,
qui Joannes Oliva dicebatur, stabilis manens, vota Societatis
ad majorem stabilitatem emisit et cum suis litteris Romam ad
P. Ignatium transmisit °.

—_—

i Polancus, ex commeissione , Patri Joanni Queralt, de concionatore Barcinonae

Procurando, mense Februario; eidem de monialium cura, initio Martii.

Y Sic, pro Querall.

3 Polancus Patri Francisco de Rojas, oportere ut cum Gandiae Duce Romam ve-
niat, 15 Januarii. Ignatius Joanni Queralt, de Pontificis electione, de domo Barcino-
nensi, 8§ Februarii; idem Antonio Gou, an exire debeat necne Barcinona, ut judicio

253. Hoc anno nostri, qui Salmanticae versabantur, mul-
torum confessiones (augebatur enim numerus in dies) audierunt:
et aliis alios invitantibus, frequens admodum communicantium
numerus domi nostrae erat; quamvis aliquid impedimenti inter-
dictum attulerit, quo cessante, turmatim multi conveniebant;
et praeter eos, qui crebro confitebantur, in festis solemnioribus
alii multi nostrorum opera utebantur.

254. Per exercitia spiritualia accessit hoc anno ad Societa-
tis institutum P. Ferdinandus Alvarez del Aguila, nobilis abu-
lensis, et P. Pegnalosa; uterque theologus et concionator,
quamvis posterior in eo munere magis esset versatus. :

255. Cum Comes Melitensis ' et alii viri nobiles toletani Pa-
trem Araoz Provincialem rogassent ut aliquis de Societate no-
stra Toletum accederet, ad id potissimum ut Archiepiscopum
Toletanum Siliceum de Societatis instituto instrueret, destina-
tus est ad id P. Michaél Torres, qui cum esset Archiepiscopum
allocutus, multis ultro citroque disputatis (diligebat enim Ar-
chiepiscopus P. Torres et nec in prandio nec in coena a sua
mensa eum abesse patiebatur, nec a colloquendo, nisi post mul-
tam noctem, dimittebat), id visus est de ipsius animo colle-
gisse, quod non improbandum ille censeret institutum Societa-
tis, sed ejus facultates ei displicebant, cum omnes confessarios
a praelatis examinandos et approbandos censeret; beneficia
etiam curata a nostris suscipienda esse dicebat. Et cum rationes
redderet P. Torres juxta instituti nostri formulam , unusquisque
suam sententiam retinuit. Admiratus tamen est Archiepiscopus
Patris Torrensis constantiam, quem cum, magnis reditibus obla-
tis, a Societate avertere niteretur, firmiorem in sua vocatione
quam invenerat relinquebat. Et cum quoddam Virginum mo-
nasterium, in quo antequam in matrimonii statu collocarentur,
ejus expensis instituebantur, erexisset, et opimis reditibus do-
tasset, nec aliis perinde ac nostris ejus curam tuto se posse
committere crederet, ad ejus curam suscipiendam Torrensem
adhortabatur. Non tamen id onus subeundum nostris erat. Sed,

stet Patris Antonii Araoz, codem mense; Ignating Dominae Elisabethae Roser, ap-
probans ejus in religionem ingressum et se commendans Abtatissae Elisabethae
Durala (Duran?), 2 Septembris.

t Id est, non de Malta, sed de Melito. Vide Cartas de San Ignacio passim , sed
praeccipue volumina 11, 1v et v,

antequam ex ea urbe recederet, decrevit clare interrogare Ar-
chiepiscopum an contentus foret, si Societas nostra Toleti do-
mum et victui necessaria admitteret, si quis inveniretur qui
ea offerret. Hic substitit Archiepiscopus, et dixit aliquid se
praecogitasse et brevi ad effectum se deducturum sperare, et
donec videret an institutum nostrum cum eo conveniret, se
nolle respondere. Existimabat Dr. Torres aliquam reformatio-
nis ideam mente Archiepiscopum pertractare, aut etiam exte-
rius curare, et ideo suspendere responsum ; sed id potius verisi-
mile est in causa fuisse dilationis, quod de guodam decreto ex-
cludendi aliquod genus hominum a canonicatibus ecclesiae
Toletanae meditabatur, quod et postea impetravit.

266. Antequam Toleto egrederetur P. Torrensis, Inqui-
sitorem haereticae pravitatis est alloquutus et nostri instituti,
cum magna ipsius aedificatione, cognitionem, litteris Apostoli-
cis ei communicatis, dedit. Cum Gubernatore etiam et comite
de Fuensalida et aliis nobilibus de rebus nostrae Societatis egit,
quos omnes optime ad illam affectos reliquit. Apud comitem
melitensem aliquot diebus fuit, qui tamquam Societatis nostrae
professus de rebus nostris loquebatur gt agebat.

257. Rediit P. Torrensis Salmanticam, ubi undecim ex nos-
tris erant, et ipsemet hoc anno patentes litteras accepit, quibus
ejus Collegii Rector ad triennium creabatur. Ibi intellexerunt
annexionem esse factam cujusdam Capellaniae Cauriensis,
quae fere octingentos ducatos annui reditus valebat, et ad pos-
sessionem capiendam nomine Collegii procuratorium instru-
mentum confecerunt et Cardinalis ministris dederunt. Res tamen
litibus erat obnoxia, unde nunquam ullos ejus fructus Collegium
percepit; et rei eventus verum esse ostendit quod Joannes de
Vega, Siciliae Pro-rex, Patri Laynez dixerat, cui cum referret
Laynez Cardinalem Cauriensem Collegium Salmanticae erigere,
subdidit ille: non credo; at, inquit Laynez, res jam pacta est et
applicatio redituum facta; addit ille: etiam si factum sit, non
credo. Perseverabat nihilominus Cardinalis in aliqua pecuniae
summa ad sustentandos duos vel tres ex nostris, et agebat etiam
de quadam capellania, cujus domum conductitiam Collegium
inhabitabat, eidem obtinenda *.

—_—

! Vide annot. infra sub n, 300, Ignatius Domino Mufion (Mufoz?) gratulatoria de iis

quac in faverem Societatis Salmanticae agit, mense Februario. Eodem tempore Po-

258, Cum translatus esset Cardinalis Dominus Franciscus
de Mendoza ad ecclesiam burgensem, commendavit Doctorij
Torrensi hoc ipso anno ut ad illam dioecesim, quae latissime
patet, visitandam se conferret, vel aliquos idoneos mitteret;
qui comites hujus visitationis delegit, cum fratrum consilio, Pa-
tres Baptistam Sanchez et Magistrum Joannem Alvarez cum
Ferdinando Alvarez del Aguila et P. Pegnalosa. Praemisit au-
tem 23 Augusti duos priores ut Methymnae Campi et Valliso-
leti aliquid, quod ad propriam abnegationem et aliorum aedifi-
cationem pertineret, agerent, atque ibidem eum exspectarent,
qui Salmanticae exspectare decreverat Dominum Antonium de
Cordoba, Rectorem Universitatis, initio sequentis mensis Sal-
manticam rediturum; et dies 15 Septembris condictus erat ut
Burgis omnes adessent '.

259. Cum autem Methymnae Campi concionari in plateis
magno cum spiritu et doctrina coepissent, oppidum illud, gquod
insigne satis est, magnopere ad pietatem commoverunt, et
velut semina quaedam Collegii, quod postea ibi est institutum,
jecerunt. Vallisoleti autem Magister Joannes prope palatii regii
portas quadam in platea concionatus est, quem multi de pala-
tio, ac praecipue nobiles foeminae, ex fenestris magna cum
attentione audierunt; et magnus ibidem rumor de ejus solida
doctrina ac pietate increbescere coepit. Aliquas praeterea con-
ciones et in plateis et in custodia publica, hospitalibus, et pa-
rochiis habuerunt; et in omnibus his locis frequentes auditores
et magna cum commotione animorum ac profectu audierunt.
Cum autem Doctor Torrensis eo pervenisset, simul omnes Bur-
gos se contulerunt; qua in civitate eodem die, quo pervenerant,
P. Baptista in platea magna concionatus est, ad quem ob rei
novitatem frequentes auditores et admirabundi confluxerunt,
qui postea, cum eorum et doctrinam et spiritum viderent, multo
magis mirabantur et Dominum laudabant. Magister Joannes

lancus, ex commissione, Doctori Michaéli de Torres, de beneficiorum resignatione et
unione, de privilegiis Societatis; idem Araoz, ne Doctorem Torres, contra Cardinalis
Cauriensis voluntatem, Salmantica multum abesse permittat, codem mense et 2 Sep-
tembris.

t Polancus, ex commissione, Patri Araoz, de promotione Cardinalis Cauriensis ad
Episcopatum Burgensem, de Abbate de Salas, de fundanda Burgis Societatis domo, de
mittendo Doctore Torres cum aliis, postquam ibi per aliquot dies concionatus sit ipse
Araoz, 7 Mail.—Cardinalis, antea Cauriensis, nunc Burgensis, litterae ad Ignatium.

Alvarez adversa valetudine laborare incoeperat; ideo concio-
nari non potuit. Sequenti die, cum P. Baptista ad custodiam
publicam se contulisset et sacrum celebrasset, ibi detentis con-
cionatus est, et mirum in modum auditores commovit, qui ma-
gnis precibus ut ad se consolandos saepe veniret petebant, et
pecuniam, si eam admittere vellet, offerebant. Cum autem la-
tius bonus odor patere coepisset, evocatus est P. Ferdinandus
Alvarez del Aguila a quodam monasterio religiosarum (mzura-
tas vocant) Sti. Egidii, ut veterem quamdam inter ipsas dissen-
sionem extinguere niteretur. Adiit ille et postquam omnium
audisset confessiones, ad concordiam animorum inter se eas
adduxit ac pacificas reliquit. Tunc Sacerdos quidam, illo in mo-
nasterio notus, Patrem Ferdinandum iracundia plenus ador-
tus est, et expostulare coepit, quod illi negotio concordiae, se
inconsulto, suam operam impendisset; quem cum patienter
audivisset Ferdinandus, genua ante illius pedes flectens, veniam
ab eo petiit; qua de re mirum in modum attonitus ac confusus
ille fuit. : !

260. Relicto igitur Burgis apud gquemdam amicum, qui
magnam humanitatem ei exhibebat, Magistro Joanne Alvarez
aegrotante, existimavit Doctor Torres expedire ut tres, qui
sani erant, ipse, scilicet, cum P. Baptista ac P. Ferdinando,
per varia Episcopatus loca se conferrent. Ipse autem tractum
quemdam ejus dioecesis, quem quinque oppidorum vocant, et
vallem de Aschali, sibi selegit; et in quatuor ex his oppidis,
ubi juramentorum abusus insignis erat, confraternitatem quam-
dam instituit, in quam omnes oppidani nomina sua dederunt,
et caverunt ne quis jurare posset sub certa quadam poena pecu-
niaria in opera pietatis pro confraternitatis, quae nominis Jesu
dicebatur, arbitrio; et si quis non accusasset quem jurantem
audisset, ad eamdem poenam tenebatur. Cum autem rediisset,
aliis locis visitatis, ad haec oppida idem P. Torrensis, magnam
in illo abusu emendationem invenit. Profectus fuerat 22 Septem-
bris Burgis Dr. Torres, adjuncto sibi P. Ferdinando, et saepe
concionatus est, praeter exhortationes particulares, quas per-
multas habuit; et inter aliquos pacem conciliavit, et multum
aedificationis in populis illis ejus zelus et charitas reliquit.
Quam autem esset necessaria visitatio res ipsa docuit; sed
tamen magnam famem verbi Dei illis in locis deprehendit, et

magnam ad fructum spiritualem producendum dispositionem,
si huic operi serio vacaretur.

261. Recessit ab eo P. Ferdinandus Alvarez versus Pyre-
neos ad oppidum, quod Methyvmmnam de Pomar vocant, et per-
venit usque ad Castrum de Ordiales '. Inde rediit Portugaletum
et per vallem de Salcedo Burgos venit. Concionatus est multis
in locis et spirituales exhortationes permultas habuit, in singu-
lis videlicet ecclesiis, cum sacerdotes visitaret, qui multi erant;
et avide verbum Domini audiebatur ubique, et complures
sacerdotes ad Dei obsequium excitati atque commoti fuerunt,
et tres aut quatuor eorum Societati nostrae se adjungere,
omnibus relictis, parati erant, si in eam admitterentur. Cor-
reptus fuit P. Ferdinandus febribus et adversa valetudine in
Castro de Ordiales, ubi non minus sollicite quam si in patria et
in domo propria fuisset, curatus est; et quodam catapocio sum-
pto, non solum febres et adversam valetudinem ibi contractam
expulit, sed ab aliis etiam affectibus, quibus prius laborabat, cum
in ultimum morbum incideret, cum magna admiratione sua et
nostrorum, quibus notus erat, sanus rediit.

262. P. Baptista versus aliam partem oppidorum de Agui-
lar et Laredo, quae, sicut priora, generali nomine Montagna
dicuntur vulgo, profectus, et ipse in febrim tertianam incidit;
et emisso sanguine et quodam alio catapocio sumpto, liberatus,
quamvis debilis esset, ad conciones et labores visitationis rediit;
et saepius quam alii concionatus est praeter multas spirituales
exhortationes et colloquia passim habita. Invenit et ipse spiri-
tuales ac temporales necessitates maximas in sacerdotibus, et
in templis, et plurimos populos consolatus est, qui eum retinere
peroptabant; et tam ipse quam praedictus P. Ferdinandus ma-
gnum sui desiderium et acdificationem in illis gentibus religue-
runt. Inter caeteros sacerdotes, qui per P. Baptistam sunt adjuti,
unus erat, qui propter vitam parum honestam non levi infamia
in quodam populo laborabat; qui cum eum Patrem hospitio ex-
cepisset et cum eodem de rebus ad animae suae profectum pet-
tinentibus contulisset, sic se collegit ut admirationi magnae
multis fuerit. Cum etiam in oppido Sanctillanae quater concio-
naretur magna cum frequentia auditorum, canonicus quidam

! Nunc Castro-Urdiales.

magnopere motus, cum decem annos a sacro dicendo abstinuis-
set, P. Baptistam adiit, et ut suam audiret confessionem roga-
vit, et eodem praesente cum aedificatione populi sacrum cele-
bravit.

263. Cum ergo Burgos rediissent, D. Ferdinando de Men-
doza, Cardinalis fratri, non solum verbo retulerunt, sed scripto
etiam quae remedio indigebant comprehensa reliquerunt, qui
Ferdinandus zelum optimum bene gubernandi Episcopatum sui
fratris non exiguum ostendebat.

9264. Cum tandem Salmanticam Doctor Torres rediret, se-
cum Patres Baptistam ac Pegnalosam (qui Vallisoleti infirmus
substiterat) adduxit. Burgis autem P. Joannes Alvarez et cum
eo P. Ferdinandus Alvarez mansit. Invenerunt enim Burgis
aliquos tam ecclesiasticos quam saeculares viros, qui eis omnem
humanitatem et charitatem impenderunt. Inter caeteros autem
fuit Gonzalvus de Tamayo, qui quamvis matrimonio conjun-
ctus esset, vitam admodum religiosam ducebat, et in sacris
doctoribus ac piis valde versatus et ad opera pietatis valde
‘propensus erat. Hic utrumque Patrem praedictum hospitio
exceperat et aegrotantis P. Joannis diligentem curam egerat.
Inter alios etiam Benedictus Uguccionus, burgensis quidem,
sed florentia oriundus, vir vere pius ac doctus in sacris litteris
et in oratione ac charitatis operibus exercitatus, et alioqui co-
piosus, omnes nostros in domum suam deduxit et suammet
habitationem percommodam eis reliquit, cum bene instructa
bibliotheca et egregie ornato sacello. Is caelibem vitam agebat.
Cum intellexissent hi boni viri inter caetera paupertatem ec-
clesiarum ejus dioecesis, quod attinet ad res, quae ad decentem
Dei cultum pertinent, aliguos designarunt, qui a civibus bur-
gensibus eleemosynas peterent, ut praedictis necessitatibus ad
Dei gloriam subveniretur; et Dominus Ferdinandus de Mendoza
Suam etiam partem obtulit *.

265. Dum ergo iis Burgis haerent, P. Torres cum duobus
sociis Salmanticam iturus, Methymna Campi transire debuit;
ubi cum primario gquodam viro mercatore, qui Rodericus de

—

! Polancus patruo Alphonso de Polanco, ei jubilael gratiam mittens, qua uti po-

;:ﬂm.: et Polanci pater et alii novem, quos designat, de ejus familia; item de Collegio
Urgis instituendo ut suam omnes operam conferant, 14 Junii; idem Patri Michaéli de

T : 5
OTTes patrem suum, Gregorium de Polanco, patruumgque Alphonsum , aliosgque com-
mendans , 2 Septembris,

Duegnas dicebatur , locutus est, qui instanter admodum ab eg
postulavit ut ad Adventum sequentem duos Patres Societatis
Methymnam mitteret. Cum enim nundinae celebres eo tempore
celebrarentur, per conciones et confessionum ministerium posse
multorum animas juvari affirmabat. Non potuit illi Doctor Tor-
res hoc negare, unde P. Baptistam cum alio sacerdote ad con-
dictum tempus Methymnam misit ut saltem ibi quindecim dies
manerent.

266. Sed quoniam brevius quam par erat transitum P. Ba-
ptistae et Joannis Alvarez per haec oppida, cum Salmantica
discedentes Burgos pergerent, perstrinximus, paulo diligentius
quomodo res gesta fuerit, declarabo.

267. Cum die Sabbati 23 Augusti Salmantica recederent
Patres Joannes Alvarez et Baptista Sanchez cum sociis Ferdi-
nando Alvarez ac Pegnalosa, per loca viae vicina, dominica die
sequenti concionari constituerunt. Tres ergo ex illis in tribus
locis sunt concionati, ubi magna cum charitate fuerunt exce-
pti; et quamvis egregio cum fructu omnes laboraverint, copio-
siorem caeteris retulit P. Joannes Alvarez, cui obtigit major
quidam populus, in quem, cum festum quoddam celebraretur,
multi etiam externi confluxerant; et tanta cum gratia ac spiritu
concionatus est, ut omnes magna admiratione perculsi fuerint;
et primarii ex populo ut penes se eum retinerent laborabant;
et cum dona multa offerrent, eis non admissis, ad hospitale se
contulit; quo cum primores tam ecclesiastici quam saeculares
convenirent, et ad suas domos vellent deducere, non admisit
ille quidem, sed in remunerationem hujus bonae voluntatis spi-
ritualem exhortationem ad eos habuit, tam dulci spiritu ut
multos ad lacrymas commoveret; et aliquorum corda sic teti-
git Deus, qui statim confessionem fecerunt; et eodem die tres
concordiae inter dissidentes viros peractae sunt, quae multis
diebus peragi non potuerant. Eadem die Dominica ad alium se
populum contulerunt sub nocte, ubi magnum etiam quoddam
festum agebatur; cum autem P. Baptista tumultum populi rebus
vanis dediti videret, zelo maximo honoris Dei et salutis anima-
rum in ipsa via publica vocem elevando coepit eis concionari;
unde quasi aliorum obliti homines, quibus prius vacabant, ad
eum audiendum se contulerunt admirabundi et Dominum lau-
dantes.

268. Die Lunae sequenti sub nocte Methymnam Campi sunt
ingressi. Die autem Martis, sacro celebrato ac praemissa ora-
tione, bini patres illi sine calceis ac pileis ad plateam se confe-
runt; et P. idem Joannes Alvarez in quodam ejus extremo loco
mensam conscendens, ubi frequens erat hominum multitudo,
socio ad pedes ejus sedente, coepit concionari ferventer admo-
dum ac devote. P. autem Baptista e regione ejusdem plateae
aliam mensam conscendens, et socio ad pedes ejus sedente,
eodem modo concionari coepit. Fuit autem prorsus admirandus
fervor, zelus, ac spiritus quem Dominus utrique dedit; qui tan-
tus fuit ut totum oppidum commoveretur. Cum autem sesqui-
horam aut amplius praedicassent, ad templum quoddam se con-
tulerunt, ut Deo gratias agerent; et tanta hominum multitudo
eos est consequuta, ut ecclesiam, licet magna esset, replerent;
et pro magno Dei dono ducebat, qui vestem illorum osculari
poterat. Multi copiosam eleemosynam offerebant, et deducere
ad suas domos cupiebant; sed nihil admissum est; persuadebant
autem eis, qui offerebant, ut aliis pauperibus donarent; se tan-
tum Dei honorem et animarum salutem, non privatam aliam
utilitatem, quaerere, Cum ergo nec eleemosynam acciperent no-
stri, nec hospitium oblatum, ad hospitale eos deduxerunt; sed
tanta hominum turba eos sequebatur, ut se expedire non pos-
sent; et quamvis aliqui boni viri portas occluderent ut aliquid
quietis nostris relinqueretur, id parum profuit; multi enim viri
nobiles ad eos videndos et loquendum cum eis ingressi sunt.
Cum autem P. Joannes Alvarez tantam multitudinem tamgue
primariam et avidam eos audiendi videret, peculiari ac suavi
Domini spiritu commotus exhortationem tam inflammatam ac
plenam Dei amore apud eos habuit ut tam ipse quam auditores
magnam lacrymarum vim effunderent. Et cum importuno quo-
dam modo urgerent, ut Patres illi Methymnae conquiescerent
et verbum Dei ipsis praedicarent, non in ecclesiis sed in pla-
teis, ut a pluribus eorum doctrina audiri posset et latius utilitas
Pateret, tandem ab hospitali recesserunt, postquam ministris
€jus injunxissent ut copiose nostris omnia, quae peterent, prae-
Starent. At nostris, ut possent die sequenti Vallisoletum ingre-
di, visum est expedire ut ibi non pernoctarent, et ad pagum
quemdam vicinum se sub vesperam contulerunt, nec enim aliter
4 Methymnensibus se facile expediri potuissent, nec obedientiae

Doctoris Torrensis satisfacere, qui eis injunxerat ut die Mer-
curii Vallisoletum ingrederentur ; et sic Methymnenses cum
magna fame ac aedificatione sunt relicti.

269. Antequam redeam ad ea quae P. Baptista, sub Adven-
tum missus, in praedicto oppido Methymnensi egit, attingam
quae Vallisoleti tam ipse quam P. Joannes Alvarez cum sociis
egerunt. Pervenerat eo P. Joannes cum socio hora una ante
meridiem et uterque pedibus nudis et sine pileo sicuti Methym-
nae ad plateam, ut concionaretur, se contulit; et cum occurre-
ret in ipsa via publica unus ex magistratibus (4lgoaziles vo-
cant) rogat eos cur ita incederent; et Joannes Alvarez: propter
mea peccata, respondit. Subdidit ille: in quae peccata tu po-
tuisti incidere, ut sic incedas? Respondit ille: vel unicum mor-
tale sufficit ad condemnationem in inferno. Tunc magistratus
submisso capite praeteriit. Ipse vero P. Joannes, ad plateam
contendens et locum aliquantulum eminentem conscendens,
magno cum spiritu ac fervore et frequenti auditorio equestri ac
pedestri concionari coepit. Audiebant et eum ex fenestris palatii
magno cum silentio, et cum sesquihoram praedicasset, magna
hominum turba eum sequebatur et eleemosynas obtrudebat,
quas tamen omnino recusarunt. Quarta hora post meridiem
P. Baptista cum P. Ferdinando Alvarez Vallisoletum perve-
niens ad aliam se plateam contulit; ubi dictu mirum quanta ho-
minum turba confluxerit ut audiret concionantem sane ferven-
ter ac devote. Uterque inter auditores multos habuit monachos,
qui perattente audiebant.

270. Deinde duas alias conciones habuerunt in plateis, et
P. Joannes Alvarez ad palatii portam cum praedicaret, multi
nobiles ac etiam illustres et ex fenestris multae nobiles foemi-
nae cum magna admiratione rei tam novae eum audierunt. In-
terim Praesidens et magistratus, qui justitiae exercendae prae-
sunt, cum ad palatium venirent, et prae turba vix illud ingredi
possent, cum existimarent aliquem esse, qui facetiis vulgus
detineret, prout fieri solet, jusserunt ut inde concionatorem ex-
pellerent, et ipsi palatium ingressi sunt. Multitudo tamen urge-
bat eum ut denuo locum editum ad concionem prosequendam
ascenderet; quod cum fecisset, majori quam antea fervore con-
cionem est prosecutus; cumque et ipse inflammatus esset vehe:
menter et auditores attentissimi, tamdiu protraxit sermonem,

donec magistratus egrederentur; qui, nulla re alia considerata,
quemdam ex ministris primariis ad eum deducendum in carce-
rem mittunt. Minister ad eum audiendum paululum subsistens
et tam sanctam doctrinam animadvertens, rediit ad magistra-
tus et ait: nullam invenio in eo causam ut in carcerem deducam,
nec unguam sic locutus est homo ut ille. Tum magistratus
alium ministrum misit, qui tam modeste se gessit ut concionanti
aquditorem se praebuerit usque ad finem; in quo exclamans
P. Joannes cum dej:-.iclerio patiendi eo die, quo B. Joannes fue-
rat decollatus propter praedicationem veritatis, multos ad la-
crymas commovit. Minister ille nostros secum deduxit, et cum
turba Patrem Joannem vellet defendere, immo et ex palatio Ad-
mirallus et nobiles Reginae virgines ministrum illum reprehen-
derent quod eum, qui tam sancte locutus esset, duceret; ipse
P. Joannes supplicavit ne impedirent beneficium quod eo die a
Domino accipiebat, ut propter praedicationem divini verbi in
carcerem comnjiceretur; et ipse cum socio, Patre Pegnalosa,
magna cum consolatione ministrum illum jvel executorem se-
quebantur, qui magis captus erat nostrorum doctrina et humi-
litate quam ipse nostros captos deduceret; sed non ad carce-
rem, guin potius ad domum nostram deduxit, donec turba,
quae satis commota erat, recederet; et sub vesperam ad magi-
stratum cum eis venit. Illi cum perturbatione petierunt an
essent ex illuminatis. Respondit cum magna mansuetudine
Joannes, dicens esse illud genus hominum sibi ignotum; se de
Societate Jesu esse et Ejus Evangelium praedicare. Illi, cum
non invenirent quid reprehenderent, ad Vicarium ( Provisorem
vocant) mittunt, qui cum de nostrorum et doctrina et zelo con-
staret, in pace ad domum nostram eos remisit. Et omnino paucu-
lis illis diebus, quos Vallisoleti exegerunt, dum P. Torrensem
exspectant, latius patuit Societatis nomen et cognitio quam ali-
quot annis, quibus nostri Vallisoleti resederant. Unde tam
P. Joannem quam Baptistam urgebant ut denuo ipsis conciona-
rentur, et ita in quibusdam parochiis et in custodiis publicis ac
in hospitalibus frequenti cum auditorio concionati sunt; et die
Martis sequentis cum ipso P. Torrensi Burgos, ut superius dixi-
mus, se contulerunt. Quia tamen plus satis in itinere labora-
tunt, cum incideret in morbum P. Joannes, missioni praeci-
Puae, ad quam deductus erat a P. Torrensi, vacare non potuit,

sed Burgis aegrotans et valetudinarius, ut supra dictum est,
substitit.

271. Ut ergo redeamus ad secundum nostrorum adventum
in insigne Methymnae Campi oppidum, a redeunte P. Torrensi
impetratum, P. Baptista Sanchez mirum dictu quanta cum aedi-
ficatione suis concionibus populum illum commoverit. Conecio-
nabatur crebro in platea, quo negotiatores conveniunt; et cum
ille incipiebat, omnibus aliis negotiis relictis, omnes ad eum
magna cum attentione audiendum confluebant et quidem devo-
tionem audientium fluentes lacrymae testabantur. In prima con-
cione, quam ibi habuit, accedens qui summi magistratus locum
tenebat, dixit P. Ferdinando Alvarez, qui comitabatur con-
cionantem P. Baptistam, ut ei significaret ut ex eo loco, ubi con-
cionabatur, descenderet et ad ecclesiam vicinam se conferret,
nam eo auditores eum secuturi erant; et id se dicere significabat,
quia ne aliqua furta in platea fierent, verendum erat, dum illi
audiendo conferti homines vacabant. Erat inter auditores mo-
nachus quidam augustinianus, concionator, qui magistratui pro
Patre Ferdinando respondit illam esse ecclesiam, ubi erat con-
gregatio fidelium, et bene facere P. Baptistam quod ibi concio-
naretur, ubi plures eum audiebant quam duo templa capere pos-
sent. Alii multi similes rationes adducebant, unde magistratus
auditorem se quietum concionis praebuit; et pacifice, peracta
concione, recessit, nec unquam alias ullo verbo interpellavit.
Concionabatur et P. Baptista Dominicis ac festis diebus in
variis parochiis, quarum templa, licet maxima essent totius op-
pidi, frequentia confluentium tanta erat ut ea ingredi non pos-
set; et tanta cum animorum commotione populus a concione
recedebat ut res magna omnino admiratione digna esset.

272. Bis negotiatores nuncios ad P. Torrensem Salmanti-
cam miserunt ut praefixam guindecim dierum obedientiam pro-
rogaret, et ita usque ad ultimum diem festorum natalitiorum ea
protractafuit, et antequam ea exspiraret, nuncium alium ad eum-
dem miserunt nomine omnium nationum, quae ad nundinas (fe-
riam vocant) Methymnam convenerant, ut usque ad dimidiatum
mensem Januarium eam extenderet, quia tunc nundinarum finis
erat futurus, et usque ad Epiphaniam eum obtinuerunt. Concio- -
natus est etiam in monasteriis monachorum ac monialium; mul-
tae inter primarios viros dissidentes amicitine conciliatae sunt;

ot in vestium sumptibus, qui modum excedebant, reformatio est
adhibita; bis etiam in custodia publica concionatus est, et ejus
socius tam eorum, qui in praedicta custodia detinebantur, con-
fessiones audivit quam aliorum multorum; inter quas multae ge-
perales multorum annorum exstiterunt, atque hominum ejus-
modi qui tali auxilio valde indigebant. Magna vis pecuniarum
et donorum eis offerebatur a negotiatoribus; sed nihil prorsus
admiserunt; et quamvis Rodericus de Duegnas, qui eorum mis-
sionem a P. Torrensi impetraverat, hospitio eos excipere voluis-
set ac tentasset, sicut et alii, nihilominus hospitale nostri prae-
tulerunt.

273. Urgebant autem negotiatores toletani, segovienses et
alii ut ad suas civitates concionandi gratia veniret. Tunc etiam
Rodericus de Duegnas de domo Methymnae instituenda, sicut
Salmanticae instituta fuerat, serio agere coepit; magnum enim
fructum inde consecuturum, cum nundinarum gratia ex Hispa-
niae regnis eo tam multi convenirent, sperabat; et ipse, qui co-
piosus admodum et in eleemosynis largus erat, domum et omnia
necessaria obtulit, Quamvis non tunc vel id optare vel offer-
re coepit, sed P. Petro Fabro, cui confessus erat, obtulerat etiam
sumptus necessarios singulis annis ad unum scholasticum Sal-
manticae sustentandum; et ad librorum supellectilem parandam
nostris pecuniam etiam dedit. Inter mercatores duos juvenes ac
divites ad omnia propter Christum relinquenda moti fuerunt
et, nundinis absolutis, spiritualibus exercitiis excoli petierunt,
Duo etiam sacerdotes Societati se addixerunt, quorum alter hu-
maniores litteras docuerat.

274. Salmanticae interim et bonus odor et fructus in dies
augebatur, et tam multi confessionis gratia confluebant, ut cum
non posset omnibus satisfieri, desolati multi recederent.

275. Recessit autem ultimo festo Natalitii P. Torrensis ad
Comitem de Oropesa, qui eum simul cum Domino Antonio de
Cordova evocaverat, ut ageret de domo Societatis in illo suo
oppido instituenda. Ex aliis etiam duobus locis domus offere-
bantur; sed messis multa, operarii pauci.

276. Praeter binas lectiones, quas domi fratribus idem Pater
Torrensis praelegebat Salmanticae, alteram logicis, alteram
Confessariis, numquam non occupabantur charitatis operibus,
a¢ inclusis carcere patrocinium suum, judicibus autem consi-

lium, pauperibus subsidium curabat. Dabat etiam operam ut in-
terdicta, quae frequentissima erant Salmanticae, revocarentur.
Multorum etiam audiebat confessiones, hominum praesertim,
qui gravibus negotiis aut .officiis implicati, ejus uti doctrina
atque opera in confessionibus optabant. Et quamvis alii colle-
giales nostri studiis suis et spiritualibus etiam profectibus va-
carent, in festis tamen solemnioribus et in dominicis etiam con-
fessionibus vacare debebant. Aderant nonnumgquam morituris,
inter quos cum duo mutuis vulneribus lethalibus confossi es-
sent, accersiti ab eis ad felicem migrationem ex hac vita et
magna conformitate cum voluntate Dei post confessionem
adjuverunt. Eorum alter fratrem habebat canonicum, cui gra-
ves cum matre sua inimicitiae intercesserant; cum igitur,
matre ad ejus domum veniente, ejus aspectum canonicus fu-
giens in intimo recessu domus se abderet, dum unus ex nostris
vulnerati confessionem audit, ejus socius canonicum aggredi-
tur adducitque ut a matre sua genibus flexis supplex veniam
ac manum deosculandam petat; matre autem vultum averten-
te, idem, qui filium adduxerat, sic verbis eam emollivit, ut
filium amplecteretur et omnino ei reconciliaretur. His autem
aliisque rebus gestis factum est ut ne ipsi quidem, qui non bene
affecti erant erga nostros, omittere possent quin fructum a So-
cietate provenientem magni facerent.

277. Ex his, quibus spiritualia exercitia sunt tradita, alii in
nostram Societatem, alii in alias religiones se receperunt.

278. Cum P. Joannes Alvarez et quidam alius fratrum Gra-
natam, quae illi patria erat, valetudinis gratia missi essent, non
solum eam recuperavit, sed conciones aliquot cum magno ap-
plausu totius civitatis tum in summa ecclesia, tum in scholis
Universitatis habuit. Invenerunt aliquos in ea civitate satis ido-
neos, qui ad Societatis nostrae institutum valde propensi erant.
Praeses autem regalis Consilii granatensis, Episcopus abulensis,
per litteras a P. Araoz, Provinciali, postulavit ut P. Joannem
Alvarez Granatae diutius remanere permitteret, quod ad Dei
obsequium et civitatis magnam utilitatem futurum esse affir-
mabat.

279. Ex decem collegialibus Salmanticae quatuor erant
Sacerdotes, quinque theologiae auditores, et quidem in eo stu-
dio satis diligentes, sed in studio seipsos vincendi diligentiores,

ut fraeno potius quam calcaribus indigerent, dum ad castiga-
tiones corporis et affectuum propriorum abnegationem ferven-
ter admodum contenderent, magna interim animorum conjun-
ctione et unione mutua charitatis viventes, et in solidarum
yirtutum studium incumbentes. Dubitabat P. Torrensis an
scholastici sua suffragia collaturi essent, cum ageretur de ca-
thedris, quae per oppositionem huic vel illi essent assignandae;
sed visum est nostris suffragia hujusmodi minime convenire.
Cum jubilaei gratiam a P. Ignatio impetratam intellexissent,
cum magna animorum consolatione ea, quae necessaria erant
ad indulgentiam obtinendam, praestiterunt.

280. In domo nostra Vallisoletana pauci de Societate etiam
hoc anno versabantur, egregii quidem Dei servi et operarii
utiles, sed gquia in nullo formato Collegio vixerant, exiguam in-
stituti nostri cognitionem et minorem praxim, quod ad dome-
sticam attinet disciplinam, habebant; nec mirum, cum tradi-
tione potius ad id usque tempus quam scriptis constitutionibus.
aut regulis, quae nondum erant promulgatae, nostri vivebant.
Verum cum Vallisoleto P. Torrensis transiret, et animadver-
teret hoc ita se habere, et a P. Provinciali, Romam recedente,
nostrorum Hispaniensium cura ipsi esset demandata, misit
Salmantica Petrum Sevillanum ut Vallisoletanae domus curam
haberet, et venire Salmanticam jussit P. Joannem Gonzalez,
qui aliis ibi praeerat, qui eximia probitate praeditus quidem
erat et utiliter admodum proximis juvandis per consueta Socie-
tatis ministeria vacabat, ut videret eam gubernationis rationem,
gquam in Collegium Salmanticense P. ipse Torrentis induxerat.
Licet autem aliquot menses eum retinere Salmanticae cogitas-
Set, non tamen id potuit efficere; cum Sevillanus ipse scriberet
necessarium esse Joannis Gonzalez reditum in oppidum Valli-
soleti ante festa natalitia, quod multi, et quidem non exiguae
auctoritatis personae, ab eo dependerent; unde compendio eum
€Xercuit in rebus ad domesticam gubernationem nostrorum
Opportunis.

281. Facultatem acceperat P. Araoz a P. Ignatio admit-
tendi ad professionem solemnem etiam P. Torrensem, quam
tum ei obtulisset, pro sua humilitate ille recusavit, ac dixit
Optare se ante professionem virtutem obedientiae melius ad-
discere; qua in re multum omnibus aedificationis dedit; et

quamvis paratus esset obedire, datus est excusationi humilita-
tis locus, et professio aliqguamdiu dilata.

282. Agebatur de domo adjungenda nostro domicilio Val-
lisoletano, eo quod satis arcte habitarent, sed tunc res non est
ad affectum deducta. De SSmo. Sacramento in ecclesia nostra
reponendo cum ageretur, parochus vicinus sese illis opposuit;
sed litteris apostolicis ac privilegiis Societatis ante Vicarium
adductis, tandem id, quod optabant, obtinuerunt. In confessio-
nibus tam in proprio templo quam aliis in locis satis occupati
nostri erant, sed cum pauci essent et propemodum omnes
tyrones, non tantum auctoritatis habebant, quantum ad insigne
augmentum Societatis opus erat ',

283. Curam illam monialium Poenitentiae, quam anno prae-
cedenti P. Mendez earum lacrymis victus susceperat, ex obe-
dientia deposuit et in quemdam bonum Sacerdotem non sine
difficultate magna rejecit, spem monialibus relinquendo, quod
earum confessiones posset audire aliquando et easdem in Do-
mino consolari, non id facturus si non illum Vicarium admit-
terent.

284. Compluti jam nostri domum a Doctore Hieronymo de
Vergara * emptam et ad Societatis usum accommodam habe-
bant, qui nihil magis in votis habere videbatur quam ut reditus
etiam ecclesiastici ad collegialium sustentationem auctoritate
Sedis Apostolicae applicarentur. P. Antonius Araoz, Provincia-
lis, cum Vallisoleti catarrho vexaretur, Complutum se conferens
valetudinem recuperavit, et officio suo ibi functus Salmanticam
et ad alia loca suae provinciae iturus erat, ut ante profectionem
in Urbem res Societatis bene constitutas relinqueret. Hic admis-
sus fuerat sub finem anni praecedentis P. Baptista de Barma;
quem cum audirent Universitatis Rectorem esse relinquendum
Gandiae, quod ejus virtus et doctrina atque prudentia illi oneri
sustinendo par videbatur, nihilominus Complutenses admonue-
runt non aedificationis futurum, si tyro paucorum mensium ei
muneri praeficeretur; sed P. Araoz tamen Collegii curam, in
quo multum auctoritatis sibi comparaverat, ei reliquit.

! Polancus, ex commissione, Patri Mendez, ne sperent Roma Vallisoletum mit-

tendos sacerdotes, et ut curent temporales coadjutores habere, 3 Septembris.

¢ Hic esse videtur, quem alibi saepius ipse Polancus Alphonsum nominat, V, Cartas
de San Ignacio, t. 11, pag. 21, not, 2.

285. Res Societatis Compluti progressus insignes faciebant.
P. Franciscus Strada non minus hic quam Salmanticae gratus
fuit, nec minus hominum animos ad Dei honorem et benevolen-
tiam erga Societatem commovit; in omnibus ecclesiis com-
plutensibus concionatus, in omnium oculis et auribus gratiam
inveniebat. Per ejus conciones, accedentibus etiam confessioni-
bus et familiaribus colloquiis, multos scholasticos, ut valedice-
rent rebus hujus saeculi, Dominus permovit; et quamvis P. Pro-
vincialis cum delectu magno admittendos eos existimaret, ali-
quos tamen admisit, ex quibus duos Gandiam destinavit. Alii
quinque, egregiis talentis praediti, mense Februario ut admit-
terentur instabant; sed domus ac rei familiaris angustiae id
non permittebant; brevi tamen, aucta habitatione, aliquos
erant admissuri '.

286. Universitatis Complutensis Rector exigebat a nostris,
quoniam in jurisdictione Collegii, quod majus vocatur, domum
habebant, ut in licitis et honestis, quemadmodum dominicani
et alii religiosi, qui frustra exemptionem tentaverant, ipsi sub-
jicerentur; et nostri complutenses, ut quiete ac sine litibus vive-
rent, id non esse recusandum censuerunt *.

287. Cum autem multi, concionibus commoti, ad confes-
sionis et communionis Sacramenta confluerent et alii spiritua-
libus exercitiis exculti suas generales confessiones vellent in-
stituere, scrupulus injectus est nostris quod facultates omnes
propter annum jubilaei cessarent, et augebat Archiepiscopus
difficultatem, qui prohibuerat ne quis Sacramento Eucharistiae
amplius quam semel singulis annis communicaret. Sed P. Igna-
tius, confirmationem facultatum nostrarum a Summo Pontifice
obtinendo etiam in anno jubilaei et quoquoversus ad loca So-
cietatis communicationem transmittendo, scrupulum omnem
e€xemit,

288. Erant domi nostrae semper aliqui, qui in spiritualibus

t Polancus, ex commissione, Francisco de Villanova, de studiis, quibus incumbere

oportet Petrum Tablares et N. Lozano; nostros, gui doceant, non debere sccipere sti-
pendium, mense Februario.

* Ignatius, Francisco de Villanova, patentes litterae ut contra Societatis detra-
Ctores agere possit, 15 Novembris; eidem, ne patentibus litteris contra Doctorem Ruiz
Compluti wtatur, si is scripto aut alio modo publice retractet quae adversus Societatem

su’“:‘ eadem die,—Similes per Patrem Antonium de Araoz aliis in Hispania missae
nt.

exercitiis versarentur, quorum egressum alii spectabant; et ita
plurimi hac ratione proficiebant, et ad Societatis institutum alii
atque alii adspirabant, et ad alias etiam religiones animum ali-
qui adjiciebant. Tam autem scholastici quam populares, et tam
viri docti, quibus abundat ea Universitas, quam reliqui, concio-
nes P. Francisei Strada sequentes, egregium prorsus fructum
ex ejus piis laboribus reportabant.

289. Inter alios mense Martio duo Sacerdotes et alii tres
scholastici, ex quibus duo promoti ad gradus erant, ad consilia
Christi sectanda et quidem in Societate nostra majori ex parte
constituerunt; et tres admissi sunt. Demum multo copiosior erat
messis, quam ut ei colligendae operarii nostri sufficerent. Et
cum ex trilingui Collegio et ex aliis, qui ingenio prae caeteris
pollebant, tam frequentes in dies ad Societatem adspirarent et
in ea admitterentur, non immerito aliqui admirabantur et di-
cebant nos, quasi habito delectu, florem Universitatis in Socie-
tatem admittere. Et magis mirati essent, si intellexissent quam
minimo vel nullo potius negotio nostro ad Societatem Deus illos
vocasset. Duos theologos Salmanticam mittere, alios dividere
constituebat P. Villanova, donec Deo placeret de domo et de
rebus necessariis largius Societati nostrae Complutensi pro-
videre,

290. Sub finem Julii profectus est Concham P. Villanova ut
cum Doctore Vergara Gandiam se conferret; ubi Doctor ille,
qui et canomnicus et concionator erat ecclesiae conchensis, ut
alibi dictum est, in Provincialis, Patris Araoz, manibus delibe-
rationem sui status relinquere constituerat; dubitabat enim an
expediret, omnibus relictis, Deo in Societate servire, an retentis
suis reditibus mille et sexcentorum ducatorum, Collegii Socie-
tatis complutensis sustentationem ac dotationem juvare, nam
illud multorum operariorum seminarium futurum omnino exi-
stimabat *. =

291. Quamvis domui Complutensi perutile fore videbatur
sacellum ad Sacramenta administranda et Missae officium cele-
brandum habere, donec facultates Societatis authenticas accipe-
rent, ut etiam in foro exteriori fidem facere possent, rem distu-
lerunt.

{ Polancus, ex commissione, Doctori Alphonso de Vergara , de domibus Conchensi
et Complutensi, 1 Decembris.

092, Cum P. Ignatius intelligeret multos esse idoneos ad
Societatis institutum ex his, qui magistri Joannis de Avila
auctoritatem sequebantur, P. Francisco de Villanova per lit-
teras injunxit ut de illis cum Societate uniendis, vl potius ad
gjus institutum adducendis, cum ipso P. Avila ageret, non Patris
Ignatii sed suo nomine; quod cum ille non posset, nisi post Pa-
ccha sequentis anni, praestare, interim cuidam amico toletano,
viro ecclesiastico, qui Patrem Joannem de Avila aditurus erat,
negotium hoc commisit, ut eum satis propensum propensiorem
adhuc efficeret, et cum ipse post Pascha eumdem Magistrum
Joannem de Avila conveniret, minori negotio, quod P. Ignatio
videbatur conficeret.

203. Inter occupationes, quae hoc autumno Patrem Villanova
Compluti detinebant, illud erat quod cum quinque simul viros
non vulgaris notae, cum has litteras accepisset, id est, sub finem
Octobris, in exercitiis haberet, toti postea monasterio cuidam
ordinis S.* Hieronymi eadem exercitia traditurus erat. Conve-
nerat enim cum illis religiosis ut bini domum nostram venirent
ex domo quadam vel Collegio quod habent Compluti, ex quo
Superiores domorum aliarum educi solent, nec ab alio gquam ab
ipso P. Francisco de Villanova ea libenter accepissent, nec
exiguum ea ex re fructum proventurum sperabatur.

294, Cum P. Villanova Gandiam iturus Concham pervenis-
set, magnis conatibus eum retinere aligui nitebantur, ut aliquot
dies vel audiendis confessionibus vel tradendis spiritualibus
exercitiis impenderet. Ille autem quo se expediret, ut Complu-
tum singuli aut bini se conferrent admonuit; unde nobiles ali-
qui et canonici Complutum, ut exercerentur, venerunt; qui ma-
gnis virtutum accessionibus aucti redierunt. Coeperunt autem
Conchae cives de Collegio Societatis instituendo agere, cum
viderent veluti modestiae ac virtutis exemplum eos esse, qui
Societatis exercitiis exculti fuissent, quamvis prius deliciis ac
rebus vanis dediti cernerentur. Et quidem ex canonicis quinque
Ve.l sex erant hujusmodi, praeter saeculares non paucos. Ere-
mitorium ergo quoddam muris civitatis vicinum oblatum est
cum domo sua; nec deerat qui aedificandi curam susciperet;
sed res sequentibus annis solidius et tractata et confecta est,
quamvis etiam tunc ea domus est admissa.

295.  Belmontenses etiam jam tum aliquem de Societate dili-

genter expetebant, ubi postea temporis successu Collegium est
inchoatum. Tunc autem illi et domum et sumptus concionatori,
qui etiam consiliis et confessionibus ac spiritualibus meditatio-
nibus mentes eorum in Dei amore accenderet, necessarios ob-
tulerunt.

206. Inter eos autem, qui in spiritualibus meditationibus se
exercuerunt, unus fuit Doctor Torrensis, canonicus Segontinus
ac postea Chanariae Episcopus, qui cum magnopere profecis-
set et ad monasterium D. Hieronymi, de gquo paulo ante men-
tionem fecimus, divertisset, sic evexit horum exercitiorum fru-
ctum, ut illi religiosi, cum ad se non possent P. Villanovam
propter occupationes, quibus distinebatur, adducere, decreve-
runt ipsi Complutum venire; et inter caeteros eorum Prior, vir
venerandus et senex, fuit, qui aliis prius in eo ordine dignitati-
bus functus fuerat. Quidam autem dicebant non decere tam
graves viros ut, relictis suis institutionibus, alienis se imbui
paterentur, et cum Priori ac Procuratori semel ac iterum talia
suggererentur, responderunt viri religiosi ac prudentes se non
his animis huc accessisse ut Sancti Patris Hieronymi dogmata
desererent, sed ut suae religionis statuta melius observare do-
cerentur. Et cum honorem et auctoritatem ipsorum apud popu-
lum periclitari admonitores illi docerent, responderunt illi nihil
aeque ipsorum saluti conducere ac si quod honorem ipsi voca-
bant, penitus interciderent, multumque se emolumenti con-
secuturos, si ex his exercitationibus fastus honorisque despe-
ctionem reportarent, cum illa religiones pene in Hispania ever-
tissent. Obmutuerunt illi admonitores ac veritatis ponderi ces-
serunt. Prior etiam alterius monasterii ejusdem ordinis Patrem
Villanova rogavit ut aliquem de Societate ad se mitteret, gui
in spiritualibus his meditationibus omnes suos monachos exer-
ceret. Prius monasterium Tendillae, hoc Expegiera burgi de
Osma vocatur.

297. Scripsit autem de se Torrensis ille Dr. Canonicus,
tanto se lumine apud nostros illustratum in spiritualibus exer-
citiis fuisse, ut existimare compelleretur ante illud tempus vere
se christianum non fuisse, licet omnibus, quae Sacrosancta Ec-
clesia credenda proponit, semper crediderit; et hoc ipsum omni-
bus affirmabat quod divini spiritus afflatus sentiebat; et vix
se posse temperare asserebat quin in concionibus hoc ipsum

praedicaret. Referebat m:ltem quidam vir gravis quod non solum
canonicus ille utilitatem incredibilem reportasset, sed quod fru-
ctus ex vitae et doctrinae illius novitate (erat enim concionator
ecclesiae cathedralis) insignis ad cives emanavit; spiritus enim
in eo novus ac fervor auditoribus se etiam communicabat.

298, Ex oppido Consuegra invitabatur etiam Societas a sene
quodam divite, qui domos praeclaras offerebat et ecclesiam
magna ex parte erecturum pollicebatur, vineas etiam et campos
feracissimos, unde septingentos modios tritici (fanegas vocant)
colligerent, et, cum liberos non haberet, sine cujusquam injuria
Collegium instituere posse. Sed ad tam multiplicem messem
operarii pauci in Societate erant.

299. De ecclesia Compluti designanda jam tunc Dr. Grego-
rius de Vergara agebat. Hoc tamen de Complutensi Collegio
addam quod, cum variis modis animas proximorum juvarent, in
tradendis tamen exercitiis fructum uberiorem referebant, cum
septem vel octo semper haberent, licet initio tres tantum com-
mode haberi posse P. Villanova judicaret; nec enim poterat tam
piis multorum desideriis hoc spirituale auxilium denegari *.

300. Mirum est cum gquanto doloris sensu Complutensis Uni-
versitas recessum P. Araoz ac P. Strada tulerit, et quantam illi
Societatis famam ibi reliquerint ac concionatoris praesertim
ex eadem Societate desiderium, qui, quod bene coeptum erat,
prosequeretur. Concionatus fuerat P. Strada in templo S.% Al-
phonsi, quod primaria est Universitatis ecclesia, tam frequenti
auditorio, ut ad locum capiendum mane satis surgendum esset;
et ex eorum numero, quos templum non capiebat, alii concio-
natores tam multos auditores habebant, ut frequentius esset
eéorum auditorium quam fuisset, antequam P. Strada concio-
nari coepisset. Affirmabant omnes tantam animorum commo-
tionem ea in Universitate visam numquam fuisse. Nec facile
fuit populo simul et Universitati satisfacere; cum enim tempore
Adventus in ecclesia S.%* Alphonsi concionatus esset, Rector
et Doctores instabant ut in quadragesima sequenti ibidem con-
Cionaretur. Cum autem illis hoc concederetur, aliis ecclesiis,

quae idem petebant, negandum erat; unde Vicarius et canonici
—_—

! . » .
Polancus, ex commissione, Francisco de Villanova, de facultate audiendi confes-

si . . 4
ones, absolvendi a quibusdam casibus, administrandi Eucharistiam, de usu altaris
mobilis et de officio romano, mense Februario.

primarii templi complutensis expostulabant cum Universitate
et Rectore et injuriam sibi fieri conquerebantur, et saltem diem
unum singulis hebdomadis extorserunt ut in summo illo templo
Pater Strada concionaretur.

301. In civitate Guadalaxara tantopere urgebant et magi-

- stratus, propriis ad id nunciis destinatis, et Comites de Salda-

gna, Corugna et Melito, missis litteris ac nunciis, ut erubesce-
rent nostri quodam modo quod nec eorum desideriis nec Ducis-
sae del Infantazgo satisfacere possent. Sed cum Universitas
promissas sibi conciones quadragesimae nollet amittere, ut ali-
quo modo petentibus satisfieret, ante quadragesimam duas
apud illos conciones P. Strada habuit, quibus populus valde
fuit commotus et multi tanto affectu Societatem prosequi coe-
perunt, ut Complutum confessionis gratia venire ad nostros
constituerent. Ibidem etiam intellectum est ad religiosos solito
multo frequentiores poenitentes ad Sacramentum confessionis
accessisse. Comes de Melito, qui ibidem tunc erat, cum videret
non posse Guadalaxaram abduci P. Stradam ut in quadrage-
sima ibi concionaretur, decrevit ipse cum tota sua domo Com-
plutum venire, ubi assiduus concionum ejus auditor fuit. Ven-
titabat interim domum nostram et octavo quoque die confiteba-
tur; quod etiam Comitissa, ejus uxor, et multi ejus domestici
fecerunt. Optaverat hic Comes spiritualibus exercitiis excoli et
saepius ea postulaverat; cum autem Compluti hoc tempore ver-
saretur, sibi ea proponi facile impetravit et magno cum fructu
suo spirituali peregit; et cum post confessionem generalem res
suas omnes ad Dei gloriam constituere vellet, ad oppida et
loca sibi subdita misit virum quemdam jurisperitum, qui in spi-
ritualibus exercitiis Compluti profecerat, ut cum auctoritate
ampla ditionem ipsius visitaret, et injunxit ut, si quae essent
subditorum guerelae contra ipsum Comitem, pro suo arbitrio
quod aequitas postulabat faceret et erga se potius quam erga
subditos rigorem ostenderet, etiam in illis, quae per incuriam
vel residentiae defectum mala accidissent in subditorum detri-
mentum, ut id compensaret et quidem gratis hoc officio funge-
retur nulli ex subditis onerosus; expensis enim suis Comes
omnia fieri voluit.

302, Ex aliis locis expetitus etiam fuit P. Strada , inter quae
fuit Ocania, quae domum Societati commodam offerebat,

303. Hoc anno P. Montoya, cujus ingenium Compluti mi-
rum in modum celebrabatur, simul cum aliis Societatem ingres-
_sus est.

304, Concionabatur Conchae D. Hieronymus de Vergara,
et populum illum valde commoverat; et tam ipse quam Inqui-
sitores, qui ibi resident, Patrem Strada diligenter postulabant;
quo cum pervenisset, in bene disposita messe fructum uberem
collegit; et inter alios, qui ad optima quaeque promoti fuerunt,
Pater Petrus Parra, qui Sacerdos erat, Valentiam ut Societa-
tem ingrederetur se contulit, Tanta hominum frequentia Con-
chae concionatus est P. Strada in diversis templis et tanto et
doctorum hominum et populi applausu et commotione ut apo-
stolicam doctrinam in eo relucere affirmarent. Tres viri eccle-
siastici prae caeteris insignem vitae mutationem fecerunt, et
Gandiae in spiritualibus exercitiis magnopere profecerunt; quo-
rum exemplum, cum rediissent Concham, non minus quam

conciones P. Strada Conchenses movebat.

305. Sed ut Complutum redeam, Vicarius et Gubernator
~cum magistratibus oppidi magno affectu Societatem proseque-
bantur, et cum Collegium novum inviserent ac viderent murum
oppidi latus Collegii claudere, facultatem dederunt P. Fran-
cisco de Villanova ut ipso in muro portam aperiret, et ita situ
quodam, in quo hortus conficiendus erat, commode frui posset;
et ex proprio situ urbis aliquid etiam adjecerunt, ut commodi-
tati Collegii magis consuleretur.

306. Hac aestate ad sacerdotium promotus est Franciscus
de Villanova Vallisoleti et scribit ex obedientia se ordines sa-
Cros suscepisse, quos propter mundum universum ipsi oblatum,
si ea non compelleretur, non suscepisset.

307. Privata colloquia Patris Araoz et assiduae confessio-
nes, simul cum vitae exemplo et concionibus Patris Strada, sic
Doctorum complutensium fastum dejecerunt, magistrorum ac
Scholasticorum turbam immutarunt, ac populi affectus sedarunt,
ut veterum gymnasiorum splendori reducta Universitas vide-
retur; unde nomen Societatis, licet antea non obscurum, novo
fulgore illustratum est; quare plus solito ad confessiones et com-
Mmuniones scholastici accedebant; viri etiam aetate ac doctrina
fraves in Societatem cooptari cupiebant.

908, Ex Collegio, quod vocant trilingue, quinque in Socie-

tatem sunt admissi; inter quos P. Dionysius fuit; quidam etiam
Didacus Vazquez, qui praeter linguarum peritiam ac philose-
phiae, in facultate medicinae jam Doctoris lauream sc adeptu-
rum sperabat; fuit et P. Joannes Pradanus, qui theologiae cur-
riculum erat emensus; fuit et Marcellus de Salazar, Burgensis,
Gandiam inde missus. Praeter hos quinque fuit inter alios ad-
missus P. Martinus Guterius !, vicinus et ipse ut medicinae do-
ctor fieret, sed in egregium concionatorem evadens, spirituali-
bus morbis curandis utiliorem operam impendit. Et quia ma-
gnus adhibebatur delectus a P. Villanova, alii complures pe-
tentes id non obtinebant.

309. Hoc anno P. Ignatius Congregationem nostrorum Sal-
manticensium, in loco designato vel designando per Cardinalem
D. Franciscum de Mendoza , in Collegium Societatis auctoritate
Apostolica erexit; quae tamen erectio locum non habuit, cum
dotatio praedicti Cardinalis non fuerit consequuta, immo nec
domus ipsa comparata *.

310. Liberum reliquerat idem P. Ignatius P. Micha#li Tor-
rensi ut Romam, si ei videretur, veniret; sed quamvis non pa-
rum ille optaret Congregationi aliorum patrum interesse, ne
significare quidem illud est ausus P. Ignatio, ne aliquid suum
placitis obedientiae immisceret; et ut ex obedientia Salmanticae
manebat , donec illa alio avocaret, se ibi mansurum dicebat *.

311. Inter eos, qui extremo supplicio afficiendi erant, unius
confessionem audivit, qui tantopere fuit compunctus ut guin-
que vel sex horas post confessionem ante imaginem Crucifixi
oraverit; quem cum comitatus esset, eumdemque ad mortem
subeundam ut christianum decet animasset, eoque mortuo, cum
multis lacrymis Deum rogaret ut animam illam ad se recipe-
ret, magnam adstantibus aedificationem praebuit.

312. Cum Abulam ad quoddam negotium a nobili viro sibi
commendatum, quod cedebat in magnam Dei gloriam, venis-
set, rogatus fuit ut in nobili quodam urbis illius monasterio pa-

1 Gutierrez.

2 Polancus, ex commissione, Patri Antonio de Araoz. de beneficiorum unione in
favorem Societatis quid fieri liceat, mense Februarii. (Similes litterae missae sunt,
post agnitam de hac re Julii III voluntatem, in omnes fere Societatis domos.)—Vide
etiam annot. supra sub n, 257,

3 Polancus, ex commissione, Patri Araoz, anin ejus absentia expediat Doctorem
Torres in Hispania ut Provincialem praepositum relingui, 30 Julii.

cem inter moniales, quae super centum et viginti erant et ma-
gnis dissensionibus diu laboraverant, conciliare studeret. Adi-
vit monasterium ille et unica exhortatione habita, sic mentes
monialium penetravit gladium verbi Dei ut, incipiente Abbatis-
¢a, omnes se prosternerent et veniam ab invicem peterent; et
ad magnam charitatis unionem reductae sunt. Hoc et alia pie-
tatis opera, quae Doctor Torrensis ibi praestitit, tantopere mul-
torum animos commoverunt, ut ea in urbe quid simile accidisse
homines non meminissent; et aliquos de Societate petere coepe-
runt, domum et omnia necessaria offerendo.

313. In locis Salmanticae vicinis christianam doctrinam
pueros nostri docebant, et populis concionabantur. Cum autem
vir quidam uxorem gravidam ex adulterio reperisset, et eam
interfecturus esset, quidam ex nostris admonitus hominem adi-
vit, et sic sermonibus fregit ac emollivit ut veniam uxori dede-
rit; et tam ipse quam illa, post confessionem peractam, ad vitam
pacifice et simul agendam convenerunt. Alius quidam depre-
hensam cum adultero uxorem accusavit; et cum capitalis sen-
tentia illis immineret, quod vir quidam primarius et complures
religiosi non impetrare potuerant, idem jam dictus Pater ab of-
fenso marito impetravit, ut, scilicet, tam adultero quam uxori
veniam daret; et ut confiterentur tam maritus quam uxor €o
die, quo illa ad cohabitationem admittebatur, effecit.

314. Hoc anno cum P. Christophorus de Mendoza, qui Ro-
mam venerat, in Hispaniam rediisset, in civitatem Xerez se
contulit, ubi invenit P. Gasparem Lopez, in civitate etiam tunc
theologiae cursum praelegentem, qui optimum successum habe-
reipsi videbatur, cum D. Thomae ac Bonaventurae doctrinam
cum Conciliorum et canonici juris eruditione conjunxisset, Ali-
quos etiam discipulos ad hoc ipsum disponentem reperit. Age-
bat autem P. Christophorus simul cum ipso de Collegio immo et
de Universitate in ea civitate instituenda, et cum litteras a Rege
Bohemiae et ejus uxore Maria, Caroli Imperatoris filia (penes
quos erat tunc Hispaniae gubernatio), ad senatum civitatis tulis-
Sent, civitas respondit ut in nomine Domini Societas eo accede-
Tet, libenter se illam excepturam significans. Multi etiam id
Optabant et cum aliquos reditus ecclesiasticos ibi P. Christo-
Phorus haberet, et civitas aliquid etiam Magistro Gaspari tri-
bueret in singulos annos, statim venire posse aliquem de Socie-

a

tate virum gravem existimabant, qui cum quodam concionatore
initium operi daturus videbatur; nam, quod ad praeceptores
attinet et theologiae et philosophiae, P. Gaspar cum discipulis
sufficere videbatur *,

315. Hispali etiam cum ejusdem Regis litteris ad Archiepi-
scopum perrexerunt; sed ille de suo nihil ad fundationem Collegij
promittebat; quamvis si Societas Hispalim veniret, sibi mole-
stum non fore significabat. Has Regis ac Reginae Bohemiae lit-
teras Dux Gandiae scribi ab eis curaverat, et ad P. Christo-
phorum miserat. Itaque ad tam gravia negotia docuit ipsa ex-
perientia alios majoris auctoritatis homines mitti oportere, vel
qui insigniori aliquo talento sint praediti. Ipse P. Ignatius auctor
non fuerat ut de his duobus Collegiis ageretur; quamyvis Gan-
diae Dux forte ut petenti P. Christophoro, in re alioqui honesta,
satisfaceret, ut rem tentaret permisit, et praedictas litteras ad-
jiciendas curavit, Neutrum tamen Collegium tum gquidem suc-
cessum habuit; nam qui in civitate Xerez versabantur, prius
quam Societatem ingressi et in ea probati fuissent, non debebant
praeceptores theologiae ac philosophiae constitui, sed inde prius
educi et in Societatis aliquo loco probari; immo et Romam mit-
tendum esse Magistrum Gasparem quidam Garzias Arias, cujus
ille consiliis utebatur, sentiebat, vir ille optimus et valde doc-
tus; et tandem ex illa civitate absoluto theologiae cursu se con-
tulit. Nec mirum est quod Hispali messis tam parum esset alba,
cum conciones Egidii sic infecissent multos ut quodam modo
confiteri et ad communionem accedere vel de spiritualibus re-
bus loqui pertimescerent, et, cum Inquisitionis Officium diligen-
ter omnia exploraret, ne suspecti haberentur, multi etiam a ver-
bis ad pietatem pertinentibus abstinebant.

316. Amici Societatis, ut admonuit P. Araoz, Provincialis,
durum satis existimabant quod nostri aliquando soli ad missio-
nes varias destinarentur, ad quod tamen operariorum paucitas

! Polancus, ex commissione, Patri Gaspari Lopez, de ministeriis in civitate Asten-
si, et an putet melius suam operam alibi collocandam, mense Februario; idem Patri
Arxaoz, ut Christophoro de Mendoza socium qui eum comitetur et adjuvet provideat,
eodem mense (Redibat Christophorus Roma in Hispaniam); idem Patri Araoz, de fo-
vendis Societatis ministeriis in civitate Astensi et de Gaspare Lopez et Christophoro
de Mendoza, 14 Junii; idem Christophoro de Mendoza, de ejus beneficiis, etc. , 2 Septem-
bris; idem Gaspari Lopez, eadem die, officiose; eidem, de sociis quos postulayerat, de
beneficiorum unione, 1 Decembris; idem cadem die Christophoro de Mendoza, de coa~
cionando, de ecclesia in usum Societatis convertenda, de morte Cornelii Croci.

in messis summa amplitudine quodam modo cogebat. Nomina
etiam religionum, ut Provincialis, quandoquidem monachi non
<umus, refugiebant. Sed non potuit nec debuit hoc nomen evi-
tari, cum res ipsa esset omnino necessaria; et socios nostris
addere semper in votis fuit, nisi necessitas, quae legi non sub-
jacet, vel charitas in aliquo dispensandum suaderet ',

DE REBUS PORTUGALLIAE 2
1550

317. Sub hujus anni initium cum P. Simon constituisset
Romam venire juxta P. Ignatii praescriptum, et aliquos secum
adducere, ut de rebus illius provinciae lucem majorem adferre
posset, praemisit quinque Sacerdotes, qui Valentiae vel Gana-
diae eum exspectarent; inter quos unus erat P. Gonzalvus de
Sylveira; alter P. Joannes Covillon; tertius, P. Georgius Mo-
rera; quartus, Lupus Leyton; quintus, Antonius Brandon. Hi
ergo, cum multis fratrum lacrymis eis valedixerunt, et in Ca-
stellam ingressi, in urbe finitima, quae Ciudad Rodrigo vulgo
dicitur, coeperunt mendicare; et, cum in hospitale se contulis-
sent, multi et quidem ex primoribus eos inviserunt et usque ad
mediam noctem pia colloquia protraxerunt. Die autem sequenti
rogatus P. Gonzalvus in ipso hospitali concionatus est, et Mar-
chionissa quaedam, quae ibi degebat cum sua matre, et magna
nobilium hominum multitudo eum audierunt. Consequutae sunt
multae confessiones, nec ullus fuit ex sacerdotibus, qui eis non
occuparetur. Marchionissa illa mirum affectum erga Societa-
tem prae se ferebat; et vix poterant donorum, quae quodam-
modo importune offerebantur, multitudinem evadere.

318. Salmanticam pervenerunt, ubi multum consolationis
‘}P- Torrensi et aliis fratribus acceperunt. Et cum Complutum
Ire vellent, per Abulam iter fecerunt, ubi magna nivium vis
quatuor vel quinque dies eos detinuit; ibi P. Ferdinandum Al-

L A
1

ali Polancus, ex commissione, Patri Araoz, de regula socii et an oporteat nostros
';11-10 EXterno signo ab aliis religiosis clericisque saecularibus distingui, 14 Junii.

L Ita m:r}c Primum ipse Polancus, qui saepe deinceps materiem partitur partesque
ibus huic inseriptionibus distinguit,



132 Curox. Soc. JEs.

varez del Aguila, magnae existimationis virum, qui jam Socie-
tatem ingredi decreverat, invenerunt. Is paulo post, Salmanti-
cae admissus fuit et probationis gratia ad missionem burgen-
sem, de qua supra, fuit adductus. Concionatus est Abulae Pater
Gonzalvus cum magna auditorum consolatione et satisfactione;
inde ad Marchionissam de las Navas, amitam Ducis Gandiae,
invisendam, per nives perrexerunt; id enim Dominus Antonius
de Cordova Salmanticae rogaverat; a gqua summa cum hilari-
tate fuerunt excepti, et major pars domus ejus nostris confess:
est; et de rebus Societatis, quod magnopere optabat, abunde fuit
edocta et sic ad eam affecta ut omnino admitti se in numerum
eorum expeteret, quibus Societas bona sua communicare solet.
Aliquis etiam ex Patribus concionatus est; et unus ex Marchio-
nissae filiis sequi nostros volebat; ipsa Marchionissa vix rece-
dere ab eis poterat biduo quo ibi haeserunt; et cum alia munera
non admitterentur, compulit ut jumenta in viam acciperent; et
hominem, qui expensas in itinere omnibus faceret, Complutum
usque misit, qui etiam peccata confessus vitam in melius muta-
vit. Unum ergo diem Compluti ad mutuam consolationem cum
fratribus quiescentes, Guadalaxaram progressi sunt; ubi Comes
de Melito humanissime ac familiarissime cum eis egit, qui paulo
ante spiritualibus exercitiis excultus fuerat.

319, Valentiam deinde, ac demum Gandiam , venerunt; ubi
paterno affectu a Duce Gandiae sunt excepti; et cum Collegium
Societatis ibi absolutum viderent, mirum quantum consolatio-
nis acceperint. Ibi tres eorum, scilicet, Gonsalvus, Joannes ac¢
Georgius, ut superius tetigimus, gradum in theologia accepe-
runt, et cum deinde Valentiam rediissent, cum fructu P. Gon-
zalvus ter in hebdomada concionatus est. Sed cum jam Pascha
accessisset, visum est Patri Gonzalvo, sub cujus obedientia alii
veniebant, quandoquidem P. Simon ad condictum tempus non
eo venerat, in Portugalliam esse eis redeundum; quod et fecit
cum sociis. Et non multo post litteras accepit P. Franciscus
Borgia, quibus intellexit Regem Portugalliae non dedisse facul-
tatem veniendi Romam P. Simoni. His etiam litteris quinque illi
Sacerdotes in suam provinciam revocabantur; et quamvis 0s:
tensae fuissent litterae P. N. Ignatii nomine subscriptae, quibus
retineri Gandiae P. Joannes ac Georgius praescribebat, cum
ad theologicas lectiones esset eorum opera ibi necessaria, ali-

gquam tamen interpretationem qui eorum habebat curam inve-
nit ; et creditum est a P. Simone eum fuisse instructum ut suos
omnes in provinciam reduceret. Porro ipse P. Simon, cum jam
valedicturus ad Regem accederet, ab eodem impeditus fuit, ut
scribit, ne hoc iter romanum institueret; et, cum multas ratio-
nes Regi proponeret Simon, nihilominus Rex in sua sententia
perstitit. Et quamvis aegre admodum id ferret P. Simon, non
existimavit contra Regis voluntatem ex ea provincia receden-
dum esse, cum praesertim negotia quaedam magni momenti ad
stabiliendum Collegium Conimbricense tractanda essent. Sed ad
P. Ignatium scripsit ut aliquam iniret rationem, qua ipse pos-
set Romam venire; et interim Patres superius dictos in suam
provinciam revocavit. At P. Ignatius sic curavit adventum
P. Simonis, ut tandem bona cum venia Regis, sub finem hujus
anni, ex Portugallia Italiam versus recesserit. Interim tamen
dum haec tractabantur, totum fere annum in Portugallia per
egit *. :
320. Multi in Societatem nostram hoc anno admissi sunt,
adeo ut ad centum quinquaquinta Collegiales Conimbricenses
pervenerint. Multae praeterea missiones ad varios Episcopatus
Portugalliae factae sunt, ubi multa ad animarum aedificationem
per eos divina bonitas operata est. Cum autem arctius habita-
rent Conimbricae (quia domus nondum erat omnino aedificata)
et aliqui adversa valetudine laborarent, cumque experientia
docuisset quod apud Sanctum Felicem (quaé Abbatia erat, Co-
nimbricensi Collegio auctoritate apostolica unita) prospera no-
stri valetudine uterentur, judicavit P. Simon eos ex nostris,
qui anno praecedenti philosophiae cursum inchoaverant, ad
Sanctum Felicem esse mittendos, quamvis domus illa triginta
sex leucis Conimbrica distaret. Sic enim et valetudinariorum
saluti consulebatur, cum tamen de studiis nihil eis deperiret,
quod ad scholas publicas non accederent; et qui relinquebantur
Commodius habitabant; et populis interim Sancti Felicis mona-

Sterio vicinis nostrorum opera in rebus spiritualibus multum erat
e ————

mr‘anf'ﬂi.?n'cus. ex cmrfm:'sjﬂ'mw. Patri f\ljauz.. de iis qui ex Ll:laitm}ia (%and?am adve-
ml.‘nsel_] H'-UTE”' Ignatins Regi Portugalliae, ut veniam det Simoni veniendi Romam,
Roderlc}l 1 f(..arms dul San Ignacio, t. 1, pag. 2-11:1: Polancus, ex commissione, Simoni

+ Qui nonnisi obedientibus concedi debet, 3 Septembris,

profutura. Est monasterium illud in confinio regni Portugalliae
atque Galleciae, quae regna intermedio Minio flumine dividun-
tur. Populi autem inculti admodum et rudes, nec exemplis nec
doctrina parochorum aliorum adjuti, tantopere spiritualibus au-
xiliis indigebant, ut creditum sit Dei providentia effectum esse
ut hi reditus Collegio Conimbricensi applicarentur; ut, dum
illud temporalia metit, spiritualia documenta serendi occasio-
nem et charitatis quamdam obligationem haberet. Et ut ex
principiis colligi poterat, uberrimus fructus ex hoc labore in
futurum sperandus videbatur. Quinque parochiae Abbatiae jam
ab antiquo annexae fuerant; sed populi ac oppida alia plurima
sunt praeter illa in quibus verbum Dei et Sacramenta confes-
sionis ac communionis perutiliter exerceri coeperunt. Cum
igitur triginta quinque ex nostris ibi degerent, voluit P. Simon
eo se conferre ut novam illam domum, prout oportebat, con-
stitueret. Quamyvis autem in aestate tantum tam multi fuerint,
quia sub autumnum scholastici Conimbricam redierunt, ibi
nihilominus aliqui ad temporalem Collegii et spiritualem popu-
lorum illorum utilitatem semper manserunt; qui locus et amoe-
nitate et salubritate sane eximius esse deprehensus est.

321. Hoc ipso anno secundus philosophiae cursus in Col-
legio nostro est inchoatus, et ex his, qui in latinis et graecis lit-
teris versati fuerant, quatuordecim ex nostris in eo positi sunt.
Conciones, quae a Collegialibus fieri solebant, hoc anno mode-
ratae fuerunt, ne studiorum progressum impedirent. Theologi
frequentibus disputationibus exercebantur. Lectio itidem ex
conscientiae casibus tredecim Sacerdotibus domi praelegeba-
tur, qui non videbantur in cursu theologico vel philosophico
constituendi; qui, partim his lectionibus, partim collationibus
assiduis, partim propter decissiones Doctorum Universitatis,
quas prae manibus habebant, periti admodum ad confessiones
audiendas reddebantur; et fructum ex hujusmodi Sacerdotibus
maturescere multo citius quam ex aliis scholasticis videbatur;
et ex his in Indiam, et Brasiliam, et alia loca fieri missiones
utiliter consueverunt ',

322, Qui admittebantur ad Societatem, in variis abnegatio-

1 Polancus, ex commissione, Simoni Rodericio, de gradibus a nostris in Universi-
tatibus Portugalliae suscipiendis titulo paupertatis, quid fieri possit, quid promittat
Balthasar de Faria, 15 Januarii.

nis exercitationibus probabantur. Cujusdam viri, qui, cum sae-
cularis esset, valde honoratus fuerat, visendum fuit humilitatis
studium, qua a minimis de Societate doceri cupiebat, et, cum ad
quosdam porcos emendos missus fuisset extra Conimbricam,
quamvis alia via secretiori potuisset egredi, per mediam tamen
viam publicam, sine pallio, altera manu funem, altera baculum
portans, exire voluit; et in reditu porcos fune alligatos per me-
diam urbem ipse in Collegium deduxit; et sic alia plurima.
Optabant autem omnes nostri magnopere litteras a P. N. Igna-
tio accipere, quae instructionem simul cum exhortatione conti-
nerent, et magno studio eas postulabant. Cum autem, amoto
P. Ludovico de Grana, hoc autumno P. Urbanus Collegio Co-
nimbricensi praefectus fuisset, sollicite a P. Ignatio regulas
atque instituta ut ad eorum normam totam gubernationem et
spiritualem et temporalem exigeret, et visitationem etiam sol-
licite postulabat, ut oves suas agnosceret ac regeret; vel si
occupationes id non permitterent, ut per litteras saltem id prae-
staret, quo uniformes in spiritu omnes incederent: quidquid
enim ibi observabant, ad tempus se habere sciebant; gquod si
P. Ignatius alia documenta mitteret, observaturos se ea recipie-
bant. Suo autem tempore P. Ignatius utrumque praestitit; nam
€o constitutiones, et regulas, et etiam visitatorem, misit, ut in-
ferius videbitur *.

323. Ulyssiponae cum aberat P. Simon, praeerat aliis Ma-
gister Gonsalvus, gui in confessionibus audiendis ac piis aliis
exercitationibus perpetuo occupatus erat. Quatuordecim in ea
domo ex nostris erant. Numerus autem quandoque augetur, ut
cum classis in Indiam, vel Brasiliam, vel alia loca, mittitur, ad
quae nostri mitti consueverunt. Quamvis autem haec Ulyssipo-
nensis domus Collegii nomine etiam tunc censebatur, professo-
rum tamen domus officia non Collegii exercebat, cum ministeriis
Societatis obeundis et non studiis operam nostri darent. Multi
:quotidie Poenitentiae ac Sanctissimae Eucharistiae sacramentis
11:1 nostra ecclesia Divo Antonio sacra reficiebantur; et si opera-
Tii satis multi fuissent, major pars ejus urbis ad eos confluxura
Credebatur. Et tantum habebant fidei nostris ut accideret cum

fessiolgm‘“ius Simoni Rodericio de duobus in Indiam mittendis, de admittendis ad pro~

nem et de jubilaco, sub finem Februarii.

vir guidam bonus ad quoddam pium ac spirituale opus mille du-
catis indigeret, et quidam ex nostris verbum unum diceret diviti
cuidam viro ut mutuo illi daret, statim licet ignoto dederit, Spi-
ritualia exercitia plurimis conjugatis proposita fuerunt, qui in
examinandis conscientiis, oratione mentali, ac frequenter su-
mendis sacramentis ac aliis pietatis functionibus magna cum
puritate Deo serviunt. Illi etiam, de quibus superius dictum
est, quod diebus Veneris ad flagellationem domum nostram
conveniebant, magno cum fervore procedebant, praccedente
cujusdam ex nostris concione, et litaniis cum aliis orationibus
post flagellationem consequentibus; quod, quamvis noctu fiat,
Regina et Princeps id videre voluerunt, cum ad pietatem ac de-
votionem excitandam non parum facere intelligerent '.

324. In Indiam hoc anno 1550 tres ex nostris mittebantur; et
cum jam in oneraria navi cum rebus necessariis essent collocati,
tantopere illa in alteram partem pendebat, ut ad portum redire
necesse fuerit. Et quamvis tribus illis patribus in morbum inci-
dentibus, alii tres in eorum locum substituti sunt, deficiente
navi, qua in Indiam navigarent, in Portugallia omnes substi-
terunt *.

325. Urgebat hac aestate Rex ut sex Sacerdotes in Africam
mitterentur, duo Ceutam, totidem Tingin, ac duo alii Mazaga-
num (quas civitates vel praesidia in Africa Rex Portugalliae te-
net). P. Simon duos Tingin misit ut concionando, confessiones
audiendo, et alia charitatis opera exercendo, nobiles ac alios
milites juvarent, qui quotidie in magno non solum temporalis
vitae discrimine, propter continua cum Saracenis bella, sed
etiam aeternae, propter incolarum ignorantiam et spiritualis
auxilii penuriam, versarentur. Die ergo vigesima nona Julii
Conimbrica discesserunt PP. Emmanuel Fernandez et Petrus
de Parada et secum Ulyssipone Patrem Georgium Vaz deduxe-
runt. Hic unus erat ex eis, quos ad regnum Magni Congi mis-
sos anno 1548 diximus, qui, cum animadverterent nec Regem

! Polancus, ex commissione, Abbati Petro Domenech, Ulyssiponam , de unione et
resignatione beneficiorum in favorem domus orphanorum Ulyssiponensis et domus
Societatis Barcinonensis, 15 Januarii et mense Februario; idem Simoni Rodericio, de
absolutione cujusdam homicidae , non posse nec velle Ignatium, nisi forte indirecte €t
ﬁ'm‘i?liﬂs qui de Societate non sint, eam impetrare, 15 Januarii, mense Februario et 14

unii.

nec alios, praesertim nobiles, ad vitam christiana fide dignam
adduci posse, in Portugalliam redierunt. Hic autem P. Geor-
gius, postquam redierat, semper adversa valetudine labora-
verat.

326, Versabatur adhuc Tituani P. Joannes Nugnez, quam
civitatem in Africa prope Ceutam esse diximus, simul cum so-
cio Ignatio Bogado. Noctu horam cum dimidia orationi, ante
auroram tantumdem impendebant. Mox, sacrificio Missae a
P. Joanne peracto, reliquum diem ad noctem usque captivorum
ministeriis tribuebant. Ea autem plurima erant tum in his quae
ad corpus, tum in his quae ad animas juvandas pertinebant;
nam quod ad corporis necessitates attinet, ipsi aegrotantibus
medici, vulneratis chirurgi erant, et commode domi captivum
quemdam hujus facultatis gnarum habuerunt, qui eos unguenta
varia conficere et multa medicinae remedia edocuit. Haec illi
parantes, cum captivi ad eos veniunt ut plagis suis et inflatio-
nibus ex catenis contractis remedium accipiant, diligenter illis
adhibent. Est etiam instituta alia hospitalis domus Tituani,
quam Misericordiae vocabant, cujus domus nostri et guberna-
tores sunt et ministri, et omnibus aliis officiis necessariis in ea
funguntur. Multum etiam pecuniarum corradunt a Christianis,
licet procul existentibus, ut eas in aegrotantium subventionem
impendant; nam praeter captivos, qui Tituani detinebantur,
aliis ex locis Saraceni captivos suos aegrotantes, audita dili-
gentia, qua Tituani curabantur, eo mittebant; et praeter hos,
qui in hospitali Misericordiae curabantur, aliquos domi suae
pPropemodum incurabiles habebant, et inter alios senem guem-
dam caecum et tinea plenum ac vehementer iracundum, demum
satis ad probandam patientiae virtutem idoneum. Et cum ma-
gna undecumque messis in corporalibus hujusmodi miseriis ca-
ptivorum occurreret, eis, qui pauperiores ac miseriores erant
€t magis humano praesidio destitutos, majori cum studio cu-
ram impendebant. Sollicite etiam de eorum redemptione age-
bant, et per litteras partim ad captivorum parentes et uxorem,
qui ex bonis suis redimere poterant, ut id facerent, instabant,
partim eleemosynas ex multis Hispaniae locis, ut his calamitosis
hominibus subvenirent, conquirebant.

_ 927. Spirituales autem miseriae majori adhuc commisera-
tione dignae erant. Audiebant enim et videbant non paucos

christianos, captivitatis miseriam non ferentes, Christi fide ab-
negata, ad Mahometi perfidiam transfugere; sed hi multo plures
fuissent, si divina bonitas per nostros in fide eos non continuis-
set. Multos alios, non sine gravissimo suae vitae aut saltem
captivitatis periculo, si deprehenderentur, paratos ad eam im-
pietatem revocant; cum enim intelligunt eo esse animo ut
Christi religionem wvelint deserere , ad eos advolant, hortantur,
rogant ne tam grave peccatum et malum in se admittant, et va-
cillantes stabiliunt; immo et multos, qui jam fidem christianam
abjuraverant, in Ecclesiae gremium reduxerunt. Quod nego-
tium prae caeteris, ut magni momenti, somnum boni P. Joannis
discutiebat, dum millies in lecto huc et illuc se vertit, quomodo
illis subveniat cogitans. Audiebat idem P. Joannes confessiones
ipsorum ; pueros, qui ex captivis nascebantur, baptizabat; San-
ctissimum etiam Eucharistiae Sacramentum quibusdam impar-
tiebatur; praedicabat itidem; sed potissimum in curandis re-
demptionibus puerorum ac puellarum, quia animae periculo vi-
ciniores erant, diligentiam adhibebat; et praesertim ex impio-
rum manibus, quia eis publice abutebantur, eripiebat; quamvis
eleemosynarum, quas colligebat, minor erat copia quam ut om-
nibus sufficeret.

328. Quidam judaeus ab eo instructus fuit, cui Christus et
Beata Mater ejus apparuerunt et intellectum ejus mirum in mo-
dum illustrarunt. Nec deerat nostris patiendi meritum, cum
oporteret tum verborum injurias ferre, tum et colaphos; et
interdum eos in faciem conspuebant, lapidibus aliquando etiam
impetebant ac vulnerabant, praecipue fratrem Ignatium Boga-
dum, cujus patientia omnibus admirationi ac stupori fuit. Sed
omnia propter Christi honorem aequo animo, immo et hilari,
ferebant.

DE REBUS INDIAE

329. Bonam partem hujus anni Cangoximae P. Franciscus
cum Sociis exegit, quo pervenerat vigesima die Augusti an-
ni 1549, et ultra annum ibidem est commoratus; et tamen non
amplius quam centum Christiani effecti sunt: omnes tamen ad

fidem, ut videbatur, conversi fuissent, si Bonzi, Deo permit-
tente, progressum Evangelii non impedissent. Hi enim ducem
ejus provinciae adierunt ac ei persuaserunt ne permitteret ali-
quos ex subditis suis Christianos fieri; si enim Dei legem susci-
perent, non solum ea civitas sed alia multa loca quae eidem
duci parebant, ab ipsius obedientia se substractura, et mini-
stros, quos praeficeret gubernationi, -auctoritatem necessariam
cum subditis non esse habituros, quia Dei lex, quam Christiani
praedicabant, ipsorum legibus erat contraria, et qui illam su-
sciperent, japonenses leges esse contempturos. Impetrarunt
itaque bonzi ab hoc duce ut sub poena capitali juberet ne qui-
vis Christianus efficeretur; quamvis initio, cum quaedam mu-
nuscula a nostris ex India allata accepisset, ut superius dixi-
mus, benevolum se exhibuerit et obtulerit navigium, quo nostri
Meacum ad Regem, inter japonenses maximum, se conferrent.
Sed quia bellis id regnum agitabatur, consuluerat ne ab ipsius
ditione nostri recederent, donec tumultus conquievissent. Hoc
tempore linguae japonensi addiscendae vacarunt; et praeter
instructionem eorum, qui fidem susceperant, multa ex his, quae
ad christianam religionem pertinent, in linguam japonensium
conversa fuerunt, ut, scilicet, unum esse creatorem rerum
omnium, et quae de reparatione per Christum et Incarnationem
Verbi intelligi oportebat; mysteria etiam Vitae et Passionis
usque ad Ascensionem Christi, addita etiam declaratione judicii
extremi. Hunc ergo librum magno cum labore scriptum in lingua
japonensi, sed latinis characteribus, his, qui Christiani fiebant,
praelegebant, ut scirent quomodo Deum adorare et credere in
Jesum Christum, Filium ejus, deberent, ut salutem consequi
possent. Tam ergo christiani quam gentiles haec libentissime
audiebant et vera esse illis videbantur, cum rationi maxime
consonarent, cui japonenses quam maxime obediunt, cum egre-
giis ingeniis sint praediti. Quod autem fidem non susciperent,
timor Principis in causa erat, cum tamen veram esse Dei legem
et japonensium falsam agnoscerent.

330. Anno igitur elapso, cum videret P. Franciscus Xavier
non posse numerum christianorum augeri, inde alio recesse-
runt, Christianis valedicentes ac eos Paulo (qui prius Angerus
dictus fuit) commendantes, ut docendi atque instituendi eos
curam haberet. Christiani autem multis cum lacrymis et cum

actione gratiarum de labore, quod propter ipsos susceperant,
sunt eos prosequuti ‘.

331. Ad alium igitur locum, centum leucas inde distantem,
cum portu ad quem Lusitani venire soliti erant, in navicula per-
exigua navigarunt, nec sine gravibus periculis, tum maris ven-
tis agitati, tum latronum, eo pervenerunt, et humaniter admo-
dum a duce illius provinciae fuerunt excepti. Erat tunc ibidem
navis quaedam Lusitanorum, et cum duos menses ibi egissent,
centum fere homines ad Christi fidem adduxerunt. Utebantur
autem libro illo japonensi. Sed cum frater noster Joannes Fer-
nandez idioma vernaculum, quod universis provinciis japonen-
sibus commune est, recte didicisset, relicto ibidem P. Cosmo
de Torres cum his qui christiani effecti erant, interiora ejus
provinciae P. Franciscus, comite eodem Joanne Fernandez,
perlustrare voluit, et ad civitatem quamdam insignem, quae de
Gamanguzi ® dicitur, iter direxit, ut quaenam esset in illis homi-
nibus ad suscipiendam Christi fidem dispositio exploraret. Sub
finem ergo Octobris hujus anni ab eo loco recessit, cum frigora
vehementia jam illa in regione inciperent; sed nec frigoris ac
nivium molestia, nec timor gentis incognitae nec iter magnis
periculis tempestatum ac latronum obnoxium retardarunt eum,
quem sitis evangelii Christi manifestandi urgebat. Aliquando
sub navigiorum tabulato se abscondere, ne cognoscerentur,
debuerunt; et in itinere terrestri nobiles aliquos equitantes, et
quidem velociter valde, sequi pedites tamquam eorum famuli
debebant; et quia itinera ignorabant, saepe noctu ad populos
perveniebant, in quibus madidi consolationem nulla invenie-
bant; et cum ningeret et plueret, in viis publicis ac plateis con-
sistebant, ubi lapidibus aliquando a pueris petebantur; et ta-
men fidem nostram catholicam ibi praedicabant. Et demum,
postquam quatuor menses in ea peregrinatione exegissent, ac
magnam provinciae partem perlustrassent, cum rmagno sSuo
emolumento quod vituperia, famem et frigus passi essent et
semper pedites, aliquando etiam nudis pedibus propter flumina
aut torrentes crebros, cum fere semper ibi pluat, et cum aliqua-
rum etiam animarum lucro, quas in Christo P. Franciscus ge-

i Pauli Japonensis litterae ad Societatis Patres ¢t fratres in Seminario Goénsi, 5
Novembris 1550,

2 Alibi ipse Polancus, rectius quidem , Amanguchi.

nuerat, ad P. Cosmum cum socio rediit; quo tempore multi
christiani, praeter centum illos quos reliquerat, effecti erant.

332. Decrevit ergo P. Franciscus quasdam litteras, quas
ab Indiae Gubernatore et Episcopo ferebat cum quibusdam
donis, ad ducem civitatis Samanguzi, quae decem millia domo-
rum plus minus habebat, eo se conferens, afferre. Sed quia non
nisi sequenti anno 1551 eo pervenit, non ulterius haec narratio
hic progredietur ‘.

333. Interim in tractu Comorinensi (Pescharia vocant) Pa-
ter Henricus Enriquez cum quatuor aliis sociis versabatur, et
fructus spiritualis in dies ibidem augebatur. Optimos quosque
neophytos ejus regionis elegerat P. Henricus ut eorum opera
in catechismo docendo uteretur, qui etiam, si quid peccatum
esset a christianis, ad ipsum referrent, et, si necessitas urge-
ret, parvulos, nostris absentibus, baptizarent; multi enim hujus-
modi parvuli moriebantur, adulti pauci. Consolatione autem ma-
xima hi homines Henricum afficiebant, quod hi officio suo egre-
gie per Dei gratiam fungebantur magnoque desiderio Deo ser-
viendi et magna cum promptitudine Patribus obediendi et, si
. oporteret, etiam pro amore Christi moriendi, commissa mini-
steria exercebant; ut merito propter eorum virtutem tamguam
fratres a nostris haberentur, immo et lusitanis et gentilibus mul-
tum aedificationis praestabant. Novem au decem numero hi
erant, et alii adjungi eis optabant, sed tantum eos P. Henricus
admittebat, qui sine ulla propriae utilitatis intentione ad Dei
obsequium idonei videbantur; et ita in singulis locis curatum
est etiam praeter hos ut esset qui homines congregaret et chri-
stianam doctrinam doceret; et ad eorum sustentationem aliqua
pecunia annua designata est. Puellae per duas horas mane,
pueri a prandio veniebant; sed postquam praedicti homines,
quos nostri fratres vocabant, coeperunt catechismum docere,
multo copiosior quam antea fructus capiebatur; quae enim ne-
Cessaria erant ad salutem, in malavari lingua addiscebant,
quamvis Pater noster et Ave Maria latine discerent, et non

! Francisci Xaverii litterac ad Patres et fratres Societatis Goae degentes, 3 No-

vembris 1549; idem fratribus Collegii Conimbricensis, 5 ejusdem mensis; idem Petro de
Sylva, Malacae Gubernatori, eadem die ; idem fratribus Patribusque Goae degentibus,
20 Novembris 1550.—Ignatii Francisco Xaverio patentes litterae, quibus ei omnem, qua

iliﬁe gaudet, potestatem circa Societatis privilegia communicat in India exercendam,
15 Januarii,

sine labore ut id bene pronunciarent instruerentur. Et hi pueri,
qui sine idololatriae cultu educantur, in religione Christi opti-
mam sui spem praebent; et ipsimet nostros incitare solent ad
idola comminuenda.

334. Hoc anno magna sterilitate ea provincia laboravit ob
pluviarum defectum ; nihilominus multae ecclesiae refectae,
aliae et novae confectae sunt, quas pro locorum qualitate bene
extructas lusitani libenter videbant,

335. Ad majorem instructionem, postquam aliqua verbo
P. Henricus de Incarnatione et mysteriis Christi dixisset, eadem
in malavari lingua scripta in foliis, quae pro papyro illis sunt,
relinquebat; unde cum postea eorum rationem exigeret, opti-
mam reddebant.

336. Decrevit idem Pater ad singula tractus illius loca se
conferre et in singulis mensem unum plus minusve haerere, ut
fidei nostrae mysteria exactius ipsis declararet; quod plurimis
in locis magna hujusmodi mysteriorum ignorantia laborarent.
Etita id facere coepit, et cum magna sua consolatione lectio-
num rationem exigebat, cum et credere et intelligere quae fidei
sunt, eos homines videret. Quia vero necessarium erat secta-
rum, quibus adhaeserant, errores ostendere, rationibus et Deo
juvante clare ostendebat, et coram christianis cum sapientibus
gentilium ac saracenorum de his disputans, quamvis procul
essent hujusmodi homines, ad eos se conferens, sic convince-
bat, ut omnino illi confusi, christiani hilares semper manerent,
ac talibus disputationibus nostrae fidei veritatem magis eluce-
secere, seque illam firmius credere faterentur; et aedicta, qui sa-
pientes esse videbantur inter infideles, disputationes hujus Pa-
tris valde timere coeperunt. Licet autem cognoscerent verita-
tem, mendacia magis amabant; quia eorum opera mala erant.
Magno dono spiritus ac eruditionis hic Pater a Domino donatus
fuit; sed et alii ejus socii malavarem etiam linguam didicerunt;
nec loqui tantum sed legere et scribere; quod facilius illis fuit
propter grammaticam ejus linguae, quam P. Henricus confece-
rat, cujus exemplum in Europam misit. Juvabat etiam quod
inter nostros cautum erat ne alio idiomate quam malavari ute-
rentur.

337. Jogus quidam (sic vocant eos, qui eremitae sancti
apud gentiles habentur), de quo superius scriptum est quod

vita et sapientia caeteris praecellebat, quique nostris familia-
ris erat, tandem a Deo illustratus, ipso die Pentecostes, Puni-
cali (ubi residet praefectus militum lusitanorum ejus provinciae)
fuit baptizatus, et omnibus ejus virtus et in orationibus devotio
ac lacrymae multum aedificationis praestitit; et ejus exemplo
novi christiani in fide suscepta confirmabantur, cum ejus et vir-
tus et sapientia et aetas summam apud suos auctoritatem ei
conciliassent. Ipse etiam, magno zelo, idololatriam apud infide-
les reprehendit et ad fidem christianam eos adhortatur. Ejus
etiam filius cum uxore et liberis baptizatus est; socer etiam
ac socrus cum aliis consanguineis ad religionem christianam
s@ Accessuros promiserunt.

338. Emmanuel Rodericus Coutignus, militibus lusitanis ejus
regionis praepositus, magno favore novos christianos ample-
ctebatur, et, quamdiu ejus officium durasset, eximius fructus
sperabatur. Punicali, ubi hic residet et ubi P. Henricus diutius
quam alibi commorabatur, hospitalem domum ad usum aegro-
tantium indigenarum institui P. Henricus curavit, et partim elee-
mosynis, partim poenis criminum a praeside ad pium opus ap-
plicatis, et etiam a nostris, sustentabatur, et tam gentiles quam
christiani ejus regionis opus hoc, ut insolitum nec unquam ibi
visum, et tamen summe necessarium, cum pauperes subsidio
destituti perirent, mirum in modum probabant. Fratres autem
nostri, dum in omnibus ministeriis pauperibus inserviunt, aedi-
ficationem homines id spectantes miram accipiebant. Est etiam
inventus unus ex illis neophytis, qui prius catechismum quodam
in loco docebat, qui huic hospitali praefici posset, qui cum et me-
dicus esset, et simul cum uxore sua pietati deditus, eo officio
egregie fungebatur; et tam rara mariti et uxoris virtus fuit, ut
intellectum sit, postquam unicum filium ac filiam unicam susce-
pissent, eos castitatem omnino servare. In lusitanorum usum
aliud hospitale, cum in tota ora Pescariae nullum esset, institui
etiam curabat.

339. Omnes fratres nostri Dei protectione et auxilio sic se
in ea regione gerecbant, ut eorum bonus odor non solum apud
lusitanos ac christianos indigenas sed etiam apud gentiles et
saracenos late spargeretur. Eorum autem labor assiduus in di-
scurrendo per varia loca, cum penuria victus et incommoditate
sSomni, virtuti patientiae non modicam occasionem praebebat;

nec solum verba sed exemplum eorum et admirationi et aedifi-
cationi hominibus erat. Quia tamen occupationes, licet sanctae
et necessariae, aliquid vel distractionis vel impedimenti ad
mentalem orationem adferebat, quam tamen cum examinatione
conscientiae conjunctam nunquam omittebant; domus tandem
quaedam Punicali instituta est, quo se recipere certis quibus-
dam temporibus possent, ut meditationi atque orationi et col-
lationi de rebus spiritualibus magis vacarent.

340. Cum P. Nicolaus Lancilottus, sub cujus obedientia
P. Henricus et ejus socii erant, scripsisset ut aliquos juvenes ad
se mitteret, quos in Collegio Caulani cum aliis institueret, rem
contulit Henricus cum christianis, et multi filios suos obtulerunt,
aliqui etiam adultiores se offerebant; sed ex illis duodecim tan-
tum Henricus elegit. Olim avelli a parentibus filii non poterant;
sed jam longe aliter erant affecti. Aliquos etiam juvenes quatuor-
decim vel quindecim annos fere natos, quorum ingenia bona et
ad Dei obsequium propensa videbantur, domi suae P. Henricus
instituebat et alebat, quorum profectus spiritualem consolatio-
nem ei adferebat.

341. Circa matrimonia neophytorum, difficilem admodum in-
veniebant prohibitorum graduum observationem, cum pro more
vetusto non solum in quarto et tertio sed in secundo etiam gradu
conjungi soliti essent. P. Franciscus Xavier, qui ut Nuncius
Apostolicus missus est, voluit ut primores gentis, Palangatis
vocant, accerserentur, et ut caverent a secundo gradu admo-
nerentur; unde in tertio et quarto gradu dispensare cum eis ta-
cite videbatur. Sed cum P. Antonius Gomez juberet ut etiam a
tertio et quarto gradu abstinerent, nec talium matrimonia
admitterentur, graviter illi tulerunt; unde ad talia matrimonia
contrahenda facultatem a Sede Apostolica petendam censebat,
quam ad aliquot annos Summus Pontifex concessit .

342. P. Nicolaus Lancilottus Caulani meliuscule guidem
habebat, sed tamen paulatim ejus vires consumebantur; labo-
rabat nihilominus in vinea Domini diligenter, et tam catechismo

i Miserat Xaverius hoc tempore Ignatio scriptum gquoddam, in guo facultates,

quae ipsi pro Indiae populis necessariae videbantur, enumerabat. Scriptum hoe, re "’fi‘
ligenter cum Patribus domi discussa, quibusdam etiam animadversionibus propria
manu adjectis, obtulit Ignatius Pontifici, qui benigne facultates omnes Ignatio, et per
Ignatium Xaverio concessit.

docendo €t concionibus ad lusitanos habendis, quam in pueris
doctrina christiana ac litteris instituendis vacabat, et in Col-
legio Caulani instituto quinquag'mtq hujusmodi pueros alebat
quamvis nullus reditus stabiles id Collegium haberet. Multos
etiam ad Christi fidem adducebat, et vix, licet strenue laborans,
decimae parti occupationum quae occurrebant, satisfacere po-
terat.

343. In civitate Cochinensi nostris praeerat P. Franciscus
Enriquez. Ibidem et P. Balthasar Gagus tam lusitanorum gquam
indigenarum spiritualibus utilitatibus inserviebat; et magnum
numerum infidelium ad Christi religionem adducebant. Vica-
rius, nam eo tempore sub Goénsi Episcopatu Cochinum erat,
postea Episcopum proprium a Sede Apostolica accepit, ma-
gna charitate nostros complectebatur; et scripsit ille P. Ignatio
rogans ut a Summo Pontifice aliquas facultates spirituales, ad
auxilium Christianorum in India maxime necessarias, obtineret.
Hic primus fuit sacerdos, qui comurinenses coepit baptizare,
et, ut ipsemet scribit, uno die mille ac mille et quingentos bapti-
zabat, et tribus annis, quos ibidem exegit, super centum et
viginti millia se baptizasse testatur. Nec mirum est quod id
Vicarius et sacerdos fecerit, cum etiam milites, qui circa annum
millesimum quingentesimum suis classibus oras maritimas per-
lustrabant et multis in locis arces condiderunt, hominibus illa-
rum regionum, quos captivos ducebant, baptismi Sacramentum
conferebant; et alii etiam, qui ad Christi fidem vel metu, vel
spe alicujus emolumenti, vel alias ob catsas parum decentes
adducebantur, persaepe baptismum recipiebant; doctrina autem
christiana pene nulla apud hos christianos erat, unde propter
ignorantiam et pravas consuetudines ac peccata quodammodo
melius eis fuisset baptismum non accepisse, quam, eo accepto,
gentilium more vivere. Nec id tantum initio in usu fuit, nec
tantum a militibus factitatum, sed usque ad id tempus, quo
nostri in Indiam missi sunt, hic abusus duravit, et Sacerdotes
militarem in modum infideles baptizabant, qui parum admodum
\"El nihil eorum, quae ad articulos fidei pertinent, eos docebant.
(-u_m hoc P. Ignatius intellexisset, singulare remedium fore
eXistimavit si puerorum Collegia et domus catechumenorum
Pluribus in locis instituerentur; quod et nostris, qui in India
Versabantur, magnopere placuit; nam experientia eos docebat,

10

gquod cum non recta via ad fidem plurimi accederent, aligui
post baptismum ad idololatriam redibant, et gui inter christia-
nos vivebant, aegre admodum ad christianam doctrinam au-
diendam adduci poterant, et mores infidelium mordicus réetine-
bant. Nostri igitur, haec considerantes, catechismo praecedente
utebantur, et pauciores quidem sed melius instructos ad fidem
adducebant, et ad vitam fidei consonam traducendam horta-
bantur.

344, Idem P. Franciscus in tractu Comurini vel Pescaria,
et P. Nicolaus in locis, ubi versabatur, faciebant ; et aliquando
tres menses et amplius catechumenos detinebant, antequam
sacro fonte baptismi abluerentur. Et cum interrogati cur fierj
vellent christiani, dicerent quod ad tyrannidem suorum domi-
norum evadendam, vel ob paupertatem, vel quid hujusmodi,
docebantur quid esset christianam fidem profiteri et cur fieri
Christiani deberent; et qui non ovile per ostium intrare vole-
bant, non admittebantur. Nondum tamen ferre posse neophytos
omnia praecepta ecclesiastica eo tempore satis constabat,

345. Et P. quidem Nicolaus Lancilottus non in ea sententia
fuit ut tantum virtus in operariis ad Indiam mittendis, si doctri-
na non adesset, sufficeret; immo in naturalibus scientiis exerci-
tatos eos esse debere existimabat, ut rationibus convincere pos-
sent eorum errores . Aliqui enim inter ipsos tenent quod non sit
Deus, alii quod multi sint Dei, alii quod sunt boni Dei et mali
Dei, et bonos adorant ut ipsis bene faciant, et malos ne ipsis
noceant; alii animas hominum , bestiarum et plantarum ejusdem
rationis esse sentiunt, et cum homines moriuntur, pro meritis
renasci, vel feliciores, ut filios alicujus reginae, vel dominae,
vel nobilis foeminae, vel infeliciores, ut bestias, aut arbores,
aut homines miseros. Adorant omnia elementa ut viventia,
astra et animalia; quae omnia et alia hujusmodi rationibus con-
vincenda sunt; et eo diligentius quod inter eos aliqui sunt, quos

t Cosmi Annes Regi Porthgalline de rebus indicis, epistola, Bazaini, 80 Novem-
bris 1547.—Nova erat in mundo Societas, ignotae Europaeis Indiae regiones et in plu-
ribus ab Europa dissimiles; unde mirum non est tot in illis initiis de mittendorum in
Indiam conditionibus sen qualitatibus motas fuisse controversias, immo non unam apud
omnes fuisse de Francisei Xawverii et aliorum in India agendi ratione opinionem. Cita-
tae supra epistolae auctor haec verba scripsit, quae lusitani scriptores aliigue Socie-
tati infensi ad nauseam usque repetunt: * Porque os Padres que ¢a vierdo da Ordem de
Jesus, tirando Mestre Francisco, todolos oulres nfio s40 CAPAZES PETA iS80.,

canctos vocant, quorum exterior modestia et paupertas tanta
est, ut etiam religiosi arctissimam vitam ducentes eis inferiores
videri possint; cum nudi fere tantum perizomatis circa pudenda
utantur, vel ex panno vel ex herbis confectis; immo et vulgus
hominum hoc fere modo vestitur, et fructibus palmarum ac
herhis vescuntur et piscibus; aliqui autem divites oryza victi-
tant; carnibus etiam quibusdam in locis utuntur. Virtutes tamen
omnes laudant et admirantur, praecipue castitatem. Tam subditi
sunt temporalibus dominis ut eos possint vendere pro suo arbi-
tratu, immo et filii, et nepotes, et fratres a parentibus, patruis
et fratribus vendantur; et hoc genus servorum venditur ita ut
eorum greges utriusque sexus perinde atque ovium vendantur.
Quidam etiam seipsos vendunt, vel ex animo ut postea fugiant,
vel gquia fame urgentur; et quia nostri emptiones hujusmodi
servorum improbabant, nec licite exerceri posse asserebant, in
multorum lusitanorum offensionem saepe incurrerunt. Hinc
etiam tanta licentia in quibusdam veteribus christianis ortum
habuit, cum fuerit qui viginti et quatuor concubinas hoc modo
emptas domi haberet. Et remedium magnum fore P. Nicolaus
censebat, si Summus Pontifex decerneret ut quiqumque servam
hujusmodi violaret, ejus dominio illa excideret, et libera omni-
no esset. Et haec de abusibus sint dicta.

346. Goae in praedicatione P. Antonius Gomez cum magno
fructu se exercebat; et viginti sex lusitanos admiserat, quos et
in virtutibus et in litteris exercebat. Sed fere totidem ex pueris
vel adolescentibus indis, qui in Collegio Sancti Pauli institue-
bantur, ex Collegio ejecit, ac postea omnes hujusmodi, alium
alio dimittens. Hujus autem ratio haec erat: quia ille zelo bono
plenus, sed non secundum scientiam, onera graviora neophytis
imponeret quam ut ferre possent, et renasci denuo eos oportebat
ut ad institutum nostrae Societatis, ut P. Gomez cupiebat, sese
accomodarent. Et quidem ex Lusitanis ipsis dilabebantur aliqui;
cum cibum, potum, somnum, lectionem et orationem in no-
:.itris quidem ad normam Collegii Conimbricensis vellet exigere;
in indis vero, cum eos inquietos et sine spiritu videret, coepit
€0s variis mandatis et constitutionibus arctare et horas contem-
Plationis, orationis, et examinis indicere. Admonebat quidem
AJlitonil.lm P. Nicolaus non esse vinum novum in utres veteres
Mittendum, et pedetentim cum illis procedendum esse, qui non

parum facturi erant, si christianorum vitam tenerent; sed in
sua sententia Antonius perseveravit. Recedente autem P. Nico-
lao Cochinum, prout P. Franciscus Xavier injunctum relique-
rat, coeperunt inde adolescentes diffugere *.

347. Cum autem P. Franciscus, qui id temporis nondum
in Japonem profectus fuerat, animadverteret P. Antonium
valere quidem concionandi et confessiones audiendi sed non
gubernandi talento, mittere in Insulam Ormuzi, ut superius di-
ctum est, eum constituerat. Sed quia valde gratus erat in con-
cipnando Goae, amici impetraverunt a P. Francisco ne eum
inde removeret ; unde, mutata ille sententia, Patrem quidem
Gasparem in Ormuz, ut diximus, misit, Antoniumvero Gomez in
Collegio Goénsi sic reliquit ut curam aliorum haberet, excepto
P. Paulo, quem in eodem Collegio omnium, qui de Societate
nostra in India versabantur, Superiorem esse voluit, eorum,
inquam, qui extra Collegium Goénse versarentur; sed quoniam
Goae curia Pro-regis semper esse solet, eumdem P. Paulum
Goae residere voluit; et sic jussit ut Superiorem eum haberi,
donec P. Ignatius aliquem mitteret professum, qui caeteris de
Societate in India praeesset *.

348. Cum autem P. Ignatius anno 1549 per patentes litteras
P. Franciscum Xavier Provincialem praepositum suo loco in
India constituisset, et, co absente , Rectori Collegii Goénsis vi-
cariam auctoritatem ad gubernationem nostrorum in India de-
disset; cum perlatis patentibus litteris in Indiam, abesset longe
P. Franciscus, qui jam eo tempore apud japonenses versabatur,
dubium exortum est an P. Antonius Gomez, cui tantum collata
erat auctoritas in collegiales nostros Goé&nses, quos ipse in So-
cietatem admiserat, an P. Paulus, cui totam suam facultatem
P. Franciscus in omnes alios Societatis homines reliquerat, pro
Superiore habendus esset. Ad litteram quidem P. Antonius Go-
mez, ut Rector Collegii Goénsis, vices P. Ignatii habiturus vi-
debatur; et ipse sic sentiebat, et affirmabat; sed alii intentionem
P.Ignatii eam esse videbant, ut non everteret quod P. Franci-
scus praesens constituerat; unde juxta mentem P. Ignatii Paulo

t Ignatius Magistro Didaco, de iis quae a Societate in Europa gerebantur, addens
quaedam pro India monimenta, 15 Januarii 1550.

2 Franciscus Xaverius Patri Antonio Gomez, de iis quac Goae praestare debet, et
de modo subditorum amorem sibi conciliandi, 5 Novembris.

obediendum existimabant, donec P. Franciscus, certior de
omnibus factus, pro auctoritate sibi data rem declararet. Cum
autem pro Rectore se gereret Antonius, usus est ea potestate,
guam P. Simon in Portugallia amplam ei dederat; tum demum
omnes pueros indos expulit, et lusitanos in Collegio admissos
tantum retinuit; et reditus illos annuos, quos Portugalline Rex
Joannes in usum puerorum indorum alendorum assignari jus-
serat, in usum nostrorum, qui operarii futuri erant, convertit,
ratus quidquid ipse statueret id Regem ratum esse habiturum.

349. Et hoc anno 1550 ita res Goénses habebant. Quid autem
postea sit consequutum, adveniente P, Francisco, suo loco vide-
bitur. Nostri quidem, expulsis indorum filiis, quietius domi age-
bant, et ipse P. Antonius extra domum neophytis diligenter
favebat, et tam Pro-rex quam Episcopus et alii primarii viri
gquod ab eis petebat ad utilitatem indorum concedebant. Multi
“etiam christiani in dies efficiebantur *.

300. Bazainum, quae civitas est regni Chambaiae, opera
‘P. Melchioris Gonzalez hoc anno diligenter exculta fuit; et dici
Vvix posset quam copiosus fructus in neophytis ex ejus exemplo
et doctrina provenerit, ut litterae tam praesidis illius arcis quam
“civitatis ac personarum particularium testabantur. Plurimi ad
Ecclesiae gremium accesserunt.

351. In civitate Sancti Thomae, Chiromandel vulgo dicta,
P. Cyprianus cum alio fratre nostro diebus dominicis et festis
concionabatur, et quotidie christianos indigenas catechismum
docebat, et utrumque ministerium ad magnum animarum pro-
fectum cedebat. In operibus etiam pietatis ac misericordiae
totus erat, ut testarentur lusitani ne unam quidem horam quie-
tis bonum senem habere, cui tamen corporis vires divina boni-
tas conservabat. Civitas ea magna est, et multas habet lusita-
norum familias; numerus etiam eorum, qui fide Christi illumina-
bantur, magnopere per ministerium P. Cypriani augebatur;
Sed et lusitani non parum proficiebant, et Patris Sancii ap-

! Joannis de Alburquerque, Gotnsis Episcopus, Ignatio, de rebus Societatis, 1550,

ldem Regi Portugalliae, de conversione et baptismo nobilis cujusdam; de indorum,
sacerdotum praesertim, libris; de rebus per Patres Praedicatores et Societatis Jesu
Zestis; de interponenda Regis auctoritate ut Patri Antonie Gomez concionandi in ca-

!‘Edmh ecelesia munus decernatur; de tribus lusitanis Societatem Goae ingressis, 28
Novembris 1548, »

pellatione quam bene de illo sentirent testabantur. Quemdam
habebat socium, cujus opera in ministerio utilis ei erat.

352. Malacae P. Franciscus Perez cum fratre Rocho dc
Oliveira, tam exemplo quam verbo, et lusitanos et neophytos mi-
rum in modum adjuvabant. Qui in Indiam Malaca veniebant,
reformatam esse civitatem illam, quae prius summa licentia
abutebatur, P. Francisci opera testabantur. Concionabatur et
ipse dominicis ac festis diebus lusitanis et totam hebdomadam
confessionibus audiendis, doctrinae christianae et aliis operibus
pietatis impendebat. Rochus autem quadringentos pueros le-
gere et scribere et catechismum ac mores bonos docebat; et
incredibilem omnino fructum ex hujus Patris opera ejusque
socii provenire affirmant.

353. In Molucis insulis septem ex nostris hoc anno in con-
suetis laboribus, qui, supra quam dici facile posset, magni
sunt, versabantur, ad conservationem christianorum et infide-
lium reductionem. Collegium illud P. Vincentii in arce Chran-
ganoyr nuncupata, non visum est P. lgnatio interposita Re-
gis. autoritate vel alia ratione procurandum, nec onus illud
subeundum, guod illi boni religiosi ordinis S.* Francisci hacte-
nus ad Dei gloriam subierant. Quod P. Ignatii responsum tams
quam divinitus datum nostri acceperunt, nec de eo amplius
guicquam egerunt '.

354. Fuit in insula hoc anno 1550 P. Gaspar Franciscus,
Vivevat ac familiariter agebat cum saracenis, turcis, arabibus,
persis, abexinis, gentilibus ac judaeis, ex his qui post captivi-
tatem babilonicam illis in locis manserunt; ex his etiam, qui ex
Castella et Portugallia fugerant, permulti erant, quorum ali-
qui ad Christum conversi sunt. Disputabat crebro tam cum illis
quam cum saracenis. Magna judaeorum multitudo in montem
Sion convenerant, nam a tribus annis suum Messiam venturum
exspectabant, et convicti ac suos errores confitentes, veritatem
tamen admittere nolebant, guia corrupti et abominabiles facti
sunt in studiis suis.

355. Armenios etiam quosdam semichristianos, quia sara-

1 Tgnatius Rectori Collegii Goénsis, de Episcopo Cochinensi et Fratre Vincentio,

et de usu privilegiorum Societati concessorum, 16 Januarii 1550; Frater Vincenatins
Regi Portugalliae, de Collegio, gquod in urbe Cranganer erexerat regebatque , Crangi-
nori, 1 Januarii 1549,

cenorum etiamerroribusinfecti erant, sicuti et ruthenos, ungha-
ros, et aliquos, qui fidem abnegaverant, janiseros, graecos ac
italos, et aliarum nationum homines reducere ad Ecclesiae san-
ctae gremium conabatur. Provocarunt ' eum saraceni ut cum
gquodam suo philosopho in quadam rupe sterili, utpote salis,
sine aqua aut re ulla viridi, maneret, nec ullus hominum eos
adiret; ut qui diutius famem et sitim sustinuisset, ejus lex potior
haberetur. Quibus respondit Gaspar Deum non esse tentandum
et per doctrinam hanc quaestionem melius decidi posse; quod si
non posset elucescere hoc modo veritas, tunc id quod illi propo-
nebant fieri posse. Sed illi disputationem omnino reformida-
bant *.

356. Cum tamen victus esset anno superiori in disputatione
doctor quidam eorum magni nominis, et ejus uxoretfiliae Christi
fidem suscepissent, saraceni multi ad Christi fidem animum ad-
jecerunt; et quod prius ignominiae loco apud ipsos erat, scilicet,
christianum fieri, honori esse coepit. Unde quotidie aliqui con-
vertebantur. Aliqui tamen cum illi occurrebant in via publica,
dum, tintinnabulo pulsato, ad christianam doctrinam homines
congregabat, aures obturabant, quia non solum in gestis et ver-
bis, sed etiam in tinnitu campanulae vim incantationis esse di-
cebant, ne forte audientes et ipsi converterentur. Tam late chri-
stiana doctrina patebat, ut etiam saraceni eam addiscentes
cantarent. Cum autem christiani magno fervore processiones
facerent, et litanias recitarent, et flagellationibus uterentur, et
cum eis incedentes pueri christianam doctrinam cantarent, sa-
raceni timentes ne multi ex ipsis ad Christi fidem accederent, et
ipsi imitari processiones voluerunt et cantum, dicentes: Dews
est unus solus, est Deus. Semel tamen accidit ut non verbis
solum sed etiam lapidibus christianos impeterent, qui in campum
fugiendo egressi sunt, prout catholicis tempore Sancti Chry-
sostomi accidit, cum ab arianis persecutionem paterentur.

357. Inter disputationum fructusille fuit, quod jogus quidam,
magnis abstinentiis, castitate, et paupertate et mortis praedica-

_‘ Sed prius Gaspar Saracenos ad disputationem nitebatur allicere. Vid. Marw.,
Hist. Ind., ). 14 (Sicin margine),

# Haec pertinere videntur ad annum superiorem (fta in margine). Pertinent autem
tum ad superiorem tum ad praesentem anpum; ca enim suis Gaspar in litteris enarrat
Auas dedit anno 49, eaque repetit in binis hoc anno 5 datis.

tione sanctus ab omnibus habitus, ad Christum conversus est.
Is monasterium guoddam aedificaverat extra urbem. Cum
autem se captum esse dilectione disputantis P. Gasparis dice-
ret, triginta dies postulavit ad deliberandum de religione
christiana assumenda; cui suasit Gaspar ut quinque ictus flagel-
li propter Christi amorem quotidie assumens, ab eo peteret
illustrari quam legem esset secuturus. Cum autemnocte quadam
pro more suo Dei perfectiones contemplaretur, vocem magnam
audivit, quae dicebat: quid agis? , quid agis?, ingredere viam
quamt te docuit; sola christianorvmm lex vera est. Vidit deinde
velut ornamenta quaedam ecclesiastica, qualia in solemnioribus
Missae sacrificiis cerni solent. Cum igitur die sequenti Rex Or-
mutii saracenus eum quaereret, se abscondit, ne inveniri pos-
set, et propere ad P. Gasparem profectus baptismum petiit; qui
magna cum solemnitate ei collatus est, et cum magna gentilium
confusione, qui aquam bibebant, ut reliquias sacras, qua ille
pedes lavabat. Et eo baptizato , per mediam civitatem saraceno-
rum cum cruce elevata transierunt, ut eam in monasterio jogi
hujus constituerent; et idolis confractis, ecclesia ibi facta est; ubi
et ipse P. Gaspar substitit, et, populo id petente, Collegium ibi
Societatis instituere voluit, ubi quadraginta collegiales possent
sustentari. Erat autem tantus populi fervor in eleemosynis ad
hoc opus conferendis, ut esset qui quingentas et qui quatuor
millia contulit *; alii quidquid habebant, largiebantur. Sed Do-
minus Emmanuel de Lima, Praeses arcis, solus sine aliorum
opera collegium hoc dotare voluit, cum fructum uberem ad Per-
sidem, Arabiam, Aethiopiam, et alias regiones ex eo proventu-
rum speraret.

3568. Non autem facile erat ex India operarios in regnum
Ormutiae mittere; quare eorum seminarium ibidem instituen-
dum videbatur. Cum autem ipse P. Gaspar ad Sinarum regni
se cito evocandum crederet, aliquos seniores et scholasticos
aliquos ex India mitti cupiebat, et praeter domum ac dotem
Collegii, etiam domus supellectilia et ecclesiae denodia et in-
structisimam bibliothecam relinquebat. Plurimi Societatem in-
gredi cupiebant; sed sex tantum admisit; ex quibus unus post
guamdam concionem P. Gasparis in publicum egrediens, in

t Sic in mss., non designata pecuniae specie, guae offerebatur.

platea vestibus se spoli.zw_'it et‘ pauperi dedit,l et prope cruce?n
dormiens pauperum ministerio vacare coepit; et postquam in
Societatem admissus est, martyrium affectans, sub obedientia
p. Gasparis in Persiam mitti cupiebat; alter post concionem ad
ejus pedes provolutus cum lacrymis dicebat se velle cum ipso
mori propter Christum ; tertius, cum in platea blasphemiis gra-
vibus et inauditis uteretur ludi gratia, et a P. Gaspare repre-
henderetur, sic est compunctus ut se velle cum eo mori testare-
tur, et ne se desereret precabatur. Tres alii modo simili ei ad
convivendum et commoriendum seipsos obtulerunt. Sic alii fere
duodecim omnia bona sua in ejus manus resignare, ut pauperi-
bus distribueret, parati erant et eumdem sequi; sed praeter sex
praedictos, nec hos nec alios, qui id ipsum optabant , admittere
voluit, donec de Collegio admittendo quidquam certi P. Fran-
ciscus constitueret. Si tamen ad Sinarum regnum eundum ipsi
esset, eos ut coadjutores, licet non in Societatem nostram ad-
mitterentur, adduci posse cogitabat. Interim et in spiritu et in
litteris sex illos domesticos excolebat; et aliqui praeter illos ad
lectiones accedebant, quos in desideriis patiendi propter Chri-
stum omnes inflammabat.

359. Cum concionaretur in ecclesia P. Gaspar, evocatus
est a rege Ormutii, qui cum eo contulit animum suum ad Chri-
sti religionem propensum ; se timere tamen primores regni ne
tumultuarent significabat. Ad id visum fuit expedire ut dispu-
atio quaedam coram ipso institueretur, cui cum primores dis-
simulanter evocati adessent, sperabat P. Gaspar, hac ratione
detectis erroribus, non aegre laturos esse saracenos si Rex
Christi fidem amplecteretur. Et fere viginti millia saracenorum
commota erant ut eodem die, quo Rex baptizaretur, et ipsi
etiam baptismum susciperent, et multi ex nobilibus jam de no-
minibus christianis et de patrinis agebant. Sparsit interim hu-
Mmanae generationis inimicus famam quod Rex jam christianus
erat; unde id, quod cum Rege Gaspar constituerat, ad effectum
non venit. Et cum aliqui ejus subditi Regem a suo proposito re-
movere blanditiis non possent, quosdam ex suis sapientibus
(tazizes vocant) ad eum miserunt ut dogmata Mahometi prae-
dicantes eum a christiana religione revocarent; quos Rex lapi-
dibus caesos in exilium misit. Sed tandem quinque ex primori-
bus Regem adeuntes ac ei minitantes quod ipsum essent deser-

turi, et quod regnum esset amissurus, id obtinuerunt. Unde
Rex quod promiserat P. Gaspari non praestitit; et magna pars
eorum, qui moti ad religionem Christi fuerant, in suis tenebris
perstiterunt. Interdictum est etiam Gaspari, ut malefico, qui
suis incantationibus Regem seduxisset, ne ad palatium accede-
ret, Conguesti sunt etiam apud Reges Persiae et hortabantur
eos ut contra christianos arma caperent; et dum P. Gaspar sup-
plicationesinstitueret, in quibus quinquaginta et sexaginta simul
se flagellis caedebant, decreverunt saraceni nullum suae sectae
hominem ad Christi fidem accedere permittendum esse; unde
aliquos ad id propensos abscondebant, aliis pecuniam dabant
ut a Christi fide revocarent. Multis etiam contumeliis P. Gaspari
illudebant et ex quadam eorum Moschea, quae erat in editiore
parte montis et Collegio imminebat, vocibus magnis adversus
eum clamitabant. Judicavit autem Gaspar hane Dei injuriam
non ferendam, et cum noctu de Passione Domini concionatus
esset, crucem magnam accepit, et ad montem illum ascendens,
ubi crucem injuriis afficiebant, in ea ipsa Moschea crucem con-
stitui fecit, et tantus terror saracenos invasit, ut mane multa
illorum millia vociferarentur, et Mahometum ut injuriam a
Christianis factam ulcisceretur, invocabant. Statim omnes mo-
scheas, quas in campo habebant, deseruerunt; ex illa autem
moschea eremitorium Btae. Virgini sacrum confecit et virum
bonum , quiibidem poenitentiae operam dabat, constituit *.
360. Cum saraceni ut sectam suam meliorem quam chri-
stianam doctrinam et religionem ostenderent, varias inter suos
populares conciones haberent, et in quadam Moschea, quae
in medio christianorum erat, magnis clamoribus omnia imple-
rent, unde populus christianus a P. Gaspare remedium adhiberi

! Clariora haec fient, si consulas Trigault, cujus verba hic habes: *Ergo in aciem

egreditur Gaspar; copiae fuerunt, doctrinae christianae auditores, pueri ac puellag;
arma crux una, quantam duo possent sustinere. Cum ea cohorte postgquam noctu, ut
feria quaque sexta solebat, de Dominicis tormentis verba fecisset, inspectantibus mau-
ris (noctes enim Armuziae rebus agendis aptiores fere vigilabantur) in montem subit
et per otium in misquitae summo apice, unde potissimum crucem consueverant dete-
stari, opere caementario crucem figit, Terruit ea res (mirum dictu) et saracenos ita
obstupefecit, ut ne mutire quidem illorum quisquam ausus fuerit. Matotinis vero horis,
ubi ex alto patunit vexillum fidei nostrae, aliquot mahometanorum millia concurrerunt,
€1 non secus ac si, capta civitate, hostium pro muris vexilla conspicerent, refugerant,
Mahometem porro ad ista caecum, ad suos ejulatus surdum, lamentabiliter inclaman-
tes, aediculam Gaspari religuerunt; qui jam expiatam Virgini Mariae victrici, a Monte
cognominatae, dedicavit, et pium hominem loci custodem, gui suorum scelerum poenas

postulabat; misit ille ad Regem qui suo nomine petcrt?nt ut cla-
mores illos prohiberet saltem quando ipse quod promiserat non
implebat. Cum autem saraceni non curarent magnopere postu-
lationem P. Gasparis nec suos clamores omitterent, significavit
illis Gaspar quod, nisidesisterent, cum suis discipulis pueris, qui
christianam addiscunt doctrinam, ad Moscheam iturus esset, et
crucem in ea collocaturus; et eodem die quinque cruces confici
jussit; et die sequenti, instituta supplicatione ac litanias decan-
tando, erectas omnes has cruces deferebant. Cum ergo ad por-
tas Regis accessissent, tantus terror saracenos invasit ut fugien-
tes omnes dilaberentur. Rex autem ipsum Gasparem accersivit,
qui ei oceurrit usque ad gradus domus et deducens eum cum in-
terprete Garcia de la Pefia coggit ut inipsius regia sede sederet,
ipse autem Rex genua flexit, ut ejus manum oscularetur et ve-
niam peteret, et se aliguando impleturum gquod promiserat,
affirmavit; jussitque statim ne amplius in Moschea jam dicta
clamaretur nec in tota insula in honorem Mahometi; et locum,
ubi alcoranum habebant, in quo voces illae personabant, occludi
muro jussit. Dedit etiam P. Gaspari aliqua dona in usum Colle-
gii. Primores autem saraceni minabantur bella et insulam in
solitudinem redigendam ; tamen floruit magis quam unquam, et
vectigalia, quae ad quadraginta millia coronarum prius ascen-
debant, ad centum et vinginti millia ascenderunt; et naves,
quae Mecham pergebant, Ormuzii vectigalia solverunt. Nec
displicuit principi persarum quod prohiberetur illa Mahometi
praedicatio, quia illi saraceni legem turcarum, a qua secta per-
sarum diversa est, profitebantur; totus autem cultus sarace-
norum in hujusmodi clamoribus in laudem alcorani positus est,

361. Sed quod per principes saracenos vicinos obtineri non

au‘repctebm‘ ibi collocavit. Eom locum Gaspar coelestium rerum contemplationi
alﬂ_tissimum affirmabat. Et sane dubitandum non est eum ibi frequenter suos cruci
triumphos, tantum terrorem hostium, ex animo gratulatum. Nee saraceni solum hanc
nebis aedem religuerunt, sed caeteras in agris omnes, et praesertim majorem unam,
&tlabatam dictam, ubi quotannis impios suos ritus et foedas novaculis lacerationes
mxﬂ_ﬂ Pompa peragebant., (L. C., lib. 11, cap. xix.)—Haec autem si cum iis conferas,
4uae jejune admodum seripsit Barzaeus, mire amplificata adjunctisque vero similibus
:::::‘1::: Vidtti_)ul:]lnrAl;’\.IIﬁd tamt?n, practer Ga_sparig litteras, habuisse praec manibus
e docnn::m i historici creder}m sunt; ipse enim Pcflam:us, d!.lm aliud nihil agit quam
mpcrinmn:ﬂ_t!;}excerpcm scribenda , .qu.a?.edan.! addu.‘quaﬁ: in litteris Barzaei haud
sy o= rlandinus autem caute in lrslut in caeteris, agens, Barzaei enarrationem
amplificat sed decartat, et Polanco ipso brevior est.

potuit, per aliquos christianos tentatum est; et cum novus
Praeses in arcem Ormuzii missus esset, viginti millia ducatorum
ei offerebant ut aperire occlusum alcoranum juberet. Ille tamen,
inconsulto P. Gaspare, noluit id permittere ; cum ergo eum in-
vitasset ad prandium et rationem ei reddere coepisset, cur ape.
riendum alcoranum censebat, gravi quodam syntomate cor-
reptus, ex quo mori timuit, destitit omnino a tractatione resti-
tuendi alcorani, immo ad Moscheam evertendam operam suam
obtulit. Aligui etiam mali christiani, qui praesidem subornatum
a suracenis excitabant, vel statim mortui sunt, vel in eas cala-
mitates inciderunt, ut deleta eorum memoria videretur.

362. Pax itaque magna consequuta est, et Christi Ecclesia
magnopere tam numero quam virtutibus et operibus pietatis
crescebat. Singulis diebus Veneris in campo, ut frequentior
auditorum multitudoe juvari posset, noctu de aliquo mysterio
Passionis Christi praedicabat, non intermittens quotidie cate-
chismum pueris declarare; dominicis autem diebus ter concio-
nabatur, mane quidem in summo templo populo; post meridiem
autem servis utriusque sexus, quamvis multi de populo etiam
veniebant; postea demum aegrotantibus in hospitali. Magnus
autem erat christianorum fervor ut speciem quamdam primiti-
vae Ecclesiae referret; plurimi ad Christi fidem accesserant et
quotidie accedebant, inter quos baptizavit neptem cujusdam
principis, qui giariffe meze dicebatur, Arabiae Regis, guae
cuidam viro primario persae nupserat; qui, cum legatus esset
Regis Persiae, conquestus est quod vis illata fuisset uxori ut
christiana fieret. Hac de causa Persiae Rex retinuit Henricum
de Macedo, Legatum Regis Portugalliae, qui apud ipsum erat
foederis ineundi gratia, et injunxit ut Praesidi Ormuzii scri-
beret, ut mulierem illam, quae jam christiana erat, ad se mit-
teret, ut ad fidlem Mahometi rediret; alioqui se bellum statim
illaturum minabatur. Cum autem consilium inirent christiani
de responso Regi Persiae reddendo, rogatus sententiam P. Ga-
spar: nolite, inquit, sanctum dare canibus, nec tradatis bestiis
animas confitentium Deo; et ita constituerunt omnes potius
mortem subire quam quod Rex Persiae (Jatamasz vocant) po-
stulabat, efficere. At Dei bonitas furorem principis illius com-
pressit, et Henricus de Macedo, confirmata cum eo pace, inco-
lumis rediit; foeminam autem illam viro cuidam honorato nuptui

p, Gaspar dedit, quae mirum in modum in christiana pietate
profeCi.t- Ex eisiq'ui bal?tlsmL la\lrlacrc? reg.eneratl sunt , Tr}ag‘na
pars miraculis fuit ‘excitata ; alii enim videbant Beatissimam
Virginem, alii Christum, alii noctu voces audiebant, quibus ad
christianam religionem movebantur; ut videatur Dominus ex
turba illa saracenorum suos elegisse et ad Ecclesiae caulam
adduxisse.

363. Dum cogitaret in provincia Arabiae felicis, quae
Aman vocatur, ubi quatuor civitates magnae ex primis, quas
Mahometus seduxit, sunt, fructum uberem provenire posse,
gquod gens illa simplex sit, et valida, et ad bonum propensa
(amonitas Scriptura vocat), venerunt ad eum ex eadem provin-
cia duo viri baptismum postulantes, qui, dum instruerentur in
catechismo, commotos multorum animos in ea provincia refe-
rebant, et P. Gasparem in ea spectari. Sed P. Francisci prac-
ceptum non permittebat ex regno ac civitate Ormuz per trien-
nium egredi; cum enim timeret ne in Persidem desiderio mar-
tyrii se P. Gaspar conferret, in virtute obedientiae id ei prae-
seripserat. Ex sociis tamen, quos habebat, aliquos eo mittere
cogitabat. Regio illa aestibus maximis obnoxia est, et palma-
rum fructibus ac piscibus sine pane incolae vescuntur.

364. Cum multis morbis hoc anno populus vexaretur, et
omnes sacerdotes maximi templi graviter simul cum Vicario
laborarent, confessionum pondus ac sepulturae labor P. Gaspari
fuit subeundus, immo et vicario Viecarii officio fungi debuit. Mi-
sit autem in Portugalliam Paulum, qui olim jogus fuerat, qguem
Praeses, Emmanuel de Lima, in regnum illud deducere voluit '

365. In Brasilia interim christianae religionis negotium ali-
quos progressus faciebat, et opera nostrorum tam christianis,
qui ex Portugallia venerant, quam indigenis, quiad fidem con-
Vertebantur, erat valde necessaria, cum tamguam oves non ha-
bentes pastorem essent; et utrique multas et magnas molestias,
Plusquam verbis facile explicari possit, tam corporales quam
Spirituales nostris inferebant; unde patientia valde illis neces-
saria erat. Nam neophyti magnas persecutiones a gentilibus fe-
rt:?bam;; et cum quemdam juvenem occidissent christiani, armis

= e

c Gasparis Barzaei litterae ad fratres Conimbricenses, 100 Decembris 1549 et sub
MEmM anni sequentis 1550,

arreptis, aliquos ex his vulnerarunt, et consequutafuisset caedes
ac devoratio mutua captorum vel occissorum, nisi pacem nostri
conciliandam inter eos curassent. Id autem expedire visum est
ut, sicut fide, sic etiam habitatione christiani a gentilibus segre-
garentur ',

366, Veniunt christiani dominicis ac festis diebus ad Missae
sacrificium audiendum; quod aliis et odii et invidiae causa erat,
propter favorem, quem nostri christianis neophytis merito prae-
stabant. Manebat inter eos Vincentius, frater noster, ut eos in
fide accepta conservaret; quod non sine labore fieri poterat. Ali-
gui tamen ex neophytis nostros consolabantur, tam viri quam
foeminae, quod studiose viverent, dum profestis diebus in labo-
ribus occupantur (quod prius mulieres solae praestabant), festis
autem diebus diligentius quam christiani veteres ab opere ab-
stinebant. Quodam die accidit ut puella gquaedam, ad opus die fe-
sto ignoranter egressa, magno ventris dolore corriperetur; unde
cum domum reversa esset, et intellexisset festum esse diem, se
accusare coepit, et Patrem quemdam ex nostris adivit, rogavit-
que ut misericordiam a Deo impetraret, quia ignoranter servile
illud opus festo die fecerat; et statim dolore liberata sanitati re-
stituta fuit. Desinebant hujusmodi homines christianiin suismor-
bis ad sortilegos, ut soliti prius erant, recurrere; sed nostros
accersebant ut pro eis orarent, et Dei verba super eos dicerent.
Templum guoddam prope ipsos confectum est, scilicet, prope
arcem, quam Spiritus Sancti vocabant, ubi sacrum fieri a
P. Joanne de Azpilcueta et christiana doctrina in vernacula
ipsis lingua explicari possit,in quam idem Pater, quae ad crea-
tionem mundi et Incarnationem spectant et fidei articulos ac
praecepta et orationes, praesertim dominicam, traduxit; unde
tam in Brasilica quam in [usitanica lingua eos haec omnia do-
cebat, ac pueros praesertim, quos ut super infirmos eas oratio-
nes dicerent, hortabatur; et experentia docuit quod in morbis
per hujusmodi orationum medicinam melius haberent.

367. Coeperunt etinm christiani veteres filias brasiliensium,

! Patris Emmanuelis de Nobrega Conimbricensibus Sociis, informatio de rebus
moribusque Brasiliensibus, anno 1550.—Petri de Goes Martino Ferreira, de rebus Bra-
siliae, 18 Augusti 1548, —Plures Patris Emmanuelis de Nobrega litterae reperiuntur in
codice ;_"‘_;,'3, bibliothecae Evorensis in Portugallia.

qui conversi erant ad Christum, uxores ducere; unde t‘.ructus
non exiguum augmentum sperabatur, accedente praesertim Re-
gis erga hujusmodi neophytos favore. Offensi quidam erant
gentiles vehementer ex christianorum veterum injuriis, quae
ipsis fuerant illatae; baptismum nihilominus ex sex aut septem
pagis, ubi P. Joannes concionabatur, petebant. Licet autem do-
mes suas in praecipuis brasiliensium populis designatas ad chri-
stinnam doctrinam tradendam haberet, duabus tamen rationi-
bus praecipue sibi persuadebat baptismum non esse illis facile
administrandum. Prima est, quod regem seu ducem, cui obe-
diant, non habent, nec fixas habitationes, cum eas destruant
fere singulis annis, dum ipsi mutantur, et aliquando prius, ut,
si quis vel ebrietate vel ira commotus, ignem injecerit propriae
domui (quod non raro fit); nam ex illa prosilit flamma in vici-
nas domos, ex palmis confectas, et ita facile totus pagus com-
buritur. Unde accidebat hoc P. Joanni persaepe ut pagos, ubi
concionabatur et quibus magis confidebat, post paucos dies non
inveniret. Quod ex parte etiam ab eorum sortilegis procedebat,
qui suggerebant illis populis ideo eos doceri a P. Joanne ut in
servitutem eos redigeret; nam cum in servitutem essent reda-
cti, ibi minus haberet in eis docendis negotii; et fossam civita-
tis Spiritus Sancti et puteum in ea factum dicebant ad eos inclu-
dendos et suffocandos facta esse, et qui majores erant inter
illos, malitia majore praediti erant magna ex parte, et in ara-
nearum morem, quidquid boni eis dicebatur, in venenum con-
vertebant. In pueris res aliter se habebat; quos in bonum pro-
pensos inveniebat, si tamen a parentum domibus abduci pos-
sent, aliquo Collegio in ea civitate in ipsorum usum erecto; sic
énim fieri sperabat ut fructus ex institutione puerorum pro-
veniens perversis moribus et malitia parentum non corrumpe-
retur.

368.  Altera causa differendi baptismum erat quod in genti-
libus illis altas admodum egit radices vescendi carnes humanas
tonsuetudo, usque adeo ut decessuri ex hac vita eam petere
Soliti essent ac dicere aliam se consolationem ex hac vita non
Feportare praeter istam, vindictam, scilicet, suorum inimico-
fum; et quando humana caro non invenitur, dicunt se afflictis-
SImMos ex hoc mundo recedere; et cum reprehenderet eos Pater

-I‘:’a“n@s: alii respondebant suos avos vesei solitos humana

carne et se etiam vesci debere; alii quod hujusmodi erat apud
ipsos ultionis sumendae consuetudo, quodque ipsorum inimici
devorare etiam suos solebant; et conquerebantur quod verum
cibum vellet ipsis prohibere. Cum in illis pagis, ubi docebat
P. Joannes, aliqui ad bellum cum adversariis essent progressi,
multi ex his, quos docebat, interfecti fuerunt ab adversariis, et
ut vicem illis redderent, redeuntes ad praelium, multos ex ipsis
interemerunt, et magnam vim humanae carnis secum retule-
runt. Et cum in pagum guemdam Joannes veniret, in magno
cacabo multum hujusmodi carnis coquebatur, et eo ipso tem-
pore quo pervenit, projiciebant in lebetem brachia, pedes et
capita hominum, quod visu horribile erat, et sex vel septem
vetulae, quae vix pedibus subsistere poterant, choreas duce-
bant juxta cacabum et ignem concinnabant, ut prorsus daemo-
nes viderentur ac daemonum officium factitare ',

1 Quaestio haec de Baptismo indorum in Brasilia, sicut et alia de corumdem indo-
rum matrimoniis, multum diugue, tum in Brasilia tum etiam in Europa, agitata fuit;
quare non abs re fore judicamus hic indicare quae de iis exarata documenta in Evo-
rensi publico archivio reperiuntur. Sunt autem sequentia:

PArECERES Sobre os baptismos dos indios do Brasil, e outras duvidas, que se offere-
cem nas missoes, sio as seguintes: Cod. —‘l::?’i;

Fol, 159.—Sem declaracio de autore.

Fol. 174.—Parecer sobre o baptismo dos indios, pelo P. Tolosa.

Fol. 177 v.—Cousas gue se debe ensinar a gente gue tem capacidade, antes deser
baptizado.

Fol. 181.—Como se podera saber se receberam verdadeiro baptismo os gentios do
Brasil e 0s que vem de Guind.

Fol. 175.—Resolugbes a varias duvidas sobre o cumprimento do preceito de ouvir
missa no Brasil.

Fol. 182.—An aliquis in extremis positus possit sine notitia explicita mysteriorum
fidei baptizari.

Fol. 179.—Pratica para aparelhar a ben morrer,

CXVI |
1—33

Fol. 100,—Pareceres latinos dos jesuitas Ferniio Peres, Gaspar Gongalves, e Luizde
Molina.

Fol. 180 v.—Parecer portuguez pelo P, Jose de Anchieta,

Fol. 133.—0utro do P. Francisco Pinto.

Fol. 133.—0utro latino do P. Arminio.

Fol. 186.—0utro portuguez, sem declaracio de A.

Fol. 138.—0utro latino do P. Tolosa.

Fol, 168.—Outro latino, sem nome de A,

Fol. 167 v.—Enformacio dos cazamentos de Angola, pelo P. Balthasar Barreira.

Fol. 109.—Sententiae circa resolutionem aliquorum casuum, qui in Brasilia frequen-
ter occurrunt, a P, Ferdinando Peres.,

Fol, 118.—Aliae a P. Gaspare Gongalves,

Fol. 130,—Aliae a P. Molina,

Fuol. 126,—Aliae a Doctore Navarro.

ParecerEs sobre os cazamentos dos indios do Brasil: Cod.

369, Die Lunae et Martis tres vel quatuor ex his pagis
P. Joannes visitabat; die Mercurii et Jovis duos vel tres_ alios
remotiores; die Veneris ad civitatem redibat, ut concionem
haberet apud confraternitatem quamdam, ibi institutam, homi-
num, qui se flagellis poenitentiae gratia caedebant tempore illo
quadrageshnae; quorum exemplum et aspectus alios ad pieta-
tem non parum promovebat. Multi ad consilia Christi sectanda
commoti fuerunt, ex quibus aliqui in Societatem admissi, Bra-
silicae linguae periti erant; alii, ut parum idonei ad institutum
Societatis nostrae, non in ea admittebantur. Die vero dominica
post sacrum vel in civitate concionabatur, vel in populo quo-
dam wvicino, ubi filios et mancipia Christianorum catechismum
docebat, Horum autem maximus erat numerus, quos deduci ad
gacrum audiendum per ipsorum dominos curabat (id autem
prius inusitatum erat); et in ipso Missae sacrificio concionaba-
tur; et tantumdem post meridiem. Supplicationes etiam singulis
diebus dominicis fieri ad quaedam eremitoria tunc confecta
curabat. In matrimoniis etiam celebrandis eorum, qui servas
pro concubinis habebant et in uxores ducere persuaserat, occu-
pabatur.

370. P. Emmanuel de Nobrega cum classe profectus fuerat
aliguot antea menses cum P. Leonardo Nugnes et Didaco Jaco-
mi, ut christianos praesidii Sti. Vincentii inviseret, et provin-
ciam quamdam gentilium, quae tharisd dicebatur, in qua, quia
fructus inter gentiles sperabatur, duo ejus socii mansuri erant;
nam illius orae brasilienses prae caeteris commendabantur, ut
qui inter gentiles optimi censendi essent. Religuit suo loco
P. Antonium Perez in civitate Salvatoris eidemque commenda-
vit ut domum ac ecclesiam in usum nostrorum conficiendam
curaret, quam ille manu propria, cum industria non vulgari a
Domino praeditus esset, confecit; neque id impediebat quomi-
nus et aegrotantibus in hospitali et ad confessionem accedenti-
bus operam daret.

871. Aliqui etiam ex Portugallia missi, praeter primos, per-
utiles operarii futuri censebantur. Litterarum peritia, multo
minus quam charitas ac castitas et vires corporis, eis, ut cum
brasiliensibus illis degerent proque eorum bono laborarent, erat
necessaria; quamvis ad casus conscientiae discernendos do-
ctrina etiam esset opportuna. Propter absentiam Patris Nobrega

It

minus poterat quam ante P. Joannes in gentilium conversio-
nem incumbere; siquidem christianis conservandis vacare de-
bebat, qui melius quam antea se gerebant *.

ANNUS 1551

1. Ineunte anno 1551 non erat Societatis status, quod ad pro-
vincias attinet Societatis, immutatus; tres etenim hoc nomen
dumtaxat provinciae habebant: India scilicet, Portugallia et
Hispania; in reliquis Italiae, Siciline, Germaniae, et Galliae
locis nullus erat Provincialis et ab ipso P. Ignatio per litteras
locorum superiores et instructionem, et auxilium et consolatio-
nem accipiebant. In eisdem etiam locis residebat Societas, qui-
bus initio superioris anni; duobus tamen locis coloniae dedu-
ctae sunt, Venetiis, videlicet, in Italia, et apud Sanctum Feli-
cem in Portugallia. Missiones complures in diversis locis factae
fuerunt; et tam nostrorum numerus anno proxime elapso fuit
auctus, quam etiam bonus odor et existimatio Societatis; res
etiam temporales auctae diversis in locis fuerunt; et ita hoc
anno 1551 complures coloniae deduci potuerunt, ut inferius
dicetur. Constitutionum approbatio facta quidem est anno pro-
xime elapso, sed earum promulgatio extra Urbem posterius, ut
suo loco adnotabitur, facta fuit.

2. Jam ab initio hujus anni Dux Gandiae, D. Franciscus
Borgia, recessum in Hispaniam parabat. Optabat ille quidem
vocationem suam ac professionem, ad illud usque tempus secre-
tam, manifestare; sed cum id graves ob causas aliquantulum
differendum et non nisi in Hispania publicandum P. Ignatio
visum esset, properabat ille non minori animi affectu statui suo
ac rebus temporalibus se abdicare, quam alii ¢jusmodi bona
acquirere percupiunt. Retinuit tamen illum P. Ignatius usque
ad quartam Februarii diem, qua Roma profectus est.

3. Prius autem, mense scilicet Januario, P. Alphonsus Salme-

{ Emmanuelis de Nobrega Regi Portugalliae, Patri Simoni Rodericio et Patribus
fratribusque Societatis in Portugallia degentibus, epistolae sex, anno 1549 scriptae, €t
nuper, una cum Informatione de rebus Brasiliensibus, in ephemeride Revista do Insti
tuto Historico e Geographico do Brasil editae.

ron, perfunctus concionibus Adventus et festorum consequen-
tium, Verona Romam venit et cam P. Ignatio et reliquis Romae
congregatis de constitutionibus quid in Domino sentiret dicere,
et consolationem mutuam non vulgarem dare aliis et.ipse acci-
pere potuit. Sed et P. Simon, qui ex Lusitania profectus fuerat,
ut postea dicetur, sub anni praeteriti finem, sub hoc tempus
Romam venit et redeuntem jam in Hispaniam Ducem Gandiae,
in monte Viterbii obvium habuit cum sociis Lusitanis, cum
guo Viterbium rediit, ut ejus convictu et colloquio saltem ad
breve tempus frui posset. Est autem ea civitas quadraginta mil-
liaria ab urbe Roma sejuncta. Romam progressus P. Simon
tanto desiderio officia humilia exercendi tenebatur, ut multo
libentius ex flumine aquam deportaturus domum videretur,
quam officio confessarii ac magistri Principis, prout hactenus
fecerat, functurus.

4. Sed ut ad Ducem redeam, antequam ex domo romana
recederet, miram suae solidae abnegationis, obedientiae ac
humilitatis profundae aedificationem reliquit. Habitus ejus
externus ejusmodi erat ut nec Ducem Gandiae dedeceret, et
tamen non honestus solum sed et humilis esset, cum ob viduita-
tem talari toga et pileo non admodum a clericali distante ute-
retur. Ante recessum obtinuit a P. Ignatio non solum ut in
refectorio cibum caperet, sed etiam in parva mensa, quae in
medio refectorii in usum poenitentiae ponebatur. Assidebat
ei D. Joannes de Borgia, ipsius filius, et quidam alii nobiles,
nec pepercit eis quidam ex laicis fratribus, Antonius Rion
nomine, qui solitus erat prandentium in illa mensula culpas
dicteriis aut capellis, ut vocant, carpere sicque poenitentes
exercere. Quia enim cum primo in refectorio cibum Dux coe-
perat in capite mensae, nimis honoratus sibi fuisse videbatur,
id voluit alio die in mensa compensare. Ipso die Purificationis,
id est, biduo ante profectionem, coenam omnibus, qui domi
e::ant, exhibuit in refectorio, et ipse sine pileo mensae inservi-
Vit simul cum filio suo, et quidem usque ad finem. Et in recessu,
p::)st acceptam P. Ignatii benedictionem, omnes fratres amplecti
Sigillatim voluit cum peculiari charitate ac devotione. Voluit
Quodam ex illis ultimus diebus coquo in culina servire eam
verrendo et lances lavando, et quia Dominus Joannes, qui in
Omnibus his comes erat patri, scutellam terream casu confre-

gerat, jussus est in suggestu culpam dicere. Quamvis frigus
propter nives eo tempore non exiguum esset, quod Duci, tem-
peratis locis assueto, satis molestum erat, tanto patiendi desi-
derio tenebatur, ut auctoritate ac obedientia P. Ignatii opus
fuerit, ut chirothecis initinere uti vellet *

5. Cum triginta equis tandem ex domo romana recessit,
secum ducens P. Michaélem Ochioam, qui Tybure anno praete-
rito fuerat, ac P. Andream de Oviedo Romae relinquens. Dedu-
xit etiam secum P. Franciscum de Strada, qui ipso die Sancti
Ignatii Romae professionem solemnem quatuor votorum, triduo
scilicet ante recessum, emiserat. P. Antonius Araoz, Hispaniae
Provincialis, et P. Jacobus Miron cum eodem rediere ac P. Pe-
trus de Tablares et alii nonnulli ex nostris, qui cum eo ex
Hispania venerant. Comitatus est etiam eumdem Senas P. An-
dreas Frusius, qui Venetias recta perrexit. Ipse autem Dux
Genuam se convertit, quousque P. Jacobum Layvnez deduxit
et ipse Genuam perrexit (sic).

6. Aligui existimarunt Ducem Gandiae multum pecuniae
domui nostrae romanae dedisse, et verum quidem est quod,
Romam veniens, dixit P. Ignatio se nescio quot millia ducato-
rum adferre, quae P. Ignatio offerebat, subdens ut mensa ipsum
ac suos exciperet et de illa pecunia, prout vellet, disponeret.
Noluit tamen P. Ignatius ne unum quidem aureum in usum
quidem accipere. Jam pridem, cum esset Gandiae et intellexis-
set mortuum esse P. Petrum Codacium, procuratorem domus,
piae memoriae, et debita reliquisse octingentorum wvel mille
ducatorum, id debitum dixit se velle solvere, et ad id pecuniam
misit, quae non fuit recuperata Romae usque ad ipsius adven-
tum. Sed praeter hanc eleemosynam, ut dixi, ex Hispania mis-
sam, nihil ab eo P. Ignatius voluit accipere; quamvis ad lectos
et supellectilia ad ejus et aliorum, qui ipsum comitabantur, usum
debitum aliquot centenorum aureorum domus conflavit. Quam-
diu etiam domi nostrae Dux fuit, ut habitationem habuit
horto intermedio separatam, ita et culinam et penum; nec vo-
luit P. Ignatius ut domus nostra aliquid vel ad victum vel ad
vestitum ab hospite acciperet; et id non propterea quod dubi-

t Polancus, ex commissione, Hieronyma Natali, de iis, quae Romae gesserat Gan
diae Dux, 21 Februarii.—Similes hoc tempore missae sunt ad omnes fere Societatis
domos ac plures Societatis amicos et benefactores.

taret libentem et magna cum charitate Ducem necessaria omni-
bus fuisse suppeditaturum, sed aedificationis gratia id P. Igna-
tio visum est non esse accipiendum. Dedit quidem Dux quatuor
millia quadringenta triginta duo scutatorum in auro, in usum
fabricae ecclesiae inchoandae et domorum quarumdam emptio-
nem pro Collegii erectione, quod Romae institui cupiebat, et
praeterea ad reditus annuos, duorum filiorum suorum, scilicet,
Marchionis de L.ombay, successoris, et Domini Joannis de Bor-
gia, litteras, ipsorum manu subscriptas, reliquit, quibus mille
aureos se daturos, quingentos scilicet Marchio et totidem Do-
minus Joannes promittebant; sed pecuniam numeratam voluit
P. Ignatius a tribus procuratoribus Collegii futuri recipi, nec
penes aliquem de Societate servari; et ex procuratoribus duo
romani erant. Fuit autem hoc consilium Ignatii: ut, cum essent
emendi census in usum futuri Collegii ex ea pecunia et si quae
alia postea missa fuisset, constaret aut pecuniam aut reditus
emptos non ad domum pertinere, sed ad Collegium, inter quod
ac professam domum magnum chaos intermedium esse P. Igna-
tius volebat; et id ita intelligi necessarium omnino videbatur,
cum jam domus nostra romana, quae ex eleemosynis perpetuo
vivere debet, detrimentum non in existimatione solum sed etiam
in eleemosynis sentiebat. Coeperat enim rumor spargi quod
domus nostra a Duce ditata fuerat, et rumor eo usque percre-
buit, cum praesertim principium ecclesiae inchoatum cerne-
retur, ut Cardinalis quidam primarius nobilem quemdam in ne-
cessitate constitutum ad domum nostram mitteret, ut ab ea
sublevaretur pro charitate nostrorum; et P. Ignatius emptorem
€t procuratorem domus nescio quot nummis argenteis spoliavit,
quos habebant ad sustentationem domus, ut aliguantulum subsi-
dii ei suppeditaret, quem Cardinalis ad ipsum direxerat. Haec
€rgo causa fuit cur P. Ignatius pecuniam a Duce donatam ab
externis procuratoribus voluit recipi, et per eorum manus in
Collegii futuri usum expendi *.

7. Hoc igitur ipso mense, postquam Dux profectus erat, 18.*
Februarii, Collegium Romanum ab exiguis admodum initiis in-

o ;Roiosis%\sl.lex‘cem missione, Rcctori..(?tilfegii Gandiensis, respondet rumoribus, qui

i ollegio spa‘rgcb-..\mur, 1 Maii 1551. —Ejusdem longum scriptum, in quo de-

Yoratt 4 quae a dcfsu:na.us Procuratoribus facienda expetit tum Gandiae Dux tum
i8S, ne quid detrimenti domus romanae paupertas subeat.

choatum est; nam in conductitia domo in Via Capitolina qua-
tuordecim numero sub P. Joanne Pelletario, gallo, primo Re-
ctore Romani Collegii, colonia ex domo professa romana dedu-
cta fuit. Ex pecunia a Duce Francisco relicta non: sunt emptae
domus, sed potius aliqui reditus, ex quibus numerus ille exiguus
sustentari posse videbatur; et scholae litterarum humaniorum
tam latinarum quam graecarum, hoc anno apertae sunt; addita
etiam fuit hebraicae linguae lectio, et, crescente tam nostro-
rum numero quam externorum scholasticorum, hoc ipso anno
post primos sex menses alia domus nobilis romani, Marii seili-
cet Capocii, multo major conducta est in via, quae a domo no-
stra recta in monasterium Sanctae Mariae supra Minervam
ducit. Et cum census empti nullo modo sufficerent ad schola-
sticorum sustentationem, nec filii Ducis mille aureos promissos
in singulos annos mitterent, venditis ipsismet reditibus Col-
legium aliquandiu sustentatum est; et tamen numerus collegia-
lium in dies augebatur, cum omnino Societati necessarium esse
videretur ut velut seminarium Romae formaretur, ex quo tam
operarii ad varias missiones, quam coloniae novae ad alia col-
legia inchoanda vel fulcienda mitterentur. Unde P. Ignatio pro
reditibus spes in Deo fixa et communis boni promovendi desi-
derium fuit; et quamvis ab humili principio ortum habuerit hoc
Collegium, non fuit omnino ab invidia vel aemulatione aliorum
immune, et ludimagistri trivialium scholarum ac paedagogi
molesti esse coeperunt; sed hanc molestiam et alias graviores
a majoris auctoritatis professoribus excitatas patientia et per-
specta eruditio tandem superavit ',

8. Hoc anno Tybure initium illud Collegii nostri mutatio-
nem aliquam fecit; nam in loco illo, ubi fuerat inchoatum, scili-
cet, Divae Mariae del Passo, nostri male admodum valere coe-
perunt; unde schola alium in locum intra civitatem translata
fuit; quamvis aliquis ex nostris in praedicta domo aliquandiu
mansit, donec et ille ipse, in morbum incidens, intra civitatem a
P. Andrea de Oviedo receptus est, qui, cum Romae a Duce Gan-
diae relictus esset, aliquot hujus anni menses Tybure exegit. Ipsa

1 Longam scripsit Ignatius constitutionem de Rectoris officio in Romano Collegio,
dum ei Patrem Pelletarium pracfecit. Ecce titulum ipsi ab Ignatio superscriptum:

Haec sunt quae in Collegio Romano Rectoris cura atque industria veninnt obser-
vanda.

quidem civitas a Cardinali Sanctae Florae monasterium Sancti
Benedicti, quod non solum habitatoribus desertum sed magna
ex parte collapsum erat, obtinere conati sunt, ut ibi nostrum
Collegium erigeretur, ne filii ipsorum tam procul ad scholam
Divae Mariae del Passo ire cogerentur; sed minime quod pete-
bant obtinuerunt. P. autem Andreas, qui ministeriis Societatis
aliguandiu functus ibi fuerat, ad initia neapolitani Collegii ja-
cienda in autumno fuit evocatus.

9. Jam inde ab initio hujus anni aliqui ex amicis Societatis,
quorum pia desideria litteris P. Ignatius fovebat, rationem inire
instituendi ibidem Collegii nitebantur, inter quos Montis Leonis
Dux et Comes de Montorio et Dominus Hieronymus de Fonseca
diligentem operam huic negotio navabant; et Lupus de Mardo-
nes, domui Pro-regis praepositus et in administratione universa
illius regni primarius minister, etiam huic operi favebat, et
P. Dionysius de Caesena, monachus Sancti Benedicti, et Domi-
nus Hieronymus Vignes peculiari sollicitudine et charitate id
curabant. Rogaverunt autem amici P. Ignatium ut aliquem de
Societate Neapolim mitteret, qui in quadragesima jam im-
minente simul et spiritualem profectum juvaret et ea, quae ad
Collegium pertinent, sua praesentia promoveret. Sub idem ergo
tempus, quo Dux Gandiae recesserat, P. Alphonsus Salmeron
Neapolim missus est; et cum in civitate non esset Pro-rex nec
amici primarii, qui ejus curiam sequebantur, sed Puteolis, eo se
contulit P. Salmeron. A Duce Montis Leonis ac Domino Hiero-
nymo de Fonseca amanter exceptus et ad Pro-regem adductus
est, cui etiam litteras Cardinalis Sti. Jacobi fratris P. Salmeron
obtulit. Benigne a Pro-rege, Domino Petro de Toledo, exceptus
est et de rebus ad Societatem pertinentibus ipsum diligenter
edocuit, ac Dux Montis Leonis ac Mardones opportune Collegii
negotium commendabant; quod cum Pro-regi placuisset, curam
illis dedit ut ipsius nomine de quodam monasterio in usus Socie-
tatis applicando ageretur, ex quo quidam monachi, qui alia
loca Neapoli habebant, transferendi ad illa dicebantur; quamvis
nec id successum habuit, nec quod de alio loco Divae Marthae
Postea tractatum est. P. Alphonsus Salmeron hujusmodi nego-
tia amicis tractanda relinquebat; ipse autem ad Societatis mu-
nera obeunda se convertit. Sed quia, cum Neapolim pervenit,
quadragesima jam erat inchoata, et optimi quique suggestus oc-

cupati, expedire visum est ut aliquas lectiones Sacrae Scriptu-
rae a prandio enarraret ‘.

10. Rediens ergo Neapolim et octo dies in hospitali Divi Ja.
cobi commoratus, cum in cathedrali ecclesia integrum non es-
set propter concionatorem quemdam, qui suo ibi munere fun-
gebatur, decrevit in templo Divae Mariae, quam Majorem vo-
cant, in quo P. Jacobus Laynez, cum ibi tempore adventus es-
set, et ipse lectiones habere; et ita secunda Dominica mensis
incipiens, epistolam Beati Pauli ad Galatas quater aut quinquies
singulis hebdomadis post meridiem praelegit; auditores autem
in dies frequentiores erant et majori cum affectu ad eum audien-
dum accedebant. In hospitali etiam incurabilium, ubi sexcenti
et amplius pauperes esse solent, concionatus est cum pauperum
utilitate et spirituali consolatione. Lectionum autem fructus eo
major a piis viris existimabatur, quod magno cum spiritu et
doctrina ac veritate haereticorum errores, qui Neapoli multos
infecerant, convincebat et magno veritatis lumine tenebras hu-
jusmodi errorum dissipabat ®.

11. In monasterio etiam Conversarum concionatus est, et
in quibusdam aliis monasteriis; sed quia Concilium Tridenti a
Summo Pontifice Julio III, rogatu imperatoris Caroli, rursus
indictum erat, et quidem ad proximum Maii mensem, et idem
Pontifex, qui, cum esset legatus Sedis Apostolicae et Bononiae,
nostros bene perspectos habebat, P. Ignatio significaverat
velle se Patris Jacobi Laynez et Alphonsi Salmeronis ministe-
rio in futuro Concilio uti, scriptum fuit P. Salmeroni ut post

1 Ignatius Domino Hieronymo de Fonseca, officiose et ut Monteleonis Ducis deside-
riis obsequatur, 21 Februarii; eidem Polancus, guid cum Magistro Sacri Palatii sit
actum, eadem die; idem Patri Alphonso Salmeron, ut in agendo de Neapolitano Col-
legio stet judicio Ducis Montisleonis, nihil tamen absolvat guin prius Ignatium moneat,
14 Martii; idem Dionysio de Caesena, de mediis promovendi Collegii negotium absente
Salmerone, et de mittendis, 4 Aprilis; idem Duci Montisleonis, de Collegio, qued si
inchoetur, iturum Neapolim Patrem Laynez aut Salmeron aut alium; sed neminem
posse ante aestatem Roma proficisci, 18 Aprilis; idem Hieronymo de Fonseca, de
rebus ad spiritum pertinentibus, de Collegio, de mittendis post mensem Augustum,; ete.,
27 Aprilis.—Similes, mutatis mutandis, eadem die scripsit Ignatius Antonjo Minturno,
Hieronymo Vignes et Fratri Dionysio de Caesena.—Eisdem, mittendos Neapolim ineunte
Septembri duodecim, inter quos, ni obstet Concilium, erit Salmeron aut Laynez, 16
Maii; Ignatius Domino Hieronymo de Fonseca, de Collegio officiose, 23 Maif; idem Ducl
Montisleonis, eadem die; Hieronymus de Fonseca Ignatio, de Collegio, 4 Junii; cidem
Ignatius, 13 Junii.

* Ignatius Salmeroni ut post quadragesimam in dioecesim Cardinalis Maffei &
conferat, et Romam venire paucis post Pascha diebus curet, 28 Februarii; eidem b
Casertae uno alterove die subsistat, 14 Martii.

festa paschalia Romam rediret. Cum autem P. Salmeron id suis
auditoribus significasset, non exigua molestia affecti sunt; nam
mirum in modum et gratus Neapolitanis et utilis esse coeperat;
et litteris variis id obtinere amici nitebantur ut saltem aliguan-
diu Neapoli haereret, cum Collegii negotium sicut ejus praesen-
tia urgebat, sic discessus impedire ac debilitare poterat. Nihi-
lominus valedicens amicis Romam rediit; et eo magis propera-
vit, ne P. Simon, qui reditum in Portugalliam parabat, ante-
gquam mutuis colloquiis frui possent, discederet R

12. Aligqua non exigui momenti a socio itineris, P. Georgio
Morera, P. Simoni Romae objecta fuerunt; sed P. Ignatio rem
diligentius elucescere volente, id effectum est ut idem ille, qui
objecerat, recantaret palinodiam; unde ob hanc et alias justas
causas, quamvis alioqui vir bene doctus et concionator, a So-
cietate, quod nondum professus erat, dimissus est; Simon
autem, rebus peractis, ad quas in Urbem venerat, hoc ipso
anno, antequam aestus molestus esse inciperet, ex Urbe rece-
dens in Portugalliam rediit.

13. Antequam P. Salmeron ex Urbe Tridentum recederet,
Summum Pontificem Julium tertium, cui familiaris erat, est al-
locutus et aliquas ab eo facultates, quae usui Societati fuerunt,
impetravit; fuerunt autem illae ut P. Generalis per se vel per
alios, quibus suam auctoritatem communicaret, absolvere pos-
set in casibus haeresis in Bulla Coenae Domini reservatis, et ut
dispensaret cum iis, qui sub ejus obedientia essent, tam in iis
quae ad jejunia quam quae ad delectum ciborum pertinent. Et
quia paucis ad Concilium venientibus mense Maio, ad Septem-
brem fuerat prorogatum, liberanda fides videbatur quam dede-
rat Episcopo Veronensi ad ipsum redeundi, postquam Congre-
gationi Romanae interfuisset. Sed Marcellus, Sanctae Crucis
Cardinalis, qui postea Pontifex fuit, cum Augubium ea aestate
iturus esset, obtinuit a P. Ignatio ut secum duceret P. Salme-
ronem et per triginta vel quadraginta dies penes se retinere
posset *.

—_—
! Polancus, ex commissione, Patri Alphonso Salmeron, de Simonis Rodericii Ro-
g::lﬁi:;txéfitfebru?rii: :aic.]cnjl Ig'nm.ins,‘ Summi Pontificis voluntatem esse n:‘:.ad
m se conferat ibigue apud Cardinalem Crescentium degat, 20 Junii.

2 i Ao
Ignatius Veronensi Episcopo, de Patre Salmerone Veronam mittendo, 11 Aprilis;

€idem ut Augubio Veronam se conferat, 6 Junii.

14. Roma ergo profecti ipsa vigilia Pentecostes Augubium
pervenerunt, vel potius in monasterium quoddam tria millig
passuum Augubio distans (V#vum vocant), ubi Cardinalis aesta-
tem exacturus erat; est enim locus et commodus et amoenus et
aéris apprime salubris, et urbi tam vicinus ut in eadem quodam-
modo resideat, qui illo in monasterio versatur. Tria potissimum
munia Cardinalis P. Salmeroni injunxit. Primum erat ut tam
canonicos cathedralis ecclesiae quam alios viros ecclesiasticos
et institueret et ad ea, quae ipsorum decent statum, hortaretur;
alterum ut in monialium monasteriis, quae Episcopo subjacent,
de rebus his concionaretur quae ad institutum ipsarum facie-
bant; tertium erat ut domi quotidie lectionem unam D. Pauli
praelegeret, cujus ipse Cardinalis et bona pars familiae
ipsi auditores erant. Aliqua etiam privatim cum eodem Patre
Cardinalis conferebat, et quamdiu ibi mansit P. Salmeron, id
est, usque ad festum D. Joannis, cum non poenitendo fructu in
his occupationibus versatus est. Ut autem avelli posset suavius
a Cardinali, cui gratissimus erat, curavit P. Ignatius ut litterae
et ad ipsum Cardinalem Sanctae Crucis et ad P. Salmeron scri-
berentur, quibus nomine Summi Pontificis injungebatur ut Tri-
dentum versus primo quoque tempore simul cum P. Laynez
proficisceretur. Itaque Cardinalis, dato illi viatico, et per litte-
ras gratias agens P. Ignatio, amanter eum dimisit *.

15, Magnum sui desiderium P. Salmeron Neapoli relique-
rat; ejus enim doctrina, ut litteris ipsorum constat, sic civitati
Neapolitanae placuerat, ut vix alium avidius et attentius illa
audierit. Non est tamen propter ejus recessum tractatio de in-
stituendo Collegio omissa, et duo catalogi ab amicis confecti
sunt, in quorum altero Pro-regis et illustrium Dominorum no-
mina, in altero reliquorum nobilium et copiosorum hominum
scripta erant, ut unusquisque quid daret ad hoc opus instituen-
di Collegii manu sua adnotaret; et cum Dux Montis Leonis pri-
mus catalogum priorem subscripsisset, Pro-regi obtulit subscri-
bendum, qui aliquot centenos aureoscum scripsisset se daturum,
alii etiam magnates ipsum secuti sunt. Sed in secundo etiam

t Ignatius Salmeroni, Summi Pontificis voluntatem esse ut ad Concilium eat, s¢d.
prius quam Tridentum proficiseatur, oportere ut sive per Cardinalem Sanctae crucis.
sive per Maffeum certior de iis, guae Tridenti agere ipse et Laynez debebunt, fiat, 13
Junii.

catalogo, cujus curam suscepit D. Dionysius, Monachus Bene-
dictinus, multi multa obtulerunt, et aliqui perpetuos quosdam
reditus, aliqui, dum viverent, se daturos subscripserunt; itaque
aon mediocris summa hac ratione fuit oblata. Sed omnino ipsius
P. Salmeronis reditus vel P. Jacobi Laynez expetebatur; cum
autem ad Concilium auctoritate Sedis Apostolicae missi essent,
excusationem Neapolitani admiserunt. Patris Bobadilla doctrina
et integritas multis placuerant; quia tamen imperitioris linguae
visus erat, et in quadam exteriori libertate non ita ad aedifica-
tionem sicut alii compositus videbatur, eum mitti non opta-
bant. Nihilominus Patri Ignatio, cum alii non suppeterent
aptiores, eos mittere quos poterat constituit; inter quos ipse
P. Bobadilla fuit, nec insignis ullus concionator exstitit; et ta-
men aequo animo id amici tulerunt, qui non tam prudentia
humana quam alia spirituali via opus hoc inchoari intellexe-
runt. Et pergratum illis fuit hoc ipsum intelligere quod in au-
tumno duodecim de Societate se missurum P. Ignatius pro-
miserat ',

16. Quamvis autem optaret P. Ignatius coloniam hanc Nea-
polim deduci, et id decentibus modis ne impediretur curabat; ut
tamen majori cum aedificatione, tam Summi Pontificis quam
Pro-regis, fundamenta Collegii ponerentur, suggessit expedire
ut Pro-rex ad Summum Pontificem et ad Cardinalem Carpen-
sem scriberet et ad se mitti Collegium postularet. Quod placuit
quidem magnopere Duci Montis Leonis, sed has litteras, pro-
pter varias occupationes Pro-regis, non nisi sub finem Novem-
bris obtinuit; nec solum Pontifici et Protectori, sed ipsi etiam
P. Ignatio Pro-rex scripsit, et ut Collegium mitteretur Neapo-
lim postulavit. Interim, cum P. Ignatius partim scholarum prae-
ceptores, partim scholasticos, se missurum usque ad numerum
jam dictum significasset, Dux Montis Leonis ut commoda do-
mus ad has functiones conduceretur constituit, ut, dum Colle-
gium commodo loco erigebatur, et habitationem nostri et locum

! Ignatius Duci Montisleonis, de fructu, qui ex Societatis Collegiis provenire solet

et de mini_steriis in hujusmodi Collegiis ad proximorum utilitatem exerceri solitis, 12

i‘-‘il’—]‘:m‘:isi idem eadem die, de collegio et de commendatitiis litteris a Cardinali San-

. Fr:::) .'S.d Regni Neapolitani Pro-regem scriptis; idem eadem die, Hieronymo Vignes

hx |‘mrl ‘;unyslo de Caesena, mittendum Neapolim Nicolaum Bobadilla, ideoque ab

Fiiia randum “f qui non bene Neapoli erga Bobadilla affecti sunt, animorum praeju-
‘4 deponant. Eadem die jussus est Bebadilla Brixia Romam venire.

scholis accommodum haberent. Quae autem conducta fuit, in
medio civitatis et in a&re salubri sita erat, et tam cubiculis quam
aliis locis ad scholarum et officinarum commoditatem idoneis
abundabat. Sed ut proprius locus idoneus quaereretur ac desi-
gnaretur, dixit Pro-rex Duci Montis Leonis se cum illo simul
iturum deambulando in equis, ut mos est, per urbem ut situm
idoneum in hunc usum designaret. Suppellectilia interim amici,
ut lectos et alia ejusmodi, parabant, ut cum nostri eo venirent,
instructa in domo exciperentur *.

17. Pervenit interim Neapolim sacerdos quidam, natione
gallus, Florentius Pauletus nomine, qui impedimento habitus
cujusdam religionis suscepti, a qua ante professionem propter
morbum dimissus erat, in Societatem non admittebatur, sub
obedientia tamen et directione Societatis operibus pietatis in
Sicilia operam dederat ac in puerorum orphanorum domibus
instituendis versatus erat. Cum hic Neapolim pervenisset eo
maxime tempore, quo domus orphanorum hujusmodi magna
infamia, non solum ratione morum sed etiam haeresis, quae
ibidem grassari coeperat, premeretur; hiautem, qui hujus operis
curam gerebant, hunc P. Florentium in hujusmodi administra-
tione versatum et ad reformationem illius domus idoneum intelli-
gerent, Dux Montis Leonis et Comes Montorii suis litteris a
P. Ignatio magno cum affectu postularunt ut P. Florentius ad
tempus Neapolitanae domus, quae orphanis instituendis dicata
erat, administrationem susciperet, quem miraculo quodam modo
in tantae necessitatis tempore Neapolim pervenisse dicebant.
Quod cum P. Ignatius praedicto Florentio commendasset, uti-
lem ille operam huic domui praestitit, et partim confessionibus
omnium auditis, partim exhortationibus apud orphanos habi-
tis, ut meliori loco res esse inciperent per Dei gratiam effecit,
et in reformationem tantopere necessariam serio incubuit et in
ea non exiguos progressus fecit. Demum sub initium Decem-
bris litterae Pro-regis, cum ducentis aureis in viaticum mit-
tendorum, Romam perlatae sunt; et cum a Summo Pontifice

! Ignatius Duci Montisleonis, de iis qui proximo Septembri Neapolim Roma ad col-
legium inchoandum mittentur, optimum fore si primores neapolitani ad Pontificem
scribant, 15 Augusti,—Similes litteras, adjuncta quadam instructione, ad Antonium
Minturnum misit Ignatius, itemgue Fratri Dionysio de Caesena, Hieronymo Vignes et
Hieronymo de Fonseca.

penedictionem apostolicam in castro Sti. Angeli atque etiam
exhortationem accepissent (deducente eos, simul cum aliis
Florentiam mittendis, de quibus infra, Cardinali Sancti Jacobi),
itineri se dederunt. Non omittam tamen quod cum utrumque
Collegium simul cum aliis, quae alio mittebantur, Summus
Pontifex videret, miratus multitudinem novae prolis, dixit,
quasi subridens : manebit ne aliquis Romae?; sed facile potuit
ei responderi quod nec domus nec Collegium Romanum propter
has colonias hominibus destitutum manebat .

18. Caput eorum, qui Neapolim mittebantur, P. Andreas
de Oviedo fuit; quamvis et P. Nicolaus Bobadilla nostris Nea-
poli suam operam praestitit. Ab Urbe digressi, cum Velitras
pervenissent, quidam ex nostris in platea concionaturus se con-
tulit, et tam ejus quam aliorum verbis aliqui permoti negotium
P. Andreae, quamvis defatigato, facessebant ut ipsorum audi-
ret confessiones. Idem aliis diebus ac locis accidit; cum enim
aliquis ex nostris concionaretur, magnus semper confitentium
numerus praesto erat, et ex his aliqui mercatores, alii quorum
erat officium hospitio transeuntes excipere, alii agricolae, et
nonnulli usque adeo rudes, ut quodam modo ab elementis chri-
stianae fidei esset cum illis inchoandum. Ultimo die discordes
animos quorumdam, qui simul iter illud faciebant, P. Andreas
feliciter composuit., Neapolim pervenientes, duo ex fratribus
cum magno audientis populi applausu praedicandi munus in
plateis obiere; demum ad conductitiam domum deducti, a
P. Bobadilla praeter exspectationem omnia studiose ibi curan-
te excepti sunt, et sua charitate ac hilaritate defatigatos eo
itinere recreatus et consolatus est *.

19. Postridie quam appulerunt, prout a P. Ignatio instructi
fuerant, se ut Ducem Montis Leonis inviserent (ut praecipuum
deducendi Neapolim Collegii auctorem) accingebant; sed chari-
tas Ducis erga Societatem hoc ipsorum officium antevertit; edo-

! Molestiae non parum attulit Ignatio Florentius, dum Neapolitanae orphanorum
domus pertaesus ut Romam revocaretur curavit., V. litteras ab Ignatio et Polanco
datas 27 et 30 Septembris, tum Hieronymo Vignes, Duci Monteleonis, Fratri Dionysio
de Caesena et Comiti de Montorio, tum ipsi Florentio.

* Polancus, ex comt., Patri Bobadilla, nostros Neapolim destinatos nondum posse
Roma excedere, dum Pontifex aeger est nec €os excipere valet; sed spem esse fore
“F sequenti Dominica iter arripiant, et Ignatium cupere ut eos ipse Neapolim ingre-
dientes comitetur, 26 Decembris.

ctus enim de nostrorum adventu statim domum nostram saluta-
turus novos Collegiales advenit, et summa humanitate omnes
appellavit, et animi sui propensionem multis verbis ostendit, et
in frequenti nobilium virorum corona, se¢ usque ad sanguinis
effusionem Collegium hoc protecturum nullisque ejus necessity-
tibus defuturum est pollicitus, et opere ipso quod promiserat
praestitit. Tandem, Duce ipso consulente, Sacerdotes nostri,
PP. Bobadilla et Andreas, cum duobus fratribus, Puteolos Pro-
regem salutaturi profecti sunt, quos ipse Dux Montis Leonis est
comitatus. Ibi ergo magna cum humanitate et gaudio nostros
Pro-rex, Petrus de Toledo, excepit, qui omnia, quae ejus no-
mine Dux promiserat, liberali animo confirmavit, et e vestigio,
in ratam partem eorum, quae promiserat, centum corona-
tos Patri Bobadilla misit. Unus interim ex fratribus, scilicet,
Joannes Franciscus Heraldus, Puteolis, quod in itinere et Nea-
poli etiam fecerat, strenuum se exhortatorem in platea praebuit.
Neapolim redeuntes de exercitio scholastico evulgando agi coe-
ptum est; litteras tantum humaniores latinas et graecas se
facturos et quae ad christianam doctrinam puerorum atque ado-
lescentum pertinebant se cum litteris conjuncturos profiteban-
tur; sed haec initio anni sequentis (jam enim Natalitia festa
instabant) inchoata fuerunt. Cathedrale templum domui satis vi-
cinum erat, et sacellum quoddam eidem conjunctum, ubi spiri-
tuales exercitationes juxta instituti nostri rationem exercerina-
talitiis festis potuerunt. Et haec de initio Neapolitani Collegii sint
dicta.

20. Antequam de Florentini Collegii, hoc anno etiam de-
ducti, initiis loquar, praemittendum est, quod P. Jacobus Lay-
nez, postquam dominicis et festis diebus mense Januario suas
lectiones vel conciones pomeridianas Romae magno cum fructu
continuasset, simul cum Duce Gandiae 4.* Februarii Pisas versus
iter instituit. Litteris enim suis, ut superius dictum est, Ducissa
Florentiae a Summo Pontifice eum impetraverat, et ea ratione
e Sicilia Romam revocatus et demum ad Ducissam, quae Pisis
tunc erat, missus est; et in itinere, sociorum, qui in Hispania
cum Duce proficiscebantur, et sacrificia Missarum et orationes
pro Florentiae Ducibus ac eorum ditione non paucas impetra-
vit, quibus acceptum esse ferendum ille scribit, bona ex parte,
si quid ibi Societatis opera bene succederet. Cujusdam viri no-

pilis, qui in comitatu Ducis erat, generalem totius vitae confes-
sionem audivit. Exceptus fuit Gandiae Dux honorifice a Floren-
tiae Ducibus et ipse etiam P. Laynez peramanter, cui habita-
tionem et res ad vitam ducendam necessarias in monasterio
quodam Sancti Benedicti, quod B. Micha#li sacrum est, Ducissa
prospexit; et quia jam quadragesima, cum Pisas pervenissent,
erat inchoata, et templa, in quibus conciones habere solebant,
ab aliis concionatoribus occupata, existimavit P. Laynez
diebus dominicis ac festis in ecclesia ejus monasterii, quod ho-
spitio ipsum exceperat, sibi aliquid praelegendum esse; et ita de-
calogi expositionem est aggressus. Aderat illi frequens audito-
rium, a quo avide et attente lectiones ejus audiebantur, et fru-
ctum proinde non poenitendum sperare potuit "

21. Diebus feriatis in quatuor urbis illius monasteriis (nec
enim plura sunt Pisis Archiepiscopo subjecta) est concionatus,
Nullum erat eorum, quod, contra professionis institutum, pro-
prietatem non retineret; sed per Dei gratiam in tribus eorum,
immo, ut affirmabant, in omnibus, moniales ad vitam com-
munem ac paupertatis professioni congruentem reductae sunt;
et in uno, quod caeteris numero monialium ac earum nobilitate
praestabat, reformatio fuit magis conspicua. Erat illud palatio
Ducissae vicinum (et ideo ad conciones P. Laynez audiendas
aliquoties illa accessit), ubi singulae seorsum cibum capere so-
litae erant, et simulatque panis erat coctus, illum inter se mo-
niales dividebant, ita ut ne religionis quidem umbram retinere
viderentur, nec Archiepiscopus aut earum confessarii ab eis ut
regulam suam observarent impetrare potuerant; sed, Dei gratia
per verbum ipsius operante, non solum in hac parte ad suae
regulae observationem ac communem vitam se reduxerunt, sed
in omnibus, quae ad institutum ipsarum et spiritus profectum
pertinent, magnum progressum fecerunt; ut Dei opus fuisse
omnino cerneretur. Post Pascha lectiones decalogi ad populum
Prosecutus est cum auditorum consolatione et gustu, qui Pisis
Societatem perpetuo haerere valde cupiebant.

22. Postquam multorum confessiones etiam generales et
quidem personarum primariarum audivisset, post Pascha men-
-_—

e Ignatii Instructio seu informatio Patri Laynez, Florentiam proficiscenti, data de
R |

“ae cum Ducibus agere eum oportebit..

dicorum confessiones voluit audire; nam ultra centum eorum
confessionem in quadragesima non fecerant; singulis autem
eorum aliquid eleemosynae tribuebat, partim ex pecunia, quam
distribuere rogatus fuerat, partim ex ea, quae Ducissa ad ipsius
et socii expensas dederat. Et quia bona eorum pars dominicam
orationem ignorabant, eos docuit partim ipse P. Laynez, partim
ejus socius Joannes, partim uterque simul; et plusquam centum,
qui hanc orationem ignorabant, didicerunt. Symbolum etiam
Apostolorum eos docuerunt, et eis, qui melius discebant, ele-
emosyna dabatur; quamvis aliqui erant ex mendicis senibus,
qui numquam addiscere ne ipsam quidem orationem dominicam
poterant, quam tamen dicebant se more Pisano scire, id est,
bonam ejus partem omittendo, et inter caetera petitionem illam
dimitte nobis debita nostra, sicut et nos dimittinus debitoribus
nostris, et cum inculcarentur haec quae deerant, dicebant hi-
spanicum esse morem illa verba dicere, non pisanum. Talibus,
ut memoriter discerent, eleemosyna dabatur.

23. Sacerdos quidam aegrotabat, vir primarius, qui quam-
dam inimicitiam cum aliis ejusdem civitatis viris excercebat;
hunc cum inviseret P. Jacobus Laynez, cor ejus emollivit Do-
minus et pene generalem vitae confessionem instituit, et his
omnibus veniam donavit, a quibus offensus erat; postulavit
etiam veniam ab his, quos ipse offenderat. In ejus ergo domo
Missae sacrificium P. Jacobus Laynez cum Deo obtulisset, ei
sacram communionem impertivit, et bene dispositum, ut fere-
batur, potius ad migrandum ex hac vita quam manendum re-
liquit.

24. Ducissa Florentiae, ejusdem Patris hortatu, aliquas ele-
emosynas pauperibus est elargita, et monialibus ut in communi
juxta suum institutum viverent, multum auxilii praestitit, partim
pecuniarum, partim rerum aliarum, quae ad vitae usum neces-
sariae sunt. Cum vacabat, aliquos ex doctoribus sacris, partem
etiam suorum scriptorum P. Laynez relegebat; quod opportune
ab eo fiebat, cum in Concilium jussu Pontificis Summi hoc anno
Tridentum iturus esset.

25. CommendatumfueratPatri LaynezaCardinali Theatino,
quirpostea Pontifex Paulus IV fuit, ut Duci Florentiae auctori-
tatem Sancti Officii Inquisitionis commendaret; quod cum dili-
genter ille praestitisset, catholicum sane animum et zelum tam

in ipso Duce quam in Ducissa invenit, et si recusassent ne ipso-
rum subditi Romam evocarentur, ideo se fecisse affirmabant
guod timerent ne infamiae nota frustra illis inureretur, cam ta-
men nihil erroris in eis esset inventum, vel contra quod sine pu-
pitione ipsos essent dimissuri, licet puniri mererentur; et utrum-
que incommodum ut evitarent, affirmabat Dux se scripsisse ut
mitteretur aliquis Florentiam ab eo tribunali ut ibidem rei veri-
tatem plane cognoscere et se reos, prout Inquisitionis Officium
judicasset, egregie puniturum *.

26. Quod ad Collegium Pisis promissum attinet, locus ille,
gquem Duces assignare voluerant, quia extra frequentiam et in
loco parum salubri erat, non est opportunus iudicatus. Cum
autem venatione et piscatione valde occupati essent illi Duces,
gquamvis in Societatem et ipsum P. Laynez bene affecti, rarius
quam voluisset cum eis loqui poterat.

27. Cum die veneris Sancti ejus concioni Ducissa interes-
set, et aliqua ille tetigisset, quae vera et utilia potius quam ju-
cunda videri poterant, de curiis principum hujus saeculi, non
solum illa non est offensa, sed ipsum accersens, specialem ipsi
charitatis affectum exhibuit et optare se magnopere significavit
ne ex sua ditione recederet ; et cum ad Concilium se destinatum
ille subderet, etiam ad illud a suo Duce mitti et ejus expensis ibi
esse posse respondebat. Cum autem optaret in eremum camal-
dulensem ad paucos dies recedere, et facultatem a P. Ignatic
ad id peteret, si per Ducissam ei liceret, Ignatius concessit *,

28. Cum vero erectionem Collegii Pisis aut Florentiae cord
haberet, et Ducibus in memoriam non semel P. Laynez id redi-
geret, quamyvis frigidiusculos videns eos principes in eo nego-
tio, cui etiam suapte non erat P. Laynez admodum propensus,
€x obedientia tamen P. Ignatii Ducem serio est allocutus, et
Propensionem Societatis ad ejus obsequium et ditionem ejus pro
virili parte in rebus spiritualibus juvandam ostendit, et quantum
commodi ex instituto Collegio consequi posset explicavit, ac
demum ut quod promiserat exsequeretur postulavit, non illo in
loco, quem assignaverat, sed apud Sanctum scilicet Frianum,

! Polancus, ex commissione, Patri Laynez , quid ab eo exspectet Theatinus Cardi-

nalis circa Inquisitionis negotium, 14 Martii.

e Fiadih g
- Polancus, ex commissione, Patri Laynez, ne Camaldulam secedat, si id Ducissae
lorentiae displiceat, 25 Aprilis.

si Pisis fiebat; ad majorem tamen Dei gloriam cessurum et ma-
jorem animarum profectum fore autumabat, si Florentiae erige-
retur; fructum etiam ex scholis consecuturum ibi uberiorem.
Significavit Dux se optime intellexisse, sed quia mos ipsi erat
scriptis quae ei proponebantur expedienda negotia committere,
Patri Laynez ut scripto, quae dixerat, comprehenderet injunxit,
Tandem Ducissa, Ducis nomine, ducentos aureos in singulos
annos obtulit, ut Pisis vel Florentiae Collegium fieret, et jussit
eidem P. Laynez ut hoc P. Ignatio seriberet et se etiam scriptu-
ram recepit, et curaturam ut Dux scriberet oratori suo, qui
Romae erat, de re eadem; sed, cum recessurus esset Tridentum
P. Laynez, aliquem esse mittendum judicabat, qui hoe negotium
ad effectum deduci curaret; et sic Florentiam, relicta curia
Ducum Pisis, sub initium Maii concessit, et in cathedrali tem-
plo concionatus frequentem populum ad jubilaei gratiam, pro-
pter Concilii felicem progressum concessam, est adhortatus .
29, Diebus etiam festis et dominicis concionari perrexit; in
secunda concionis parte cum frequentem admodum populum
ad largiendas eleemosynas hortaretur, in magnam id cessit
pauperum sublevationem, qui fame hoc anno non mediocri pre-
mebantur, quamvis Dux Cosmus per omnes suae ditionis civi-
tates, ad quas pauperes ex locis vicinis confluebant, singulis
pauperibus quotidie panem unum dari praeceperat; quo bene-
ficio Florentiae plusquam mille pauperes reficiebantur, qui vix
toto die aliam eleemosynam inveniebant. Dies feriatos confes-
sionibus pauperum P. Laynez impendebat et eisdem sacram
communionem impartiebatur, et aliquas eis, qui confitebantur,
extraordinarias eleemosynas fieri curabat; aliqui etiam ex viris
primariis his Sacramentis ab eo refecti sunt; diebus etiam ve-
neris his, qui in publica custodia detinebantur, qui multi et
afflicti erant, cum spe non poenitendi fructus concionari coepit.
30. Cum autem canonici cathedralis ecclesiae ab eo pete-
rent ut in quadragesima sequenti in suo templo concionaretur,
P. Ignatius ei scripsit posse per quadragesimae tempus concio-
nari, hac tamen conditione, si Concilii negotia non impedirent;
sed cum mense Junio, Julius Pontifex ut Tridentum se conferret .

1 Polancus, ex commissione, Patri Laynez, ne pro Collegio, sive Pisissive Floren-
tiae erigatur, locum admittat, cui adnexa sit animarum cura, et ne in iis mtercessloﬂem
adhibeat tujusdam Marci Braceio, 25 Aprilis.

cum P. Salmerone ei injunxisset et id per litteras Cardinalis
Maffeus significasset, non se posse hoc concionandi onus subire
canonicis respondit *.

31. Infirmorum confessiones, quiin hospitali D. Pauli erant
{in quo ipse Pater habitabat), persaepe audiebat; in octava
autem D. Joannis Baptistae etiam hoc anno cum frequenti
admodum et attento auditorio concionatus est, et omnes ad ali-
quam orationem absoluta concione hortabatur et ipse praeibat.
Coactus est ad praedicationis commoditatem ab hospitali jam
dicto ad Archiepiscopi domum templo vicinam commigrare.
Ihi ergo dies, quos Florentiae exegit, antequam Tridentum
recederet, non sine magna utilitate spirituali transacti sunt;
quamyis Collegii negotium tam frigide procedebat ut non levi-
ter patientiam P. Jacobi exerceret. Tandem decima Julii, cum
jam Tridentum cum P. Salmerone esset recessurus, quod ulti-
mis illis diebus cum Ducibus egerat, scribit; quorum summa
haec erat: Collegium Pisis saltem eo tempore inchoandum, ad
Collegialium expensas ipsum Ducem ducentos aureos esse
daturum, Ducissam autem quinquaginta et usque ad centum,
et demum quia Pisis et frumentum et vinum in reditibus annuis
habebant, quae necessaria erant duodecim Collegialibus se
daturos pollicebantur ; domum etiam se daturos receperunt, et
tempore renovationis studiorum posse Collegiales mitti; sed ipse
omnino aliquem praemittendum censebat, gui habitationem et
res necessarias venturis praepararet; et suggessit P. Laynez
P. Elpidium ad hoc idoneum fore. Cum Ducissa etiam egit
P. Laynez ut ad Summum Pontificem scriberet vel ad suum
oratorem ut Pontificem alloqueretur et Patrem etiam Ignatium.
Litteras etiam Apostolicas velle se obtinere Ducissa significa-
bat ut P. Laynez ab ejus ditione sine Ducis aut ipsius venia non
recederet; et sic, accepto viatico ab eadem Ducissa, Tridentum
cum P. Salmerone profectus est, unde opus non habuit viati-
cum illud, quod P. Ignatius obtulerat, accipere *.

i & + s =
Polancus, ex commissione , Patri Laynez , Summi Pontificis voluntatem esse ut

;’d 9"“"“‘“1“ eat; ideo nihil, quoad concionandum Florentiae attinet, promittat, 13
unii,

] . oo "
e Polancus, ex commissione, Patri Laynez, ut in memoriam Ducibus Florentiae
qm:‘.me‘ 0rum promissa circa Collegium, et Romam eorum nomina mittat qui Perusii
“on!:tati favebant, 7 Martii; eidem, ut omnino opportunam quaerat arripiatque occa-

m agendi cum Ducibus de Collegio Societatis Florentiae erigendo ; eidem Polan-

32. Cum Octobri mense P. Elpidius ad hoc negotium urgen-
dum venisset, hanc esse voluntatem Ducissae intellexit ut Col-
legium non inchoaretur, donec P. Jacobus Laynez rediret; clare
enim significabat se ad Collegium instituendum ea ratione
moveri, ut Patrem Laynez in sua ditione haberet; et ita, re
infecta, P. Elpidius Patavium rediit *.

33. Facile intellexit P. Ignatius hane Ducum tentationem
esse, et ab ea proficisci quod negotium utile ad Dei gloriam et
animarum multarum salutem vel impediretur vel differretur;
expresse enim ne scholastici venirent, quamvis aliter prius
scriptum esset, P. Elpidio responsum est. Hanc ergo rationem
iniit P. Ignatius, ut, sequendo priores litteras, duodecim illos
Florentiam destinatos, habita, ut superius dictum est, Summi
Pontificis benetlictione, Florentiam mitteret. Et hoc ejus fuit
consilium, ut, cum eo pervenissent, ex illis quatuor Pisas se
conferrent, ubi Dux cum sua uxore versabatur, et litteras fer-
rent ad utrumque , quibus significabatur quod Collegiales mit-
tebantur, prout Jacobus Laynez cum suis Excellentiis constitu-
tum significaverat, nulla mentione facta de ultimo illo responso,
quod P, Elpidio per matronam quamdam cubiculo Ducisae prae-
fectam datum fuerat. Cum enim Collegium novum venisse Flo-
rentiam publice constaret, conscio et benedicente Pontifice ac
praesente etdeducente Cardinali Sancti Jacobi, Ducissae patruo,
non integrum fore videbatur Ducibus amplius procrastinari.
Externas vestes novas tam eis, qui Neapolim quam illis, qui
Florentiam mittebantur, P, Ignatius confici jussit, ut ad auctori-

cus, non ex commiissione, sed amice, an si nemo Roma Pisas proxima aestate mitli
debeat, velit ipse Genuam, aut Perusium aut Bononiam ad tempus ire, 18 Aprilis;
eidem, ut paratus sit, juxta Summi Pontificis voluntatem ad Concilium Tridentum ire,
25 Aprilis; eidem, de domo pro Collegio intra urbem Florentiae oblata, 22 Septembris.

1 Polancus, ex commissione , Patri Elpidio Ugoletti, ut ad proficiscendum Floren-
tiam et ibi manendum se accingat, 15 Augusti; eidem ut in ditione Ducis Florentiae
subsistat, quia, si Collegium tandem Pisis erigetur, illud ad tempus aliquod regere
debebit, 19 Septembris; idem Patri Laynez Tridentum ut commendatitias litteras ad
Ducem et Ducissam Florentiae scribat, easque Elpidio Ugoletti ferendas mittat, 22
Septembris ; idem Elpidio Ugoletti, quid dicendum et quid silentio praetermittendum,
quando Ducem Florentiae et Ducissam Pisis conveniet, 17 Octobris; Ignatius Elpidio
Ugoletti, ejus diffidentiam reprehendens eique injungens ne a ditione Ducis Florentiae
recedat, donec admoneatur; et cum Romam seribet , quos progressus in longanimitate
in dies faciat, Ignatio declaret, 24 Octobris.—Litterae, gquas Elpidius de toto hoc nege
tio ad Ignatium scripserat, missae sunt Tridentum Patri Laynez, ut, iis visis, Duci et
Ducissae, si videretur, ipse scriberet et Elpidio.—Polancus, ex com,, Elpidio ut Floren-
tine domum pro Collegio sine mora quaerat, dum litteras Patris Laynez opperitur, 7
Novembris,

tatem et aedificationem majorem primo in aspectu facerent;
quod eo magis erat necessarium quia omnes juvenes et nullus
inter eos concionator nec doctrina insignis mittebatur. Rector
constitutus fuit P. Ludovicus a Coudreto; et pedites, quamvis
quibusdam uterentur conductitiis equis ad onera ferenda et de-
biles sublevandos, iter confecerunt. Quatuor ex illis in oppido
Agquaependentis male habere coeperunt, sed jumentis sublevati
progressi sunt cum aliis. Sub vesperam aliqui semper conciona-
bantur in hospitiis, et diebus festis etiam mane in pagis, qui in
itinere occurrebant. Eleemosynam etiam petebant, et aliquos ad
beneé vivendum hortabantur; et ex his, qui per exhortationes ad
confessionem faciendam movebantur, aliqguam messem tam ipse
P. Ludovicus quam Philippus collegerunt *.

34. Vigesima septima Novembris Senas pervenientes,
quemdam fratrem ad hospitium mittentes cum sarcinis, qua-
tuordecim alii per civitatem ordinati ingredientes ad hospitale
se contulerunt, ubi tres alios fratres nostros ex Hispania venien-
tes invenerunt, ex quibus unus erat Philippus gandiensis, alter
magister Albertus mutinensis, qui cum Viterbum progressi es-

1 Polancus, ex commissione, Francisco Palmio, ut videat an expediat Christopho-

rum Laynez et Petrum Aylion cum Pantaleone Romam, Laureto transeuntes et pere-
grinantes, priusquam Florentiam se conferant, venire aut Bononiae ad praefinitum
tempus subsistere; item ut bono animo sit onusque sibi impositum alacriter subeat, cui
portando adjutores Roma, si fieri possit, mittentur, 5 Septembris; idem Elpidio Ugolet-
ti, eos, qui ad Collegium Florentiae inchoandum mittentur, Roma excessuros secunda
Novembris, qui, si Collegium tandem non stabiliatur, in alia Collegia erunt distri-
buendi, 24 Octobris,.—Non secunda sed vigesima prima Novembris et guidem primo
mane Roma profecti sunt P, Ludovicus de Coudreto cum aliis quatuordecim. Portabant
autem secum sequentes litteras: 1.°, Ignatii commendatitias litteras ad Joannem de
Rossis, medicum, Florentiam ; 2.7, Ignatii Patri Elpidio Ugoletti; 3.%, Polanci commen-
datitias fratri suo Ludovico; 4.°, Polanci similes Doctori Astudillo Florentiam; 5.°, com-
mendatitias item Cardinalis Sancti Jacobi Duci Florentiae; 6.°, ejusdem, Ducissae;
7.% ejusdem Domino Ludovico (de Toledo?); 8.9, Cardinalis Burgensis Duci Florentiae;
9.%, eidem Cardinalis Maffei; 10.°, eidem sui Romae Legati.—Datae insuper eis sunt ab
Ignatio tres instructiones seu informationes, quarum prima modum continebat, guo se
£erere debebant, donec statueretur Collegium; secunda quid praestare deberent statim
ac Colleginm fuerit statutum ; tertia, quam Ducibus ostendendi , si necesse foret, venia
€is dabatur, causas declarabat guibus motus Ignatius fuerat ad eos hoc tempore et
ﬂ‘lﬂdo mittendos.—Altera die missae per tabellarium sunt Ludovico de Coudreto Ignatii
litterae, quibus ei nunciabat admonitum se Ducum nomine fuisse ne Collegium hac
hyeme Florentiam mitteret: re tamen cum Cardinali Sancti Jacobi collata, existimare
1101 esse eos ab incoepto itinere revocandos; ideo alacri animo progrediantur , Ducibus
se SiFlam et Domino fidant. Quartam etiam addidit instructionem seu informationem,
aup'i:’“sr si oporteret, ostendendam.—V. in Oruaxpint, Hist. Soc., L. X1, n. 12, “prae-

©t monita, guae B, Pater tradebat iis, qui novas in colonias per id tempus dimit-

tebantar, et vim legum, nondum aliis promulgatis, habebant, et his quoque sunt tradita
qui Florentiam abiere,.

sent, in aegretudinem incidens Albertus in hospitali diem clausit
extremum. Dederat hic litteris operam Gandiae et pietate ac
eruditione non vulgari praeditus erat; sed laboribus itineris, quos
augebat paupertas, cum alioqui esset valetudinarius, brevi con-
summatus explevit tempora multa. Die sequenti, cum post sa-
crum celebratum a P. Ludovico fratres Sanctissimum Euchari-
stiae Sacramentum accepissent, duo ex fratribus, Christophorus
Laynez et Petrus Ayllon, Dominum Didacum de Mendoza Gu-
bernatorem adierunt ac salutarunt. Qui cum intellexisset Col-
legium adesse Senis, quod Florentiam pergebat, voluit omnes
videre, et viatico etiam eos sublevavit, quod eum tribus illis,
quorum aliqui male habebant, diviserunt, ac eis valedicentes,
Florentiam ultima die Novembris pervenerunt, et ad domum
magistri Joannis de Rosis omnes se contulerunt. Post unum vel
alterum diem P. Elpidius, qui nondum recesserat Florentia,
cum duobus ex his, qui Roma missi erant, Bononiam discessit.
Missi sunt etiam Pisas Christophorus Laynez cum Petro Ayl-
lon, reliquis apud magistrum Joannem de Rosis manentibus, qui
magnam eis charitatem impendebat, nec inde recedere permit-
tebat, quamvis domum jam conduxisset P. Elpidius, quia non
constabat Pisisne an Florentiae Collegium esset instituendum,
Sed in vicino templo Divi Pauli Missae sacrificium celebra-
bant.
© 35. Dominus Ludovicus de Toledo litteras adjunxit illis, qui
Pisas mittebantur ad Ducissam, et viaticum; et antequam illi
hociter aggrederentur, duodecim simul Cardinalem Farnesium,
qui tunc Florentiae versabatur (quod Pontifex ipsi et Duci Par-
mensi offensus esset, unde, invitato Imperatore Carolo V, Parma
obsidebatur ab exercitu pontificio et caesareo) adierunt, ac
nomine Societatis officiose salutarunt, quos cum amanter exce-
pisset, voluit ut P. Ludovicus cum uno vel altero socio ad ipsum
rediret; quod cum fecisset, de rebus partim spiritualibus partim
ad Societatem pertinentibus agere coeperunt; et saepius ad se
redire eumdem voluit *.
36. Interim quatuor illi, qui Pisas se contulerant, quartad
Decembris Pisas pervenerunt ea ipsa hora qua venatum egressi

t Ignatius Elpidio Ugoletti, Florentiam, aut si is absit, Ludovico de Coudreto, ut
Ignatii nomine Cardinalem Farnesium invisant, 29 Novembris.

Dux cum sua uxore fuerat; sed in palatio eos exspectantes, Pe-
trus Ayllon Ducem, Christophorus Ducissam aggreditur. Audi-
vit Dux Petrum et litteras ab eo accepit, et se responsum po-
stea daturum dixit. Interim cum videret in lectica palatium
ingredientem Ducissam et cum ea Christophorum loquentem,
intuendo Ducissam ridere coepit et visus est dicere quod forte
non intellexisset P. Elpidius responsum ipsi datum, vel quod
non recte illi significata esset eorum voluntas. Simul atque
autem dedit Ducissae litteras Christophorus et dixit se fratrem
esse P. Jacobi Laynez, dixit ei: certe, a media leuca te cognovi
et perlibenter te vidi. Sequenti die cum Duci occurrissent, con-
siderabimus, inquit, et providebimus, quod facto sit opus *.

37. Tunc solum Christophorum alloqui voluit Ducissa, et ei
dixit Summo Pontifici se scripsisse ut ad se mitteret P. Jaco-
bum; deinde percontatus est quot ex nostris venissent et gquot
ex illis essent hispani. Cum intellexisset omnes esse duodecim,
hispanos tantum duos, reliquos partim italos, partim gallos,
partim flandros, qui tamen italicam linguam tenebant, ad quid
mittitis huc gallos?, dixit, et de istis flandris quid vultis agere?;
cur non mittitis eos ad ipsorum provincias?, et alia hujusmodi.
Subdit deinde : misistis ad me Sacerdotem quemdam, quem ego
nec intelligebam nec ipse me. Tunc subdidit valde se optare ut
Collegium fieret Florentiae, sed interim, dum locus idoneus
Florentiae inveniebatur, Pisis aliquandiu versari posse. Tunc
sicut instructi fuerant a P. Ignatio (qui Florentiae potius quam
Pisis Collegium fieri optabat, quod nobis Florentiac domus ab
amicis oblata fuerat) ®... tacuit illa et coepit alia de re loqui,
quam scilicet pium ac bonum esset Deo servire, sed quod ipsa
nesciebat quomodo id facere posset, cum jejunare non posset;
et interrogavit Christophorum quid facere posset ut Deo servi-
ret. Subdidit ille quod, si propter stomachi debilitatem jejunare
non posset, aliis multis operibus pietatis id compensare poterat.
Rogavit tunc ejus sententiam Ducissa de re, de qua tunc age-
batur: cum scilicet parum honeste mulier quaedam viveret et
duas filias penes se haberet, quas timeri poterat ne sui imitatri-

Lofs el T

1
Polancus, ex com.

» Petro Ayllon, ut Elpidio Ugoletti scribat quem modum in al-
loguenda

lorentiae Ducissa Pisis tenuerit, 12 Decembris.

: x 7 2 A s .
j Desunt hic aliqua verba, a librario forte practermissa; sensus nihilominus per-
Spicuns esgg,

ces faceret, an expediret eas illi auferre. Pium opus fore, ait
Christophorus, cum, habitando apud matrem hujusmodi, alterum
jam pedem in inferno habere viderentur. Placuit Ducissae ejus
sententia et statim misit gui puellas a matre auferret.

38. Dederunt praeterea in scriptis Ducissae rationes quas-
dam Roma missas a P. Ignatio, propter quas Collegium Flo-
rentiae potius quam Pisis esset instituendum, quas illa accepit
Duci, ut creditur, ostensura. Interim remissis sociis Florentiam,
nostros admonuerunt, quo in statu res essent ac sibi videri in
conductitiam domum migrandum, ut dici posset quod jam no-
stri domum Florentiae inhabitarent. Demum cum Ducissa diu
sermonem cum Christophoro protraxisset, haec ejus ultima
sententia fuit: quandoquidem nostri jam locum haberent Flo-
rentiae, intra quatriduum se eos expedituram; et demum pro-
bavit ut Florentiae manerent; et praeter viaticum, quinquaginta
aureos dedit, ut expendere in rebus necessariis inciperent.

39. Interea nostri Florentiae lectos et supellectilia para-
bant; et pergratum illis fuit nuncium et etiam multis externis,
cum Collegium Florentiae maturius esset. Et sic consilium
P. Ignatii prosperum habere successum visum est. Et quia non
exiguae expensae in rebus necessariis comparandis erant fa-
ciendae, quinquaginta aureos, ad quos Florentiae capiendos, si
opus esset, litteras P. Ignatius dederat, acceperunt; et scamna
ac res necessarias ad scholae commoditatem, eodem transcri-
bente, compararunt; quamvis usque ad festa natalitia transa-
cta et anni sequentis initium lectiones non erant inchoandae.
Audiendis confessionibus sacerdotes vacarunt, cum tempus
ipsum ad hujusmodi messem idoneum esset, et in carceribus
hoc pietatis officio sunt functi et piis exhortationibus eos, qui
ibi detinebantur, juverunt; et cum non possent omnibus satisfa-
cere, qui ab eis juvari cupiebant, alium sacerdotem Rector po-
stulabat. Coepit idem ante festa natalitia christianam doctri-
nam in templo Sancti Pauli interpretari, et satis multi aetate
provecti, potius quam pueri, ad eum audiendum confluebant *.

40. Eodem fere tempore ecclesia Sti. Josephi, quae cujus-
dam est confraternitatis, in usum Collegii oblata est; sed quia

! Polancus Ludovico fratri gratias agens pro iis, gquae Florentiae in Societatis
favorem curat, 17 Octobris,

locus remotus erat a frequentia et domus exigua et aére parum
salubri, non est admissa. Tanta esse coeperat exspectatio no-
strorum ut super trecentos vel quadringentos scholasticos sta-
tem inchoatis lectionibus adfuturos dicerent; et P. Ludovicus
ne non sustineri posset talis exspectatio dubitabat, cum tantum
ad grammaticam et humaniores litteras praelegendas aliqui inter
illos duodecim missi essent. Et hoc principium tan humile Colle-
gium florentinum habuit, ut magister Joannes, hospes Societatis
et ejus amator per litteras non dissimulaverit quod sentiebat,
scilicet, in tam insigni civitate non omnes esse juvenes oportere
et majori doctrina ac concionandi talento praeditos se exoptas-
se, cum abundaret doctis et ingeniosis viris ea civitas, tam reli-
giosis quam saecularibus, quibus nec conciones nec lectiones
P. Ludovici satisfacere possent. Sed P. Ignatio visum est hu-
mile fundamentum ponendum, ut paulatim aedificium spirituale
augeretur; nec alioqui magis idoneos, quos mitteret, Societas
tunc habebat *.

41. Antequam neapolitanum et florentinum, ortum habuit
hoc eodem anno Collegium ferrariense. Dux enim Ferrariae, ut
non semel promiserat, propensum ad Collegii institutionem se
ostendebat; quamyvis cum erga Patrem Claudium optime affe-
ctus esset, erat qui suspicaretur promissum ejus reditum ante
Collegii principium exspectari. Sed cum postea intellexisset a
Rege romanorum Ferdinando Viennam esse illum evocatum,
non admodum aequo animo id tulisse visus est; at non propte-
rea destitit a Collegii institutione. Locum nihilominus designa-
bat Sti. Ludovici, qui ad Collegii functiones idoneus a nostris
non est existimatus; et demum in loco commodo conducta do-
mus est, cum P. Paschasius, ab amico Augustino Musto evoca-
tus ut locum videret, comite Joanne de Victoria, nullum alium
€X propositis locis probaret. Conduxerant amici domum istam
€t suppellectilibus mutuo datis instruxerant; Dux autem ipse
ducentus aureos singulis annis se daturum promiserat; et quam-
v‘is benevolum animum erga Societatem Patri Paschasio osten-
disset, non amplius quam dictum est offerebat, et evocari col-
legiales, et inter eos Sacerdotes quamplures fieri posset, jusse-

S -

1
Polancus, ex com., Ludovico de Coudretto , ut scholas sic disponere curet ut non

nimj : P 2 P ; ! ¢ v
dlm:m frigoris scholastici experiantur , 17 Decembris; eidem , licere eis quidem emen-
€. 1on tamen quidquam a scholaribus accipere, 26 Decembris.

rat, qui non solum vita sed etiam doctrina praediti essent. Signi-
ficabat enim eorum opera ad res magni monenti uti velle. Osten-
dit tamen Duci P. Paschasius difficile posse multos mitti, cum
ad alia complura loca essent mittendi; sed facturum esset
P. Ignatium quod posset ut Duci gratificaretur, cujus benevo-
lentiae ac beneficiis inde ab initio Societatis multum debere So-
cietatem agnoscebat. Significavit interim P. Ignatio Paschasiug
septem vel octo et non plures mittendos videri, inter quos ali-
qui essent Sacerdotes. Scripsit etiam Ducis nomine Dominus
Alphonsus Rossettus, prius Comatii ' deinde Ferrariae Ar-
chiepiscopus, collegiales Ferrariam mitti postulans et praeter
Ducis subsidium ducentorum scutorum annuorum non se dubi-
tare affirmans quod eleemosynae aliae publicae et privatae non
essent defuturae; mediam tamen partem eorum, qui mittendi
essent, Sacerdotes esse cupiebat, quibus messem Ferrariae non
defuturam affirmabat *.

42. Misit itaque P. Ignatius septem ex Urbe, quorum ca-
put P. Joannes Pelletarius erat, qui paucis mensibus romano
Collegio praefuerat; et scripsit eidem Patri Paschasio ut mit-
teret P. Franciscum Palmium, vel ipsemet Ferrariam iret et
Collegio praesset ut superintendens. Cum autem tentasset ani-
mum P. Francisci Palmii, vir ille, alioque valde bonus sed me-
lancholiae obnoxius, sic percussus fuit, ut in febrim incideret,
et ea dies aliquot, postquam hoc ei significatum fuerat, labora-
vit. Eo itagque Bononiae relicto, cum septem sociis Ferrariam
quinta die Junii pervenerunt. Cum autem Mutinae absens Dux
esset, eo scripsit Paschasius rogans Dominum Alexandrum
Fiaschum, qui in domo quaerenda ad usum Collegii et in aliis
ad ejus institutionem pertinentibus valde officiosum semper se
praebuerat, ut nostrorum adventum Duci significaret. Significa-
vit autem Dux suis litteris ad P. Ignatium gratum sibi fuisse
nostrorum adventum, quem ad spiritualem utilitatem sui populi
fore sperabat. Scripsit et Alexander gratias agens quod in operé
tam pio ejus opera Ignatius uti voluisset. Rogarunt autem tam

! Sic; est tamen Comaclum, guod etiam dicitur Cymaclum et Cymaculum (Comac:
chiol, Episcopalis sedes sub Ravennatensi Archiepiscopo.

2 Polancus, ex commissione, Patri Paschasio Broet, de loco ad Collegium ferra-
riense eligendo et de auxilio Domini Augustini Musto adhibendo, 14 Martii; eidem non
mittendos Roma scholasticos nisi prius de beneplacito Ducis certo constet, 27 Martii;
eidem, an proxima aestate mitti Ferrariam possint scholastici, 18 Aprilis.

Dux quam ipse Alexander P. Ignatium ut cujusdam monasterii
virginum, guac a Rosa nuncupabantur, a matre ipsius Ducis
erecti, curam aliquis nostrorum sacerdotum susciperet. Quam-
vis autem recens esset Collegium et ab ipso Duce, si humana
spectemus, penderet, non tamen P. Ignatius quod petebat con-
cedendum existimavit, sed rationes scripsit nonnullas, et ea erat
praecipua quod instituto nostro repugnaret. Excusationem Dux
et amici admiserunt, cum praesertim ad audiendas semel ipsa-
rum confessiones vel iterum non defuturam esse Societatis ope-
ram intelligerent; et ut aliquem sacerdotem idoneum sibi notum
nostri ad hoc opus dirigendum hortarentur petierunt '.

43. Sed ad Collegium redeundo, postquam in conductitia
domo habitare nostri coeperunt, P. Pelletarius coepit cum fre-
quenti ac pio auditorio concionari, quamvis italicam linguam
non bene adhuc teneret, in qua ut se exerceret est nomine
P. Ignatii admonitus. Coeperunt et confessiones audire quorum
multitudinem non minorem gquam Bononiae Ferrariae P. Pa-
schasius experiebatur. Legebat etiam a prandio P. Pelletarius
epistolam dominicae occurrentis, si non admodum disserte pro-
pter linguae defectum, certe erudite ac pie, et rumor bonus sic
increbescere coepit ut etiam extra Ferrariam ex locis vicinis
aliqui in civitatem venirent, ut Sacerdotibus romanis sanctis (sic
enim eos vocabant) confiterentur, et verbum Dei audirent. Cum

1 Polancus, ex commiissione , Patri Paschasio Broet, de mittendo Ferrariam Fran-

cisco Palmio cum septem aliis gui Roma proficiscentur, 9 Maii ; eidem de proficiscenti-
bus Roma Ferrariam ut eis se Bononiae adjungant Franciscus Palmius et Joannes
Baptista de Jesu, aut ipse Paschasius, 16 Maii; idem Patri Laynez, mittit summariam
informationem de iis, qui Ferrariam mittuntur et per Florentiam iter facient, 23 Maii;
idem cos Joanni de Rossis, medico, commendans, eadem die; Ignatius Episcopo Ros-
Setto, Duci Ferrariae et Julio Barbiero de iis gui Ferrariam mittuntur, 22 Maii; idem
Patri Joanni Pelletario quaternas patentes litteras, sc., una, qua eum Rectorem caete-
ris praeficit, altera facultatum et privilegiorum vsum ipsi communicat, tertia de facul-
tate absolvendi resipiscentes haereticos, et guarta de dispensando a jejunio, 23 Maij;
ldem Francisco Palmio, eum, si Ferrariam se conferat, futurum Rectoris adjutorem et
I‘fﬂtmm Broet superintendentem, eadem die; Ignatius Alexandro Fiaschiin commenda-
Flnnem nostrorum Ferrariam euntium, 13 Junii.—Eadem die missa est instructio sen
informatio Patri Joanni Pelletario de iis, quae Ferrariae curare debebat.—Polancus,
€% commissione , Patri Francisco Palmio, ratum habere Ignatium guod ipse Bononiae
maneat, 20 Junii; idem Paschasio Broet curam domus orphanarum admitti a Societate
1“““_‘ Suum institutum minime posse et curandum ne Dux ad Ignatium ea de re scribat,
4.1"11'1; cadem die Joanni Pelletario de christiana dectrina docenda et italica lingua ad-
‘éfz::“d_il: Ignatius Ferrariae Duci, de quodam*Sacerdote eligendo ut monialium curam

Ariae habeat, quam suscipere nullo modo Socictas potest, 11 Julii (Has habes in

?;,.ms de San Ignacio, t. 1, pag. 862 et 460 ); idem éadem die Alexandro Fiaschi, vel
€schi, Ducis ministro,

autem commendata fuisset a P. Ignatio christianae doctringe
lectio, ipso die B. Joanni sacro, relictis epistolis, eam enarrare
aggressus est.

44, Cum Ducis reditum Ferrariam exspectassent, €o venien-
te, scholas aperuerunt humaniorum litterarum, latinarum et
graecarum simul cum doctrina christiana, quas se gratis prae-
lecturos publicarunt *.

45. Interim cum foemina quaedam immundo spiritu vexaty
cum P. Paschasio confessa esset, exorcismos adhibuit P. Pel-
letarius; et cum sex vel septem homines illam aegre tenerent,
tandem per Dei gratiam liberata a daemone ad se rediit et sa-
luti restituta est. Exercitia spiritualia P. Paschasius quibusdam
utriusque sexus personis, decem vel duodecim numero, eodem
tempore proponebat.

46. Post promulgationem scholarum statim ex urbe schola-
stici ad nostros congregari coeperunt, quos diligenter P. Pel-
letarius instituendos curabat, et, crescente eorum numero, inter
quos nobilium filii multi erant, in tres classes fuerunt distributi,
Primae P. ipse Pelletarius; secundae Baptista de Velati; tertiae
Andreas Boneniensis curam gerebat; quamvis postea hoc onere
P. Pelletarius sublevatus fuerit. Fuit autem Dueci gratum quod
de scholis apertis intellexerat; etsi nostri nondum eum salutas-
sent; bellum enim Parmense et sollicitum et occupatum hunc
Ducem tenebat.

47. Crescebat scholasticorum numerus in dies, et fere ad
centum viginti ascendit; et quoniam in rudimentis grammati-
ces solida fundamenta non jecerant, ut melius in eis institue
rentur, non parum in eis erat laborandum. Accedebant et par-
vuli qui legere aut saltem scribere nesciebant; sed ne illi admit-
terentur in posterum P. Ignatius injunxit; quamvis enim pia
esset occupatio, nostri non poterant operam eis sine magno
incommodo navare. Diebus dominicis ac festis unus ex fratri-
bus vel scholasticis externis de aliqua virtute declamabat, quod
exercitationis genus pergratum parentibus juvenum accedebat,
scholasticis externis praesentibus; sequebatur lectio christianaé
doctrinae, cui non pauci praeter scholasticos aderant. Singulis

1 Polancus Joanni Pelletario, de libellis doctrinac christianae, quibus inscripserat
Pelletarius Polanci nomen, 8 Octobris.

diebus sacrum audiebant scholastici in templo vicino; tam in
accedendo quam in recedendo omnes ante imaginem in schola
collocatam orabant ; et demum facile qui essent scholastici no-
<tri collegii ab aliis in pietate et modestia discernebantur, quo-
rum in melius mutatio miranda prorsus his, quibus noti prius
fuerant, videbatur, et cum gratis talem institutionem juventus
haberet, non poterat parentibus id non gratissimum esse.

48. Versus finem mensis Julii P. Paschasius cum P. Pelleta-
rio Ducem Herculem simul cum Cardinali Hippolito, ejus fratre,
salutarunt. Ab utroque humaniter excepti sunt ¢t benevolen-
tiam prae se illi ferebant ac se nostrorum orationibus commen-
dabant. Hanc benevolentiam Alexander Fiaschi non officiis
tantum sed eleemosynis testabatur. Ducissam etiam salutarunt,
quae Ferrariam mense Augusto venerat; quae audivit quidem
eos, sed minime se laetari ex nostrorum adventu significavit *.

49. Virum quemdam hebraeum et ejusdem generis mulie-
rem in catechismo christiano instruxerunt et mulier quidam
in Cathedrali templo baptizata fuit, sed vir, in morbum incidens
gravem, ipso in lecto baptizatus est et, Extrema Unctione
ibidem sumpta, eodem die ad meliorem vitam migravit.

50. Octobri mense, relicta priori domo, in aliam quae hor-
tum habebat, ad nostram habitationem commodam migrarunt,
et ibidem studiorum renovationem more parisiensi celebrarunt.
Aliqua praecepta rhetorices et ex lingua graeca praeter gram-
maticam auctorem aliguem etiam tunc P. Pelletarius enarra-
bat; addita tamen fuit quarta schola, ut iis, quorum eruditio
erat diversa, diversi etiam praeceptores sese attemperarent *.

51. P. Paschasius praeter confessiones quotidianas tam in
écclesia quam in hospitali, quam etiam domibus privatis, cum
ab aegrotantibus accersebatur, per spiritualia exercitia ali-
quos ut proficerent juvabat. Cuidam gallo, qui philosophiae
operam dederat, et in bonis litteris erudito ea proposuit, qui
Societatis instituto se addixit. Eisdem excultus fuit Dominus
Alexander Fiascus et gquidem cum egregio spirituali fructu, et
-_—

1

' Ignatius Paschasio Broet, ut Vicelegatum Sauli visitet et Cardinalem Crescen-

Hum, altima die Aprilis,

sm.; :tolmlcus, ax c.om. » Joanni Pelletario, ut amplinre‘m dmr_mm pro Collegio hla.herc

labufeq; Iﬁl\'-juti plures in cam admittere possit; et ut Joanni Baptistae de Jesu lectionum
minuat, quo is citius concionandi munus valeat obire, 29 Novembris.

virgines aliquae, quae religionem deinde ingressae sunt, et
doctor quidam utriusque juris, qui idipsum facere constituit,

52. Mense Decembri instructionem a P. Ignatio acceperunt
tam P. Paschasius, superintendens, quam Pelletarius, Rector,
ut quomodo se alter erga alterum haberent intelligerent; injun-
ctum etiam illis fuit ne scholasticos propria manu castigarent,
sed correctorem ad id adhiberent *.

53. Omnes scholasticos die sabbati P. Pelletarius, habita
exhortatione, ad pietatem ac devotionem inducere conabatur.
Et magnopere homines hoc institutum Ducis de Collegio insti-
tuendo commendabant ac primarii praesertim viri, qui nihil
utilius unquam egisse Ducem atfirmabant. Quamdam autem
domunculam in usum scholarum et suum priori adjunxerunt;
non tamen admittebant ultra centum triginta scholasticos, quia
plures commode nec in scholis excipi nec institui possent. Sin-
gulis mensibus omnes confitebantur nec deerat qui saepius id
faceret.

54. Cum autem P. Ignatius facultatem emittendi professio-
nem solemnem P. Pelletario misisset, et cum ille in festo Sancti
Stephani frequenti auditorio concionaretur, ut ejus orationibus
juvaretur et quod ad aedificationem id fore speraret, populo
significavit se die sequenti juxta praescriptum sui Generalis
professionem emissurum, ac eorum postulavit orationes ad
Deum ut ipsius oblationem acceptaret et gratiam fideliter obser-
vandi quae vovisset impetrarent. Sequenti ergo die fere omnes,
qui id intellexerunt, ad templum accesserunt; inter quos fuit
Episcopus Rosetus, Dominus Alexander Fiascus et alii viri pri-
marii, et cum aedificatione ipso die B. Joannis Evangelistae
res transacta fuit , et multis donis in Collegium missis, benevo-
lentiam suam multi testati sunt; et Ferrariensis nobilitas pau-
latim nostris magis ac magis affici videbatur et multi boni viri
totum diem apud nostros, si eis permitteretur, vellent expen-
dere *.

55. Nostri, quamvis ultra decem non essent, ut in spiritu

t Polancus, ex commissione, Paschasium Broet rogans quid de domus Ferrarien-
sis ordine sentiat et superintendentia, 26 Septembris, V. infra annot. sub n. 116.

t Polancus, ex com., Patri Paschasio Broet, deliberasse Ignatium ad professionem
Pelletarinm admittere, 29 Novembris; idem Joanni Pelletario, ei gratulans de cmissi

professione, eique et Broet injungens ut ampliorem locum quaerant et externum cor=
reclorem adhibeant, 26 Decembris.

proficerent et in litteris curabatur; aliqui ad institutum nostrum
adspirantes, justas ob causas non sunt admissi *

56. Inter eos, qui opera P. Paschasii in xenodochiis magno
cum fructu adjuti sunt, unus erat qui, cum in gutture vulnus
accepisset, per quod cibus sumptus elabebatur, nullo modo ini-
mico offensam condonare volebat; sed illi P. Paschasius ut de
peccatis confiteretur persuadens, et ex consequenti ut injuriam
condonaret, a daemonis faucibus eum eripuit. Erat et quidam
sacerdos, qui ob peccatorum multitudinem et gravitatem de
propria salute desperabat, et quamvis multi ejus spem in Dei
misericordia erigere tentarent, in sua diffidentia perseverabat:
sed quibusdam ex nostris eum invisentibus, divino favore adspi-
rante, resipuit, et post paucos dies bono animo ex hac vita mi-
gravit.

57. Ad crebras confessiones magno numero et devotione
ferrarienses confluere coeperunt, et inter eos qui crebro com-
municabant, magna pars in spiritu valde proficiebant, et com-
ponendis aliorum dissensionibus, et mulierculis a flagitiosa vita
ad honestatem revocandis, et pauperibus sublevandis, et aliis
demum charitatis operibus cum aedificatione vacabant. Mulier
quaedam, a spiritu malo vexata, a duodecim aliis deducta est
in templum ; aderat ei quidam sacerdos, qui frustra exorcismis
eam liberare conatus fuerat; illa per solam confessionem a
P. Paschasio liberata fuit, et post paucos dies ex hoc exilio ad
patriam feliciter migravit. Quemdam, qui baptizatus in Lusita-
nia fuerat et, in judaismum recidens, Ferrariae versabatur, Deo
et Eeclesiae sanctae reconciliavit.

58. Bononiae hoc anno Collegium non inutiliter in vinea
Domini laboravit. Procurator quidam ejus urbis, spiritualibus
€xercitiis excultus cum magna animi consolatione, ad carthu-
sienses accedere constituit. Miles quidam insignis, de quo supe-
riori anno actum fuerat, postquam pacem cum inimicis conci-
liavit et sacramenta confessionis et communionis aliqguandiu
frequentavit, in bono suo proposito, morte succedente, a Do-

mino confirmatus est.

= L I ITIne
L -
olancus, ex commissione , Paschasio Broet, ut Romam enucleate scribat guibus

Pietati
!5 operibus et exercitationibus dent operam, et ne guid ut perpetuo duraturum’

induca
dct’mlt::h Priusquam de harum exercitationum natura , ordine et modo aliquid certum
les lmemque bro omnibus Societatis Collegiis ab Ignatio statuatur, 31 Octobris. - Simi-

rae
missae sunt Bononiam, Venetias, Messanam et Panormum.

59. Ex sacerdotibus, qui spiritualibus exercitiis adjuti fye-
rant, fructus insignis in eorum populis consequebatur; nam illig
concionabantur et ad crebram confessionem et communionem
excitabant, nec id tantum Bononiae, sed etiam in ejus dioeces;i,
cum magna aedificatione cernebatur ; et sancti a plebe habeban-
tur. Horum duo monasteriis monialium praefecti fuerunt, qui
tam egregie suo funguntur officio, ut monasteria ipsis commen-
data mira religione caeteris praeluceant et.in spirituali devo-
tione ac virtutibus proficiunt.

60. Duo ex nostris scholasticis cuidam academiae multorum
juvenum se adjunxerunt, et multis exercitationibus scholasticis
sibi et illis utiles erant. Unus eorum, cum ad eum lectionis prae-
legendae (nam per,vices id faciebant) locus esset devolutus, sic
academiae scholasticos latina oratione ad piam vivendi ratio-
nem est adhortatus ut praeceptorem praesentem et condiscipu-
los non parum commoverit. Demum in litteris diligenter profi-
ciebant, et latino sermone domi, quod in Italia parum erat
usitatum, utebantur; ac demum nullum non movebant lapidem
ut proficerent.

61. Quod ad christianam doctrinam attinet, aegrotantium
visitationes, poenitentium confessiones, ac sanctissimae Eucha-
ristiae administrationem, ut anno superiori ita et hoc perseve-
rabant, novi enim quotidie alii atque alii cum animo vitam in
melius commutandi eo confluebant; sed nullum brevius com-
pendium ad insignem profectum experti sunt quam in spiritua-
libus exercitiis, quibus exculti serio reformationi sui dabant
operam et aliis aedificationis erant; ut multi admirarentur et
quasi vulgi vox esset: quid faciunt isti sacerdotes, quorum ope-
ra, qui eos adeunt, in alios homines mutantur *?

62. Concionatus est in quadragesima P. Franciscus Pal-
mius cum frequenti ac devoto auditorio; diebus autem festis a
prandio Psalmum Miserere mei multis convenientibus enarra-
bat. Cum in carnis-privio multa pro more cum pietate parum
conjuncta fierent, zelo honoris Dei et salutis animarum aliqui
ex nostris moti, ad loca illa, ubi ludi publici fiebant, se contule-
runt, et scamnum coram omnibus ascendentes magno cum fer-

! Polancus, ex commissione, Francisco Palmio, de catechumenorum domo romand,
ut Domina Viclante Gozzadino directe Jacobo Crescentio scribat; illius enim domus
negotiis non amplius se, justis de causis, Ignatius immiscet, 26 Septembris.

vore concionari coeperunt, quibus multi pie affici ac moveri se
centiebant, et alii ad domos suas, alii ad pagos vicinos ut con-
cionarentur invitabant, largas pollicitationes facientes. Com-
plures autem nobiles tam libenter eos audiebant, ut quaererent
quo die, loco et hora essent concionaturi, ut illos audire possent.

63. Xenodochia cum pauperum et praefectorum aedifica-
tione visitata fuerunt; quorum praefecti P. Paschasium elege-
runt, ad quem singulis mensibus sacramenti hujus suscipiendi
causa ventitabant. Ad oratorium etiam, quo illi conveniebant
diebus festis, aliquandotse conferens Paschasius ad christianam
pietatem hortabatur, et cum multis pueris christianam doctri-
nam edocebat.

64. Multas virgines sic in spiritu promovit, ut aliquae earum
religionem ingredi summopere optarent, aliguae virginalem
puritatem proponerent, aliquae voto se ad eam, matura tamen
consideratione praeveniente, obstringerent, quarum devotio-
nem et in oratione profectum, cui diu noctuque vacabant, ex-
plicari non satis posse Paschasius affirmabat; jejuniis insiste-
bant saepius in hebdomada et aliis rationibus corpus castiga-
bant et freno, ne limites transgrederentur, indigebant; sed inter
caeteras virtutes elucebat in eis obedientia cum ne latum qui-
dem unguem, ut aiunt, a Patris spiritualis consilio vellent rece-
dere. Erant et viduae, quae Annam illam orationibus et obser-
vationibus deditam, et Judith castissimam ac Tabitam pietatis
‘operibus valde deditam imitari conabantur, quae jejuniis et ora-
tionibus vacantes pauperum matres se exhibebant, quas vidis-
SEs mane ante sacrum Sacramentum per duas horas ferventer
orantes; et aliis recedentibus, aliae in templo Divae Luciae suc-
Cedebant, ut fere singulis diei horis aliquae in ecclesia orarent.
Sed et plurimae etiam matrimonio conjunctae, etiam ex nobi-
loribus civitatis, crebro ad confessionis et communionis Sacra-
menta accedebant, et in incessu et habitu omnibus admirationi
€t aedificationi erant, margaritis et sericis vestibus ac torqui-
1'qu et demum vano ornatu deposito; quod ea in civitate eo
fiebat utilius, quod superfluis sumptibus ac vanis ea mirum in
modum abundabat; quae res viris magnopere placebat, quia
molestias illas, quas ferre ab uxoribus propter ipsarum pom-
Pam sustentandam solebant, non amplius sentiebant; unde id
Consecutum est ut viri ipsi suas uxores ad spiritualem vitam

13

hortarentur. Viri non tan frequenter ad confessionem et com-
munionem accedebant; multi tamen ex nobilibus et scholasticis
etiam in spiritu ac pietate proficiebant. Quidam sacerdos bongo-
niensis hoc anno in Societatem admissus et Romam destina-
tus est '.

65. Recedente P. Paschasio Ferrariam, P. Franciscus Pal-
mius Collegio praeesse coepit; quia tamen urgebat confessionum
multitudo, alium submitti sacerdotem peroptabat, cum vix ad
capiendum cibum tempus ipsi suppeteret; bellum enim vicinum
in Longobardia et annonae caritas multos dum premebat, ad
Deum accedere compellebat *.

66. Cum P. Simon, ex Urbe recedens in Portugalliam , Bo-
noniam pervenisset, ac procuratores, qui Romae fuerant, scili-
cet, Patres Ambrosium et Petrum Diaz, secum adduceret, Am-
brosius Aprili mense in aegritudinem incidens, Bononiae cum
P. Petro Diaz relictus, cum usque ad Julium mensem conflicta-
tus cum morbo esset, demum recuperata sanitate, Bononia
13 Julii Genuam versus profecti sunt.

67. Quamvis optaret P. Ignatius augeri eorum numerum,
qui Societati se consecrabant, delectum tamen haberi volebat
ac praesertim in aetate, et mensuram longitudinis ad Rectores
Collegiorum miserat, ad quam statura eorum, qui admitti opta-
bant, exigeretur; et ita quemdam adolescentem admitti voluit
qui ante ingressum nostros, qui in plateis publicis abnegationis
gratia exhortationes habebant, comitem et non solum in dome-
sticis sed in externis etiam exercitationibus mortificationis
socium se adjungebat, quamvis defectum haberet in altera
manu, in qua duo digiti igne, cum esset puer, valde laesi fue-
rant, propter virtutis tamen specimen hunc defectum, quem ille
alioqui satis dissimulabat, suplere voluit °,

1 Polancus, ex commissione, Francisco Palmio, de mittendo Romam Andrea
Castrodardo, de admittendis ad Societatem Joanne Francisco et alio, cui manus infir-
ma, si tamen is ad legendum in scholis sit aptus, 9 Octobris; eidem Joanni Francisco, de
ejus admissione, probatione, valetudine, etc., 10 Octobris.

2 Polancus, ex commissione, Patri Francisco Palmio, ¢i promittens adjutores, 18
Augusti; eidem, in mentem Ignatio venisse Fulvium Cardulum ad eum Venetiis mit-
tere, si aptus ad Sacerdotium reperiatur et cui aliorum cura possit demandari, 20 De-
cembris,

3 Polancus, ex commissione, Patri Paschasio Broet, de admittendis et ne plurd
seribat de eo qui tres tantum digitos in manu sanos integrosque habet, 14 Martii; idem
de eodem Patri Joanni de Victoria, 11 Aprilis; eidem, mittens mensuram ab Ignatio

63. Proposuit P. Franciscus Palmius P. Ignatio, qui cogi-
taverat ad multorum utilitatem et Collegii etiam dotationem
perutile futurum, ut, scilicet, scholae a nostris Bononiae ape-
rirentur; sic enim et civitas aliquid subsidii datura et privati
cives ad nostrorum sustentationem liberaliores futuri videban-
tur. Res Ignatio placuit, qui ad juventutis bene instituendae in
gpiritu et litteris rationem semper fuit valde propensus. Inchoa-
taeergo sunt scholae hoc autumno nomine Societatis sub initium
Octobris, quae prius ab “externis praeceptoribus prope ipsum
Collegium tenebantur. Tres autem classes locis distinctae sunt
institutae, et numerus scholasticorum paulatim augebatur; do-
muncula etiam vicina ad scholarum usum empta commoditatem
ad eas aperiendas sine perturbatione domesticae quietis paulo
post dedit. Res autem magnopere bononiensibus placuit, et tam
pium opus summopere laudabatur. Cum autem P. Elpidius in
subsidium Collegii Bononiensis missus esset, ad meliorem scho-
larum institutionem et ordinem non parum contulit ',

69. Res interim spirituales sub natalitia festa non parum
augebantur et supra quingentos, auditis eorum confessionibus *,
et quamvis usque ad hunc anni finem P. Elpidius confessionibus
audiendis operam dedit, quia tamen fluxu capitis molesto vexa-
batur, Patavium remissus est.

70. Hujus anni initio Mutinae P. Sylvester Landinus versa-
batur, quamvis ad loca mutinensis dioecesis juvanda etiam
excurrebat. Quam utilem operam et illi civitati impenderit ac
ejus dioecesi facile ex verbis Episcopi colligi potest, qui cum 7.
Februarii P. Ignatio gratias ageret quod ei P. Silvestrum coad-
jutorem dedisset, affirmat populum illum accepisse et in dies ac-
Cipere tantum utilitatis ac commodi spiritualis, ut post San-
Ctum Geminianum, ut utar ejus verbis (is autem fuit Episcopus
Mutinensis tempore magni Leonis Pontificis), ab alio amplius
lunquam acceperit; unde rogabat obnixe ut gregi mutinensi
talem ductorem ne auferret.

71. Sed in religuo hujus anni tempore, quod ibidem exegit,
-_____'—-—-

e i i ; :
Squisitam in admittendis, 16 Maii; eidem, de admittendo in Societatem Joanne Fran-

cise i " 3 4 v 5
SD Brunello; de non admittendo nisi forte post annum nepote cujusdam Nicolai Pappi,
€ptembris.
P N - -, ! .
.~ Folancus, ex commissione, Patri Francisco Palmio, de fundatione domus Bono-
1818, 26 Septembris.

2 -
Sic in mss., sensu, ut patet, imperfecto,

otiosus non fuit; frequentes admodum homines ad Sanctissimam
Communionem accedebant, diebus praesertim ac martis'; quoti-
die confessiones multae et inter illas generales, praecedentibus
spiritualibus exercitiis, fiebant, et quidem a primariis viris,
quorum unus concubinam, quam octo annos tenuerat, religuit,
magna cum contritione ad se reversus et cum optimo totius
civitatis odore; aliquae etiam foeminae peccatrices, confessione
generali facta, in monasterium Conversarum ingredi constitue-
rant. Concionabatur etiam aliquandoin hospitali *.

72. Quidam Abbas, qui, cum esset Fulginii P. Sylvester, spi-
ritualia exercitia cum magno spirituali fructu fecerat, et Socie-
tatem ingredi constituerat, Venetiis aliquandiu cum nostris
haeserat, et quia Spoleti Abbatiam habebat, et de Collegio ibi
instituendo cogitabat, Romam venire constituens, Mutinam
prius ad P. Sylvestrum se contulit; sed nimium fervens spiritu,
dum se vigiliis et laboribus magnis conficit, peregrinationem
hujus vitae brevi explevit; sub finem enim Februarii Mutinam
perveniens, vena pectoris aperta super quatuor libras sanguinis
evomuit. Exceptus est hospitio ab Episcopo mutinensi et magna
ei humanitas est impensa; sed cum sanguis retineri non posset,
ibidem ex hac vita decessit et quidem cum magna aedificatione
et consolatione fidelium, cum ridentem et laetum viderent dum
de morte ageretur, et usque ad ultimum spiritum ad wverba
Domini quae dicebantur attentus, cum magna suavitate suo
Creatori animam reddidit.

73. Apud Conversas, quarum numerus non parum augeba-
tur, multae honestae matronae P. Sylvestro confitebantur et
crebro communicabant, inter quas aliquae ex nobilioribus urbis
erant; et optimus odor reformationis illius monasterii sparsus
est, cum prius male audire solitum esset. Erat ex nobilibus
matronis quaedam, Cortesia cognomine, quae domi suae qui-
tuor poenitentes mulieres habebat, quae, cum commode recipi
possent, ingredi monasterium Conversarum paratae erant; prae
dicta autem matrona, vidua, singulis hebdomadis semel et ite-
rum communicabat, cujus institutum et aliae viduae imitaban-

{ Sic in mss., et nullibi alias, nec in Palmii litteris nec in historicis, horum dierum
expressam mentionem reperimus.
%

2 Ignatius Sylvestro Landino, ut modum in laboribus servet, pracsertim cum neces-
sitas non urgeat, mense Martio.

wur. Audiebat etiam ab eodem Sylvestro conciones quas apud
Conversas habebat. Confirmabat interim Sylvester litteris paro-
chias dioecesis et ad perseverandum in frequenti usu confes-
sjonis et communionis et in aliis piis documentis, quae prae-
<ens tradiderat, hortabatur '

74. Mutinae peccata publica quaedam ablata fuerunt; pax
etiam inter discordes aliquos inita; cultus Sanctissimi Sacra-
menti etiam in ipsa urbe auctus est, et, ubi teneri non solebat,
repositum est, lumine continuo adhibito; doctrina christiana
quotidie publice docebatur; conciones non solum quotidie fie-
bant, sed aliquando bis et ter in eodem die diversis in locis.
Egressus ad loca, in quibus annis superioribus versatus erat,
hoc primo vere, consueta Societatis ministeria ibidem cum
fructu simili exercuit; novo etiam monasterio casulensi novas
constitutiones misit; aliguos haereticos, ne gregem Domini
inficerent, in carcerem conjici curavit; pauperibus subsidium,
aegrotantibus autem auxilium ut daretur curabat; modum
etiam orandi multis tradidit, ecclesias instaurari compluribus
in locis fecit et Sanctissimum Sacramentum in eis reponi, et
ornamenta ac vasa ad cultum divinum necessaria comparari;
singulis fere in pagis Societatem Corporis Domini et consue-
tudinem communicandi octavo quoque die vel saltem decimo-
quinto sic instituit, ut saltem ultra primam dominicam mensis
differri non liceret; in singulis locis duos homines ad discor-
dias componendas, quae innumerabiles erant, constituit; duos
etiam, qui pauperibus prospicerent; in singulis etiam parochiis
rationem doctrinae christianae explicandae singulis diebus
festis reliquit ; ex quibus omnibus egregius sane fructus capie-
batur. Quaedam loca, quorum alteri Castellum novum, aiteri
Foianum nomen est, sic inter se dissidebant, ut nec Episcopus,
ut ipsemet testabatur, nec alii magnates, qui ea in re non parum
laborarunt, nunquam ad concordiam eos reducere potuerint;
haec loca P. Sylvestri studio et charitate pacem inter se firma-
Verunt; idem contigit duobus aliis locis, scilicet Sti. Almazii et

Vizani, qui nullius opera aut diligentia reconciliari potue-
rant, sed cum P. Sylvester eos urgeret, dum praedicta loca
Vlslt'\ret omnia discordiarum semina et controversias in duos

—

1 T
V. Cartas y otvos escritos del B, Fabro,t. 1, pag. 21, not. 6.

viros bonos, prout ille postulabat, rejecerunt. Conquerebatyr
fere tota dioecesis quod ex civitate ipsa mutinensi et ex oppido
Saxulo haereticae pravitatis auctores egressi multos infecis-
sent ',

75. Quod supererat aedificandum in monasterio Casulano,
in hac visitatione absolvi curavit; quidam fuit ex primariis ejus
locis viris, qui patronatum monasterii sibi impetrare volebat,
sed in adversam incidens valetudinem brevi diem obiit extre-
mum; et ex eleemosynis, non tantum casulensium sed aliorum
etiam locorum, sponte oblatis illud opus confectum fuit. Pacem
illam, anno superiori in oppido Chareginae * confectam, ut con-
firmaretur ac stabiliretur, et usurae excluderentur curavit; et
ut orationes ac frequentia communionis conservaretur, quos-
dam amicos Sacerdotes huic pietatis ministerio addixit. Cen-
tum fere in locis, ubi Sanctissimum Sacramentum non servaba-
tur, ut cum lumine continuo servaretur , providit et multas So-
cietates in honorem Sanctissimi Sacramenti instituit. Ducentos
populos ad frequentem usum sacramentorum adhortatus est,
sed fere quinquaginta eum amplexi sunt; reliqui interdum id fa-
ciunt, sed non perinde frequenter ; in plurimis oppidis diebus
dominicis publicae collectae eleemosynarum fiunt in usum paupe-
rum et oratio in communi sub noctem recepta fuit; concubinarii
permulti, statu damnationis relicto, per frequentem communio-
nis usum castitatem retinere nitebantur; et praeter illos sex
sacerdotes, de quibus alias mentio facta est, qui in spiritualibus
exercitiis profecerant, alii multi inducti sunt ad animarum salu-
tem promovendam; a triginta milliaribus confessionis gratia ali-
qui ad P. Sylvestrum veniebant; et cum in dioecesi mutinensi in
centnm et quadraginta ecclesiis, quas anno superiore visitave-
rat, ut fructus spiritualis inchoatus cresceret, ejus praesentia
spectabatur, urbanorum tamen preces ut aliquandiu Mutinae
retineretur ab Episcopo impetrarunt; et quia insignis etiam erat
urbanus fructus, cum Episcopus ad dioecesim vissitandam eum
mittebat, pergratum sibi fore affirmabat, si crebro ad urbem re-
diret, partim propter eos, qui assidue communicabant, partim
ut de iis, quae in visitatione accidebant, ad eum referret.

1 Vide Cazsar Canru, Gl eritici d'Italia, t. 11, Disc. xxvn, pag. 148.

% Sic; antea scripserat Charegeny.

76. Cum Mutinam 15 Maii rediisset, litteras Roma missas
accepit, quae de rebus ad aedificationem pertinentibus agebant,
quibus tantum se consolationis accepisse scribit, ut majorem in
hac vita non desideraret. Et hoc obiter addendum visum est
quod hujusmodi litterarum ultro citroque missio, quibus alii de
iis, quae gerebantur ab aliis, certiores fiebant, eo tempore, quo
nondum constitutiones erant promulgatae, mirandum in modum
nostrorum animos et uniebant, et consolabantur, et ad optima
quaeque, tam proprii profectus quam aliorum, animabant et
quodammodo omnium regularum instar erant ',

77. Septem vel octo diebus antequam Mutinam rediret, qua-
draginta fere loca mutinensis et bononiensis dioecesis visitavit;
quinquies et sexies, aliquando etiam septies, uno die diversis in
locis concionando, nec exiguo cum fructu; nam ut omittantur
particularia, in singulis locis instituta est Corporis Christi So-
cietas, quae octavo quoque die vel ad summum singulis mensi-
bus communicaret, et electi sunt superiores, qui tam viris quam
mulieribus in hujusmodi Societatibus praeessent, et ut superius
aliis in locis factum diximus, duo qui inimicitias componerent
electi fuerunt; tanta enim quibusdam in locis regnabat discor-
dia, ut uno in loco quinquaginta, in alio sexaginta, alibi plus-
quam centum occisi essent; omnia denique homicidiis, oppres-
sionibus, raptibus virginum et latrociniis plena erant, et adhuc
vulnera calebant; et ut unum exemplum, ex quo caetera conji-
ciantur, referam, quadraginta ex iis, qui occisso cuidam con-
juncti erant, quidam Tanarius, cum in carcerem ejecti essent,
sigillatim, evocavit et, securim in manu habens, capite trunca-
Vit, ne uni quidem parcens, et tamen natu grandis erat. Iis ergo
consiliatoribus pacis modum, quem in Domino sentiebat, tradi-
dit, ut hoc officio bene fungerentur; et singulis quibusque festis
congregari cum filiis in ecclesia debebant, ut christianam do-
ctrinam utrique addiscerent; versabantur enim in maxima igno-
rantia Dei et rerum ad suam salutem pertinentium; inde inter
montes illos tam gravia mala ortum habebant. Sed et foeminas
eligebat, quae infirmorum curam haberent, ut scilicet confes-

Slone et communione praemunirentur, et si pauperes illi essent,
‘_____'—-——_
Ma;i lgnatius Sylvestro Landino, ut Mutinam redeat, 22 Augusti; idem eadem die

I.'f.ru l:Iercule Paxino, de reditu Landini Mutinam ; idem Beatrici Rangona, reditu-
Tum Landinum Mutinam; 20 Augusti.

ut ex congregatione instituta aliquos per oppidum mitterent yut
necessaria infirmis curarent; ad easdem pertinebat dissidig
inter foeminas componere; ad christianam etiam doctrinam
audiendam eisdem etiam diebus debebant convenire, filiasque
in pudicitia et modestia melius quam antea instituere; ut Mis-
sam audirent, et preces suas vel rosaria persolverent, et jeju-
nia Ecclesiae observarent efficere curavit, gquae omnia se
observaturos omnes promittebant; et multae lacrymae tam
sacerdotum quam laicorum ex animo eos loqui ostendebant. In
secunda autem visitatione mirandam vitae mutationem factam
esse animadvertit, et tam sacerdotes quam laicos magnopere
in pietate profecisse comperit, et alicubi fere omnes diebus
dominicis communicabant; locus fuit, ubi plusquam mille et
quingenta rosaria comparata intellexit.

78. Signa autem mutationis vitae haec erant: quod quotidie,
etiam feriatis diebus, ad concionem wveniebant, cum prius ne
campanae quidem sonus quid sibi vellet intelligerent; quod
nemo ab ecclesia, antequam ipse P. Sylvester, recedebat, nec
ipsum, donec ab eorum locis recederet, relinquebant; quod non-
nulli etiam ad aliqua alia oppida verbum Dei audituri ipsum
sequebantur, qui prius vix praedicationis nomen intelligebant;
quod ipsum non prius a se recedere patiebantur quam reditus
spem faceret; omnia enim, quae aedificata fuerant, si ipsos
desereret, propter factiones ruitura; quod occurrebant illi, ante-
quam ad loca perveniret, viri et foeminae, grandes et parvi
natu, sacerdotes et laici, cum ad ipsorum loca eum adventare
audiebant; a remotis etiam locis sacerdotes nonnulli veniebant
oraturi ut ad ipsorum ecclesias ex dioecesi mutinensi accederet,
quod libenter faciebat, nec Episcopo aut cuiquam alii displice-
bat; et magna cum laetitia animi haec munia obibat; quamvis
quorumdam sacerdotum contradictiones occultae eam tempe-
rarent; quod ad cultum exteriorum attinet et munditiem in sup-
pellectilibus sacris et in instauratione ecclesiarum et ornatu et
aliis, omnes ei obediebant. Cibus interim, quo utebatur, panis
erat favarum vel castanearum; ingenti enim penuria loca illa
eo tempore laborabant. Episcopus quidem libenter pecuniam
necessariam ei suppeditasset; sed, eam non admittendo, magis
aedificationi se consulere judicabat; cum enim ipsi et pauperi-
bus aliis sufficere non posset, si ipse abundasset, illis egentibus,

ne offendiculo ipsis esset timebat; multi fame interibant; alii
inedia usque adeo extenuati erant et assiccati ut mortuorum
faciem prae se ferrent; unde et P. Sylvester, Deo adjuvante,
multum laboris, famis, et sitis, et lassitudinis hilari animo cum
afflictis illis populis tolerabat; et usque adeo raucus erat contra
peccata clamando, et saepius in dies sudando, et postea refri-
gescendo , ut vix cum comite viae loqui posset; sed postquam
suggestum conscendebat, Dominus, pro charitate summa, qua
animas complectitur, vigorem illi et spiritum reddebat, tantum-
que illi et dulcedinis internae et fortitudinis tribuebat ut audi-
tores in lacrymas resoluti dicerent: hic noster est pater, quem
misit nobis Dominus, et alia hujusmodi; et licet feroces homines
essent et armati semper incederent, cum a suggestu descende-
bat, hinc et inde illi assistebant, et defatigato multum charitatis
exhibebant, nec satiari ejus conspectu poterant; et tantopere
Deus hominem inter labores consolabatur ut mille pro uno in
hac vita se recipere fateretur; nec aliam solidam laetitiam ex-
periebatur quam dum fideliter sub obedientia deservire in ani-
marum auxilium poterat.

79. Mutinenses apud Episcopum conquesti erant quod, ipsis
relictis, ad visitationem aliorum locorum P. Sylvestrum misis-
set; sed reditu impetrato, cum fructum animarum, qui extra
urbem capiebatur, intellexissent, jam dolebant quod eorum
causa impeditus ille ex parte fuerit; unde et redire aequo animo
passi sunt. Similia jam dictis in diversis aliis locis, Deo coope-
rante, praestitit; et ultra Apenninum transgressus, revisit po-
pulos Lunensis et Zarzanensis dioecesis cum singulari fructu;
nec solum in ecclesia aliqui confessionis gratia totum diem
exspectabant, sed, cum ab uno loco in alium transiret, in medio
itinere sedere et auditis confessionibus benedictionem illis im-
pendere cogebatur. Recurrens ergo per loca, ubi verbum Dei
Seminaverat, Junio mense, multum crevisse fructum spiritualem
deprehendit. Aliquo in loco major hominum pars singulis die-
bus dominicis communicabat; in aliquo omnes, ut boni sacer-
d?tes ei referebant; et experientia id docebat; cum enim con-
¢lonem habuisset et propter temporis injuriam aliquandiu
Subsisteret, tam viri quam foeminae ipsum circumstabant ut
Tecedere non posset usque ad vesperam; magistratus et officia-
les locorum ad communionem etiam ipsi accedebant, et magna

cum hilaritate affirmabant talem viam tamquam securam et
facilem perveniendi ad beatitudinem non esse prius intellectam,
eam, inquam, qua utebatur Societas, homines ad confessionem
et communionem octavo quoque die exhortando. Redibat octa-
vo quoque die Mutinam, ut eis, qui crebro in civitate communi-
cabant, adesset; id enim Episcopus gratum sibi fore significa-
bat; quamyvis populi externi apud se hominem retinere voluis-
sent, cum ex ejus praesentia tam multa bona consequerentur,
Sine ulla resistentia jam loca fere omnia usum confessionis et
communionis octavo quoque die suscipiebant; et qui ad paces
conciliandas destinati erant, magno charitatis fructu suo mu-
nere fungebantur.

80. Cum Bononiae Sacerdotis alicujus opera esset valde
necessaria, de P. Sylvestro eo mittendo cogitatum est; cum
autem Episcopus Mutinensis, qui Tridenti in Concilio versaba-
tur, litteris sibi molestissimum fore testaretur, si ab ejus dioe-
cesi P. Sylvester recederet, cum ejus opera a Domino vineam
illam purgandam aliquando tandem speraret ut non jam labru-
scas produceret..."

81. Tam suavis odor ex monasterio Conversarum effluebat,
ubi P. Sylvester concionabatur, ut etiam virgines optimae in
monasterium illud admitti cuperent. Sacerdos quidam erat di-
vitiis et cognatione ampla fretus, qui concubinam a se dimit-
tere nolebat; hunc P. Sylvester auctoritate Episcopi, quae com-
municata ipsi fuerat, a divinis suspendit. Quinque filios ille
domi habebat et graviter minabatur testibus qui de ipsius vita
examinabantur. Cum ergo in illius parochia populum ad fre-
quentem confessionem et communionem et christianae doctri-
nae ac pauperum curam hortaretur, prout observatum est, pu-
blice concubinam illius excommunicavit; sed ne tumultum ex-
citaret, sacerdotem illum non excommunicavit publice; atpopulo
recedente ac pluribus testibus, ut dictum est, a divinis eum su-
spendit. Muneribus ille oppugnare Sylvestrum tentavit; sed ea
nullo modo admisit; alii autem sacerdotes hujus exemplo per-

! Sic, in mss., sententia non expleta.— Polancus, ex commissione, Patrl Franeisco
Palmio, socium ei assignatum esse ab Ignatio Sylvestrum Landinum, 11 Julii; idem
Sylvestro Landino , ut Mutinensi Episcopo valedicat et Bononiam se conferat, eadem
die; eidem Ignatius, de iis, guae Bononiae agere debet, 18 Julii; Cardinalis Maffeus,
mense Julio, Sylvestro Landino. Eidem Polancus, a quibus ejus opera expetatur, 15
Augusti.

territi fuerunt; boni tamen multum aedificationis acceperunt.
Rediit sacerdosille suspensus ad Sylvestrum et verum medicum
suum illum esse fatebatur et a nullo praeter ipsum se curari po-
tuisse. Respondit Sylvester se non verbis sed operibus creditu-
rum, et ut poenitentiam Adae, Davidis, Magdalenae, et Petri
imitaretur, et tum demum a suspensione se illum absoluturum
esse, quam ille sententiam humiliter tulit.

82. Demum centum et viginti loca vel plura P. Sylvester
percurrit, et in eis verbum Dei seminavit; et in omnia frequen-
tem confessionem et communionem induxit, uno vel duobus ex-
ceptis, in quibus non octavo quoque die sed prima dominica
mensis communicabant. Sacerdotes venerationi esse populo
coeperunt a quo prius ut sacerdotes non cognoscebantur; ex
quibus sacerdotibus multi indecentem habitum, ludos, choreas,
venationes, mercaturam, cauponas, arma et concubinas reli-
querunt, et audiendis confessionibus et ministrandae commu-
nioni et pacibus componendis vacare coeperunt; aliqui etiam
diebus festis concionabantur et christianam doctrinam enarra-
bant, et aliguando haec simul cum eis vel sine illis ipse P. Syl-
vester praestabat; et pietatis ac misericordiae operibus dare
operam sacerdotes tam exemplo quam verbo docebat. Decimo-
quinto quoque die ad disputandum de conscientiae casibus con-
veniebant, et quae disputata erant coram P. Sylvestro, scribe-
bant. Plusquam quinquaginta ecclesiae instauratae fuerunt et
tabernacula Sanctissimi Sacramenti confecta. Cum ab uno loco
ad alium transiret, praesertim in Provincia Garfagnana, ipso
in itinere confessiones audiebat, quibus confectis, ad dandam
absolutionem in via sedebat. Aliquos ex bonis illis sacerdoti-
bus, per spiritualia exercitia excultis, invenit qui totum suum
Populum octavo quoque die communicabant, paucis exceptis;
et in dies ad vicinorum locorum parochias sancta haec consue-
tudo se extendebat.

83. Bononiam sub initium Augusti mensis P. Sylvester per-
Venit, qui aliquot dies Mutinae, postquam evocatus fuerat, sub-
stitit, ut generales confessiones quorumdam, qui in spirituali-
bus exercitiis ab eo excolebantur, audiret; qui octo simul erant.
Graviter tulerunt mutinenses P. Sylvestri recessum, et aliqui
utriusque sexus homines primarii litteris P, Ignatium urgebant
Ut suum Patrem ipsis restitueret. Nihilominus mensem Augu-

stum Bononiae exegit, et ut scripsit P. Franciscus Palmius,
magna cum consolatione auditorum ibi concionari festis et do-
minicis diebus coepit, et in spiritu et virtute Eliae eum venisse
affirmat, reprehensor vitiorum acerrimus, zelo domus Dei ple-
nus. Parum loquebatur, minus comedebat, multum laborabat,
ut nostris etiam admirationi esset et eorum, a quibus prius co-
gnitus erat, expectationem in concionandi talento superabat, in
confessionibus audiendis infatigabilis erat, et omnes ad bene
agendum sic urgebat ut amore aut timore quodammodo ut in-
trarent in domum Domini compelleret, et tanta ejus fides et
charitas cernebatur ut omnia illi bene succederent; nec studium
magnum concionibus impendere poterat; immo hoc illi accidit,
cum esset Bononiae, ut cum quodam die festo P. Franciscus
Palmius eum invitaret ut concionaretur, invitatum se ille non
intellexit, unde se non praeparavit. Cum igitur ad concionem
esset pulsatum et populus convenisset, simul Sylvester et Fran-
ciscus in templum se conferunt et alter alterum concionaturum
putabat; cum ergo populus exspectaret concionem, perconta-
tus est sacrista uter eorum esset concionaturus. Dixit P. Fran-
ciscus : concionabitur P. Sylvester; ille vero id pertinere ad
P. Franciscum dicebat. Demum rogatus Sylvester a P. Fran-
cisco, suggestum ascendit et, cum nihil studuisset, tam prae-
claram concionem tamque fructuosam ac spiritu Dei plenam
fecit, ut quotquot eum audiebant, in fletus resolvi cernerentur,
et multi ea concione permoti, relicto saeculo, Deo servire con-
stituerunt, et antequam ab ecclesia recederent, multi sunt con-
fessi.

84. Nec solum hoc tempore, quo Bononiae versatus est, in
templo nostro D. Luciae sacro est concionatus, sed frequenti
etiam auditorio in templo Stae, Helenae id ipsum praestitit semel
atque iterum cum multis lacrymis et commotione eorum, qui
aderant. Moniales etiam ejus monasterii per spiritualia exercitia
ad magnam sui cognitionem adduxit, et confessiones generales
cum magnis fletibus ei fecerunt. Et cum quidam ex quadraginta
senatoribus, Romeus vocatus, initio hujus mensis Bononiam
venisset, qui contrarium Societatis ministeriis se ostendebat,
sic mutavit sententiam, ut aliquem omnino de Societate neces-
sarium esse ad reformanda monialinm monasteria diceret €t
largis pollicitationibus erga ipsum uteretur. Quando autem Bo-

nonia sub initium Septembris Mutinam rediit, cam magna muti-
nensium amicorum consolatione, qui 7e Dewm landamus in
actionem gratiarum cantabant, exceptus est. Ibi visitationem
dioecesis resumpsit, et circa confines mutinensium et rhegiano-
rum haereses multas invenit; sed per Dei gratiam veritatem
agnitam homines sunt amplexati. Rhegiensis autem Episcopatus
populi adventum ad se ejus percupicbant propter falsos prophe-
tas, qui ipsos haeresis veneno infecerant, et orationem, absti-
nentiam a carnibus, statutis ab ecclesia diebus, Missas et pene
omnem religiosum cultum, praecipue in Saxulo, Domini Joan-
nis Baptistae Pii loco, abstulerant. In locis ergo quae visitabat,
confessionem et communionem octavo quoque die sumendam
inducebat, et rationem discordiarum conciliandarum, et subve-
niendorum pauperum, et christianae doctrinae tradendae sacer-
dotes docebat, cum aliis ad ipsorum gradum spectantibus.
Quamvis autem cum iter faceret ab uno in alium locum, etiam
illi viri nobiles, quos ipse non noverat, ad equos sumendos,
quibus ipsi vehebantur, eum compellebant, non tamen eos ad-
misit, sed de charitate gratias egit. Aliqguando a via aberrans,
ad villam aliquam divertebat, ut viam doceretur, et viri et foe-
minae eum sequebantur '.

85. Transivit etiam ad Zarzanensem dioecesim, ut prius,
et monasterium illud novum casulanum invisit, in quo quaedam
moniales male se gesserant; sed in ejus adventu tantopere
compunctae sunt, ut humiliter veniam petentes se in vincula
conjici postularent. Omnium ille confessiones audivit, cum
magna totius oppidi consolatione, et sanctissimam communio-
nem eis impertivit; et priorissam, quae prius ibi fuerat, confir-
mavit; et quemdam sacerdotem, Franciscum nomine, ex Gar-
fagnana, monasterio praefecit. Societatem nostram ingredi
Optabat; immo ille et alii complures sacerdotes, sub obedientia
Societatis vivere ac mori optantes, vota Societatis consueta
emiserant, quae P. Sylvester Romam P. Ignatio misit; sed cum
perutiles, immo necessarii, essent illi provinciae, et alioqui illi-
tf:rati, quamvis valde boni sacerdotes, non judicavit P. Igna-
Hus eos in Societatem admittendos aut inde revocandos esse.

e
I ~ - - 2
Polancus, ex commissione, Sylvestro Landino ut quae de concionatoris cujusdam

Ef i i i igni : I .
_rurlbus notata fuerint, ab aliis sed fide dignis subscripta, Domino Marchantio Romam
mittat, 14 Martii,

Suos etiam domesticos, qui discordiis inter se non parum dis-
sidebant, conciliavit, sorores videlicet et cognatos suos, quorum
tamen omnium confessiones prius audivit, et ut se mutuo ample-
cterentur, et in gratiam redirent, et ut promitterent se octavo
quoque die communicaturos adduxit; nam aliquando eam con-
suetudinem piam illi tenuerunt.

86. Postquam ergo in provinciis Lunensi et Garfagnana
verbum Dei praedicando aliquandiu fuisset, et sacerdotes ad
perseverandum in pietatis officiis hortatus esset, ad mutinensem
dioecesim rediit; et rursus non solum in ecclesia sed etiam dum
iter faceret, et in domibus, ad quas veniebat, confessiones
audire eum oportuit; et miraculo bonitatis Dei adscribebat quod
unica ipsius concione populi, ubi nunquam prius fuerat, sic
commovebantur ut ad confessionem et communionem octavo
quoque die sumendam adducerentur. Aliguos ad Societatem
nostram propensos Ferrariam ad P. Paschasium destinavit.
Inter hos tamen labores bonus P. Sylvester tres vel quatuor
dentes ex melioribus amisit, unde impedimentum loquenti pro-
veniebat; reliqui etiam non bene habebant, quod ex nimio usu
concionandi accidisse dicebant. Cum Mutinam rediisset, tanta
hominum multitudo ut ei confiterentur confluebat, ut tempus
cibi sumendi usque ad noctem non haberet, inter quos erant
aligui non illiterati nec infimae notae viri.

87. Cum pauperibus eleemosynas Episcopi distribueret, eos
hac occasione christianam doctrinam edocebat et ad sacra-
menta frequenter sumenda adducebat. Numquam ab ecclesia,
nisi tempore cibi capiendi recedebat; quotidie concionabatur;
in Adventu psalmos etiam praelegebat et in christiana doctrina
edocenda et meditationibus spiritualibus tradendis partem ali-
quam temporis expendebat.

83. Cum autem gratum fore P. Ignatio intellexisset, si
Mutinae Collegium aliquod institueretur, ea de re agere coepit;
et tam Episcopus, qui Tridenti erat, quam aliqui ex primariis
amicis animum ad hoc pium opus adjecerunt; et tam Joannes
Castellvetro quam Hercules Purinus ' P. Ignatio ea de re scri-
pserunt, optare scilicet se, ut hoc semen Societatis Jesu apud
se retinerent, aliquod Collegium ejus Societatis ibidem inchoari,

1 Alibi in hac Historia, et saepius in Litterarnm Regesto est Paxinus.

ex quo ejus fructus perciperent, quos opera P. Sylvestri capere
coeperant. Ipsa civitas centum aureos singulis annis offerebat;
privati autem simul cum Episcopo quod reliqguum erat neces-
sarium ad Collegium; tunc enim numerus non ultra tredecim
vel quatuordecim exigebatur, unde hujusmodi promissiones
ad inchoandum sufficere tunc videbantur. P. Ignatius rem
cum Cardinali Morono, qui bonam partem fructuum ejus
Episcopatus sibi reservaverat, et ut patrem ac pastorem illi
civitati se exhibebat, agere voluit. Et quamvis jam tunc ali-
quos domi suae tenere Benedictus Charandinus ex nostra Socie-
tate eo missos paratus esset, in annum tamen sequentem hujus
Collegii admissio dilata est. Doctor quidam Patavinus, quin-
quaginta fere annos natus, cum ad Societatis institutum se
vocari videret, P. Sylvestrum per amicum quemdam rogavit
ut se in Societatem admitteret, et paulo post Romam venit et
admissus est .

89. Quaestuarii hebraei molesti erant P. Sylvestro, cum
varia per eos mala perpetrarentur; meretrices tenebant, super-
stitiones inducebant, simplices homines ac mulieres pauperes
decipiebant, et res divinas in contemptum, quod in ipsis erat,
adducebant; hos inter visitandam dioecesim P. Sylvester able-
gabat, nisi litteris patentibus, quarum sigillum exacte inspicie-
bat, exhibitis se defenderent.

90. Venetiis interim res Societatis paulatim convalesce-
bant; et tamen nostris patientiam exercendi ac institutum pau-
pertatis gustandi haud exiguam occasionem afferebat tam
habitatio incommoda et arcta quam rerum necessariarum ad
victum, et vestitum, ac libros, et domesticam suppellectilem
nimis moderata subministratio, quae non ex defectu charitatis
viventis fundatoris, quam fraternam experiebantur, sed ex
angustiis, in quas eum conjecerat liberalitas et benefaciendi
studium latius multo quam facultates ejus se extenderent.
P. autem Andreas Galvanellus, tam in sacello domestico con-
fessionibus dabat operam quam in hospitalibus ac privatis
domibus, in quibus infirmos visitabat et quidem cum fructu
non mediocri. Vigesima secunda Februarii exspectatus admo-

e

: ' Ignatius Sylvestro Landino, de requisitis in admittendis ad Societatem , de Col-

i';zlo Mutinae erigendo ut modus teneatur gquem tenuit Salmeron Neapoli, 5 Septembris,
¢m Episcopo Mutinensi, officiose, 5 Decembris.



208 CuronN. Soc. JEs.

dum P. Andreas Frusius Venetias pervenit, sed post biduum
laetitia, qua exceptus fuit, in luctum fuisset conversa, nisj
divina providentia ex magno vitae periculo ipsum eripuisset.
Cum enim ad cubiculum ire vellet sine lumine, ad caput cujus-
dam scalae accedens, et in cubiculum se ingredi putans, nec
advertens inde decidit; caput vehementer est allisum, sed
divina providentia eum conservavit, et perexiguam laesionem
caput ejus passum est. In hoc tamen casu fatebatur se nullo
modo mente turbatum fuisse, immo cum consolatione gratias
agebat Deo, qui docebat eum suis in actionibus magis circum-
spectum esse '

91. Inter caetera quae contulit ejus adventus Collegio Ve-
neto et Patavino (nam Patavium se contulit brevi rediturus)
hoc fuit, quod constitutiones ac ordinationes circa disciplinam
domesticam Roma secum tulit ut ad earum normam, quoad
cjus fieri posset, praedicta Collegia exigerentur. Bononia et
Ferraria transierat, et illis Collegiis aliquid etiam contulerat;
quamyis ferrariense nondum esset inchoatum, sed ejus exhor-
tatio amicos ad eum maturandum commovit. Non visum est
Domino Andreae Lipomano, Priori, cui gratissimus fuerat
hujus Patris adventus, ut statim lectionem aliquam Scripturae
vel conciones inchoaret, quia jam quadragesima progressum
fecerat et concionatoribus Venetiae abundabant, et cum jubi-
laei concessio magnam confitentium messem praeparasset,
huic potius ministerio vacandum usque ad Pascha videbatur.
Et quia ecclesia nostra exigua tunc erat nec satis capax San-
ctae Trinitatis templum vicinum, alio in loco aptiori ad ho-
minum frequentiam videbatur amicis concionandum illi vel
legendum suo tempore esse, ut fructus animarum uberior
caperetur. Tam Patavii quam Venetiis nostri, licet curta esset
suppellex et res ad vitam necessaria angusta, contenti et laeti
omnes vivebant, et corpore per Dei gratiam valebant; sed
confessionum fructum impediebat ex parte reipublicae illius ni-
mia circumspectio et cautela, cum praesertim illis diebus sacer-
dotes mediolanenses, qui Sancti Barnabae dicuntur, ex toto
dominio Veneto publico edicto exire jussi fuerant, cum etiam

1 Polancus, éx commissione , Andreae Frusio, ut in omnibus se voluntati Prioris
conformem exhibens, in quibusdam suaviter et modeste quid sentiat exponere audeat,
25 Aprilis.

huc accedereét sectariorum industria, quae hac occasione fre-
quentem usum sacramentorum libenter impedire nitebatur; et
facile ad nostros suspiciones hujusmodi devolvere potuissent,
si plures ac praesertim foeminei sexus ad confessionem et com-
munionem admisissent *.

92, Post Pascha tres lectiones ordinarias totidem in scho
lis aggredi constituerat; nam P. Ignatius, egregium in juven
tute bene instituenda fructum ex scholis provenire videns, Ve
netiis etiam scholas hoc anno aperiri voluerat. Uni quidem
scholae, scilicet grammatices, P. Caesarem Helmum praeficere
alteri litterarum humaniorum magistrum Fulviom Cardulum
tertiam ipse de rebus ad Sacram Scripturam et theologiam
scholasticam pertinentibus, si auditores adessent, suscipere
cogitabat; quamvis loci angustiae ut non simul inchoarentur hae
lectiones effecit. Diebus etiam dominicis ac festis concionari vel
ad affectum excitandum aliguid populo praelegere constituerat;
sed etiam in aestate aliquid ex mathematicis, qualis est sphaera
vel hujusmodi, si auditores id expeterent, legere paratus erat,
et, ut erat in omni genere eruditionis institutus et facilis, omnia
haec praestare non difficile potuisset *.

93. Hac ipsa quadragesima nobilis quidam Venetus, Ange-
lus Surianus vocatus, rebus saeculi valedicere et Societatem in-
gredi statuit. Viginti et septem annos natus erat et utcumgue
eruditus, et ad omnia quae Societati, juxta suum institutum, con-
steta sunt, promptissimus erat, et quo de abnegatione, quae in
Societate exigebatur, plura intelligebat, magis ad ingressum in-
flammabatur. Visum est P. Ignatio, cui ipsemet per litteras suam
vocationem explicavit, eum esse admittendum, et ut Romam
veniret concessit; sponte sua deinde vota emisit; quia tamen de
patrimonio suo, quod Dei obsequio consecrare constituerat,
Prius cum fratribus negotium hoec transigere debebat, toto hoc

s = T

t . fhor = 3 s 1
F‘oia.mus, ex commissione, Andreae Frusio de non inchoandis lectionibus nisi

Post Pascha | 91 Martii; eidem, ut bono animo proséquatur in promovendo in litteris et
?;:‘:lluischﬂlastica? Venetiis degentes, 11 Aprilis; eidem, de quorumdam dubiorum
III.‘R ut: nne_, 18 Aprilis; eidem, ne pueros per se in scholis nostri puniant, sed externum,
% Omae fit, correctorem adhibeant, 26 Septembris; eidem de non‘excludendis a scholis

ostris iis adolescentibus, qui non se ad ingrediendam aliquam religionem paratos
SStendunt, 17 Octobris.
2

rnerlp‘:’m“& €X com,, Caesari Helmi, Venetias, de admittendis cam Prioris venia
S ad scholas sed non alendis, 8 Januanii - ]

1y



210 CHRON. S0¢C. JEs.

anno dissimulare animi sui propositum debuit et partim Venetiis
et partim Patavii haesit *.

94, Apud monasterium Conversarum etiam in quadrage-
sima conciones habebat P. Frusius, ubi fere ducentae id generis
religiosae vivebant. Cujusdam etiam lectoris publici propositio-
nes, quae ad ipsum delatae fuerant a virisreligiosis, legit, et de
doctrina earum parum sana sic sententiam suam secreto dixit,
ut non intelligeretur unde censurae profectae erant, quamvis de
erroribus lector convinci posset. Curavit etiam cum Doming
Priore non sine labore et dexteritate, ut locum paulo liberiorem
ad scholas tenendas daret, et obtinuit; unde non solum com-
modius scholastici externi excipi potuerunt, sed tumultus etiam
ac strepitus, qui aegre tolerari poterat, hac ratione fuit ex bona
parte moderatus. In domo ipsius Prioris exhortationem etiam
habuit apud quamdamnobiliumet civium confraternitatem, quae
sublevandis pauperibus, qui publice mendicare erubescebant,
vacabat, et cum fructu in hoc et aliis ministeriis se exercebat;
et quamvis paulatim procedebant, nihilominus cum fructu in
dies majori et res Societatis erescebant *,

95. Coepit autem post Pascha P. Frusius in ipsa nostra cc-
clesia, quamyvis exigua, dominicis et festis diebus concionari,
et ter in hebdomada Pauli epistolam ad romanos enarrare; et
quamvis locus incommodus esset et remotus a frequentia ci-
vium, satis frequens auditorum numerus accedebat, inter quos
et ipse Dominus Prior et quidam Episcopus erant. Eisdem festis
ac dominicis diebus, quibus concionabatur mane, pomeridianis
horis catechismum pueros docebat. Quam plurimi in domum
Prioris convenire soliti erant; unde et nostros fratres juniores,

t Polancus, ex cominissione, Andreae Frusio, de tribus gui in Societatem Venetiis
admitti postulabant, ut eos mitteret aut Romam aut Bononiam, 14 Martii; Lonatios
Angelo Suriano, ut libere de suis bonis disponat, 6 Junii; idem Andreae Frusio, ut in
rebus agendis, primariorum in dominio veneto virorum, Ducis praesertim, consilio s&
accommodet, 6 Junii; eidem Polancus, ex comr., de Angelo Suriano, 3 Octohris.—Involu-
mine V operis Carlas de San fgnacio, pp. 333 et 410, epistolam reperies , sub n. DCCXI
positam, quam ibi, juxta trassumptum ad nos Roma missum , datam diximus Michagli
Turiano. Estautem illud Zwriano librarii mendum pro Suriano, sive ut alii scribunt,
Soriano, cratque is Micha¥l, hujus Angeli frater et venetorum, prius apud an"’"“:
rem Carolum, postea apud Philippum Il Legatus. Vide GAcHARD, ALBERT, etC.

2 Ignatii patentes litterae seu procuratorium instrumentum in favorem Andreas
Frusii ad contractus, ete., 21 Februarii: idem Matthaeo Dandolo, gui venetorum Lega-
tus Romae nuper sub Paulo III fuerat, officiose, 18 Julii; eadem die Polancus Andrese
Frusio, ut Matthaeum Dandolo lgnatii nomine visitet. : = ihax i



An. 15561 211

prout P. Ignatius commendaverat, in hac_cpristia'n.a doctrina
edocenda exercere commode poterat. Ex illis nobilibus ac de-
votis mulieribus, quae sacerdotes mediolanenses ex eo dominio
abire jussos sequi solitae erant, magnus numerus ad nostros con-
fessionis et communionis crebrae gratia convenit, sed eas non
admittendas esse, quamvis optimae matronae essent, praeter
paucas, et quidem habito delectu, honestis ex causis constituit;
ne scilicet ulla occasio his, qui occasionem quaerebant, dare-
tur, suspectum dominio veneto reddendi Collegium. Aliqui
otiam ut in Societatem admitterentur apud eumdem P, Andream
instabant

- 96. Vir quidam primarius, qui se Societati amicum exhi-
buerat, cum de Prioratus possessione capienda ageretur, per-
suadere P. Andreae nitebatur ut nullius foeminae confessionem
nostri audirent, et, ut videbatur, bonae existimationi nostrorum
apud reipublicae illins senatores et securitati consultum vole-
bat. Sed cum instituto nostro tam proprium et germanum hoc
munus administrandi sacramenta confessionis et communionis
sit, nullo modo P. Andreae Frusio amici illius consilium ad-
mittendum visum est; et ejus sententiam P. Ignatius confirma-
vit. Hinc tamen facile percipi poterat non solum quam diligenter
essent cavenda quae contra bonam aedificationem fierent, sed
etiam quam caute et quanta cum dexteritate in bonis operatio-
nibus procedendum. Itaque lectionem illam D. Pauli sic viris
attemperavit P, Frusius, ut nulla prorsus foemina ad eam
audiendam accederet. A concionibus autem diebus dominicis
et festis excludi non posse nec debere videbantur; et nihilo-
minus non deerant illis initiis qui obmurmurarent et diu foemi-
nas nostro in templo commorari dicerent. Nostris scholasticis
et quindecim aut viginti aliis externis idem Pater graccam le-
ctionem domi praelegebat ®.

! Ignatius Andreae Frusio, de mulicrum confessionibus, et de scholasticorum trans-
latione , 9 Maii.

* Ignatius Sccretario Senatus veneti, ei gratins agens, cumque de ministeriis Socle-
tatis edocens, quae tamen, ait, nonnisi juxta Senatus voluntatem Vuenetiis a nostris
Sxerecbuntur, 26 Septembris; idem eadem die Matthaeo Danlolo, enm rogans ut consk
:-::::::Frog Venetiis adjuvet et patrocinio foveat; idem Andreae Frusio ut Senatus Se-
* iy ;‘:&;t Matthaeum Dandalo visitet cor:um‘?ue sententiam ex‘qu.h:ar. de convenien-
ﬁmragtio g:mde, eamgue sequatur.—Hac die missa est Andreae l-.rusno longa quacdam
S ' crctf\rio et Dandolo, si oporteret, ostendend, de ministeriis, instituto et
© agendi Socictatis, et alia, de qua infra sub n. 102 fit sermo.

97. Cum ad salutandum virum quemdam religiosum, hop-
tatu quorumdam nobilium, accessisset, qui et vita et doctrina
conspicuus ferebatur, cum duobus viris lutheranis eumdem in-
venit; unde loco consolationis spiritualis, quam sperabat, cum
magno doloris sensu disputare cum illis debuit, qui se satis obh-
stinatos praebebant; et tamen religiosus ille, dum veritatem
cum mendacio conciliare, adhibitis distinctionibus parum con-
venientibus, niteretur, seipsum suspectum merito reddebat,
Unus tamen ex iis, qui aderant, quem proselytum facere vole-
bant, ejusdem ordinis, ad partem P. Frusii inclinavit. Coepit
autem idem Pater in lectionibus et concionibus, nam ad id se
interius incitari sentiebat, sectariorum opiniones ac novitates
exagitare ac persequi; sic enim expedire, ne hoc venenum sim-
plicioribus nec opinantibus propinaretur, judicabat.

98. A Vicelegato rogatus fuit ut lutheranum quemdam per-
petuo carceri mancipatum alloqueretur, qui, cum novem annos
obstinatus in errore maneret, ab haereticis ut martyr habeba-
tur, cum pane et aqua diu vitam sustentare cogeretur; ad eum,
inquam, P. Andreas Frusius accessit, et, Deo cooperante, eo
adductus ille fuit ut suos errores publice revocare velle zfﬁrma-
ret, quod et postea consecutum est ‘.

99. Cum quidam ex nostris infirmos hospitalis incurabilium
ad confessionem frequentem hortaretur, diceretque inutilem
esse confessionem et necessario iterandam, in qua scienter vel
unum peccatum omitteretur, non pauci compuncti sequenti
die P. Andreae Galvanello confessi sunt, qui omnes propemo-
dum in eo hospitali aegrotantes audivit. P. etiam Caesar Hel-
mus, tam exhortationibus habitis quam confessionibus auditis,
aegrotos ibidem et consolabatur et ad patienter ac libenter fe-
rendam aegritudinem adducere nitebatur, nec frustra. e

100. Coepit templum nostrum, quamvis exiguum, remotum,
et parum commodum, a multis, inter quos et aliqui nobiles
erant, confessionis et communionis gratia frequentari; Schola-
sticorum etiam externorum et numerus et fructus augebatur;
¢t ad parentes eorum spiritualis utilitas redundabat, qui filio-
rum occasione frequentes tam praedicationibus quam catechi-

i Tgnatius Andreae Frusio, de facultatibus per Salmeronem a Pontlifice obtentis, ot
els uti possit, praesertim circa atsolutionem resipiscentium ab haeresi et dlsi’eﬂsﬂ'ﬂ‘IB
nem a jejunio, 9 Maii.

<mi lectionibus intererant, crebro confitebantur et in pietatis
operibus se exercebant. .

101. Societas quaedam piorum hominum, qui quasi ex offi-
cio ad pueros in christiana doctrina erudiendos instituta erat, a
P. Andrea Frusio precibus impetravit ut diebus dominicis ac
festis ad eosdem in docendi modo dirigendos et post puerorum
dimissionem ad melius ipsis confratribus explicandam eamdem
doctrinam interesset, se dicto audientes fore in omnibus polli-
centes; sed quia P. Frusius gravioribus occupationibus distine-
patur, P. Caesari Helmo ea provincia demandata est. Legatus
Summi Pontificis in rebus ad officium ipsius spectantibus liben-
ter P. Frusii opera utebatur. Ipse etiam Senatus de Collegio se
bene sentire ostendit, cum vir quidam, vel levitate ductus vel
ut se publici boni sollicitum ostenderet amatorem, suggessit
eidem Senatui videndum esse quomodo Collegium nostrum pro-
cederet. Cum tamen indicia, quae adferebat, falsa esse depre-
henderentur, qui deputati ad hoe officium erant nihil denuncian-
dum esse nostris nec ulla admonitione utendum censuerunt.
Post festum Divi Joannis, cum aestus molestior esset, lectionem
D. Pauli ad tempus P. Frusius intermisit, non tamen domesti-
cam lectionem vel conciones.

102. Quidam bonus sacerdos hoc tempore in spiritualibus
exercitiis Societatis institutum ingredi decrevit. Quidam etiam
adolescens turca, qui sub hoc sacerdote inter orphanos fuerat
institutus, a P. Andrea Frusio ad ministeria domestica est ad-
missus, qui modestia, obedientia et ingenio ad litteras capes-
sendas cum aliquo initio latinae grammaticae ad Dei servitium
aptus videbatur. Admeonitus fuit idem Pater quod consuetudo
scribendi octavo quoque die Romam aliquam suspicionis um-
bram et dederat et datura erat in posterum quibusdam *.

A Polancus, ex commissione , Andreae Frusio , de quodam sacerdote , qui Venetiis

in Societatem admitti postulabat, 20 Junii; de eodem, ut Romam eum ad probationem
mittat, 4 Julit; eidem, quid juxta Ignatii mentem et peculiares Dominii veneti difficul-
tates in admittendis ad nostras scholas pueris servandum erit, 26 Sepiembris.—Missum
€5t etiam hoe tempore Andreae Frusio trassumptum guoddam illius partis Constitutio-
fUm, in gua de litterarum Superiores inter et subditos communicatione agitur, declara-
Yone addita de rebus scribendis et modo. Quod ideo factum est, guia ob hanc etiam lit-
;erarum.cummunium{oncm suspecta erat atque invisa Societas veneto Senatui, quine
::;:::: ’i‘“’ aliquid ad rationem seu gubernationem status pertinens continerent, ve-
Senatﬁj. rassum]xtum hoc et declarationem et plura Jusrruucm'_um litterarum exempla

Veneto, si oporteret, ostendendi venin Andreae Frusio facta est.

103. Scripserat P. Andreae Frusio P. Ignatius ut aliquam
rationem iniret ad Terentium & alios pogtas purgandos a rebus
lascivis, ut juventus sic puritatem linguae latinae et ornatum
hauriret ut morum integritas detrimentum non pateretur; et
quod ad alios quidem poétas attinet, difficile non fuit hoc prae-
stare, quum ea quae lasciva essent, sine operis detrimento pos-
sen omitti; et ita a P. Frusio id effectum est, ac praesertim in
Horatio et Martiali; in Terentio vero perdifficile videbatur ra-
tionem aliqguam inire ad ea removenda, quae parum essent ho-
nesta, cum argumentum ipsum ea necessario continere videre-
tur. Sed id excogitavit Frusius, ut quae de inhonesto amore
ib1 dicuntur, de honesto et conjugali dicerentur. At P. Ignatio
haec ratio purgandi probata non est, cum animis juvenum tam
quae de conjugali quam quae de inhonesto amore dicerentur,
species turpes ob oculos mentis obtendere possent, et demum
ne Terentius legeretur, hanc ipsam ob causam, in nostris scho-
lis prohibuit *.

104. De grammatica etiam, ac praecipue derudimentis ejus,
ut aliquid scriberet P. Frusius, nostris scholis accommodatum,
injunctum ab eodem P. Ignatio est; ille vero grammaticam De-
spauterii commendavit, aut si prolixior videretur, Pelisonis
compendium pro Despauterio legi posse sentiebat; pro rudi-
mentis autem Donatum communem commendabat; quia tamen
P. Ignatius ipsi ut hoc opus concinnaret injunxerat, tractatum
illum, qui in manibus nostrorum habetur, qui infimis classibus
praesunt, confecit *. ‘

105. Haereticus ille, qui post disputationem P. Frusii ad
saniorem mentem reductus fuerat, a Domino Andrea Lipoma-
no, Priore, domi exceptus est, legati Apostolici rogatu. Ille
autem, postquam haeresim publicae abjuravit, conciones Patris

! Polancus, ex commissione, Andreae Frusio, de modo expurgandi Terentii libros,
18 Julii; eidem, ut octavo quogue die Romam scribat guomodo librorum expurgatio pro-
grediatur, 5 Septembris.

* Polancus, ex commissione, Andreae Frusio, ut Donati librum de re grammatica
revisat et iis, quae in aliis bene dicta reperiantur, exornct perficiatque, 22 Aungusti;
cidem, ut emendatos Terentii libros Romam quamprimum mittat, itemque quidguid
paratum habeat de rudimentis grammaticae, 19 Septembris; eidem Ignatii judicinm de
Terentii libris et grammaticae rudimentis, 8 Octobris; eidem de ejus grammatica et de
Clenardi, 14 Novembris; eidem ut tum e veneto tum e patavino Collegio seribendum
Romam curet quid circa Societatis ministeria, conciones, confessiones, etc., fiat, et de
scholasticorum numero, studiorum ordine, ete:; 26 Decembris,

Frusii audiens valde in catholica religione fuit confirmatus,
eidemque confessus est, et ad communionem in festo Assum-
ptionis B. Virginis admissus. Turca etiam ille, de quo supra,
optime se gerebat, Accessit et judaeus quidam ad Christi
fidem 15 L.

106. Cum autem P. Elpidius Florentiam ad negotium illud
collegii, de quo superius actum est, evocatus fuisset, ipse
P. Andreas tam Veneto quam Patavino Collegio praefuit, quam-
vis P. Andreas Galvanellus, ut suppleret locum Rectoris, Pata-
vium sit missus. Cum autem intellexisset idem Frusius quod
quartana laboraret Tridenti P. Jacobus Laynez et coadjutore
aliquo indigeret, quemdam, qui in Veneto Collegio erat, Gon-
salvum nomine, ad ipsum trasmisit.

107. Cum nobilem quemdam venetum P. Andreas de ra-
tione nostri instituti alloqueretur, et constitutionem nostram,
qua prohibemur ne in rebus ad statum dominorum tempora-
lium nos immisceamus nec de hujusmodi rebus quidquam seri-
bamus, cumque eidem dixisset se noluisse legatum Regis
Christianissimi invisere nec Cardinalem Turonensem, qui Ve-
netiis erat, admiratus est ille tantam in nostris circumspectio-
nem, et hortatus est ut bono animo quae nostri instituti essent
ageremus.

108. TInvisit Octobri mense P. Frusius Collegium Patavinum
et quomodo omnia se habuissent post discessum P. Elpidii intel-
lexit, et quae in posterum essent agenda cum omnium consola-
tione constituit ®.

109. Numerus scholasticorum, qui Venetiis sunt admissi,
ultra decem non erat; delectum enim esse habendum nec tam
multos admittendos ut irritarentur aliarum scholarum magistri,
Dominus Prior sentiebat, cujus voluntati, quoad ejus fieri po-
terat, P. Frusius se attemperabat.

110. Hebraeus ille, de quo paulo ante quod ad Christum
fuisset” conversus diximus, tam praeclare se gerebat, ut non
solum ad religionem Christianam sed ad statum consiliorum
_—

' S et e - 3 3
Polancus, ex commissione, Andreae Fruosio, de retinendo domi Joanne Baptisia

:f:::c?, siet ipsi Pfﬂsil et aliis non noceat, 21 Martii; de haereticorum libris non legen-
A ‘szlﬂual.llm lectio neclessrnria sibi videatur, P'“ ad Ignatium scribat, 4 Julii. ,
Pracsic a oo X Cominissione, Andreac Frusio, ut videat an ut Collegio Patavino

i Ptus sit Caesar Helmius, 26 Septembris,



216 Curox. Soc. JEs.

Christi adspiraret et cum virtutis et spiritus optimum speci-
mem praeberet, et ex manibus lutheranorum, in quos inciderat
et a quibus catechismum audire incoeperat, peculiari quadam
Dei providentia liberatus et ad religionem vocatus videretur,
nec quidquam esset in religione tan difficile, quod non libenter
ob Christi amorem subire paratus esset, in Societatem eum
P. Andreas Frusius admisit, in qua postea bonus operarius
vineae Domini evasit. Memoria firmissima pollebat, ingenio
et judicio valere videbatur, et bona corporis habitudine; ver-
satus erat diu in veteri hebraico testamento et quemvis ejus
locum prompte memoriter recitabat, Palaestinam fere totam,
Germaniam et [taliam peragraverat, et praeter italicum et he-
braicum idioma, hispanicum etiam, germanicum et turcicum
callebat, cum vigenti annos tantum natus esset '.

111. Scholastici, qui ad Collegium Venetum ventitabant,
singulis fere mensibus confitebantur; die autem veneris post
meridiem exhortatio apud ipsos circa christianam doctrinam,
praeter illam, quae dominicis diebus fiebat, habebatur; ante
initium lectionum alta voce, ut post lectiones absolutas, Salve
Regina dicebatur; quae enim in Collegio romano utilia esse
experientia docebat, eadem aliis Italiae Collegiis proponeban-
tur, et progressus insignis ejusdem romani Collegii alia Socie-
tatis loca et consolabatur multum et animabat. Eos, qui legere
-nesciebant, non admittendos esse in scholis P. Ignatius signifi-
caverat; quamvis enim opus illud pium esset, nostri turbae
huic puerorum, quae maxima confluxisset, satisfacere non po-
tuissent *.

112. Crescebat interim confitentium et communicantium
numerus, et nostri ad aegrotantium confessiones audiendas et
eos, qui morti proximi erant, adjuvandos evocabantur.

113. Scholastici saepius quidem confiteri cupiebant, aliqui
praesertim ex eis; sed partim aedificationis, partim occupatio-
num ratione satis esse videbatur si singulis mensibus audiren-
tur. Studium conciones audientium, aedificatio et fructus latius
in dies patebat; consilii petendi causa ad normam et methodum

i Hie fuit P. Baptista Romanus (Sic ad oram paginae),
2 Polancus, ex comt., Andreae Frusio, ut in schola, si videatur, retineat pueros.
- quos jam admiserit, legere et-scribere nescientes; sed ne in posterum atios admittat, 14
Novembris.

recte vivendi multi nostros adibant; nonnulli parum catholici,
P. Andrea Frusio praesente, suam sententiam parum sanam dis-
simulabant, sed aliqui, haereseos manifestae morbo laborantes,
familiaribus ejus colloquiis et rationibus evicti, ad sanitatem
mentis redierunt; eidem Patri legatus Apostolicus libros suspe-
ctae doctrinae legendos et discutiendos committebat.

114. De Collegio Patavino pauca hoc anno dicenda sunt,
cum scholastici, suis studiis intenti, praecipuam eisdem darent
operam. Quidam tamen juvenis in latinis et graecis litteris,
logicis etiam et philosophicis instructus, qui expensis Domini
Prioris Lipomani studebat Patavii, eodem Priore consentiente,
Societatis institutum amplexus est. Julius Honofrius dicebatur.

115. Quia vero aliqui ex scholasticis, qui nostris familiari-
ter utebantur aut eis confitebantur, vel haereticos libros tenue-
rant vel opiniones aliquas parum sanas, quae libertas id tem-
poris, aequo major fortassis, in ea Universitate fuit, expedire
visum est, ut petenti Rectori facultatem ad hujusmodi absol-
vendos communicaretur, quae Patri Frusio communicata, et
post eum deinceps semper aliis, fuit. Numerus confitentium et
communicantium, qui nostrorum opera, licet in studiis occu-
patorum, uterentur, et frequentia mediocris erat. '

116. Postquam Collegium Ferrariense, de quo superius
egimus, missum est, cum jam etiam bononiense et venetum
praeter patavinum essent administranda, cumque etiam floren-
tinum brevi mittendum esset, visum est P. Ignatio Provincialem

. aliguem in Italia constituendum esse, ad quem ex his Collegiis
nostri scriberent et ut vicinum de iis consulerent, quae in dies
accidere poterant; et ita hujus anni autumno P. Paschasius
Broét primus Italiae Provincialis creatus est; quamvis nec.Col-
legium Neapolitanum nec minus utique Messanense et Panor-
mitanum ab eo regebantur, et, cum facile posset consuli P. Igna-
tius, quaecumque majoris momenti accidebant, ad eum ex
omnibus Italiae locis referebantur *.

117. Erat hujus anni initio P. Bobadilla Rosani, cujus opera

—

! Polancus, ex com., Patri Paschasio Bro¢t, Ignatii voluntatem esse eum totius
"_“P'Iirioris Ttaliae Provincialem constituere , 29 Novembris ; eidem Ignatins, de Provin-
;’l:llll:t D[{icilu, fle non mutandis domorum pracpositis n?si re cum Ignatio L:O“Zl-tﬂ et d‘f

Ario ipsius Paschasii collaterali constituendo, 5 Decembris; eadem die missae ipsi
?t“enr;g:temus: Ignatii litterae, quibus eum Italiae superioris Provincialem constituebat;
tiptum de mutuis Praepositi et Collateralis officiis.

quamvis alibi expeteretur, haerere tamen Rosani partim neces.
sitas partim fructus spiritualis illius dioecesis compulit, ut seilj.
cet negotia visitationis coeptae confici et ad statum aliquem
convenientem deduci possent; et tam multa ejus auctoritate et
industria perfecta sunt, ut ex illa dioecesi multi affirmarent,
ne ab ipso quidem Cardinali Verallo, Rosanensi Archiepiscopo,
ea perfici potuisse, quae Christus per P. Bobadillam effecit. Si-
gnificatum ei fuerat P, Ignatii nomine ut vel Theate vel Aquilae,
quae praecipuae civitates sunt Bruciorum, in quadragesima
hujus anni concionaretur; sed rosanenses oves ne dissipandas
lupis sine pastore relinqueret, exspectare debuit, donec aliquem,
qui succedere ipsi posset in eo munere, inventus esset; negotiis
autem tam multis distinebatur ut guodammodo se obrui con-
quereretur.

118. Cum inde Romam venisset, Cardinali Duranti, qui in
suum Episcopatum Brixiam se conferebat, ad tres menses datus
est. Cum eo igitur Venetias et Patavium cum venisset, et bra-
chii dolore, ex lapsu fortassis, valde laboraret, balneis quibus-
dam Patavio vicinis adjutus melius habuit. Brixiam demum
perveniens in febrim incidit tertianam, gua liberatus, domi-
nicis diebus epistolas occurrentes post vespertinum officium
enarrare in cathedrali ecclesia coepit, postea epistolam ad
Romanos ter in hebdomada et cum frequenti admodum audito-
rio in palatio, praesente Cardinali ac multis aliis nobilibus,
interpretatus est; de reformatione etiam dioecesis agere cum
Cardinali coepit, a quo et humaniter et amanter tractabatur .

119. De Collegio Brixiae instituendo aliquid, approbante
P. Ignatio, agere coepit; sed res id temporis non maturuerat,
Romam demum rediens, ut satisfieret Maffeo, Archiepiscopo
Theatino, visitator in ejus dioecesim missus est, et quidem cum
Vicarii nomine, cum aliter visitationis officio fungi non posset.
Sub initio ergo Decembris cum eo pervenisset, et die dominico
concionatus esset, absoluto Missae sacrificio ac populo theatino
praesente, visitationem inchoavit, a SSmo. Sacramento inci-
piens. Die sequenti in monasterio Divi Francisci concionatus
est; et sequenti, congregato capitulo clericorum, suae missio-

¢ Ignatius Nicolao Bobadilla, ut Brixia Romam , Neapolim iturus, quamprimum s€
conferat, 12 Septembris.

nis rationem exposuit et officii sui commonefecit; et quamvis
non parum ab eis timeretur, fere omnibus tamen satisfaciebat.
Cum autem de illo archiepiscopatu obtinendo quidam ageret,
guisnam ille esset admonuit, ne parum idoneum elegisse poe-
niteret.

120. Messanense Collegium in Sicilia cursum solitum hoc
anno tenuit, majori tamen in dies profectu et animo juxta voca-
tionem vivendi. Admissus est initio hujus anni in probationis
domum quidam filius Vicecomitis de Francavilla, nobilissimi
viri Messanensis, non solum cum bona patris venia, sed eodem
etiam rogante et commendante. Quatuordecim tunc vel quin-
decim erant in probationem; in Collegio vero undeviginti;
omnes numero quatuor supra triginta ; sed cum P. Hieronymus
Domenech in Hispaniam profectionem pararet, P. Hieronymus
Natalis Proregi adesse et Collegium Messanense sub P. Antonio
Vinchio relinquere coactus est a decimasexta die Februarii,
qua litteris Proregis evocatus, Messana ille recesserat. Gravi-
ter tam Collegiales quam Messanenses, praesertim qui ejus
lectiones audire soliti erant in quadragesima, ejus absentiam
tulerunt. Cum autem praeter tempus ipsum gquadragesimale,
jubilaei, propter Concilium concessi, gratia multi ad confessio-
nem moverentur, nostri Sacerdotes, qui Messanae versabantur,

. ante lucem matutinam usque ad duas horas noctis in confessio-

nibus erant usque adeo occupati, ut quodammodo respirare vix
liceret; et tamen eorum, qui ad nostros conveniebant, majori
parti satisfieri non poterat; qui dominicis diebus ad communio-
nem accedebant, primis mensibus hujus anni ad centum et
quinquaginta fere ascendebant.

121, Cum autem classis turcarum hoc anno ad Africae recu-
perationem vel ad Siciliae et Apuliae atque Calabriae maritimas
oras infestandas adventura esset, homines multi hoc timore
adducti ad confessionem peccatorum etiam post Pascha com-
movebantur. Cum tamen externi turbarentur, qui in probationis
I:10mum a Societate admissi fuerant eorum filii, non solum
Intrepidi in suis exercitationibus versabantur, nec de paternis
domibus repetendis agebant, sed ad omnia propter Christum
pat_iendum, et ad servitutem perpetuam et ad mortem magno
AMmOo parati erant, et ad exhortandos milites ad moenia civi-
tatis se ituros magno animo offerebant; tanta eos consangui-

neorum oblivio ceperat et tam serio affectum carnis et sanguj-
nis exuere nitebantur ut et admirationi nostris veteranis et pu-
dori essent. In studiis etiam litterarum se exercebant et profi-
ciebant. Sed ut ad classem turcarum redeam, auxit orationum
propugnacula Joannes de Vega Pro-rex, qui P. Natali (a quo
utiliter ipsi suggestum id fuerat) injunxit ut notaret capita quae-
dam orationum, quae in toto in regno Siciliae contra instantes
necessitates fierent. Et ita in quibusdam civitatibus constitutum
est (numero quindecim fuerunt), ut continua oratio sine inter-
missione ad Deum funderetur, divisis diei ac noctis horis inter
monasteria ac pia loca et congregationes. Nostris autem mes-
sanensibus a tertia noctis hora usque ad quartam fuit imposita.
Fuit etiam constitutum ut omnes homines cujuscumque condi-
tionis ac sexus, cum pulsaretur in cathedrali ecclesia campana
ad elevationem corporis Christi in solemni Missa, omnes genua
flecterent, et ad hune ipsum effectum orarent; et cum vespere,
mane et meridie novem ictus campana daret (quod in Sicilia id
temporis inusitatum erat), omnes provoluti genibus eodem modo
orarent pro tranquillitate Ecclesiae et incolumitate totius populi
christiani; ac praeterea ut in omnibus horis canonicis, publicis
ac privatis, commemoratio fieret contra paganos et infideles, ea
oratione adhibita, quae contra eos in ecclesia dici solet; ad ele-
emosynas etiam et jejunia qui populis praeerant, Pro-rege hor-
tante, eos excitarunt. Et diligenter haec sunt observata; ut credi
possit flagellum, pro peccatis incutiendum, hac ratione a Sicilia
aversum esse.

122. Cum autem Messanam Pro-rex venisset, omnes adole-
scentes, qui in probationis domo versabantur, ad ipsum salutan:
dum adducti sunt, et orationes aliquas latinas , et carmina tam
graeca quam latina libenter et audivit Pro-rex et commendavit
ac de prospero illius domus successu se laetari significavit.
P. Natalis, qui cum ipso Pro-rege Messanam redierat, ut piis
multorum desideriis satisfaceret, lectiones, quas in cathedrali
templo facere solitus erat, resumpsit; psalmum autem Miserere
mel Deus enarrandum suscepit. Resumpsit etiam lectiones die
veneris de Christi vita coeptas, quas, ipso absente, P. Antoniu.s
fuerat prosecutus; sed quia in Africam, ut dicetur postea, navi-
gavit, non diu hujusmodi lectionibus auditores ejus frui potue
runt. Magister Benedictus Palmius inter concionandum in ca-

thedrali ecclesia, praesente Pro-rege et juratis magistratibus,
quae de oratione dicta sunt promulgavit, omnes ad peccata re-
linquenda et confugiendum ad orationis, ele:mosynarum et je-
juniorum arma est exhortatus, et magnopere auditoribus et
gratus et proficuus fuit ejus labor *.

123. In monasteriis etiam idem et alii nostri concionaban-
tur. Illae autem magno studio orationi vacabant et, cum una
hora eis essetimposita, ad duasorationem extrahebant. Si tamen
laicis quod in his monasteriis Benedictus concionaretur innote-
scebat, eo se ad audiendum avide conferebant. Concionabatur
etiam apud D. Isabellam de Vega, Pro-regis filiam, quae
omnium novitiorum conciones audire voluit; et unus, qui pri-
mus inter eos praedicare debuit, sic de mundi contemptu dis-
seruit, ut non parum audientes commoveret; caeteri etiam sunt
secuti; illa enim, quae ad perfectionem adspirantibus praedicari
solent, sibi et suis praedicari volebat; nec sine fructu pietatis id
est effectum.

124. Praeter orationes Pro-rex omnem adhibebat diligen-
tiam ac providentiam in externis rebus, ut tam Siciliam sibi
commissam quam Africam praesidiis ac rebus aliis necessariis
muniret, cum incertum esset quo tandem classis turcica suos
esset conatus conversura. Erat autem tam frequens hominum
multitudo, quae ad conciones magistri Benedicti in templum no-
strum confluebat, ut non pauciores recedere, quod ingressus non
pateret, dicerentur, quam qui eumdem audiebant. Feriatis etiam
diebus apud Dominam Isabellam concionabatur, et lectiones
vitae Christi post recessum P. Natalis est prosecutus cum con-

~ solatione et frequentia magna auditorum. In aegrotantium etiam

confessionibus et eorum, qui in custodia publica retinebantur,
perutilem operam nostri navabant.

125. Studia vero litterarum tam diligenter Messanae tracta-
bantur ut in Collegii romani usum, hoc anno inchoati, Rector
€jus, Bernardus Oliverius, per litteras postulaverit ut de ea ra-
tione, quam in promovendo in litteris suos scholasticos serva-
bant, aliquid scriptum ad se mitterent; quam rationem Magi-

Ster Annibal de Codretto hac ipsa aestate Romam misit.
—_—

! Ignatius Narali, 21 Februarii, ut si a Pro-rege vocetur, ad ejus curiam se confe-

;:t; €idem, fe Antonium Vinckium Romam mittat, si Messanae sit necessarius, 7
artii. -

126. Sed cum classis turcica coram Messanensi civitate
prope Rhegium appareret ', quindecim fere dies studia intermissy
fuerunt, ut spiritualibus exercitationibus vacaretur. Induciae
inter Carolum Imperatorem ac turcarum Regem id temporis
erant; unde dux classis ad Pro-regem Siciliae misit significando
se bona cum venia Majestatis Caesareae ad recipiendam Afri-
cam venisse, quae si ipsis redderetur, nihil se molestiae nostris
illaturum dicebat; aliogqui se quidquid posset, ac in primis Sici-
liam ac Messanam ipsam invasurum. Respondit Pro-rex non
esse contra inducias factum quod a piratis Africa recepta fuis-
set, et sibi non constare quod haec esset voluntas Caesaris ut
turcis Africa restitueretur ; non etiam esse consuetudinem ami-
corum dixit, nam illi se amicos simulabant, ut armata cum
classe ad confoederatorum provincias, ipsis non praemonitis,
accederent; si nolint exspectare consultationem Caesaris aut
Pontificis ac Pro-regis Neapolis, ut facerent quod vellent, se ad
defensionem paratum ostendens.

127. Recessit classis die sequenti versus Catanam; et ita
timore liberati Messanenses fuerunt, et studia nostrarum scho
larum resumpta. Quia vero ex laboribus, occasione classis su-
sceptis, morbi.frequentes grassarentur, operariorum Christi
messis crevit. Auxit autem illam quod cum in arce Rhegiensis
civitatis vicinae ignis in pulverem tormentorum bellicorum ceci-
disset, multi magna conflagratione consumpti, alii gravissime
laesi et semiusti ac vermibus scaturientes in hospitale messa-
nense fere triginta deducti sunt, in quibus a planta pedis usque
ad caput non erat sanitas, et tam gravis ex eis emanabat foetor
ut vix quisquam ad eos accedere posset. Cum ergo non parum
incommodi ex defectu eorum, qui libenter et patienter illis in-
servirent, paterentur, P. Antonius Vinchius invisit atque con-
solatus est eos, Magister Benedictus etiam pro concione eosdem
populo commendavit, ut qua possent ratione eis subvenirent;
unde multi ex auditoribus verbo Dei excitati, non solum ad vi-
sitandos hujusmodi aegrotantes accesserunt, sed hic gallinas,
ille electuaria, ille indusia, ille pannos lineos atque pecunias ad-
ferebat, et tam viri quam mulieres, etiam nobiles, magna cum

{ Rhegium, scilicet, Julii, in ora Calabriae ulterioris, contra Messanam Siciliae &
qua duodecim passuum millibus mari distat.

charitate foetorem illum sustinentes illis assidebant, muscas
ab eis expellebant, ad patientiam hortabantur et omnia pietatis
officia praestabant. Fuit inter hos viros medicus quidam ma-
gnae profecto pietatis, qui bis quotidie aegrotantes invisebat et
ita plagis eorum medebatur, ut manibus suis et vermes abster-
geret et lavaret. Et quamvis aliis in negotiis essent occupati,
non erat illis molestum aliquid temporis eis adimere, quod mem-
bris Christi sublevandisimpartirentur. Novem tantum ex trigin-
ta mortem evaserunt; nullus tamen fere mortuus est, cujus
confessionem prius P. Antonius non audierit, qui laetitia non
mediocri afficiebatur, cum eos per Dei gratiam animo contritos
ex hac vita decedere videret. Cum autem qui convaluerunt, nudi
essent, ex eleemosynis vestimenta illis nostrorum opera parata
sunt. Tandem ipso die S. Laurentii ab hospitali egressi ad no-
stram ecclesiam accessere, ubi post confessionem Sanctissimum
Christi corpus eis est communicatum, et cum concioni interfuis-
sent, addito ipsis viatico, quo possent ad suos redire, dimissi
sunt. Qui autem hospitali praecrat quique eidem ministrabant,
hoc piorum hominum exemplo excitati, majore cum charitate
ac sollicitudine pauperibus inservire coeperunt; bona etiam
consuetudo hospitale hoc invisendi a piis illis viris in posterum
retenta est.

128. Quamvis consuetudo nostrarum scholarum semel tan-
tum singulis mensibus studiosos ad confessionem obligaret, qui-
dam tamen eorum octavo, alii decimoquinto quoque die, confi-
tebantur; quidam etiam ita profecerunt non solum in litteris
sed etiam in spiritu ut alios ad frequentem usum sacramento-
rum secum traherent; et haec industria non infeliciter eis suc-
cedebat. Erant autem usque adeo eorum aliqui operibus pietatis
dediti ut vespere a scholis dimissi non prius domos suas repete-
rent quam clausos in carceribus visitarent, aquam et reliqua,
quae poterant, eis subministrarent; nam collectas interdum per
urbem eleemosynas adolescentuli ad eos deferebant, et ad con-
fessionem hortabantur, et non raro persuadebant, et tanto cum
fervore ut inter se de his pietatis officiis contenderent. Aliqui
etiam ex iis, inscio praeceptore, in usum aegrotantium eleemo-
Synas petebant, quae res ita parentibus ipsorum placuit, ut
€orum quidam, filiorum exemplo moti, tantumdem facerent.
Enituit praecipue haec pietas in ulceroso quodam paupere et

scabie pleno, qui, cum vix lecto egredi posset, et haberet ne-
minem, a quo vel tantillum sublevaretur, si non morbo fame
certe periturus videbatur; hujus ergo illi adolescentes curam
praecipuam susceperunt, ut quotidie quantum satis esset, ad
illum deferre niterentur. Alios etiam pauperes in maxima an-
nonae caritate horum juvenum pietas sublevavit. Non deerant
ex his aliqui, qui ad Societatis institutum adspirarent; sed no-
stri in admittendis ad probationem hominibus maturo consilio
ac delectu utendum censebant; spem tamen, si perseverassent,
non amittebant.

129. De confessionum fructu hoc tantum dicam: inter eos
qui nostris confessi sunt fuere qui sex annis, vel decem, vel
viginti, vel triginta et amplius confessi non fuerant, et tanto
studio ut nostris confiterentur contendebant, ut cum illi suade-
rent nostri ut ad alios se religiosos conferrent, quandoquidem
non poterat omnibus satisfieri, respondebant illi potius se per
integram hebdomadam a mane usque ad vesperam exspectatu-
ros. Et ut aliquid sigillatim ex multis perstringam, plurimae
virgines tam nobiles quam plebeiae, statum illum puritatis se
observaturas Deo voverunt, quarum tam multus erat numerus
ut totum monasterium, si institutum esset, implere posset,
neque quidquam eas ab ingressu religionis detinebat, nisi quod,
querelas monialium audientes, reformari monasteria, priusquam
ipsae ingrederentur, cupiebant; id etiam inter caetera movebat
ne coenobia ingrederentur, quia nollent impediri a frequenti usu
confessionis et communionis nec ab audiendo verbo Dei; hoc
enim lacte spiritus earum in templo nostro nutriebatur. Progres-
sus interim non exiguos in via Domini faciebant, et quomodo
Christo placerent, sollicitae tantum erant. Quibusdam earum
parentes repugnabant, sed patientia ac spe in Christo defixa
omnia superabant, unde et earum patres, cum eas ex fructibus
cognoscerent, quod spiritu Dei ducerentur, etlaetabantur et Deo
vacare permittebant; et earum aliquae septem vel octo horas
orationi sine ullo parentum impedimento trlbuobant jejuniis-et
corporis castigationi deditae.

130. Viduae etiam continentiam Deo vovebant, et in oratio-
nibus et observationibus Deo assidue serviebant; matrimonio
etiam junctae sibi ab ornamentis superfluis temperabant, €t
tam avide Dei verbum audiebant ut quaedam vespere aut €o

tempore, quo dormiendum-erat, somnum sibi substrahendo,
pararent, quae in prandio diei sequentis in usum maritorum
erant paranda, ne die sequenti a concione audienda abstinere
propter prandium cogerentur. Inter alias una fuit, cui maritus
minabatur mortem si ad nostram ecclesiam, ut consueverat,
veniret, et ad sacramenta crebro accederet; illa vero humil-
{ime respondit: in manu tua sum, quod placet tibi facere pote-
ris, sed tamen a charitate Dei me non separabis; unde vicit
ejus patientia et humilitas, quem diabolus contra eam exacer-
baverat.

131. Nobiles autem matronae, quae prius pompis et ornatu
superfluo summopere delectabantur, torques, annulos, et hu-
jusmodi, quae ad mundum muliebrem pertinent, in usum paupe-
rum, qui magna egestate eco anno premebantur, vendebant; et
tantopere jejuniis et orationibus erant deditae, ut fraeno con-
fessarii prorsus indigerent; quae autem manibus elaborare
in suum ornatum solebant, ea in cultum Dei, pauperibus eccle-
siis subveniendo, convertebant; familiae integrae erant non-
nullae, quae mane surgentes simul omnes orabant, simul sacra-
menta suscipiebant et verbum Dei audiebant.

132, Concubinarii multi, vel ablegando concubinas vel sa-
cramento matrimonii sibi eas copulando, peccatum diuturnum
reliquerunt; restitutiones non paucae factae sunt; fuit qui vene-
num uxori propinandum triduo servaverat, fuit etiam qui fu-
nem ad suam uxorem strangulandam paratum habens, viginti
dies occasionem eam interficiendi captabat; uterque autem in
nostros incidens et apud eosdem peccata per confessionem
expians conjugibus reconciliati sunt.

133.  Aliqui obsessi a daemonibus ad P. Cornelium adducti
€t ejus consiliis obtemperantes adjuti sunt. Inter caeteros, qui-
dam ad eum adductus, quamvis, ut credi potest, insidiose id
diceret, humilitate illius Patris se comburi dicebat: non tamen
eum abire permisit Cornelius, antequam pacato jam animo ipsi
confiteretur; cum enim viginti annos natus esset, confessus
Aunquam fuerat; et melius jam habens dimissus est, et liber ex
€0 credebatur quod iterum ad confessionem rediit.

: 134. Inter confessionum fructus et ille fuit, quod supersti-

Flﬂnum usus, qui late patebat, aboleri coeptus est; pax item

nter multos est composita. Inter alios, qui hac in parte adjut
15

fuerunt, vir quidam erat, quem, cum scholasticus quidam ex no-
stris specie truculenta et oculis ac fronte animum efferatum
prodente intuitus esset, ad nostros eum deduxit; quem cum
familiariter ac benigne nostri alloquerentur, fassus est, pridie
ejus diei se tormentum bellicum in fratrem suum exonerasse,
quia concubinam, quam diu ipse laute nutrierat, dum abesset,
usurpaverat, et quod non effecisset illo ictu bombardae, se alia
ratione curavisse, cuidam homini ejus occidendi provinciam
demandando. Retentus vir hic domi per aliquot horas multis-
que rationibus nostrorum emollitus, et ad ineundam cum fra-
tre pacem commotus, sic feritatem animi repente deposuit ut,
evocato eodem die fratre, non sine lacrymis pax inter eos inita
fuerit ; postea confessus est ipse, qui, cum trigesimum tertium
annum excederet, nunquam se confessum esse dicebat. Inter
alios quoque duos, generum et socerum, qui quatuor annis ini-
micitias exercuerant et gener socerum occidere tentaverat, pax
est facta ; sic et alii, ne in singulis immorer, etiam cum mors
conjunctorum ad ultionem exagitaret, cum magna animorum
mutatione inter se reconciliati sunt. Inter hos duo fuerunt, qui-
bus filii occisi fuerant, qui diu nostris rogantibus restiterant, sed.
tandem Dominus eorum corda commovit ad veniam occissori-
bus donandam, et confessionem, a qua multis annis abstinue-
rant, instituendam; alter horum jam duos annos in oratione
dominica partem illam relinquebat dimitte nobis, etc., sicit nos
dinuttimus. Quaedam juvencula, quae turpidini vitam suam ad-
dixerat, et Dei benignitate liberata ac nuptui tradita, ad vomi-
tum redierat, sic ad cor rediit, ut Beatam Magdalenam imitari
videretur, et ad confessionem ac communionem crebro acce-
dendo habitum tertii ordinis D. Francisci induit. Alia plurima
ejus generis omitto, quia his similia sunt; multi prorsus a pes-
simo statu recedentes ad salutis viam sunt adducti.

135. In familiaribus colloquiis multi sunt adjuti, non solum
in hospitalibus et custodiis publicis, sed et alii etiam, qui ad
confessionem nostrorum persuasionibus adducebantur; gui ta-
men hoc piscationis genus (hoc enim nomen in eo pio negotio
usurpabant) omittere debuerunt, quia tam multi sponte sua ad
confessionem confluebant, ut diebus festis ac dominicis a man€
usque ad vesperam in confessionibus occuparentur. Aegrotum
quemdam invisere nostri rogati sunt, qui jam duodecim annos

alterius uxore pro concubina abutebatur nec ab ea auferri po-
terat; sed quidam ex nostris a Deo adjutus ut eam relinqueret
persuasit; quod cum ille fuisset exsecutus, advocatus est denuo
ad confessionem ejus audiendam, qua peracta, eadem nocte
ex hac vita migravit; et quidem de ejus aeterna salute merito
speratur, cum morte tam vicina singulare hoc beneficium a Deo
acceperit. Nec solum aliqui peccata, in quibus multis annis
vixerant, relinquebant; sed confessione generali totius vitae cum
magna peccatorum detestatione confecta, ad consilia Domini
observanda per frequentem usum sacramentorum se compara-
bant. Et prorsus haec sancta consuetudo tantopere quorumdam
saecularium puritatem ac perfectionis studium auxit, ut in illis
non jam saccularium sed religiosorum spiritus elucescat.

136. In ordinem digessit P. Natalis quasdam orationes per
modum rosarii, in quibus praecipua omnia mysteria vitae ac
passionis Christi meditanda menti cujuslibet occurrebant; quod
genus orandi perutile multis fore sperabatur. Erant inter con-
jugatos hujusmodi, qui crebro ad sacramenta accedebant, aliqui,
qui ab invicem de utriusque consensu separati erant, ut in
magna mentis puritate Deo vacarent ad perfectissima quaeque
propensi. Non omittam quod cum familiaris cujusdam senis, qui
propinquum haeredem non habebat, falsos testes et notarium
quemdam subornasset ut falsam donationem aegrotantis senis
conficerent, uno eorum, qui conscientia tactus fuerat, rem ad
nostros deferente, curaverunt hi ut omnes contractus hinc et
inde facti ad se comburendos deferrent.

137. Auctoritas nostrorum apud vulgus hominum non vul-
garis esse Messanae coepit, quorum verbis multi, qui pertinaces
initio videbantur in vitiis quibusdam aut peccatis, ea relique-
runt; et cum extra urbem egrediuntur aliqui, qui in pratis
ludunt, nostris conspectis, se in fugam vertunt, nonnunguam
€liam omissis nummis, palliis et ensibus, unde et redeuntes
capiuntur. Sacerdos quidam Ragutius, vir honoratus et dives,
h-:.bramaelec_uoms auditor, et plurimum nostro instituto affectus,
interrogavit saepius quibus conditionibus nostri Messanam
¢Ssent adducti, optare se significans apud suos cives (qui sunt
in Ilyrico ad maris Adriatici oram) efficere ut collegium nostro”
Tum eadem ratione evocarent; et cum intellexisset P. Bobadil-
lam eo fuisse evocatum, magnopere laetatus est.

138. Tres viri religiosi ordinis Praedicatorum et duo ordj.
nis Minorum una eademque die atque hora ad Collegium vene-
runt, et alii quidem hebraicas litteras, alii theologiae aliquid
sibi praelegi optabant; Franciscanorum autem senex quidam
septuaginta fere annos natus, theologus et concionator, nullum
ego, inquit, hominum genus hoc melius vidi; utina_m repue-
rascere mihi liceret, quo vitam una cum his transigerem; paulo
post Dominicanus eosdem nostros conveniens, beatos esse,
cum nihil illis deesset ad perfectam disciplinarum cognitionem,
nostros affirmabat, ac potissimum Deum cognoscere docerent,
qui est ipsa perfectio; suum etiam monasterium fortunatum
dicebat, quod ei contigisset nostrorum Collegium vicinum
habere, nam sola via publica illud a nostris dividit; et hic
etiam theologi et concionatoris nomen sustinebat; et omnino
magnam utriusque ordinis religiosi et charitatem et affabilita-
tem nostris exhibebant.

139. Hoc anno primitias suorum novitiorum domus proba-
tionis Messanensis in coelum misit, scilicet Joannem Anto-
nium, Apulum, guem Panormum mittere, ut cuidam scholae
praeesset, P. Natalis cogitabat, nam in litteris graecis et latinis
profecerat. Ingressus ille fuerat Societatem ipso die Inventionis
Sanctae Crucis anni praecedentis, et tantopere in spiritu pro-
fecit, ut socios humilitate, obedientia, simplicitate ac fexvore
charitatis longo intervallo praeverteret; semper ab omnibus
despici voluit, nec quidquam gratius quam si vituperaretur ei
accidebat, quia id se promereri sentiebat. Quoniam tamen
aliter praefectus novitiorum de ejus profectu in omni virtute
judicabat, vices suas illi committere solebat ut alios novitios
probaret ac exerceret, et poenitentias etiam injungeret. Quia
vero severitatis non nihil et rigidioris animi prae se ferebat,
alii conquerebantur interdum; et cum conspirassent ut ejus
periculum facerent, num talis esset intrinsecus qualis appare-
bat foris, eum praefectus novitiorum cribrandum et proban-
dum aliis novitiis reliquit, qui jubendo et statim jussa revo-
cando, et tanquam alterum Proteum in varias formas eum
vertendo, exercere coeperunt; sed in his conflictibus tam
egregie se gessit ut quae ficta suspicabantur, verissima esse
alii novitii deprehendentes, stupere et confundi coeperint
atque patientia et humilitate omnibus silentium imposuit. In

morbo autem, quo fuit extinctus, nungquam aut conqueri aut
replicare, aut quod sui voti compos non fieret, ullum impatien-
tiae signum demonstrare visus est, ut omnibus, et infirmario
praecipue, admirationi esset; et spiritus fervore jam morti
proximus accensus videbatur, ut omnes vix alium ei similem
vidisse uno ore faterentur. Visitatus est a noverca et sorore pri-
die quam‘ex hac vita decederet (talibus enim parentibus permit-
tebatur in eam probationis domum ingredi ad graviter aegio

tantes invisendos, quamvis in Collegio nulli id permittebatur);
conversus autem ille ad sororem ait: quid hic tu quaeris, soror,
aut quid vis? adhuc in mundo es? quid tardas? nonne vides me
fere consumptum? vix mihi dies unus vitae superest; propera,
quaeso, et curre ad Christum; et cum illa taceret, subdit: quid
mihi respondes? illa vero se ingressuram coenobium promisit.
Et dabat ei fortitudinem spiritus Domini ut sanus esse videre-
tur, cum tamen postridie ad Deum migraverit. Cum etiam fra-
tres novitios ad se vocasset, habita a Praefecto, P. Cornelio, fa-
cultate, ad obedientiam eos est adhortatus eo affectu utlacrymas
omnibus excuteret, et admirationi esset quod, corpore prope
modum frigidus, ita caleret animo ut nunquam ferventius verba
fecisse videretur. Cum Sanctissimam Eucharistiam ad eum de-
tulissent, quam magna cum devotione suscepit, et extremam un-
ctionem ministrassent, dictum est ei num in obedientia Societatis
Jesu mori vellet. In obedientia, inquit, paupertate et castitate et
vivere et mori volo, et hoc prae rebus omnibus desidero; et cum
prius vota ipsius admittere P. Natalis recusasset, morte immi-
nente, 2 P. Antonio Vinchio ut ea sibi emittere liceret impetra-
vit. Emisit itaque, ut jam dudum optaverat, unde et scripta
dpud se retinebat a mense Decembri; et ita P. Antonio tradidit
ut P. Ignatio mitteret; et quod viventi non licuerat, in articulo
mortis peregit. Et ut videatur quam impressa fuerit ejus cordi
obedientia, hoc addam quod, cum rogatus esset a fratribus num-
quid pro ipsis Dominum in coelo esset oraturus, si, inquit, adi-
tus ad optatam Hierusalem mihi patebit facultasque pro vobis
orandi a Christo mihi dabitur, faciam sane id et lubens; non
€nim sine obedientia Patris coelestis regni coelorum atria in-
redi potero, nec ingressus pro vobis orare; nam si hic obedien-
dum, quanto illic magis, unde omnis obedientia ad nos effluitz
Haec ille, cujus animi puritatem, obedientiam et simplicitatem

non poterant nostri non vehementer mirari. Cum daemones,
morte imminente, ipsum oppugnarent, primo quidem crucem
arcte amplexabatur; et cum de fide tentationes molestas intenta-
rent atque eas P. Praefecto aperiret, admonitus est ne disputaret
cum daemone sed ut ad ipsum Praefectum daemones disputantes
rejiceret; quod effecit, ac daemones ad P. Cornelium remisit,
ut eorum rationibus pro ipso satistaceret; unde qui per inobe-
dientiam a coelo ceciderant, per obedientiam ab eodem superati
sunt. Praedixerat autem uno aut altero die antequam morere-
tur, se die veneris ex hac vita migraturum, ut, sicut cum cruce
ingressus erat Societatem, ipso, ut supra dictum est, die Inven-
tionis Crucis, ita ipsa cruce comitante ex hac vita decederet.
Cum itaque noctem jovis defixus in Passionis Domini conside-
ratione, ut a Praefecto admonitus fuerat, transegisset, die vene-
ris hora decima, spiritum Domino reddidit. Calaber erat hic
juvenis, decem et octo annos natus; sed brevi consummatus
tempora multa explevisse visus est. Quod ad perfectionis pro-
fectum attinet, de aliis novitiis non pauca dici possent; sed haec
sint satis *.

140. Cum magna rei frumentariae inopia Messanensis popu-
lus laboraret, et aliqui viri et mulieres, viduae ac pauperes re-
perirentur, multi filiis onusti, necdum ad laborem aptis, cura-
tum est a nostris sedulo ut eorum necessitatibus subveniretur,
et creditum est hac diligentia multis prospectum esse, qui a
fame extrema et morte per curatas hujusmodi eleemosynas vin-
dicati sunt.

141. Die 4.* Octobris coram Pro-rege, et magistratibus, et
aliis multis habita est oratio a Mag. Benedicto Palmio, de exerci-
tatione studiorum, omnibus valde grata; qua absoluta, ipse Pro-
rex Collegium ingressus omnia, etiam et culinam, perlustravit
et juratis Collegium coram omnibus commendavit. Die sequenti
lectiones renovatae sunt, prout alibi scriptum est, et quidem
satis frequenti auditorio, praeterquam in lectione Ciceronis d¢
oratore ad Quintwm fratrem, quam magister Benedictus Pal-
mius enarraturus erat; quod peculiari providentia accidisse
existimatum est, ut ille liber esset ab hoc munere docendi, ut

t Polancus, ex commissione, Hieronymo Natali aut, si is Messana absit, Antonio
Wink, de suffragiis pro anima Joannis Antonii Apuli, 22 Augusti.

praedicntioni vacare et sua studia commodius conficere posset.
Cum Cataniam Pro-rex proficisceretur, Ferdinandum, nepotem
suum, eo in Collegio reliquit, ut aliorum exemplo in moribus
bonis proficeret. Jusserat P. Natalis initio in capite mensae
recumbere, et ut servus, quem secum habebat, ei inserviret; sed
ille sic in humilitate profecit, ut tam primum locum quam ser-
vum recusaret, et inter juvenes infima loca, impetrato P. Nata-
lis consensu, elegit, et in omnibus demum humilitatis functioni-
bus non aequare solum sed superare etiam alios videbatur, ita
ut per vices in refectorio concionari et, aliis coenantibus, legere,
scutellas abluere, et qualibet nocte, sicut et quilibet, rationem
praefecto reddere, ac demum in Societate Deo inservire sta-
tuerit.

142, Cum ad carceres aliqui ex nostris se conferrent, et ibi-
dem inclussos consolarentur, aliquos, qui ibi propter parum aes
alienum detinebantur, curatis eleemosynis liberarunt, ex quibus
morituri aliqui in carceribus videbantur, si hoe illis subsidii da-
tum non fuisset. Fatebantur tam ipsi quam custos carceris, an-
tequam nostri Messanam venirent, aliquando inclusos ob penu-
riam confessariornm sine confessione mortuos esse; unde gra-
tias Deo agebant, quando ipsis, etiam non petentibus, confitendi
facultas offerebatur *

143. Pro-rex aliquando concionis gratia ad Collegii tem-
plum accedebat; aliquande, eodem praesente , in summo templo
cum magna aedificatione magister Benedictus concionabatur;
nec incommode id accidebat Collegio, cum, eo concionante, us-
que adeo templum repleretur, ut ne angulus quidem, in quo pos-
sent confessiones audiri, relinqueretur, et longe ante tempus
concionandi illud replebatur.

144. Cum Dominus Joannes Osorius Abbatiam, quatuor
passuum millibus Messana distantem, haberet, impetravit a
P. Natali, ut aliquis ex nostris eo mitteretur, ut populum illum,
quae ad salutem illius pertinebant, doceret. Delectus est ad id
P. Joannes Philippus Cassinus sub hujus anni finem, cujus con-
ciones populus multus avidissime audiebat et cum magna admi-
ratione et satisfactione discedebat; a meridie doctrinam chri-
—_—

1
min:gpmamus’ ex commissione, Hieronymo Natali, de visitandis carceribus et de aliis
p
teriis, ut suae et aliorum valetudinis conservandae rationem habeat, 11 Aprilis.

stianam illis explicabat, et parentes ut filios suos ad ecam au-
diendam adducerent hortabatur; frequens usus Sacramentorum
quibusdam etiam ex eo populo persuasus est, quod apud eos ea-
tenus erat inauditum *.

145. Spiritualia exercitia quibusdam cum fructu proposita
fuerunt; unus eorum, Magistri Isidori in philosophia discipulus,
Societatem ingredi in eisdem constituit; quod et alius quidam
Sacerdos fecit; et juvenis quidam mercator, qui, ut Societati in
Marthae ministeriis inserviret, aliquot millia ducatorum reli-
quisse dicebatur. In festis Natalitiis fere trecenti in ecclesia Divi
Nicolai communicarunt; sed in aliis etiam ecclesiis praeter mo-
rem numerus confitentium et communicantium est auctus, qui-
bus nostri Sacerdotes, pauci numero, satisfacere non poterant,

146. CumP. Hieronymus Domenech Valentiam iturus esset,
non solum ad domestica et Societatis negotia sed ad quaedam
non levis momenti, quae Pro-rex illi commendaverat, suis lit-
teris idem Pro-rex P. Natalem rogavit ut apud se, quamdiu
abesset P. Domenech, maneret, ut et opera pia, quibus ille va-
cabat, prosequeretur, et Societatis etiam negotia conficeret. Sed
non animo satis acquiescebat P. Natalis (quamvis ad Pro-regem
se contulit) donec P. Ignatii approbatio accessit. Invenit autem
Panormi nostros variis morbis laborantes, et eos ut potuit con-
solatus est; judicabat tamen civitatem illam minus salubrem
esse, quam ut graves labores nostri tolerare ibidem possent;
ideo non esse suscipiendam provinciam multarum lectionum
ibidem existimabat. Quia vero Collegium Viennense tunc mit-
tendum erat, Drepanum perveniens P. Natalis, ubi curia Pro-
regis erat, impetravit ut bona ejus cum venia P. Nicolaus Lau-
noyus Panormo revocaretur. Ibidem autem, inter alia pietatis
opera, Dominae Isabellae de Vega privatim cum suis domesti-
cis evangelium praedicabat, quae cum quibusdam ex primariis
mulieribus octavo quoque die confitebantur et communicabanti
interdum etiam Pro-rex sibi summam praedicationis referri vo-
lebat.

147. Accidit ut Drepani nobilis quidam propter delictum

! Polancus, ex commissione, Joanni Philippo Casino, ei gratulans de sus'u’:ltl'—““I
sacerdotio; idem Antenio Vink, ei potestatem faciens ut Magistros Guidum, Benedictum
Palmium , Annibalem du Coudrey , et Raphaélem Riera ad sacerdotium promovendos
curet, si tamen ipsi se ad id a Deo moveri sentiant, 17 Octobris.

morte mulctandus esset, cui cum res esset significata, despera-
tione quadam se omnibus daemonibus offerebat, et demum sei-
psum interficere tentabat. Hunc allocutus P. Natalis ad confes-
sionem adduxit, et ad supplicii locum comitatus est, et usque
ad mortem illi adfuit; et sic Dominus ejus opera hominem dispo-
suit ut de ejus salute aeterna bene sperandum esset. Curavit
etiam ut in pauperum subsidium eleemosynae ex mandato
Pro-regis quaererentur, et id negotii Domino Suero de Vega,
Pro-regis filio, cum duobus aliis nobilibus est demandatum; et
quadam industria mille aureos in pauperum sublevationem ob-
tinere curavit; aliquot etiam carceri mancipatos propter debita,
eis dissolutis, liberandos curavit; et aliquos viatico instructos
domum suam remisit.

148. In hebdomada sancta multos ex primoribus palatii
peccata confitentes audivit; gquamdam meretricem florenti aetate
et pulchritudine ad multos homines peccatis irretiendos ido-
neam, adjuvante Domina Isabella, a turpi vita revocavit, cujus
curam eadem Isabella suscepit, donec in monasterium Conver-
sarum admitteretur; curavit etiam simul cum P. Hieronymo
Domenech, adhibito Pro-regis et Vicarii favore, ut quicumque
in illa navi vehebantur, in qua idem P. Hieronymus Valentiam
navigaturus erat, confiterentur. Omnes ergo nautae confessi
sunt, nec vector ullus admissus est in navim, qui non prius con-
fessus esset et Sanctisimo Sacramento Eucharistiae refectus; et
secunda die Paschatis prospero vento P. Hieronymus cum navi
Panormo recessit.

149. [llis etiam sanctis diebus multum eleemosynarum pau-
peribus distributum est quod, ut superius diximus, auctoritate
Pro-regis fuerat collectum, et aliqua etiam pietatis opera fue-
runt inchoata. Curavit idem P. Natalis ut Pro-rex omnibus po-
pulorum magistratibus per litteras commendaret ut curam ipsi
Susciperent et quaerendi et distribuendi eleemosynam pauperi-
bus, qui summa penuria in tota insula premebantur.

150. Circa hoc tempus Paschae Gubernator novus Montis-
regalis, a Cardinali Farnesio missus, cum Drepani versaretur,
nostris obtulerat aliguam Societatis domum in ipsa civitate
I\-Iontis—regalis inchoaturum; idem etiam Pro-regi obtulit. Con-
tulit ergo se P. Natalis Montem-regalem et vidit domum, quam
Gubernator applicaturuserat ad Collegiolum instituendum, quae

commoda satis erat et nostris Panormi male habentibus propter
aéris salubritatem valde opportuna, cum prospectum et maris et
terrae versus Panormum pulcherrimum haberet, cum horto et
aqua, et aedificium facile augeri poterat. Egit autem cum Guber-
natore Natalis ut tam ipse quam civitas scriberent Cardinali
Farnesio ac P. Ignatio, et etiam ad Pro-regem ut ipse Collegium
a P. Ignatio obtineret; et reditus aliquos ad sustentandum octo
vel decem ex nostris a Cardinali se extracturum Gubernator
recepit.

151. Eo tempore, quo Drepani fuit P. Natalis, erigendum
curavit monasterium Conversarum, in quo possent etiam con-
jugatae peccatrices admitti, prout in monasterio Stae. Mar-
thae Romae fit, donec viris reconciliarentur; et ex eleemosynis
opus hoc fuit inchoatum, quod brevi dotandum a Pro-rege ex
quadam impositione curiae sperabatur. Confecit autem P. Na-
talis statuta, quae observare Conversae debebant, et con-
gregationem quamdam nobilium instituit, qui curam prospicien-
di subsidia temporalﬂt susciperent, et quemdam religiosum or-
dinis Divi Francisci, qui frater Jacobus de Augubio dicebatur,
cujus opera multus spiritualis fructus Drepani proveniebat,
huic operi in rebus spiritualibus praefecit; et Domina Isabella
ejus loci protectionem suscepit.

152. Curavit autem ut diligenter contra publicos et noto-
rios concubinarios fieret exsecutio, et ut mulctarentur poena
pecuniaria, quae monasterio Conversarum recens erecto ap-
plicaretur; ubi etiam concubinae constitutae sunt, ut in spiritu
juvarentur, donec vel monachae fieri vel certe honestam ali-
gquam vivendi rationem suscipere vellent.

153. Curavit etiam confraternitatem quamdam institui, in
qua initio viri nobiles admissi sunt, sed postea etiam plebeji ad-
mitti possent, qui saltem singulis mensibus confiteri et commu-
nicare tenerentur, et diebus dominicis ac festis quamdam ex-
hortationem audirent, et pietatis operibus vacarent; et statuta
etiam huic congregationi idem P. Natalis confecit; et cum de
ea ad Pro-regem retulisset, ipsemet nomen suum dare confra-
ternitati voluit, quod conveniebat ut majori auctoritate, qui
ejus curam habebant, pietatis negotia transigerent. Inde etiam
quae superius dicta sunt de oratione facienda, cum litteris Pro-
regis ad omnes magistratus populorum missae sunt.

154. Petiit Natalis informationem a P. Ignatio de Societa-
tis initio et progressu usque ad illud tempus, ut Imperatori Ca-
rolo, cum agebatur de Abbatia obtinenda, mitteretur; quae si-
mul cum litteris Apostolicis missa magna ipsum consolatione
affecit *.

155. Hoc anno quidem P. Natalis obtinuit ut civitas panor-
mitana dotationem illam Collegii, quingentorum scilicet scuto-
rum aureorum, perpetuo stabiliretur, quae tantum ad duos an-
nos jam fere elapsos promissa fuerat; et Dominus Joannes
Dssorio egregiam operam ad hoc negotium conficiendum prae-
stitit; quia vero in contractu id continebatur ut civitas hos
quingentos aureos solveret, ne ab ea singulis annis reditus pe-
tendus esset, aliguam iniri rationem P. Natalis voluit; sed res
differenda fuit ut occasio quaedam exspectaretur cujusdam gra-
tiae, quam civitas a Pro-rege postulabat, ut dum ea conceditur,
hoe onus imponeretur, ut reditus quingentorum scutorum eme-
retur, quem Collegium auctoritate propria posset exigere. Nulla
vero obligatio cum his reditibus admissa est nisi tantum ad
duo: alterum, scilicet, ne reditus ad aliud quam ad Collegii
usum converterentur, alterum ut juventutis in litteris et mori-
bus institutionem Societas prosequeretur. Quamvis autem jurati
contractum hunc stipularunt, non tamen P. Natalis admisit dota-
tionem, donec P. Ignatius et videret formam contractus et pro-
baret; tunc enim et Imperateri Carolo confirmanda, postquam a
Pro-rege confirmata esset, mitti debebat, ne ulla ratione mutari
posset; et ita effectum est.

156. Itaque, conjunctis his reditibus cum Abbatia, quam
Carolus Imperator, rogatu Pro-regis assignaverat, quae quin-
gentos et quinquaginta aureos valebat, et haereditate Ludovici
Sanchez, quae jam Collegio fuerat applicata, Panormitanum
Collegium super mille et septingentos aureos annui reditus ha-
bere coepit, et quia Romae a Pontifice Summo, Julio IIT, gratia
obtenta est ut quaedam pecuniae summa, quam ille Sedi Apo-
Stolicae debebat, in usum hujus Collegii applicaretur, plusquam

—_—

i Practer informationem hanc Carolo V, Imperatori, ostendendam, missae etiam
T:;;;:“cré’_e_{‘l““ '-*id_cm_ Imperatori sub initio hujus anni, ir{ commendationem Col-
a1 thum 2 '_':‘1':1“‘\- scripsit, dum adhuc Romae esset, Dux Gandiae. Harum apographum
degcn:;u:“u Messanam ad P. Hieronymum Natalem missum est, ad nostros Panormi
diae liuz‘:‘mdem transmittendum. — Ignatius Joanni de Vega officiose, de Ducis Gan-

ris et de Collegiis Siciliae, 9 Maij; idem Joanni Osorio, gratulatorie, eadem die.

quinquaginta aurei annui reditus ex ea empti fuerunt, et quod
reliquum fuerat, ad expensas fuit conversum '.

157. Prima die mensis Aprilis P. Nicolaus Launoy Panorme
Romam versus dimissus est, et cum aliquem, qui ejus loco sue-
cederet, P. Natalis expeteret, et operariorum penuria efficeret
ut non facile tunc temporis alii in Siciliam mitti possent, acquie-
vit P. Natalis et P. Paulo de Achillis Collegii curam imposuit,
qui jam totum organum logicae praelegerat, et scholastici, qui
perpauci numero erant, eumdem rogabant ne naturalem philo-
sophiam usque ad autumnum aggrederetur ®.

158. Religiosus quidam ordinis Praedicatorum Drepani, ubi
curia Pro-regis erat, hac quadragesima concionatus, a Sanctae
Inquisitionis Officio in carcerem conjectus est, et timeri poterat
ne Hieronymus Domenech et Natalis ipsum accusasse crede-
rentur, et inde aligquid tempestatis contra Societatem excitare-
tur; non tamen illi accusaverant, licet Pro-regi quam displi-
ceret ejus doctrina significaverant, et P. Natalis coram Pro-rege
et aliis cum eodem disputaverat; nihil tamen ejus ordinis reli-
giosi tentarunt; ideo fortassis, quod lege cautum est in regno.
Siciliae ut sub excommunicationis poena renunciare Inquisitori
teneatur, citra ullam fraternam monitionem, quicumque aliquid
contra fidem catholicam dicere audiret, et alioqui, juxta theolo-
gorum sententiam, quando peccatum vergit in malum corporis
vel animae aliorum, non requiritur secreta monitio ante denun-
ciationem, ut in crimine haeresis.

159. Sub idem tempus Episcopus pactensis bibliothecas
quasdam bene instructas, tam theologicis libris quam utriusque
juris et aliis, Collegio Panormitano donare voluit; et conditio-
nem addebat ut singulis annis omnes sacerdotes, qui in €0
Collegio versarentur, pro eodem Missae sacrificium semel cele-
brarent; haec tamen conditio non est admissa ®.

160. Pueri quidam Africani, qui decem annos non excede-

! Polancus, ex commissione, de reditibus Panormitano Collegio assignandis et de
Abbatia eidem Collegio concessa, 14 Martii, 2 Maii et 380 Junii.

2 Polancus, ex commissione, Hieronymo Natali, ut Nicolaum Launoyum quam-
primum Romam mittat, 21 Martif; idem Launoyo, ut primam, quae se offerat, navi-
gandi occasionem arripiat et Romam veniat, eadem die.

5 Polancus, ex commissione, Hieronymo Natali de Episcopi Pactensis bibliothecs
et qguomodo se gratam juxta suam institutum exhibebit se pro beneficio Societas, 18
Junii.

pant, in Collegio panormitano constituti erant, quos P. Jacobus
Laynez ibi reliquerat ut, arabicam linguam retinendo , usui
nostri esse possent ad interpretum ministerium, si quando in
Africam mitterentur; sed eos cum alio adolescente, qui servitii
causa in Collegio tenebatur, a P. Natali extra Collegium con-
stituti sunt.

161. Cumhoctempore, scilicet Julio mense, accedente classe
Turcarum, filium suum Ferdinandum de Vega Pro-rex in Afri-
cam cum militum praesidio et aliis ad defensionem necessariis
mitteret, nam eo classis impetum suum conversura videbatur,
P. Natalis spiritu Dei, ut creditur, commotus, quia etiam suis
litteris P. Ignatius commendaverat ut Pro-regi in quibus posset
gratificaretur, operam suam Pro-regi obtulit, si existimaret
expedire ut cum ipsius filio et triremibus in Africam navigaret,
ut ministeria Societatis consueta, tam in spirituali animarum
auxilio quam in aegrotantium sublevatione exerceret. Placuit
hoc magnopere Pro-regi et ut se accingeret, nocte sequenti cum
triremibus, id est vigesima septima die Junii, profecturus ad-
monuit.

162. Adjunctus est P. Natali socius Magister Isidorus, qui
philosophiam in Collegio Messanensi docebat, et in praedica-
tione, et colloquiis familiaribus, et aliis in rebus utilis futurus
videbatur; cum militibus enim ejus talentum perutiliter expendi
solitum nostri experti erant; optavit autem magnopere idem
Isidorus hanc profectionem et magna cum sollicitudine eam ob-
tinuerat; paucis ante dicbus ille jubilaei gratiam, praemissa ge-
nerali confessione, lucraverat, et ex eo tempore cum magna
animi quiete et consolatione suo officio fungebatur. Dixit autem
recedens, vere quidem sed non intelligens divinae providentiae
diSPositioncm, se omnino vitam mutaturum, addens: quando
me videbitis, totum spiritualem videbitis; quod alio modo ac
ipse cogitabat evenit, Nam quia in quibusdam minus spirituali-
ter quam oportebat se aliquando gessisset, id pollicebatur. Pro-
fectus autem est cum P. Natali, gravique tempestate orta,
quarta die Julii, ex quindecim triremibus octo submersae sunt;
fum enim ante lucem excitata fuisset tempestas, duas horas
tanta erat obscuritas ut unus alium, licet valde vicinum, non
Videret. Inter alias triremes Praetoria, in qua nostri versaban-
tur, sub Domino Antonio Doria, periit, et fere mille homines

naufragio sunt extincti ad Lampadosam inter Melitem et Afri-
cam. Cum autem enatare vel, utcumque possent, evadere ad
terram vicinam homines niterentur, Magister Isidorus, ex tri-
remi prosilire in rupem vicinam conatus, in mare decidit. Allj-
debatur saeva tempestate ad rupes illas triremis et brachium
Magistri Isidori interceptum abscidit; qui, adhuc per mediam
fere horam cum mari luctatus, in triremem admissus est. Ibi,
quamyvis sic afflictus esset amisso brachio et in summo pericu-
lo, nihil omisisse dicebant milites eorum, quae non solum opti-
mum religiosum sed fortissimum etiam virum decerent, et alios
adhortando cum magna aedificatione in triremi perstitit, donec
illa in mari submersa est, militibus et aliis, qui evadere potue:
runt, in terra salutem consecutis ',

163. Ipse autem P. Natalis non sine miraculo liberatus fuit;
cum enim fere ad ultimum usque exspectasset, alios adjuvando
et exhortando ut periculum evaderent, fune quodam ex alta
rupe dimisso, in illam utcumgque evadere potuit, et quidem nu-
dus cum indusio tantum et quibusdam sanctorum reliquiis ad
collum appensis. Et cum miles quidam Domini Berenguelii, qui
triremium Siciliae generalis erat, super rupe genibus flexis
coram imagine quadam orantem videret, percontatus est quo-
modo evasisset, cui respondit: Dominus me deduxit, nam ego
imperitus natandi sum. Vestis quaedam hominis turcae data
illi est, ut se operiret, donec ad triremes denuo, quae superfue-
rant, se recepit, et cum illis in Africam, defatigatus quidem sed
incolumis, pervenit.

164. 1Ibi ergo milites ad poenitentiam adhortatus est, nec
cessavit a ministerio concionandi quatuor mensibus plus minus,
quos "Afrodisii exegit, cum magna multorum aedificatione.
Ducis etiam generalis, Ferdinandi de Vega, et nobilium pluri-
morum confessiones audivit; et cum in exercitu aliquot religiosi
versarentur, qui sine facultate suorum praelatorum eo conten-
derant, ut ad sua monasteria reverterentur curavit. Cum vero
apostatas multos inter milites invenisset, qui, relicta religione,
militabant, id, Domino juvante, perfecit, ut eos peccati s:.ul
valde poeniteret; et ut animae suae saluti consulerent, dimitti

t Ignatius Isidoro Bellini, de rebus ad ipsius Isidori in spiritu progressum pertinen-
tibus, 21 Martii.



Ax. 1551 L 239

eos, ut quam primum ad suas religiones redirent, curavit. Quia
vero aegrotantibus hospitale paratum non erat, non cessavit
donec illud institueretur, ubi ipsemet aegrotantibus quotidie
inserviebat, et ab omnibus valde diligebatur, eisdemque aedifi-
cationi erat. Diaconum etiam quemdam apud se detinuit, cujus
opera non mediocriter juvabatur. Apostata hic etiam fuerat,
ced Patris Natalis admonitionibus resipiscens multum in pietate
profecit. Inimicitias multorum solvi et in gratiam invicem re-
stitui eos curavit, qui, ut magno inter se odio flagraverant, ita
ex tunc amanter et benevole simul vixerunt.

165. Cogitabat idem Pater de domo Societati ea in urbe
instituenda, in qua duo de Societate habitarent, et militibus
juvandis in ministerio Sacramentorum ac verbo Dei, et in
mortuis sepeliendis, et aliis pietatis operibus vacarent, id etiam
quod possent in Saracenorum conversione praestarent, quae
ipse magno cum labore id temporis et non minori cum chari-
tate praestitit. Quotidie christianam doectrinam, praesente Do-
mino Ferdinando de Vega, declarabat; Sacerdotibus etiam
quae ad casus conscientiae et eorum officium praestandum
attinebant multa declarabat; pauperibus parentem se exhibe-
bat; inter se autem cum dissiderent, ejus opera in gratiam
redierunt; tres vel quatuor perpaucis post diebus ex hac vita
decesserunt.

166. Adeo autem ejus doctrina et pietas apud duces in pre
tio habebatur, ut cum rediturus esset in Siciliam Dominus
Ferdinandus de Vega et secum Natalem reducturus, Dominus
Sanctius de Leiva de P. Natali retinendo ageret; et cum ei
valedicere P. Natalis vellet, subdebat ille quasi joco quod non
posset ex Africa recedere, quia milites, si id faceret, seditio-
nem essent facturi. Dissimulavit autem P. Natalis et quasi non
ultimum valedicturus venisset, se subduxit et tacitus ad trire-
mes se contulit. Cum itaque D. Sanctius supra dictus militibus
quibusdam commisisset ut P. Natalem in secretiori aliquo cu-
biculo recluderent, quoadusque triremes ex Africa recessis-
sent, sero illi tentare id voluerunt *.

—_—

P Polancus, ex commissione, Hieronymo Natali ut curet, quoad fieri possit, ne
ro-r

€x ad Ignatium seribat aliguem de Societate pro Africa postulans, et ut se ad

ve : : Saci !
ceﬂi;ndum Romam accingat, expetitur enim Tridentum a Laynez et Salmeron, 5 De-
mbris,

167. Bona valetudine per Dei gratiam in aestibus Africae et
laboribus magnis usus est; et ad captivos redimendos eleemo-
synam a militibus, cum stipendia illis solverentur, obtinere
studuit, et quae promissae erant, cum Messanam venisset,
recuperavit. Magno zelo tot animas in Africa daemoni inser-
vire dolebat; et non difficile, si pax inter principes christianos
retineretur, subjici posse provincias illas et ad Christi fidem
adduci sperabat. Tam forti animo praediti erant milites illius
praesidii ut optarent classem turcarum ad se venire, ne aliis
christianorum regionibus noceret, cum illi se posse resistere
confiderent. Optime autem se gessit Dominus Ferdinandus de
Vega, qui summi ducis officio functus est, donec Dominus
Sanctius de Leiva ab Imperatore eo cum officio in Africam est
missus. !

168. Non omittebat sollicitudinem Collegiorum Siciliae,
etiam cum in Africa esset; nam quae ad scholas Messanenses
pertinebant in studiorum renovatione, cum esset Afrodisii, con-
stituit. Quamvis autem dicebatur Tripolim applicuisse classem,
unde brevi venturam Afrodisium credebatur, non tamen eo
accessit; itaque et concionibus magna cum frequentia et aliis
piis operibus expeditius vacare potuit; et quamvis multorum
audierit confessiones, plures tamen ad adventum classis rem
differebant.

169. Cum undecima die Novembris ex Africa recessissent,
triremes christianorum Panormum pervenerunt; ubi libenter
P. Natalis aliquot dies substitisset; sed Dominus Ferdinandus
de Vega omnino a se eum recedere passus non est. Messanam
igitur cum eo navigavit, ubi Collegii res bene constitutag'inve-
nit, et cum intellexisset Pro-regem P. Ignatio scripsisse ac
sacerdotem aliquem in usum praesidii, quod Afrodisii relictum
est, postulasse, admonuit non mittendum aliquem videri, qui
non egregio talento esset praeditus, et alioqui fructum insi-
gnem inter milites sperari non debere. Nullus itaque in Africam
missus est.

170. Postquam Messanam rediit, de fundatione Collegii
agere coepit; et quidem non exiguae utilitatis fore tam Siciliae
quam Calabriae hominibus, qui spirituali auxilio magnopere
indigebant, si Universitas Societati applicaretur, existimabat,
et fructum ad Saracenos etiam se posse extendere arbitrabatur;

sed cum daemonis in hoc opere impediendo maximus conatus
cerneretur, etquiSocietatisnegotiadirigebant, parumviderentur
hujusmodi fructus vel cognoscere vel sperare , Catanensis etiam
Universitas rescriptum quoddam a Summo Pontifice, Julio ter-
tio, impetrasset, hoc fuit Pro-regis Joannis de Vega consilium
ut, missam faciendo Universitatis mentionem, de Collegii nostri
augenda dotatione ageretur; quo peracto, quandoquidem Uni-
versitas Societati nostrae subdita erat, cum Messanenses vellent
deilla quidquam agere, tum demum nonnisi cumSocietate nostra
posse eos quidquam transigere. Et id demum effectum est, ut
tercentorum aureorum reditus quingentis adjungerent; domum
etiam, in qua novitii versabantur, quae optima erat, aliquot
millibus ducatorum emerent; nostri autemobligationem gquingue
lectionum acceperunt, scilicet, grammatices, litterarum huma-
niorum, rhetorices, graecae etiam et hebraicae linguae; quae
transacta ut Concilium civitatis confirmaret curatum est, et ut
Societas hos reditus sic reciperet, ut arbitrio magistratuum sub-
jecta non esset.

171. Cogitabat P. Ignatius Patris Natalis opera in Societate
visitanda et constitutionibus in ea promulgandis uti; et ita sub
finem hujus anni eidem animi sui deliberationem scripsit, ut, re-
deunte P. Hieronymo Domenech, Romam ipse veniret ut inde
ad alias provincias mitteretur. Ad professionem etiam emitten-
dam tam ipsi quam P. Paulo de Achillis facultatem misit ; sed
significavit ille P. Ignatio, quandoquidem Romam esset brevi ven-
turus, optare se magnopere prius quidem ipsum P. Ignatium
convenire et, si professio illi esset omnino emittenda, in ejus
manibus emittere; et ita utriusque professio dilata est.

172. Panormi hoc anno scholae Collegii in sex ordines vel
classes distinctae fuerunt; et tam in litteris quam in moribus
€gregie scholastici profecerunt; ne tamen multitudo, praesertim
nobilium, magna esset, aliquae causae exstiterunt, inter quas
illa non minimi momenti fortassis fuit, quod, cum nobilis qui-
dam ac dives adolescens Societatem esset ingressus, baro qui-
dam, ejus pater, vi gquodammodo illata, filium abduxit; quod cum
Eﬂdmalndus de Vega, qui praesidens erat Panormi, indigne tu-
llE:iSEt, baronem illum in carcerem conjecit; unde aliqui nobiles
Viri, partim indignatione commoti, partim quod timerent ne

Psorum filii Societatis nostrae instituto se addicerent, suos
16

filios revocarunt vel non miserunt. Paedagogi etiam, qui plu-
rimi erant Panormi, nostris obloquendo, qui alioqui bona ex
parte juvenes erant, scholarum auctoritatem apud nobiles im-
minuere conabantur, Satis multi tamen accedebant, quamvis in
supremis classibus numero pauciores erant quam qui in inferio-
ribus instituebantur.

173. Commode autem sic imminutus est numerus eorum,
qui philosophiam erant audituri a P. Paulo de Achillis, ut ad
duo vel tres redigerentur; itaque occasione inde sumpta, lectio
illa fuit ab eo omissa, qui, recedente P. Nicolao Launoyo, mini-
stro (sic enim tunc, qui Collegio illi praeerat, vocabatur, officio-
rum nominibus non satis tunc declaratis), in gubernatione Col-
legii debuit occupari; et quamvis pro lectione logices chri-
stianam doctrinam interpretari coepit, et epistolam etiam
B. Pauli ad Romanos, sic ea explicabat, ut populi audientis ca-
ptui sese attemperaret. Hoe autem dominicis diebus, horis po-
meridianis, ut praestaret, a gubernationis munere non impedie-
batur. Philosophiae ergo relicta lectione, reliquas nostri pro mo-
re sunt prosecuti, adhibitis exercitationibus scholasticis, quae
tam utiliter scholasticos incitabant, ut paucis mensibus plus se
profecisse in Collegio quam alibi compluribus annis profite
rentur .

174. Nec minus in morum integritate, immo magis quam in
litteris, proficiebant; nec enim prius ad audiendas lectiones ac-
cedebant quam Missae sacrificio in templo Sancti Antonii inter-
fuissent; dominicis praeterea diebus audita concio, et diebus
veneris doctrinae christianae lectio, ac cujuscumque mensis ini-
tio peccatorum confessio multum ad puritatem et progressus
in virtutibus adjuvabant. Adde familiaria praeceptorum cum
discipulis colloquia et inter legendum spiritualium documento-
rum interpositio, si quis locus de mundi contemptu, de virtu-
tibus, de vitae emendatione loquendi occasionem daret; hu-
jusmodi enim digressiunculae cum jam dictis colloquiis ma-
gnopere multorum animos ad optima quaeque i.nﬂammabautf
unde multi adolescentes, qui vitiis juvenilibus valde obnoxii
fuerant, ex illa faece emergentes, insignem vitae mutationem

3 ! . 3 t
t Polancus, ex commissione, Hieronymo Natali, ut fuse et distincte Romam sv:rib?n
quem modum teneant in studiis , lectionibus, et in caeteris, quae ad promovendam
scholasticis pietatem et doctrinam faciunt, 27 Junii.

fecerunt, et ex eis non pauci vitae religiosae amore accen-
di coeperunt, ut a tempestatibus hujus saeculi ad portum
consiliorum Christi securum se conferrent. In teneris tamen
aetate puerorum mentibus omni pietatis genere imbuendis uti-
lius praeceptorum industria laborabat; qui etiam illud observa-
pant non tantum in litteris proficere qui ingenio quam qui pie-
tate praecellebant; et ex his multi saepius quam singulis mensi-
bus ad sacramenta accedebant; et seminis verbi Dei, quod atten-
tissime audiebant, nonnulli hunc fructum retulerunt, ut rebus
saecularibus valedicentes in capuccinorum et ordinis S.t Bene-
dicti familias sint admissi ‘.

1756. Nostrae etiam Societati primis mensibus hujus anni
guatuor juvenes et selecti admissi fuerunt, inter eos qui hoc
desiderio flagrabant, qui domus probationis, instauratae opera
P. Natalis, primitiae fuerunt. In quadam enim domus parte, ab
aliorum habitatione sejuncta, constituti P. Petrum Venustum
praefectum probationis habuerunt. Aliorum admissio dilata
fuit; quamvis post aliquos menses quatuor vel quinque alii fue-
runt adjuncti; qui omnes magno studio ac vigilantia in ea, quae
abnegationis amoris proprii et totius perfectionis spiritualis
sunt, incumbebant; quorum aliqui nobiles sanguine, alii indole
non minus nobiles erant, et diu suae bonae voluntatis, virtutis,
et constantiae specimen, antequam admitterentur, dederunt.
Spiritualia exercitia quibusdam proposita animos quorumdam,
etiam qui ad scholas non accedebant, ad alias religiones adeun-
das permoverunt ®.

176. Sub Divi Lucae festum studia renovata sunt, quo die
Magister Petrus de Rivadeneira in Divi Antonii templo, cum
adesset Inquisitor haereticae pravitatis praepositus, praetor,
Caeterique magistratus, ac permulti nobiles, ac religiosorum
ordinum superiores, magna etiam scholasticorum frequentia,
luculentam habuit orationem cum omnium applausu; et quidam
ex discipulis, ad id electi, primariis viris jam dictis sigillatim
quaedam epigrammata venuste recitarunt; et parvulus quidam,
unius ex magistratibus filius, tam concinne et apposite oratiun-

—

' e . .
: Polancus, ex commissione, Patri Anlonio Winck, ne in scholas admittat guoi
€gere et scribere nondum didicerunt, licet admissos retinere possit, 21 Decembris.

. P
- Ignatius Hieronymo Natali, deimpedimentis, quae prohibent ne quis in Societatem
Admittatar, 21 Februarii,

culam in actionem gratiarum pronunciavit ut magnus omnium
auditorum consecutus sit applausus. Die vero post festum Lucae
proxima suas lectiones singuli praeceptorumsunt aggressi. Cum
autem Carmelitarum celebraretur congregatio generalis, dispu-
tationes ab illis religiosis per octo dies sunt habitae, in quibus
P. Paulus de Achillis tam de theologicis quam de philosophicis
positionibus sic disputavit, ut eruditio, quam ejus humilitas
tegebat, non vulgare specimen cum audientium aedificatione
praeberet. Cum etiam Joannes a Bononia, vir nobilis, paulo post
in utraque facultate positiones defendisset, ad quas magistra-
tuum, nobilium, monachorum et aliorum multorum concursus
est factus, idem P. Paulus perdocte disputantis officio functus.
esse visus est, nec minus ejus modestia quam doctrina com-
mendari merito potuit. Cui cum diceret, qui disputationi prae-
erat, optare se quidem primum disputandi locum ei deferre, sed
alios doctores dubitare num doctor esset, tunc ille: ego quidem,
licet indignus, ad hunc gradum promotus sum; sed quod attinet
ad prima loca disputandi, facile aliis religiosis cedo. Unde
postquam alii ordinum mendicantium disputassent , nono loco,
sed non ideo minus feliciter aut minori cum aedificatione, dispu-
tavit *.

177. Quod ad praedicationes attinet, quamvis classi rhetori-
ces magister Petrus de Rivadeneira praeesset, munere concio-
nandi in templo Divi Antonii, quod anno proximo Societati
fuisse assignatum diximus, functus est et conciones, quas in
Adventu coeperat, toto hoc anno est prosequutus. Quamvis in
quadragesima non quotidie id praestaret, cum nec scholae la-
bor, nec valetudo parum firma id permitteret, sed dominicis die-
bus ac festis id praestitit, et cum esset templum in umbilico ¢i-
vitatis, multi tam ex nobilitate quam ex plebe,inter quos plures
viri eruditi et sacrarum litterarum studiosi erant, confluebant;
et frequentius ipso temporis progressu auditorium reddebatur,
et auditorum admiratio et approbatio non exigua erat, nec, ut
sperabatur, minor fructus. Alii etiam aliis in locis concionaban-
tur; sed ipse Rivadeneira, ut in aliis ecclesiis praedicaret, roga-
batur, ut in festo Divi Petri in ejusdem templo accidit, praesente

t Polancus, ex commissione, Paulo d'Achillis, Ignatium approbare ut ad tempus
logices lectiones omittantur, 16 Maii; et nonnisi proximo Septembri resumantur, 6 Jumii.

Episcopo pactensi, inquisitore, praetore et magistratibus. Et
cum gratia jubilaei promulganda populo esset, rogatus est a
Vicario, ut quae ad illud obtinendum necessaria essent, con-
cione habita in cathedrali templo, explicaret; quod cum magna
etiam catisfactione et applausu fecit. Magister Micha&l Botellus
singulis mensibus publicis peccatricibus concionatus est, primo
seilicet gquoque die sabbati cujusque mensis; dominicis autem
congregationi matronarum nobilium, de cujus institutione supe-
rius est actum, concionabatur '; nec mediocris fructus ex ejus
labore collectus est; nam sex peccatrices, turpem sui corporis
prostitutionem detestantes, honestum vitae genus delegerunt, et
de reliquis ejus notae foeminis saluti viciniora sperabantur,
cum multae inter concionandum alta suspiria ducerent, et la-
erymas multas funderent, unde et meliora in posterum pollice-
bantur. P. Daniel, belga, apud foeminas poenitentes, quas Con-
versas vocant, suas etiam conciones habebat dominicis diebus,
quibus ad puritatem vitae et ad optima quaeque eas hortabatur
et instruebat, nec sine magno fructu; nam earum multae, memo-
res anteactae vitae carnis voluptatibus deditae, ad vomitum,
ut canes, redire desiderabant, sed, Deo juvante, acceptum a
Deo beneficium agnoscentes,inbono ac sancto proposito stabili-
tae fuerunt. Sub autumnum apud easdem P. Paulus de Achillis
conciones est prosequutus. Coenobium autem earum, Deo per
conciones Patris Botello operante, complures peccatrices, prae-
ter sex illas, de quibus supra, quae viris nupserunt, ingredi cu-
piebant; quamvis ob penuriam rerum victui necessariarum
nondum essent admissae. P. etiam Petrus Venustus, novitiorum
braefectus, in coenobio quodam virginum concionatus est; etiam
dictus Magister Botellus in alio, quod novam Abbatiam vocant,
cujus monachae concionibus illius se mire affici testabantur.
178. Nec Sacramentorum confessionis et communionis mi-
nor fructus erat; nam sub anni initium et primis mensibus con-
Sequentibus multi ad confessionem accesserunt, qui ab ea ali-
quot annos abstinuerant, et eorum exemplo permoti alii, qui
nullo desiderio confitendi tenebantur; et fama celebri Collegii
€Xcitati complures suas conscientias, magnis peceatis diu sor-
descentes, quas sex, decem, et viginti annis non purgaverant,

! WVide supra, t. I, pag,. 381, n. 374,

per poenitentiae Sacramentum exonerarunt, et hic concubing-
tum, ille odia et inimicitias, ille desperationem, ille negligen-
tiam et salutis propriae oblivionem relinquendo, de potestate
tenebrarum educti, jugum daemonis excusserunt; et poeniten-
tium numerus sub finem Maji ad mille accessit, et multis diebus
ante lucem ad confessiones audiendas quinque confessarii nostri
accersebantur, et usque ad tertiam noctis horam in confessioni-
bus audiendis distinebantur, ut vix respirandi tempus eis relin-
queretur; nam jubilaei gratia homines ad poenitentiam invita-
bat. Et cum multitudini confluentium satisfieri non posset,
multi, quamyvis aegre, a templo nostro divulsi alio se ad pec-
cata confitenda conferebant. Per ministerium hujus sacramenti
multi, qui inter se acerbissimis ac diuturnis odiis dissidebant
et simultates exercebant, inita pace, in gratiam redierunt. Sigil-
latim autem longum esset de singulis agere; unius tamen dicam
emollitam duritiam. Hujusadversarium aegrotantem, cumuni ex
nostris esset confessus, quem triennio toto, etiam adhibitis alio-
rum magnis laboribus, ad saniorem mentem, adducere nemo
potuerat, noster ille Sacerdos, Deo adjuvante, ad condonandam
offensam adduxit. At, cum ad offensae auctorem, ut idem obti-
neret, se contulisset, quasi adamantinum cor ejus invenit, quod
tamen sanguinis Christi mentione facta emollitum fuit, et ita in
gratiam et amicitiam obstinatissimum odium fuit commutatum.

179. Cireca festum Assumptionis gloriosae Virginis plurimi
ad hoc Sacramentum accesserunt; idem de solemnitate B, Vir-
ginis et omnium Sanctorum sit dictum ; in natalitiis autem festis
multo plures et nobilitate insigniores utriusque sexus confessi
sunt et communicarunt, et alias tacita peccata, ut oportebat,
confitentes, sentinam complures expurgarunt; et quaedam mu-
lieres, quae divortium cum suis maritis fecerant, beneficio
hujus sacramenti in gratiam redierunt. Nec solum illi sunt ad-
juti, qui ex omnibus urbis locis ad nostros ventitabant, sed mo-
niales cujusdam coenobii summis precibus contenderunt ut €o-
rum confessiones semel ab aliquo de nostris audirentur, quod
cum maxima illarum spirituali utilitate perfectum est; in aliis
coenobiis quarumdam dumtaxat monialium confessiones sunt
auditae, quia universas audire propter occupationum multitu-
dinem nostris non licebat. Meretrix quaedam, quae multos cir-
ceis poculis in sues, juxta fabulae sensum, commutare solebat,

ex profunda peccatorum voragine non solum emersit, sed ad
religionis portum confugere et Deo se consecrare confessionis
vi adjuta constituit.

180. Ad infirmorum etiam confessiones crebro accerseban-
tur, ut peccatorum onere et aegritudinis acerbitate, quae ple-
rumque peccata comitatur, juxta spem ipsorum , relevarentur.
Aedificationem autem augebat quod gratis omnia et ex chari-
tate fieri cernebantur; nam dona a plurimis missa semper
intacta remittebant, ut et illi melius instituti nostri ac proce-
dendi rationem intelligerent, et nostri cum Paulo non quae
ipsorum sunt, sed ipsos quaerere propter Christum viderentur.

181. Accedebant non pauci domum nostram ut consilium
nostrorum circa res suas audirent ac sequerentur; nam existi-
matio de nostris ea in urbe concepta erat, nihil nisi rectum,
pium atque honestum a nostris profecturum esse. Ex nobilioribus
autem aliqui nostrorum consuetudine non mediocriter afficie-
bantur, eosque singulari studio prosequebantur, et sacerdotum
nostrorum, ac praecipueP. Pauli, consiliis velut oraculis acquie-
scebant. Apparuit etiam studium in universum eorum, qui civi-
tatis gubernacula habebant, cum de confirmandis reditibus ad
eos, ut supra dictum est, referretur, ut scilicet perpetui essent.
Senatus enim universus usque ad unum eam sententiam secutus
est, ut scilicet, Collegium applicatis reditibus stabiliretur. Sed
et suum Carolus Imperator erga illud studium ostendit; cum
enim multi primates abbatiam illam ab eo impetrare niterentur,
quam pro Collegio Pro-rex et civitas postulaverat, respondit
Carolus non posse id fieri, cum Collegio Societatis Jesu Panormi
pProxime erecto esset collata.

182, Cum hospitalis cujusdam bona multi nobiles in usum
privatum convertissent, P. Natalis ut in usum pauperum, ad
quem legata fuerant, redirent, effecit; curavitque ut procu-
ratores complures in varia Siciliae loca a Pro-rege mitterentur
ut in summa annonae difficultate pauperibus consuleretur.

183. Antequam P. Lanoyus Panormo recederet, cum Pater
Paulus magnam vim sanguinis evomuisset, de ejus vita dubita-
tum satis est, nam ex pectore sanguis ascendere videbatur; sed
Placuit Dei bonitati ut brevi sanitati restitueretur. Nicolaus
tamen gallus, juvenis magna virtute praeditus, vitam hanc in
€odem Collegio cum aeterna, ut speramus, commutavit. Et ipse

P. Lanoyus, ante recessum, in tam gravem incidit morbum, ut
quatuor medici, ex optimis civitatis congregati, et de ejus morbo
satis solliciti, signa mortis se videre affirmarent, quamvis non
omnino desperarent; eodem etiam fere et P. Daniel adductus
est; sed placuit divinae bonitati utrumgque in hac vita aliquandiu
retinere '.

184. Hoc anno scholae translatae sunt in partem quamdam
ejus conductitiae domus, ad quam nostri sub finem anni praete-
riti immigraverant; nam prius, cum procul essent, non ad eas
ire et redire nostri sine incommodo poterant. Parum autem
aedificari debuit in domo quadam Collegio vicina, ut ibidem
scholae concinnarentur, conjunctae quidem Collegio sed ab ejus
habitatione separatae. Fuit etiam promulgatus ille contractus
inter capitulum cathedralis ecclesiae et Collegium nostrum,
quod attinebat ad usum ecclesiae D. Antonii, et ita, porta quae-
dam nostra in domo aperta, statim ad templi valvas nostri ac-
cedebant, ut etiam usus illius nostris percommodus esset. Et
haec transacta reliquit P. Hieronymus Domenech, antequam
Panormo Valentiam versus navigaret, quod undecima Martii
consecutum est.

185. Ilud non omittam quod, cum P. Ignatius paucos audi-
tores cursus philosophici Panormi esse intellexisset, scripsit ne
novum cursum inchoarent, donec ex supremis classibus suffi-
ciens numerus scholasticorum educeretur, qui ad philosophiae
lectiones essent idonei; unde cum duo tantum vel tres ad philo-
sophiam audiendam accessissent, et pauci ad logicam matu-
ruisse viderentur, non solum novus cursus non est inchoatus sed
quem praecedenti anno inchoaverat P. Paulus, omisit; ejus enim
auditores, logica audita, in Italiam ad alias facultates audiendas
se contulerant *.

186. Fuit qui a nostris peteret, si quis vellet filium dare So-
cietati et cum illo aliquos annuos reditus, an vellet Societas
ipsum admittere. Responsum illi est hujusmodi pacta a Socie-
tate non admitti, sed libere idoneos ad nostrum institutum ac-

1 Polancus, ex commissione, Hieronymo Natali, de adventu Nicolai Launoyi Ro-
mam , 26 Septembris ; idem Paulo Antonio d'Achillis, ei potestatem faciens ut _PEU'“T“
de Rivadeneira, Rogerium, Botellum et Forcadamum ad sacerdotium, si ipsi velint,
promovendos curet, 17 Octobris.

2 Vide annot. supra sub. n. 176.

cedere et acceptari sine ulla dotatione; licet, si quis vellet suis
eleemosynis reditus Collegii augere, id ei integrum esset *.

187. In ingressu scholarum morem hunc servabant schola-
stici, ut ante Domini imaginem genua flectendo Pater noster et
Awe Maria tacite dicerent; absolutis autem lectionibus, unus ex
pueris singularum classium, alta voce Pater noster, Ave Maria,
Credo et Salve, Regina pronunciabat. Reliqua similia erant
jam dictis de confessionesingulis mensibus, etc., etc. 2

188. Vigesima septima Julii Patres Jacobus Laynez et Al-
phonsus Salmeron Tridentum, ubi Concilium apertum erat, per-
venerunt; et quamvis Cardinalis Tridentinus, antequam Floren-
tia decederent, domum et necessaria ipsis liberaliter obtulerat,
et Ducissa Florentiae a suo Duce mitti P. Jacobum vellet, neu-
trum tamen effici debuit nec potuit, cum summus Pontifex ut
suos theologos eos misisset. Adierunt ergo Legatum, Cardina-
lem Crescentium, qui hospitium et paterna officia ipsis obtulit;
salutarunt et assistentes et alios primarios viros, qui tum de-
mum dicebant se credere Concilium futurum, quando ipsi Tri-
dentum venerant; nam omnino ad id usque tempus res Concilii
satis frigere videbantur, et pauci convenerant. Audiebant inte-
rim aliquorum confessiones ac praecipue pauperum, quos fere
omnes ad festum Assumptionis B. Virginis audierunt, et pluri-
mos illorum Sanctissimo Christi corpore refecerunt; ad hospi-
tale etiam se aliquando, ut pauperibus aegrotantibus subveni-
rent, conferebant, et tamen, si quod temporis supererat, utiliter
in studiis impendebant. Sub medium vero Augusti mensem, ne

! Polancus, ex commissione, Paulo Antonio d'Achillis, si quis aptus ad Societatem
non sit, nullo modo esse in eam admittendum; si vero aptus sit et admissus, de bonis
suis, ut in Domino expedire judicet, libere disponat; quod si in favorem Societatis quid-
‘quam eroget, id libere faciat, nec ullam Societati imponat obligationem, 81 Octobris.

* Polancus, ex comm {ssione, Antonio Winck, de publicis pietatis exercitiis ne quid
ut fixum et stabile inducant , donec guid in omnibus Societatis Collegiis servandum sit,
ab Ignatio decernatur, 31 Octobris.—Idem ad omnes fere Societatis domos scriptum est.

) Unum est quod ab Orlandino , Aguilera et ipso Polanco, dum de rebus Societatis in
Slc?lia seribunt, praetermissum videmus, scilicet, actum hoc anno serio fuisse de Col.
lcg:m Societatis in urbe Sciacca instituendo. Situm et domum offerebat Episcopus
?‘mdam' quem Tibuniensem ab Ignatio in Litterarum Regesto appellatum invenimus.
d,"_’::;‘;u‘izsu.ru‘s ivit Panormo Sciaccam, ineunte Ju_lio. cum socio P. ‘Pa!ﬂus Antonit.ls
igit eod.;;[:m Pk“n:lrn.cle toto hoc negotio informationem .et Ioc{‘dcscnp}mnem Igna‘tm
die Ay yun?_‘cﬁ-‘f" Julio, Rf:‘s tarfmn el‘Ecr_ttum non est sortita, guia, ut ait ipse Ign;tmk‘-
e ‘Ellih i, ‘dL‘r:t nec Societati nec 'I:.ptscopc: volL‘mta.s dncsset,‘deerat tamcn utrigue
mi“"ur huiﬁu\: em sof:iorum. quos ad Collegium mstnu_en:ium in eoque laborandum

: ero redituum, quos ad sociorum sustentationem destinaret.

occasio exercendae patientiae deesset, quartana febris P. Jaco-
bum Laynez invasit, nullis aliis praecedentibus febribus. Quibus
diebus liber a quartana erat, nam in hebdomada tres tantum
dies erat molesta, aliquid se agere posse sperabant. Cum autem
sub initium Septembris, venientibus Imperii electoribus, mo-
guntino et trevirensi, et legatis Caesareae Majestatis pro Ger-
mania et Belgica, et duobus aliis Regis romanorum pro Unga-
ria et Austria, res Concilii incalescere coepissent, in sessione
kalendis Septembris celebrata indicta fuit sessio sequens ad
quadraginta dies, a nativitate B. Virginis computandos, et in-
terim de rebus pertinentibus ad Eucharistiae Sacramentum (de
quibus in prima sessione definiendum erat) theologi disputare
coeperunt. Et hic ordo institutus est, ut primo loco theologi a
Summo Pontifice missi sententiam dicerent, 2.° qui ab Impera-
tore, 3.° reliqui doctores clerici juxta suam antiquitatem, 4.° re-
ligiosi juxta suorum ordinum in praecedendo consuetudinem,
et ita ipso die Nativitatis B. Virginis Patres Laynez et Salme-
ron omnium primi, ut Pontificis theologi, sententias dixerunt,
mane Laynez, post meridiem Salmeron, legatis Sedis Apostoli-
cae praesentibus, electoribus, et principum legatis ac praelatis;
et quamvis quartana laboraverat die praecedenti P. Laynez, et
Salmeron in eo juvando et in aliis rebus fuisset occupatus, cum
magna tamen auditorum satisfactione, Deo adjuvante, suas sen-
tentias dixerunt. Paulo post doctores lovanienses et inter eos
Dominus Roardus, Cancellarius, Tridentum pervenerunt, quos
officiose, ac praecipue Dominum Roardum, P. Ignatii nomine et
Societatis salutarunt; et suas illi sententias de Sacramento Eu-
charistiae dicere inter theologos potuerunt. Volebat autem Le-
gatus Crescentius ut nostri semel in hebdomada cum ipso pran-
derent, nec excusationem quartanae P. Jacobi Laynez admit-
tebat, et multum eis et benevolentiae et confidentiae ostendebat,
ac plurimum eorum opera in his, quae ad Concilium spectabant,
utebatur. Unde, cum proposuisset P. Laynez Veronam aut alio
se conferre ut, si posset, quartanam expelleret, ne ad quinde-
cim quidem dies illi fuit permissum propter Eucharistiae dispu-
tationes; nihil enim quartana febris impediebat quominus in
his, quae publice dicenda vel privatim tractanda erant, suum ille
officium faceret, Inter Praelatos, quos invisebant alliqmmd‘_?p
unus fuit Dominus Franciscus Manrique, Episcopus Auriensis

ac Ducis Nagerae frater, qui P. Ignatium ex eo tempore, quo
adolescens in Ducis domo fuerat (nam Loyolae domus dominos
Dux ille ut consanguineos et confoederatos habebat) cognove-
rat ac dilexerat, quamvis in habitu ac moribus militaribus, et
officiosissime eum ex se salutari voluit. Inter alios Praelatos,
qui nostros prosequebantur, Episcopus erat Mutinensis, qui in-
ter caetera de prima illa sententia, quam nostri de Sacramento
Eucharistiae dixerunt, haec verba scribit: Patres Laynez et
Salmeron maximo cum splendore de Sanctissimo Eucharistiae
Sacramento contra lutheranos disseruerunt, et re vera me feli-
cem duco quod in haec tempora tam doctorum guam sancto-
rum patrum inciderim °.

189. Fuit autem 21 Octobris sessio de Eucharistiae Sacra-
mento cum magno Praelatorum consensu et sententiarum con-
cordia celebrata. In his etiam, quae ad reformationem pertinent,
canones nonnulli decreti fuerunt; et sessio sequens de poeni-
tentiae et extremae unctionis Sacramentis ad 25 diem Novem-
bris fuit indicta, Omnibus autem his concinnandis, quae in ses-
sione promulgata fuerunt, Praesidentes Concilii nostrorum
opera plurimum usi sunt. Ad sequentem autem sessionem cum
nostri primi sententias dicturi essent, se statim ad id praepa-
rare debuerunt. Venerat jam elector coloniensis, et argentinen-
sis Episcopus, et alii ex Germania Episcopi exspectabantur; et
ita jam serio de Concilii rebus agi videbatur, et, si peccata no-
stra non impedissent, illud feliciter conficiendum sperabant.

190. Vigesima die Octobris, quo die P. Laynez a quartana
liber erat, de Sacramento poenitentiae sententias nostri dixerunt
et, Dei gratia juvante, nunquam melius dixisse antea visi sunt.
Tunc ergo sperabat P. Laynez se facultatem obtinere posse a
Legato recedendi Tridento usque ad futuram sessionem; sed
cam noluit dare Legatus nisi ad aliquot dies, donec theologi et
Episcopi suas sententias dicerent; nam cum canones essent
conficiendi, adesse eum omnino voluit. 23* ergo Octobris, Rivam

profectus est, quod oppidum Cardinalis Tridentini Genacho
—_—

! Ignatius Episcopo Calagurritano, Tridentum, de oblatione a Tridentino Cardinali

Pﬂtrill_mg Laynez et Salmeron facta nihil posse statui, donec eos Pontifex dimittat, 81

}if?,:;“;:;.mma Aprilis. Idem eidem, Patres Laynez et Salmeron, ad Cuncili_um a Pon-

Pl dién:“t:s' apud Crescentlum Cardinalem non vero Tridentinum diversuros.

rebus et jis ldem Episcopo Calagurritano missae sunt historicae litterae de Siciliae
quac 4 Silyestro Landino gerebantur,

lacui, quod de Salo vulgo dicitur, adjacet; hoc enim magna
cum benignitate et animi laetitia Cardinalis ei obtulit, et lectica
eum deduci volebat, quam tamen non admisit, sed quemdam
ipsius equum. Cum autem P. Ignatium admonuisset se scripto-
ris opera indigere, Guerricum *, fratrem nostrum belgam, ad hoe
ipsum Tridentum misit; et quia locus ille temperatus erat, me-
lius habere P. Laynez coeperat. Dum autem ipse absens erat,
P. Salmeron ejus locum in multis magni momenti supplere de-
buit, quae a Praesidentibus Concilii imponebantur; et omnibus
congregationibus theologorum assistere eum oportebat; qui-
bus absolutis, in tempore illo, quod ad sessionem usque interja-
cebat, tantum exhibebat negotii ei et P. Laynez redeunti Lega-
tus, ut nulli alii occupationi vacare possent. Allocuti sunt inte-
rim electorem trevirensem et memoriam ei renovarunt sancti
illius desiderii, quod Augustae P. Claudio anno superiore
ostenderat de Collegio Treviris instituendo, quod ille se factu-
rum, cum domum rediret, dixit; nec enim absens id exsequi
potuisset *.

191. Ordo theologorum in Concilio sententiam dicentium
usque ad finem Octobris hic erat: nostri duo; decanus lova-
niensis Roardus; Doctor Malvenda; Doctor Arce; P. Melchior
Cano; P. Ortega, Provincialis Sti. Francisci; sequebantur
septem theologi lovanienses, ex parte religiosi, quos sequeban-
tur Doctor Martinus Olave, et alius Cardinalis Tridentini theo-
logus; deinde Doctor Gropperus, qui Concilium coloniense con-
cinnavit, et D. Bellichius, quos elector coloniensis secum addu-
xit; et post eos duo doctores electoris trevirensis; supererant
adhuc triginta alii doctores, qui hoc mense nondum senten-
tiam dixerant, partim saeculares, partim religiosi; et ita Conci-
lium et Episcoporum et theologorum numero augebatur. Ve-
nerunt et aliqui ex protestantibus, et Mauritius, elector Saxo-
niae, suos doctores lutheranos mittebat, et quamvis quadraginta
equites essent, duodecim vel quindecim doctores inter illos tan-
tum erant, quibus salvum conductum et Concilium et Impera-

1 Alibi Polancus et alii Ghericiem.

2 Ignatius Patri Laynez ei potestatem faciens ut Tridento propter adversam vale-
tudinem ad tempus recedat et Florentiam, si malit, se conferat, ubi Collegii negotinm
poterit promovere , 22 Septembris. Eidem de mittendo ejus loco ad Concilium Hiero-
nymo Natali ut curet litteras ad Cardinalem Maffeum a Salmerone et Cardinali Cre-
gscentio dari, 5 Decembris,

tor dederant. Non tamen multum sperabatur de eorum redu-
ctione, quia integrum illis erat et venire et recedere.

192, Cum P. Ignatius intellexisset adversam valetudinem
P. Jacobi Laynez durare, de P. Natali ejus loco mittendo, sug-
gerente eodem P. Laynez, coepit cogitare; postea nihilominus
visum est id non expedire; nam P. Laynez praesentia, etiam
si non diceret sententiam suam, quam tamen dicere poterat,
magni momenti, tam ad res quae ad Concilium quam quae ad
bonum odorem Societatis pertinebant, futura erat; nec duos
aut tres alios, si mitterentur, eam supplere posse P. Salmeron
affirmabat. Cum theologi sententias dixissent, tam canones
quam doctrina de Sacramentis poenitentiae et extremae unctio-
nis confici coepit; unde nostri coeperunt sub initium Novem-
bris magis in his occupari; nam cum Legati aliorum operam
essent experti, quamvis eruditissimi ii essent, nostris tamen plu-
rimum confidebant; et ita in eos occupationum pondus magna
ex parte convertebatur.

193. Circa id tempus P. Ignatius scripsit Decano Lova-
niensi, Domino Roardo, et participem bonorum operum Socie-
tatis eum effecit, qui cum summa animi laetitia litteras eas ac-
cepit, ac per suas gratias egit. Curabant autem nostri ut ei
honor exhiberetur, et magna ejus ratio haberetur, prout ejus
et doctrina et probitas merebatur, et praecipue cum Legato,
‘cui minus erat notus, id est curatum.

194. TIpso die Stae. Catherinae sacro sessio celebrata est et
promulgata decreta de Sacramentis poenitentiae et extremae
unctionis et alia de reformatione; postea dati sunt articuli de
Sacramento ordinis et Sacrificio Missae; et cum se ad dicendas
ea de re sententias praeparassent, septima die Septembris mane
per tres continuas horas P. Jacobus Laynez de sacrificio Missae,
a prandio P. Salmeron de Sacramento ordinis per totidem fere
horas disseruit et, Dei gratia adspirante, mirum in modum audi-
toribus satisfecere. Convenerant jam tam multi theologi docto-
r'es ut numerum sexaginta excederent, unde tempus prolixius ad
€0s audiendos erat necessarium. Paulo ante venerant Episco-
pus Placentinus, Segoviensis, Mindoniensis et Pampilonensis,
qui Doctor Moscosus, P. Ignatio olim familiaris, erat, et Civita-
tensis, et frater Regula cum aliis multis; et P. Laynez, quamyvis
quartanarius, cum P. Salmerone salutandi gratia hos et alios

Praelatos adibat et de rebus Societatis informabat; quosdam
etiam ad Collegia instituenda hortabatur, inter quos fuit, prae-
ter trevirensem, elector moguntinus, et Placentinus Episcopus,
et legatus Caesaris pro inferiori Germania, qui libenter nostros
audiebant; et ex hoc semine fructus aliquando bonus fuit eonse-
cutus.

195. Transivit Tridento, veniens ex Hispania, Maximilia-
nus, Bohemiae Rex, cum uxore Maria, Infante Hispaniarum,
quae modo Imperatrix est. Aderat illi Domina Maria de Lara,
quae cubiculo ejus praesidebat et Societatem bene cognitam
habebat. Hanc ergo adeuntes, per eamdem intermediam, Infan-
tem ac Bohemiae Reginam allocuti sunt, et ei significarunt Re-
gis Romanorum consilium de Collegio Viennae instituendo, et
illud eidem commendarunt, et quando se offerret occasio, aliis
in locis suarum ditionum Collegia hujusmodi instituere quam
utile communi bono foret explicarunt. Regina, cui bene in Hi-
spania nota erat Sdtietas ac nominatim P. Araoz, humanissime
omne officium ac favorem suum obtulit in his, quae ad Societa-
tem pertinerent. Haec ipsa, de qua supra, Domina Maria de
Lara, illa est quae multos post annos Barcinonae suis impensis
Collegium Societatis non promovit solum sed magna ex parte
erexit et dotavit.

196. Praeter has visitationes non inurtiles, in his, quae ad
Concilium pertinebant et .a Legato ac aliis Praesidentibus eis
committebantur, satis occupati erant; sed aliam ipsis occupatio-
nem P. Ignatius addere voluit, ut, scilicet, confirmationem vel
approbationem Societatis nostrae a Concilio fieri, si qua ra-
tione id posset, commode curarent. Contulerunt nostri nego-
tium hoc cum Episcopo Calagurritano, Societatis amicissimo,
cui videbatur nullo modo id esse tentandum, partim quia nulla
hactenus religio ab ullo Concilio generali fuerat approbata, sed
tantum a Summo Pontifice, partim quia Praelati omnes de re-
cessu cogitantes, quam expeditissime ea tantum, quae neces-
saria essent, tractare volebant; unde hanc tractationem non esse
admissuros timeri poterat; partim etiam quia constitutiones non-
dum erant in latinum sermonem conversae, quas tamen et Vi-
deri et approbari conveniebat; nam de ipso instituto, quod lit-
teris apostolicis continebatur, vix christianum fore eum, cui
non probaretur vel qui de eo dubitaret, existimabat. Addebat

Episcopus ille prudens et doctus contradictiones, quas patieba-
tur Societas, pro magna approbatione illi esse et salutiferas ad-
modum esse censendas. Non igitur ulterius haec tractatio tunc
quidem progressa est, cum paucis post hebdomadis de dissolu-
tione Concilii agi coeptum fuerit; nam protestantes miserunt
quidem Tridentum aliquem, qui domum ipsis conduceret et
cum nec domus nec pretium ei satisfaceret, re infecta ille reces-
sit. Nihilominus venturos esse aliquandiu sperabatur; sed post-
ea intellectum est quod omnes doctores lutherani versus Angliam
recesserant, et si venissent, nulla spes de ipsorum erat redu-
ctione, sed perturbassent Concilium et dilationis causa fuissent
et, hospite insalutato, cum eis visum esset, ad sua rediissent.
Imperator nihilominus aegre id tulit, cum principes Germaniae
lutherani suos doctores se missuros ei promisissent. Cum ergo
haec spes cessasset et Praelati ad finem Concilii adspirarent,
ad mensem Maium omnia soluta fore sperabatur; quidquid enim
supererat, tribus sessionibus confici posse videbatur. Accessit
gquod postquam exercitus, qui Magdeburgum obsidebat, dimis-
sus est, rumor increbuerat aligust militum millia equestrium ac
pedestrium urgere Lansgravii, qui adhuc captus detinebatur,
dimissionem, et aliquot castra electorum, Moguntini et Trevi-
rensis, cepisse. Itaque electores statim a legatis facultatem dis-
cedendi petierunt, quamvis Imperator rogavit eos ne recede-
rent, et ipse curam suscepit homines illos seditiose agentes re-
primendi. Timebatur autem quod, recedentibus electoribus, alii
atque alii recederent, et Concilium esset dissolvendum. Hoc
tamen mense Decembri, postquam theologi sententias dixerant,

~ doctrina de rebus propositis confecta est, et Praelati post festa

Natalitia de Sacrificio Missae et Sacramento ordinis, quamvis
de communione sub utraque specie et parvulorum credebatur
tractationem esse differendam... ' Et haec de Concilio sint dicta,
quod ad nostros attinet ®,

! Sic, sententia, nt patet, non expleta,

. * FPolancus, ex commissione , Patri Laynez, de Societatis instituto auctoritate Con-
cilii confirmandn dedisse jam litteras Ignatium ad Portugalliae Regem et ad Hispania-
g Principem, et insuper curaturum ab aliis primariis viris, Universitatibus et prae-
latis testimonia hahere de Societatis ministeriis et agendi modo, 29 Novembris; idem
Claudio Jaio, de obtinendo testimonio Regis Romanorum, quod ad Concilium mitti
valeat, 15 Decembris; idem Patribus Laynez et Salmeron mittit argumenta sex, guibus

L5 rine A 2 . i
i:“”“‘““? non oportere confirmationem Societatis a Concilio postulare, et corum de
S Sententiam exquirit, 21 Decembris,

DE NOSTRIS INGOLSTADIENSIBUS

197. In toto hoc anno Patres Canisius et Gaudanus Ingol-
stadii perstiterunt, et quidem auditorum numerus in theologicis
lectionibus auctus fuit, nec major fuit unquam aut melior theo-
logici studii instaurandi spes in Universitate Ingolstadiensi; di-
ligentiores etiam scholasticos in disputationibus reddere cura-
bant; unde ad aedes suas hujus scholasticae concertationis gra-
tia eos adducebant, et in dialectica ac philosophia naturali
exercebant, ut extinctus jam fere disputandi usus revocari et
reviviscere videretur. Sed in his, quae ad pietatem ac spiritua-
lem profectum pertinebant, non minori studio eosdem excolere
tentabant. Ethica lectio, quam in gratiam theologorum praeter
morem veterem P. Nicolaus Gaudanus praelegebat, satis feli-
cem habuit progressum, adeo ut juris professores suos discipu-
los ad lectionem illam audiendam mitterent; tam autem diligens
erat P. Nicolaus in suo munere obeundo, ut quo tempore alii
feriati erant a publicis lectionibus, nunquam ille ne diebus qui-
dem canicularibus a lectionibus cessaret; immo tunc auditorium
solito frequentius habuit. Sic autem ethicam Aristotelis inter-
pretabatur, ut versari in theologicis videretur. In convictu
etiam familiari multum efficiebat apud germanos scholasticos,
et eo non paucos permovit, ut, quod ante id tempus visum fue-
rat nunquam Ingolstadii, singulis pene festis diebus ad confes-
sionem et communionem sacram accederent. Tum homiliae
quaedam haberi coeptae domi nostrae, quibus iidem studiosi
quos magis familiares habebant, sese ad pietatem magis exci-
tarent; adhibebant et nostri lectiones privatas, quo efficacius
eos sibi conciliarent, et in bono instituto promoverent, et ii ju-
venes non parum consolationis nostris nec parum admirationis
aliis suo exemplo pracbuere. Ex quo autem P. Canisius pro scho-
lastica lectione Evangelium D. Joannis explicandum suscepit,
frequentius et constantius auditorium habere coepit, quamvis
numerum eorum, qui ethicam lectionem audiebant, non aequa-
rent, quam non solum discipuli sed eorum magistri audire vo-
lebant. Licet autem, praeter lectiones D. Joannis ac D. Pauli
publicas, reliquae domi praelegebantur, nulli tamen ad eas au-
diendas denegabatur accessus, et ea praelegebant inter caetera

guae promovendis ad sacros ordines usui essent; nam in Ger-
mania, dum ad sacerdotalem adspirabant ordinem aliqui, qualis
qualis esset aetas et eruditio, passim admittebantur; et canonum
neglectum penuria ministrorum Ecclesiae excusare videbatur ',

198. Latinas conciones P. Canisius in Germanicas commu-
tavit, et sic divina bonitas ejus conatum promovit, ut idiomatis
illius perdifficilem pronunciationem assequeretur; unde et per-
libenter et a frequenti admodum auditorio ejus conciones avide
audiebantur, adeo ut cum prius in templo angustiore conecionari
coepisset, deinde in aliud amplius se contulit; et tamen populi
confluentis studium ejusmodi erat, ut postquam templum fuerat
plenum, alii prae foribus et ad fenestras auscultarent. Cum
autem daemoni hoc institutum displiceret, guemdam alium con-
cionatorem movit, ut nescio quid contra Canisium obloqui coe-
perit, quod praeter morem et in loco minime consueto ad evan-
gelizandum prodiisset; sed statim professores totius Academiae
collecti concionatorem illum reprehenderunt, et gravem poenam
proposuerunt, si amplius in posterum mutire auderet. Accessit
Episcopi Eistetensis auctoritas, cujus ditioni Ingolstadium sub-
jacet, qui suis litteris ne supersederet concionibus Canisium est
adhortatus, se illi suppetias statim missurum, si opus esset. Sed
acrius quid nonnulli de populo tentare voluerunt; qui oblocuto-
ris illius aedem oppugnare et vim inferre volebant; at ipse Pater
Canisius turbas sedavit, quae ipso invito concitatae fuerant, et
illius concionatoris factum excusare, et iratos animos placare
studuit, et aegre obtinuit. Agnovit concionator ille, qui tragoe-
diam moverat, charitatis officium, et in benevolentiam ac fami-
liaritatem nostrorum aemulationem commutavit. Perrexititaque
festis diebus P. Canisius concionari magno cum applausu;
aderant optimates civitatis, populus fructum praedicabat, paro-
chus in dies majorem pollicebatur, et admirationi erat, quod
non solum attente et integre concionem audirent, sed usque
ad Missae finem in templo perseverarent; nam usu nimium rece-
ptum erat, ut morae impatientes plerique aut post evangelium
Cantatum, aut in medio concionis, aut statim ab elevata in altum
e

! Po " o i ey 3 3
5 lancus, ex commissione , Petro Canisio et Nicolao Gaudano, eorum animos
€rigens et promi

€t2 Junij ttens frequentiores in posterum se ad ipsos litteras daturum , 31 Martik

Eucharistia, e templo se proriperent, praecepti ecclesiastici de
Missa integra audienda parum memores.

199. Duoadolescentes Germani, utcumgque in litteris versati,
institutum Societatis amplexi sunt, in quorum vocatione digi-
tum Dei nostri suspiciebant, qui juvenes hos ut primitias gentis
germanicae ad religiosum institutum Societatis vocasset. Dif-
ficilius enim prorsus videbatur in Germania unum quam vi-
ginti in Ttalia vel Hispania ad Societatem accedere; multum
enim difficultatis devorandum erat, ut hoc institutum Germani
intelligerent et intellectum probarent, probatum autem sectari
vellent aut possent, cum aegre multum in catholica religione
contineantur, et a sacerdotali ordine abhorreant, et multo magis
a religioso; cum nihil in suis regionibus eo tempore viderent vel
audirent, quod ad evangelicorum consiliorum observationem fri-
gidos, et in moribus corruptos, et ad omnem fere medicinam
nauseabundos incitaret; ut nullus esse religiosorum ordo crede-
retur, quinon ad interitionem sibi vergere videretur et de instau-
randis monasteriis plane desperarent. Illi autem duo adolescen-
tesnihil ardentius optare coeperunt, quam ad aliquod Collegium
Societatis mitti, ubi, omnibus semel relictis, Christi obsequio se
totos manciparent.

200. Quod ad Sacramentum confessionis attinet, nec pauci
nec vulgares homines a nostris juvare Ingolstadii coeperunt
immo et mulieres ad confessionem nostri admittebant, cum lin-
guae difficultas eos prius deterreret. Accesserunt inter alios qui
nunquam antea fuerant confessi, at ab ipsa quidem sua pueri-
tia in lutheranismo instituti, sub utragque semper specie com-
municaverant; quos Christi gratia nostri luerifecerunt, ut jam
ad Ecclesiae doctrinam atque disciplinam se rite componerent,
saepe confiterentur, ac demum seriam resipiscentiam ostende-
rent. In carceribus aliquos et verbis et opera nostrorum Chri-
stus est consolatus, et de uno praesertim, qui capite mulctatus
est, optime sunt meriti; de quo sperare potuerunt omnino quod
in meliorem vitam a Domino esset translatus. Collegerunt etiam
eleemosynam in pauperum sustentationem, praecipue vero in
gratiam studiosorum theologiae, quibus et vitae sumptus in
multos annos, Deo adjuvante, procurarunt; quamvis eo ventum
erat apud germanos ut ne, propositis quidem stipendiis, ad
sacra haec studia adolescentes permoverentur; tam alieni erant

ab ea professione, quae vel maxime eo tempore necessaria
erat.

201. In exercitiis spiritualibus aliqui adjuti sunt, inter quos
parochus quidam qui, relictis ovibus, Ingolstadii versabatur, sic
profecit ut multis lacrymis vitam anteactam deflens, ad gregem
suum, magno animo illum pascendi et verbo Dei et crebro usu
confessionis ac communionis, recesserit. Adjuti sunt et alii stu-
diosi his saltem exercitationibus, quae usque ad confessionem
generalem tradi solent; et hi privatim etiam declamationibus,
ut dictum est, habendis more coloniensi et germanicis etiam
concionibus intra parietes privatos exercebantur; quod in ma-
gnam utilitatem populi cessurum videbatur, qui hujusmodi fide-
lium concionatorum magna laborabat penuria. Hac vero exer-
citatione absoluta, genua ad orationem flectebant, aliquo ex
nostris praeeunte, et aliquas preces Deo offerente, quibus scho-
lastici vicissim respondebant, ut pro felici successu Concilii, pro
exstirpatione haeresum, pro pace, etc., et sub finem recitabant
litanias; et mirabantur nonnulli qui fieret ut Germani adole-
scentes, inter quos erant aliqui artium magistri, ad hoc pietatis
exercitium ultro domum nostram accederent, quando etiam in
templo orare pudendum fere videretur. Sed et in ecclesia, ubi
vespertinas decantant laudes studiosi, morem eumdem precandi
sequuntur, nostro aliquo incipiente ac praesente Rectore; nec id
solum a studiosis est impetratum, verum etiam omnibus concio-
natoribus persuasum ut populum ad hujusmodi preces horta-
rentur. Invaluit ergo paulatim hic usus ut flexis genibus, dum
ipsi concionatores precationes recitabant, eos populus conce-
ptis verbis recitaret, inter quas erant aliquae pro Summo Ponti-
fice, pro Imperatore, etc. Itaque nulla dum concio diebus festis
habebatur, quin publica hujusmodi precatio sequeretur.

202, Sed et illud prorsus inusitatum magnae tamen aedifi-
cationis erat, ut multi crebro, multo plures autem in festis
solemnioribus, ad Sanctissimum Eucharistiae Sacramentum
accederent. Professores etiam Universitatis, una cum suis stu-
diosis, in festis Natalis Domini, panem de coelo descendentem
€X manibus nostrorum accipere voluerunt, suam erga nostros
benevolentiam et fidem vel hoc modo declarantes. Et quamvis
tempjus frigidissimum esset Ingolstadii, frequentissimi tamen ad
<onciones accedebant, etsi die vix illucescente conciones in-

choarentur. Et bona spes erat de quibusdam haereticis, quo-
rum utinam minor illic fuisset proventus, ad sanam mentem
reducendis, cum libenter ad P. Canisium audiendum venirent,
et suas opiniones falsas paulatim emendare censerentur, ut
merito confidendum esset, abjectis tenebris, ad lucem catholi-
cae fidei eos esse redituros. In populo autem satis constabat
mirum in modum pietatem crevisse, ex quo germanice P, Ca-
nisius coeperat concionari, et illi ad precationes jam dictas se
studiose componere coeperunt, et cum Eucharistia sumenda
erat, singulari cultu in genua provoluti quod in Germania ra-
rissimum erat, assistebant.

203. Defunctus est hoc ipso vere P. Canisius sui Rectora-
tus munere , molesto quidem ipsi sed Universitati valde profi-
cuo. Fatebantur Academici aperte studiosos in hoc magistratu
modestius, quam soliti essent, egisse, et tranquillitatem com-
munem etiam feriis bacchanalibus, in quibus licentia major esse
solebat, magnam fuisse. Libri haereticorum ne venderentur
Ingolstadii, immo etiam ne adveherentur suspecti auctores,
prohibitum est, qui, scilicet, grammaticis, rhetoricis et diale-
cticis libris haeresum venenum commiscuerant. Aliqui, quos
disciplina non corrigebat, vel expulsi ab Universate vel in cu-
stodiam conjecti sunt; alii variis affecti poenitentiis; inter
quas, cum vinum interdiceretur ad multos dies quibusdam,
gquod abusi fuissent eo plus aequo, et aliis arma auferrentur,
aliis ut domi se continerent praeciperetur, et ut singulis mensi-
bus testimonium de vitae suae institutione ad Rectorem ad-
ferrent, non exigua morum in melius commutatio consecuta
est. Cum autem reddenda fuit ratio dati et accepti, pecuniam
Academici numerabant Patri Canisio, quae pro more Univer-
sitatis Rectori dari solita erat, sed constanter ille se acceptu-
rum negavit, Societatis institutum declarando, et ut in pietatis
opera eam pecuniam converterent hortatus est, et vix tandem
id persuasit; sed facile creditur quod tacite factum hoc valde
probandum eis videretur. Contendebat postmodum Eistetensis
Episcopus, Universitatis Cancellarius, ut pro-cancellariatus
munus idem P. Canisius admitteret, quod post Rectoratum pri-
mas in Universitate partes habet, sed perpetuum est; urgebat
et ipse Dux Bavariae et tota simul Academia; sed cum detre-
ctare pergens Canisius, eos videret non conguiescere, rem ad

P. Ignatium rejecit. Scripsit ergo princeps Bavariae, nec de
repulsa in hac parte dubitabat; sed P. Ignatius rationibus soli-
dis id non convenire Duci rescripsit, et P. Canisio ne hujusmodi
onus admitteret injunxit, nisi ad tres menses, donec alii offi-
cium illud conferretur *.

204, Scripsit ad P. Canisium semel ac iterum Dominus Ju-
lius Fluch, Episcopus in Saxonia insignis, et statum ejus eccle-
siae miserandum proposuit, ad cujus instructionem nostrorum
.adhibere conatus optabat et consilia cum eodem P. Canisio con-
ferre non parum cupiebat.

205. Argentorati (Argentinam vulgus vocant) capitulum
canonicorum cathedralis ecclesiae, in quo nobilissimi viri, co-
mites etiam ac duces, erant, sed propter lutheranismum prius
expulsi, Imperatoris opera restituti fuerant, suis litteris P. Ca-
nisio afflictum illius ecclesiae statum scripserunt et ut apud eos
concionaretur, vel saltem miseram ecclesiae facem inspecturus,
eo se conferret, rogabant, et fore ut susceptae peregrinationis
non poeniteret affirmabant. Rescripsit ille se sui juris non esse;
si vero a Superiore ipsi esset injunctum, se libenter ipsis grati-
ficaturum. Ad Pontificem ergo Maximum illi et Cardinalem
Maffeum et ad P. Ignatium hac de re scripserunt, ut ad se-
quentis anni quadragesimam eo se conferret Canisius exo-
rantes *.

206. Sed et suffraganeus Episcopus, et deinde Eistetensis,
suo loco ad Concilium mittere, vel deducere ipsi, P. Canisium
aut P. Gaudanum nitebantur; cum vero princeps Bavariae ti-
meret ne alio postea hi Patres mitterentur, si Ingolstadio recede-
rent, nunquam suum ad id consensum, qui tamen erat necessa.
rius, praestitit. Nec mirum est, quod hi Patres ad talia munia
€xXpeterentur, cum magna prorsus eorum esset existimatio, tam

Polancus , ex commissione, Petro Canisio, ¢jus animum erigens adhortansque ut

gluris exiguum id, guod in Germania fit, aestimet quam magna guaelibet, quae ipsi alibi
a;g:::si videantur, 11 Martii. Idufn‘ eidem et Nicolao Gaudano, ne publicum munus
Sitdiay “u; ut;{ectoris, ete., 22 Ap'l'l:ils. [gnalijm Duci Bavaljiae , officiose ciq.ue mitl‘_eml
s S{:i ]:31': Ay eﬁf{!o?ltwnem ratlon1:1m, quibus mcfla SUFIUKRB munera, quibus adjun-
B O oo (;—]s r}hqum_ er tcmpora'lls Emo_].umenu, subire recusat, 20 Septembris,
¥ Dot an g:mcao{ t. o, pag. 882 et 45,9. " »
N i‘:?"' ex mmrmssimre,.Nicolao (.au:l:%n‘c, non posse Argcntoran Capitulo
e s;:quuﬂ‘e cirea Canisinm postulat, nisi habeatur ngtmtil consensus et Pon-
2 Octobet, I‘[d ibat 1.g|tur Cap[lilll_.ll'l'l tum Pontifici et Cardinali Maffeo, tum Ignatio,
+ dem seriptum est Canisio, 17 Novembris,

in his quae ad doctrinam quam quae ad eruditionem pertine-
bant, unde et ipse Dux Bavariae et Episcopi, quibus noti erant,
eorum uti opera merito optabant *.

207. Quod ad Collegii Ingolstadiensis expeditionem perti-
nebant, magna quidem initio hujus anni spes erat, quod non
solum nostris unum sed et scholasticis alterum Collegium Dux
esset erecturus, ut posterius sub prioris obedientia et institu-
tione regeretur; et cum decimae a Summo Pontifice essent ob-
tentae, et duo etiam monasteria, a monachis fere deserta, in
Universitatis Ingolstadiensis usum Dux impetrasset, rationi
consonum videbatur, ut promissum Collegium ex hujusmodi
collectis decimis aut reditibus dotaretur; sed post pollicitatio-
nes prolixiores haec tractatio de instituendo Collegio coepit
frigescere, et quamvis quinque aut sex ex nostris, ad initium
Collegii, significatum esset Ingolstadiensibus a P. Ignatio postu-
lari, in litteris tamen Ducis ad P. Ignatiam nulla de his mentio
facta est. Minus utique libenter de stabiliendis reditibus mentio
facta audiebatur. Unde coepit P. Ignatius suis ad Ducem litte-
ris innuere quod nostri Ingolstadio revocandi essent, nec exi-
guam occasionem ad id dabat, quod, praeter viennense Colle-
gium jam coeptum, tam Moguntinus et Trevirensis quam Con-
stantiensis et Eistetensis, ut suis ecclesiis prospicerent, de Col-
legiis instituendis agebant; immo et facta est P. Gaudano
potestas recedendi, quamvis hoc anno illa usus non fuerit, quia
graviter admodum offensum iri Ducem ac totam Academiam
existimabat. Episcopus quidem Eistetensis, quod intermissum
fuerat morte Ducis Guglielmi et occupationibus Ducis Alberti,
se promoturum pollicebatur et ipsa benevolentia Ducis erga
P. Canisium et ejus Cancellarii spem faciebat. Sed quod non
intelligerent Collegiorum nostrorum utilitatem et consequenter
non amarent, quia nec experti fuerant in Germania, satis ipse
eventus hoc anno declaravit; forte etiam detrectatum munus
pro-cancelldriae Duci displicuit, nam hujusmodi functiones ne
posthac unquam admitterentur P. Ignatius caverat. Itaque, licet
spes haec non sublevaret P, Gaudanum, solus spiritualis fru-

1 Polancus, ex comtmissione, Patri Nicolao Gaudano, Ignatium cupere, qllﬂn'd“
eorum aliquis Aistetensem Episcopum ad Concilium comitari debeat, ut non Canisius
sed ipse Nicolaus eum comitetur ; Canisium enim ad negotia religionis et Collegiorum
in Germania necessarium esse judicat, 20 Octobris.

ctus juvenum, qui publicis ejus lectionibus et privatis exercita-
tionibus multum proficiebant, adeo ut aliqui ad Societatem acce-
derent, ex quibus tres Viennam missi sunt, effecit ut Ingolstadii
hoc anno patienter subsisteret. Quidam etiam lutherani ad le-
ctiones, quas de Aristotelis ethicis Gaudanus praelegebat, acce-
dentes et fructum inde aliquem referentes ne tempus Ingolsta-
dii inutiliter tereret efficiebant. Et haec de nostris Ingolstadien-
sibus dicta sint ‘.

DE P. CLAUDIO ET COLLEGIO VIENNENSI

208. Primam hujus anni partem P. Claudius Jajus in comi-
tiis Augustanis transegit et multa praeclara et ad Christi glo-
riam illustrandam et Societatem multis principibus viris com-
mendandam ibi egit. Prius quidem diu in Germania et majori-
bus cum laboribus quam alius de nostra Societate versatus fue-
rat, peregrinando, docendo, praedicando, et conversando; sed
in hoc conventu Augustano voluit divina bonitas ut quodam-
modo praeteritorum laborum fructum referret, et optimum sui
ac Societatis odorem apud principes et status imperii religuit.
In ministerio Sacramenti poenitentiae, ob jubilaei concessionem
aulae Caesareae factam, messem habuit copiosam. Ejus familia-
ritatem cum primoribus viris in illo conventu tot germanorum

1 Polancus, ex commissione, Claudio Jaio, quae Episcopo Aistetensi proponenda

sunt eirca Ingolstadiense Collegium, in quo non poterit Ignatius detinere Canisium,
Gaudanum et Schorichium, ni, practer externos, quosdam etiam Societatis scholasticos
alere Dux constituat, 24 Februarii. Eadem die Ignatius Aistetensi Episcopo officiose
enmque ad Claudium remittens. Endem die Petro Schorichio, ne nimjs properet Ingol-
stadio Lovanium proficisci, sed nec Collegii Ingolstadiensis cura nimium se obstringi
Patiatur; fore enim ut non din sit ei Ingolstadii immorandum. Eidem facultas fit alio se
Romam, s¢., Viennam aut Lovanium propter valetudinem adversam transferendi, at
nonnisi post peractam confessionem et communionem susceptam etire cum Canisio et
Gaudano collata; quibus si videatur, etiam ad sacerdotium promoveri poterit et de
b°“1_5 suis ad pios usus, prout libuerit, dispenere, 22 Aprilis. Polancus, ¢x comi., Petro.
Canisio et Nicolao Gaudano, ne Collegii curam, guod scholasticornm Societatis nom
sit, assumant, 30 Junii.— Hac die ad ipsos missae sunt, Viennam, postquam ecas legis-
:i“é'-'; ::: J:;um tsra.n?mittenda.c  historicae litterae de rebus romanis et complutv':r?sibus
1ngolst:1:11io :ei d}'lt\ estro L:t_ndmo gerchantur.nvPo'lzfrfcus. ex com., Petro Canisio, ne
Bk i ‘:cea &H, ;t cl;t videat an is in Collegio ‘1b| mstituun%u teneri qL}E_ﬂ.L modus,,
e artns ;:nenz:\ almeron; et tandem ne.Vlcecmw.ellaru munus, nisi forte a?d.l

5, assumat, 16 Augusti. Ignatius Bavariae Duci, de instaurando in

Bavaria theologi i
i giae studio et de Collegiis ad commune religionis b endum:
engendjs,mScpremhrlg_ Wik 5 R s



264 Curon. Soc. JEs.

principum tantum praestitisse Canisius scribit quantum apb
alio de Societate nunquam in Germania sit praestitum, nec alius
sicut ille nomen, originem et progressum Societatis explicavit,
et ita germanicis animis infixit, ut auctoritatem nostris et fidem
invenerit, quae ad hanc Christi vineam excolendam erat per-
necessaria. Ea hominis erat dexteritas ut tam summis quam in-
fimis hominibus se optime attemperaret, et quorumvis animos
sibi conciliaret, ut multi mirarentur quo pacto simplicitas et
modestia illa P. Claudii cum auctoritate et laude publica con-
jungeretur, ut nihil non impetrare vel ridendo posse videretur;
et spiritus Domini sic eum adjuvabat, ut non catholicis modo
pergratus et ad confirmationem fidei commodus adhortator es-
set, sed praecipuis, qui tunc aderant, lutheranorum consiliariis,
qui illum de fide disserentem audiebant, libentissime satisfa-
ceret. Rogabant illum de maximis controversiis et argumenta
sua proferebant, quibusdam etiam Episcopis praesentibus; ille
vero, qui non solum perdoctus sed et praeclarus artifex in tra-
ctandis animis erat, ea modestia respondebat, nodos aperiebat,
scrupulos eximebat, et veritatis causam illustrabat, ut non ca-
tholici solum sed et haeretici mirarentur, et qui partes agebant
Saxoniae Ducis, illius verbis rationibusque permoti ad concor-
diam de religione ineundam sese convertebant, adibant summos
principes, P. Claudium commendabant, et magnopere id conten-
debant ut in Saxoniam Claudius proficisceretur, ac de rebus
fidei cum Philippo Melanctone aliisque sectae lutheranae magi- °
stris conferret, plus effecturam apud illos eruditam modestiam
ac modestam eruditionem illam, qua ipsi jam essent adjuti,
sperantes quam profecissent acres aliorum disputationes '. Nec
abhorrebat P. Claudii animus ab ea profectione in Saxoniam,
si, quod optabat, ipsi adjungi P. Jacobus Laynez potuisset, sed
cum alter Viennam proficisci, scilicet, P. Claudius ad Regis Ro-
manorum, et alter in Concilio manere ad Summi Pontificis prae-
scriptum debuerit, profectio illa Saxonica omissa fuit.

209. Prius tamen quam P. Claudius Viennam proficiscere-
tur, quamvis obedientiam P. Ignatii prima dominica quadrage-
simae ad id acceperit, aliquandiu apud Cardinalem Augusta-

1. Vide Cartasy otros escritos del B, P. Pedro Fabvo, .1, passim, sed praesertim
pag. 32 et pag. 295 et sequentes.

num haesit; nam ille, post litteras romanas acceptas, P. Clau-
dium Regi Romanorum praesentare voluit, et eidem congratu-
lari quod Viennae Collegium Societatis instituere vellet. Postu-
lavit nihilominus a Rege, ut usque ad pascha secum manere
P. Claudium permitteret, ut cuidam operi pietatis hoc medio
tempore vacaret, post pascha se Viennam missurum promit-
tens. Romanorum Rex libenter id concessit; et pium illud opus
spiritualia exercitia fuerunt, quibus excoli, absolutis jam comi-
tiis, in animo Augustanus habebat. Et pro benevolentia maxi-
ma, qua Societatem complectebatur, Collegium Augustae insti-
tuere percupiebat, sed tunc viribus destituebatur. Rogabat
autem P. Claudius ut hi homines ad fundamenta Collegii ja-
cienda a P. Ignatio mitterentur, qui afflictae et in summa neces-
sitate spirituali constitutae Germaniae, et vitae exemplo et do-
ctrina subvenirent. Si enim Romanorum Regi satisfieret, multos
alios principes et episcopos ejus exemplum secuturos; et cum
corrupta esset disciplina morum in Germania, et libertas carnis
plus aequo invaluisset, nec professores nec scholasticos, qui
non essent bene probati et in timore Dei et amore fundati, mitti
€o debere; et in humanioribus litteris ac linguis eruditionem
illis esse necessariam, cum sine illis parvi doctrina fieret.

210. Profectus est autem 2.* Martii P. Claudius cum Cardi-
nali Augustano ad monasterium quoddam, duorum dierum iti-
nere Augusta distans, ubi mensem unum spiritualibus exercita-
tionibus impendere Cardinalis cupiebat. Invisit tamen prius
nostros Ingolstadienses, et in eundo periculum vitae non medio-
€re evasit, et in redeundo ad Cardinalem aliud non minus, et
utrumgque ab aquis profectum. Cum enim Dilingam rediret, et
Danubius, alvum egressus, campos inundasset, itinera dis-
cerni non poterant; glacies etiam, inundationi superveniens
cum summo frigore, difficilius iter fecerat; subsistere itaque
debuit non procul a Dilinga, donec liquefieret glacies et aquae
Subsiderent, et tunc in foveam quamdam ejus equus decidens,
et quidem satis profundam, P. Claudium sub se compressit, ut
De_i auxilio ad evadendum submersionis periculum opus fuerit,
et itineris dux magna cum difficultate madentem et coeno ple-
num, laeso aliquantulum dextero crure, ex fossa eduxit *.

—_——
1

siu fol:mc“s‘. ex commissione, Claudio Jaio, e facultatem faciens ut Petrum Cani-
m Ingolstadio Viennam secum ducat, 10 Martii.

211. Ad monasterium ergo illud perveniens cum Cardinali,
non ei solum sed et aliis exercitia proposuit, quae cum maximo
spirituali fructu peregerunt. Die mercurii post Pascha voluit
Cardinalis secum deducere P. Claudium, cum Baronem de Tru-
chsess, patrem suum, invisere vellet, qui duorum dierum itinere
ditionem suam et habitationem habebat; et ut Cardinalis in
monasterio otobergensi ' in concionando et sacramento confir-
mationis ministrando se exercuerat, ita in ditione illustris patris
sui multis piis operibus operam dedit et exemplo suo magnae
aedificationi fuit. Consecravit etiam perpulchrum templum ab
ejus fratre a fundamentis erectum, et cum quinque horas ma-
gno populo praesente eo in officio impendisset, semper Dominus
Guilielmus, ejus frater et fundator templi, diligentissime ei in-
servivit, ut non sine lacrymis devotionis utrumque fratrem in
ecclesiastico illo ministerio occupatum populus videret, cum
eorum reverentia fidei ipsorum testimonium praeberet, Confir-
mavit etiam Cardinalis magnum hominum numerum. Ejus pater
octoginta et unum annos natus erat; et non minus illustris in
pietate quam in sanguine tota ea familia videbatur.

212. Inde P. Claudium per Danubium Viennam, adjuncto
ipsi Domino Petronio Zanelo comite, misit. Interim Dominus
Martinus Olave commendaverat ei juvenem quemdam natione
graecum, corcyrensem scilicet, ut in Societatem admitteretur,
qui honestis parentibus natus et non ineruditus erat; et cum
P. Ignatium Claudius consuleret, in Societatem admissus juve-
nis Romam venit; ipse autem Dr. Olave ut procurator Cardina-
lis Augustani simul cum suffraganeo ad Concilium missus est.

213. Antequam Viennam se conferrent, P. Claudius revisit
nostros ingolstadienses. Venerat eo Dux ipse Albertus, quem
salutavit Claudius et socios commendavit. Respondit ille latine
quod gratum illi fuisset, si Ingolstadii perseveraret, sed quando
ex obedientia superiorum Viennam in gratiam Regis romano-
rum iret, se contentum esse, et socios commendatos habiturum;
et ad coenam secum P. Claudium retinuit. Die autem sequenti,
assumpto Magistro Petro Schorichio, qui non bene habebat In-
golstadii et ideo exspectatam philosophiae lectionem non in-

{ Tta clare in mss.; veremur tamen ne mendose sit scriptum; nullum enim circa
Augustam intra duorum dierum iter monasterium, gquod hoc nomine ofobergense aut
alio simili appelletur, reperimus.

choaverat, 21 Aprilis Viennam versus est profectus; quo ipso
die Sancti Marci pervenit, et die sequenti Regem romanorum
salutavit. Qui dextram ei porrigens se laetari de ejus adventu
dixit et quod paulo antea ipsi scripserat et viaticum miserat,
ut Viennam veniret, quod tamen ipse praevenerat, Designave-
rat jam aliquos consiliarios, et inter alios Episcopum Labacen-
sem et Universitatis superintendentem, ut locum aliquem ido-
neum Collegio instituendo eligerent; illi vero nihil magis con-
venire existimaverant, ubi multa lustrassent loca, quam partem
guamdam monasterii S. Dominici Universitati vicinam, quae
olim quidem in hospitum gratiam aedificata fuerat, cum mo-
nasterium floreret; sed cum pars ejus ad fortificationem urbis
dirnta fuisset, monachi paulatim alio concedentes fere desertum
monasterium cum paucissimis monachis reliquerunt et eam
partem, quae olim hospitio serviebat, laicis artificibus, qui cum
suiis familiis ibidem habitaverant, locaverunt. Non probavit
P. Claudius ut sine consensu illius religionis is locus admittere-
tur; et Ordinis Vicarius gratum non fore sibi nec suae religioni
significabat si eo nostri migrarent. Haec tamen inita ratio est,
ut nostri ad tempus et quasi hospites ibidem manerent, donec
alibi habitationem habere possent; et pretium locationis inte-
rim Rex ipse solvebat; quamvis Romae impetrare illud a Sum-
mo Pontifice nitebatur, quod nostri non probabant, tum ne
offenderentur animi illius religionis, tum quia locus erat angu-
stus, et ubi templum construi non poterat. Affirmabat interea
Rex romanorum se Collegium hoc certis reditibus dotare velle,
quibus triginta Collegiales possent sustentari. Cum de P. Ignatio
logueretur, sibi notum esse ejus nobile et illustre genus signifi-
cabat, et quidem dux Loyola, ejus frater, fere octo annos ante
hoc tempus, cum contra turcas Regi inserviret, mortem obie-
rat. Libenter etiam vidit magistrum Petrum Schorichium et ad
perseverantiam est adhortatus.

214. Praeparabat magna cum diligentia et charitate Epi-
scopus Labacensis quae necessaria erant supellectilia ad insti-
tuendi Collegii usum, cum jam orator Regis, Dominus Didacus
Lasso de Castiglia, admonuisset suis litteris, quod 28 Aprilis
Roma nostri Viennam destinati profecturi erant; et ita res se
habuit. Cum enim ad Summum Pontificem Julium tertium ac-
cessissent, ut benedictionem apostolicam obtinerent, illa acce-

pta et viatico ab ipso oratore, P. Nicolaus Launoy cum octo fra-
tribus Roma profectus est, inter quos fuit Magister Erardus
Avantianus, Magister Martinus Stevordianus, Dominicus Men-
ghius, et Guilielmus Elderensis. Hi recta Bononiam pergentes,
aliquando in plateis, aliquando etiam in templis, saepius in ho-
spitio et ipso itinere concionabantur, et tam ipsa taciturnitate
et modestia quam colloquiis opportunis aedificationi aliis erant.
Cum Bononiam pervenissent, adjuncti sunt illis duo, scilicet,
Joannes de Victoria et Morales; ibi autem Archiepiscopum Ge-
nuensem, Vicelegatum, simul omnes salutarunt, a quo humani-
ter excepti et ejus benedictione habita, postridie iter prosecuti
sunt, patribus ac fratribus bononiensibus per totam urbem
usque ad portam eos deducentibus. Cum vero Tridentum per-
venissent incolumes, postridie Calagurritanum Episcopum
(pauci tunc erant in Concilio Tridentino Episcopi) adierunt,
qui singulari charitate omnes complexus est, et ad prandium
domi retinuit, et deinde ad Cardinalem Tridentinum nostros
deduxit, cum prius aliqui italice et latine concionati essent, et
laeto vultu ac magna cum significatione humanitatis eos ille
excepit, et pecuniam, et equos, et omnia necessaria obtulit;
gquamyvis litteras tantum ad Senatum oenipontanum commenda-
titias acceperunt, ut commoditatem ipsis navigandi curarent.
Deinde Legatum Concilii, Cardinalem Crescentium, adeuntes,
benedictionem ab eo acceperunt; deinde ad Veronensem Epi-
scopum, Societati addictissimum, se contulerunt, apud gquem
Calagurritanus eos exspectabat, et paternis exhortationibus in-
structos, in his praesertim quae ad religionem pertinent, dimi-
serunt, non sua solum sed seipsos ad omnia, quae Societati
convenirent, offerendo. Oenipontum deinde pergentes, Senatum
in ipso consistorio suo P. Nicolaus Lanoy cum Joanne de Vi-
ctoria adierunt ac salutarunt, et eorum favore adjuti, postridie
Halam se conferentes, 27 die Maii fluvium ingressi, quingue
digbus Viennam incolumes pervenerunt ‘.

215. Uno itaque mense totum iter confectum est; et sicuti in

1 Polancus, ex commissione , de iis, qui Roma Viennam ad Collegium inchoandum
proficisguntur, 22 Aprilis.—De iisdem Ignatius Calagurritano Episcopo, 30 Aprilis, quo
die Roma , undecim numero, profecti sunt. Eas habesin t. 11, Carfas de San Ignacio,
pag. 325, Similes datae sunt eadem die ab Ignatio Regi Romanorum, itemgue missa est
Patri Claudio Jaio informatio de modo quem in Collegio iis initiis tenere debebat.

Ttalia exemplo et verbis non sine fructu proximorum progressi
sunt, ita in Germania tranquillitate tantum et patientia, cum lin-
gua ejus regionis destituerentur, aedificationi esse potuerunt.
Cum domum, ubi erat P. Claudius, ignorarent, gubernatori
civitatis se sistere debuerunt, pro more ejus urbis; qui cum litte-
ras, quas ad Regem ferebant, vidisset, eos humaniter compella-
vit et bene in hospitio tractari jussit. Ad Episcopum deinde
Viennensem, Fridericum Nauseam, salutandum accesserunt,
qui, Patris Bobadilla litteris acceptis, quem mortuum audierat,
valde laetatus est, et omne officium nostris obtulit. Deinde ad La-
bacensis Episcopi domum euntes, et paterno affectu charitatis ab
eo excepti, ibidem P. Claudium invenerunt, et aliquot dies, dum
necessaria in domo ipsis parata concinnabantur, apud eumdem
Episcopum manserunt. Postridie quam eo pervenerant, ad Re-
gem romanorum deducti, non humaniter solum sed et amanter
ab eo excepti fuerunt, qui singulis manum germanico more
porrexit, nulli tamen suam osculandam praebere voluit, et gra-
tissimum nostrorum adventum sibi fuisse significavit, et large
omnia necessaria illis suppeditari jussit, et multo pluribus, id
est, triginta, se brevi reditus assignaturum affirmavit. Patri
Claudio mira apud Regem erat auctoritas, et ejus opera refor-
mationem illius regionis se sperare Rex ostendebat, eumque sic
efferebat ut nunquam praestantioris doctrinae concionatorem
se audivisse affirmaret.

216. Initio quidem nostri, ut in domo nova, nonnihil incom-
modatis senserunt, sed brevi suppellectilibus necessariis instru-
cti, duobus etiam germanis ad servitium adhibitis, commodius
habére coeperunt; et cum familiae saeculares in illo mona-
sterio habitarent, et tam foeminae quam pueri promiscue in
€0 versarentur, curatum etiam est ut nostri religiosius ab ea
saecularium consuetudine secernerentur. Paucis post adven-
tum diebus, perdocta praefatione habita, P. Claudius epi-
stolam B. Pauli ad romanos explicare coepit et quotidianas
lectiones nunquam est prosecutus '. P. vero Nicolaus Lanoy
quartum librum Magistri sententiarum praelegere coepit; no-
Stri autem fere ommes lectiones theologicas audiebant; quia
tamen non jecerant philosophiae fundamenta solida, complures

Ita in mss. | sed librarii error est, ut ex sequentibus patet.

eorum non expediebat ad publicas lectiones accedere, partim
quod praelectores multi catholici non essent, partim ne bona
existimatio, quam de nostris conceperant, quod scilicet, in
linguis et philosophia eruditi essent, minueretur; domi igitur
privatis lectionibus exercebantur.

217. Ipse autem P. Nicolaus Lanoyus, praeter gubernatio-
nis laborem et publicam lectionem theologicam, aliam priva-
tam, scilicet dialecticae, nostris praelegebat; Magister Petrus
Schorichius Isocratem graecum; magister Erardus aliquid ex
rhetoricis; Joannes de Vittoria grammaticam Clenardi et librum
De amicitia praelegebat; et qui has lectiones enarrabant, alias
audiebant; repetitiones quotidie, disputationes vero quibusdam
hebdomadae diebus habebantur; stilus etiam in carmine et so-
luta oratione exercebatur; declamationes diebus festis, dum alii
coenabant, de re aliqua pia habebantur; et quia coadjutoribus
destituti erant, ne magistris quidem culinae ministerium par-
cebat. Et quamvis haec diligentia commendanda merito vide-
retur, non tamen P. Ignatio placuit haec diversorum studiorum
commixtio, qui prius fundamenta humaniorum litterarum poni,
deinde operam philosophiae seriam dari, ac tum demum theo-
logiae, cum in philosophia versati essent, volebat. Sed hoc in
initio tempori et hominum ac rerum dispositioni serviendum
fuit. '

218. Quod ad mores et spiritum attinet, optime omnes se
gerebant, ut eorum simplicitas, obedientia, charitas et puritas
admiranda et quodammodo angelica P. Claudio videretur. Au-
ctus est numerus nostrorum tribus ex Ingolstadio novitiis Vien-
nam transmissis, inter quos unus fuit Lambertus Aiier; ex
duobus etiam germanis ad ministerium admissis, alter, qui stu-
diosus et bono ingenio praeditus erat, Societati se adjunxit, al-
ter etiam idem facere parabat; et jam sub anni finem octodecim
erant, quinque novitii, cum undecim, qui ex Sicilia venerant,
ac P. Claudio et Magistro Schorichio numeratis.

219. Germanica concio privatim in refectorio a germanis
fratribus haberi coepta est, quos flandri in ejusdem linguae stu-
dium incumbentes sequebantur, ut sperari posset quod brevi
in publicum aliquis eorum prodire valeret. Quamvis autem &
lectionibus externorum abstinebant, aliqui tamen publicas dis-
putationes philosophicas, disputaturi ipsi quoque, adibant, ubi

eo libentius audiebantur, quo modestius se gerebant; dum
enim acute prae aliis argumenta proponebant, pertinaciter non
urgebant, ne palmam venari viderentur. Patres etiam, qui pu-
blice theologiam profitebantur, ut excitarent aliorum audito-
rum studia, cirea theologiam languentia, disputationes publicas
instituendas esse existimarunt. Quae ergo tota hebdomada prae-
lecta fuerant, eorum ratio a nostris, reliquo auditorio assi-
dente, primum exigebatur; deinde argumentis impugnaban-
tur ac defendebantur; et quidem P. Claudius, qui haereticorum
opiniones ad unguem callebat, et singulari quadam arte confu-
tabat, non solum valde gratus erat, sed cum egregio fructu in
eo munere versabatur. Plerosque enim, qui non leviter luthera-
norum sophismatibus irretiti erant, lectionibus et confutationi-
bus P. Claudii liberatos ab erroribus fuisse constabat; et ita ejus
auditorium frequens erat et complures viri primarii; ac etiam
praelati, lectionibus ejus assidue intererant.

220. Non perinde id accidit P. Nicolao Lanoyo, sive quia
scholastica studia Magistri sententiarum apud germanos plus
satis erat exosa, sive quod ipse, lentior in pronunciando, magis
doctrinae quam gratiae laudem reportare poterat in eo munere.
Unde cum ad gubernandum egregium talentum adferre Patri
Claudio videretur, et non ita ad docendum, alium ille doctorem
theologum a P. Ignatio petere coepit ; immo et duos nostri ex-
petebant, ut ipse etiam P. Claudius ad conciones italicas et ad
negotia majoris momenti tractanda ad catholicae religionis pro-
motionem liberior esset. Accedere enim incipiebant aliqui etiam
nobiles viri, ut eorum confessiones audirentur, qui et sacram
communionem una cum nostris suscipere optabant; et horum
numerus satis augendus putabatur, si sacerdotes, qui huic mi-
nisterio darent operam, accessissent.

221. Cum ectiam Rex romanorum provinciales adolescentes,
sacrae theologiae studio dedicatos, a suis ditionibus mittendos
€sse, in conventu, ad religionis reformationem habito, decrevis-
set, fere quinquaginta ex illis in domo guadam nostris vicina
habitabant, et eorum praeceptores ac praefecti cum P. Claudio
de ratione institutionis eorum agebant, et omnes legespro ipsius
Claudii arbitrio illis constituebantur; et praeterquam quod €os
Suis exhortationibus ad pietatem hortabatur, etiam confessionis
gratia domum nostram ut accederent eorum praefecti optabant.

Sed et professorum Universitatis quorumdam, quos colloquiis
adjuverat, confessiones audire debuit. P. etiam Lanoyus suos
spirituales filios habere coepit, partim italos, partim germa-
nos, quos in confessionibus instruebat; quorum aliqui in ipso
festo Natalis Domini, in templo Praedicatorum, frequenti po-
pulo adstante, sanctissimam communionem cum Nostris susce-
pere. Sed cum populo germanico, linguae defectu, id temporis
non multum proficiebatur; unde tanto majori cum conatu se no-
stri per germanicae linguae studium ad id praeparabant. Ae-
grotantibus invisendis et aliis operibus pietatis libenter nostri
dabant operam, quamvis complures ex nostris tentati febribus
fuerint; et duo, quorum alter italus, alter hispanus erat, tam
male semper habebant, ut tandem inde revocandi, quamvis non
hoc anno, fuerint, Quidam in Universitate magninominis ac eru-
ditionis vir, ob illatam injuriam ira percitus, vindictam sumere
pertinaciter decreverat; sed eum P. Claudii verba non solum ut
offensam condonaret adduxerunt, verum etiam ut, peccatorum
confessione facta, sanctissimum Eucharistiae Sacramentum
sumeret.

222, Varie illius regionis homines erga novum Collegium
affecti erant; hic mirabatur; ille ridebat; alius venerabatur; non-
nulli, haereticorum veneno infecti et professioni religiosorum
infensi, clam detrahebant atque mordebant; nobiliores autem ac
prudentiores satis benevolos ac propitios se exhibebant; quidam
tamen ex animo nostros amabant, et sollicitos promotores re-
rum nostrarum se exhibebant; inter hos erat Sedis Apostolicae
Legatus, Dominus Abbas Martinenghus, qui non solum benevo-
lentiam prae se ferebat singularem erga Collegium Viennense,
sed etiam, cum in Italiam rediisset, de Collegio Societatis Bri-
xiae instituendo cum P. Claudio agebat. Confessus est eidem
cum quibusdam nobilibus suae familiae, et cum discessurus €s-
set cum Rege in Bohemiam et adversa valetudine P. Claudius
laboraret, eum domi nostrae invisit et eidem ante recessum
confessus est, ac fratres omnes sigillatim magna humanitate
complexus est, et ipsis benedixit. Episcopus praeterea Labacen-
sis ut pater prorsus nostrorum se gerebat, domum nostram
crebro invisebat ne quid deesset, omnia perlustrabat; nec illud
omittam quod ante nostrorum adventum, ipse, suis famulis fid'
hibitis, domum nostram, cum brevi exspectarentur ex Italia fra-

tres, purgare voluit. Causam nostrorum cum Rege agebat; ali-
quando etiam tempore prandii ex improviso cum aliis cl::tris
viris, tam religiosis quam saecularibus, adveniebat, ut tenuitas
nostri victus quam in refectione corporis observabant, aliis
aedificationi esset. Cum recessurus esset Rex in Bohemiam,
cum Abbate quodam magnae auctoritatis, mox Episcopo futuro,
et cum superintendente Universitatis, viro valde docto, ad pran-
dium cum nostris venit, quibus non tam grata fuerunt ferculo-
rum et vini diversa genera, quae ipsi contulerant, quam ea,
quae a nostris apponebantur, germanica scilicet et graeca bre-
vis concio, disputatio etiam in graecis litteris, in dialectica et
theologia, quamvis fere impraemeditate fierent; illi tamen ita eis
afficiebantur, ut, neglecto prandio, nihil aliud agerent quam
audire et exspectare; insolita enim haec ipsis videbantur *,

223. At regia pietas et benignitas in nostros eo pluris fa-
cienda est, quo minus oblocutoribus cessit, qui nihil aut parum
utilitatis ex eo Collegio proditurum dicentes, ab ejus erectione
eum dehortati sunt; non solum autem benevolentiam retinuit,
sed auxit et confirmavit; et cum in Styriam iter esset facturus,
die Sanctae Catharinae sacro, reditus Collegio assignavit mille
et ducentorum florenorum, ut singulis trimestribus tercenti per-
Solverentur, et litteras ad varios consiliarios suos misit, quibus
serio admodum praecipiebat ut illa pecunia fideliter nostris nu-
meraretur. Reversus autem Viennam ex illa provineia Styriae,
cum intellexisset deesse nostris vestes sacras sacerdotum, misit
omnes hujusmodi vestes duplices, et pallium, qui non tam pau-
pertatem Societatis quam regiam magnificentiam decebat. Pau-
cos autem post dies venit Rex ipse domum nostram, tota fere
aula comitatus, ut situm loci, habitationem, refectorium et
alias officinas videret, ubi vel ex vultus ipsius compositione fa-
cile erat animum ejus erga nostros deprehendere. Cum autem
acturus esset gratias Regiae Majestati P. Claudius, tam de as-
signatis reditibus quam de ejus benignitate, qua domum venire
dignatus erat, vix id ferebat, serioque eidem P. Claudio dice-
bat, si qua re nostris opus esset, ne reticerent, quia eorum pro-
tt?ctor semper esse volebat, ut humanitas tanti principis ac cha-
ritas magis quam ipsa beneficia nostros obstringere videretur.

—_—

1 e . . : 3
prml’olam.ns, ex commissione , Claudio Jaio, ut in Regis Romanorum obsequium ea
tet, quae in Domino expedire judicet, 24 Februarii.

224. Cum ad promovendum Collegium Lovaniense litterae
commendatitiae Regis Romanorum ad Reginam Mariam, ipsius
sororem ac inferioris Germaniae pro Carolo V Imperatore ou-
bernatricem, expeterentur, Nuncius Apostolicus, Dominus Ah-
bas Martinenghus, pro suo erga nostram Societatem studio a
Rege litteras hujusmodi postulavit, et quamvis illius ditionis
rebus non se immisceret, libenter Rex Ferdinandus recepit se
scripturum, sed prius velle se P. Claudium alloqui; qui cum
Regi ostendisset exemplum supplicationis, quae anno superiori
Augustae confecta fuerat, ut Imperatori offerretur, illud idem
exemplum simul cum suis litteris ad Reginam Mariam transmi-
sit in Collegii LLovaniensis commendationem ',

225. Consilium regis de instituendo atque dotando Collegio
nostro illud fuit, ut Viennae studium theologicum instaurare-
tur; et cum conventus, in quo capita provinciarum sibi subdi-
tarum exstiterunt, Viennae actus esset, in eo constitutum est,
ut numerus certus scholasticorum e singulis provinciis Viennam
mittéretur qui theologiae darent operam, et ad ordines sacros
promoverentur, et parochiis deinde praeessent. Insuper, sco-
pum eumdem intuendo, Collegium Societatis instituere decre-
vit, ut ex eo et professores theologiae et scholasticos habere
posset, qui non solum exemplo vitae aliis praelucerent, sed
etiam ut scholasticae theologiae exercitationes, cujusmodi sunt
disputationes et actus in Universitatibus fieri soliti, per nostros
inducerentur. Et hic erat praecipuus fructus, quem initio Rex
ex Collegio sperabat; quamvis alii uberiores ex eo provenerint.
Et ideo Patres Claudium et Lanoyum publice praelegere, et
alios ex nostris auditores esse theologiae, nam ad eam aptos
esse putabat, voluit. Tres Viennae id temporis theologiae lecto-
res erant, et decem tantum auditores habebant, inter guos vix
unus ad theologicas lectiones erat idoneus; et cum vellent pro-
fessores recedére, lectiones, ut superius dictum est, duo Patres
nostri inchoarunt. Quia tamen italis P. Claudius concionari et

t Polancus Claudio Jaio, quid cum Imperatore Carolo et Regina Maria agendum sit
pro obtinenda ipsorum venia ut in Flandria et Belgio, Lovanii praesertim, institui pos-
sint Societatis Collegia. Addita est brevis enarratio eorum, quae in obsequiun Caesaris
ab Ignatio ejusque consanguineis bello et pace gesta sunt, 24 Februarii.—Idem, ex cont
missiane, eildem, de obtinendis Regis Romanorum litteris ad Imperatorem et Reginam
in favorem Lovaniensium.

confessiones multorum audire debebat, et P. Nicolaus aliis etiam
occupationibus distinebatur, merito ut alii professores a Socie-
tate mitterentur optabant.

296. Ex pecunia, quae de viatico non exiguo superfuerat,;
librorum supellex haud modica comparata est; cum enim nullo
in pretio essent D. Thomas ac S. Bonaventura et alii hujusmodi
Patres, opportune admodum nostri eorum opera co€merunt,
antequam pharmacopolis, ut coeperant, venderentur. Quare,
libris erant, undecumque corrogatis, satis instructi quo die, sci-
licet 22 Junii, lectiones inchoarunt. Conferebat autem P. Clau-
dius erebro cum Rege de rebus ad provinciarum illarum profe-
ctum spiritualem pertinentibus, quamyis bellum turcicum, satis
in Ungaria molestum, alio Regis animum avocaret; nam Julio
mense hujus anni Solimanus incursionem in Ungariam fecerat,
et aliquot animarum millia in captivitatem induxerat.

227. Commiserat Rex consistorio Universitatis Viennensis,
ut aliquem theologum eligeret, qui nomine theologicae facultatis
Lovaniensis'compendium guoddam christianae doctrinae, quam
multo fusius tradunt scholastici theologi, conficeret; et quam-
vis nullus nostrorum consistorium vel consilium illud theologi-
cum fuerat ingressus, Patrem tamen Claudium delegerunt, ut
hoc opus conficeret; quod cum Rex intellexisset, Claudium ut
manum operi admoveret hortatus est, et Doctor Jonas, ejus
cancellarius, tantumdem. P. Claudius ut hoc unus subterfuge-
ret, varia compendia a perdoctis viris confecta significavit,
etiam in ipsa Germania, et sub id fere tempus, ut a Patre Petro
de Soto, Imperatoris confessario, et a Doctore Groppero, cujus
liber auctoritate Archiepiscopi Coloniensis anno proxime elapso
impressus fuerat; in Synodo etiam Moguntina aliud paulo ante
confectum esse. Sed demum hanc esse regiae Majestatis volun-
tatem cancellarius ejus declaravit, ut compendium aliud ube-
rius et ubi ex professo de controversis ea tempestate dogmati-
bus ageretur, et res illae, quae ab omni bono christiano sciri
€xpediebat, continerentur; et hunc librum a theologis Regis
Componi et Viennae excudi jussu ipsius Regis et praelegi
cumdem a magistris scholarum in omnibus suae ditionis pro-

vinciis volebat. Cum autem nec vacaret P. Claudio in hoe opus
conficiendum incumbere, nec detrectare integrum esset, ne So-
cietatis existimatio laederetur, P. Ignatio scripsit rogavitque
ut alicui hoc opus conficiendum commendaret; et quia intelle-
xerat cogitasse aliquando P. Ignatium de P. Jacobo Laynez ab
aliis occupationibusliberando, ut hujusmodi opus conficeret, hoc
ipsi tamquam valde opportunum in memoriam redegit *.

228. Scripserat quidem idem P. Ignatius Viennam de Aca-
demiae illius reformatione, et de omnibus, etiam inferiorum
facultatum professoribus, scilicet, philosophiae ac litterarum
humaniorum substituendis, mentionem fecerat, quandoquidem
publici professores, in fide non sinceri, non videbantur id mu-
nus ad utilitatem juventutis obituri; et sic instaurari posse
theologica studia Viennae existimabat, si ab inferioribus facul-
tatibus bene instituti in litteris et pietate juvenes auditores theo-
logiae fierent. Has litteras in sermonem latinum versas Do-
mino Jonae, Cancellario, erga Societatem valde benevolo,
ostendit; sed durum videbatur, nec Regi aut gubernatoribus
civitatis gratum futurum, si tanta et tam subita lectorum mu-
tatio fieret, et in aliorum dimissorum locum Societas succede-
ret; potius professores illos ad saniorem mentem reducere in
votis erat et eorum fidem examinari Rex volebat, et si qui nol-
lent resipiscere, tunc demum paulatim a profitendi munere re-
moveri eos optabat. Interim ut in Collegio nostro litterae huma-
niores ac philosophia docerentur, tum ut aemulatio sancta in
saecularibus professoribus excitaretur, tum ut, si expellendi
essent, professores nostros illis substituendos ad manum habe-
ret. Bt ita de scholis Viennae instituendis agi coeptum est *

{ Polancus, ex commissione, Claudio Jaio, ut theologiae compendinm conficiat ipse
aut conficiendum ab Ingolstadiensibus (Canisio et Gaudano) curet; licet ab Ignatio data
ea provincia jam sit Patri Laynez, 2 Februarii. Idem Claudio Jaio, ut ipse per se vel
per alios faciendum curet theologiae pro Germania compendium, quod facere non poss
sunt ii qui Tridenti in rebus Concilii nimis sunt occupati, 22 Seplembris et 17 Novem-
bris.

2 lIgnatius Romancrum Regi Ferdinando, quomodo theologica studia in Germanin
sint instauranda, 25 Augusti. V. Carias de San Ignacio, t.1v, pag. 854 et 480. Alcuni
ricordi per promuovere col mezzo della Compagnia il bene commune nel neg'uzio_ della
religione, specialmente nella Germania superiore et inferiore. Hos tamen ricordi bene
in anno 1554 positos existimamus et litteras nunc, anno seilicet 1551, Regi Romanornm
datas de studii theologiae reformatione similes illis fuisse, quas habes in eodem Opere
Cartas, t. 11, pag. 378 et 466. Ait enim Polancus in Regesfo, die 20 Septembris 1551 3.°5i
scrive (al Duca di Baviera) del mandar Dottori o magistri al modo che Ji scritto @
Vienna e del modo d'instaurar la theologia in Allemagnia , etc.

299, Scripserat Romanorum Rex Duci Bavariae eumque
adhortatus erat ad Collegium Ingolstadii instituendum; sed
cum ab Episcopo Labacensi intelligeret Patres Petrum Cani-
sium ac Nicolaum Gaudanum ibi detineri, nec Societati Col-
legium institui, eosque aptissimos fore ad res Viennensis
Universitatis promovendas, nec esse cur magnam haberet
rationem ne Duci incommodaretur, quandoquidem alio essent
amandandi, si Collegium Ingolstadiense non erigeretur, com-
misit Episcopo Rex ut ipsius nomine P. Ignatio scriberet ne
huic negotio duorum illorum Doctorum Viennam adducendo-
rum repugnaret; tantumdem Cancellarius Jonas scripsit. Ro-
gabat etiam P. Ignatium Claudius ut si Romanorum Regi satis-
faceret, P. Nicolaum Lanoyum Vienna non removeret, cujus
et exemplum vitae et doctrinae et prudentia ad gubernationem
illius Collegii accommoda in primis videbantur; meliusque exi-
stimabat ut Collegium unum Viennae bene tam lectoribus quam
gubernatore instructum esset, quam si plura Societas ample-
cteretur, quae non perinde idoneis hominibus ad finem, ad
quem tendit Societas, instrui possent. Et quia coadjutoribus
idoneis destituebantur, aliquos etiam hujusmodi ad domesticas
functiones mitti optabant. Non libenter intererat P. Claudius
examinationi professorum Universitatis in negotio fidei, et ta-
men Regi hoc officium, licet odiosum, quod eo praesente a
ministris regiis exercebatur, negare non potuit, sicut nec illud
ut in consilium facultatis theologicae ingrederetur; unde et hoc
etiam praestandum fuit *.

230. Inter alia’, quae Rex romanorum ex nostris Ingolsta-
diensibus ad se accedentibus expeteret, illud etiam esse puta-
batur, ut P. Canisio pro suo concionatore germano uteretur;
nam qui hoc munere prius fungebatur non bene habebat. Cum
fundationem ac dotationem superius dictam Collegii Viennen-
sis fecit, mille et ducentos florenos super ferri fodinis Styriae
assignavit. Nondum viderat ea, quae Societas erga fundatores
Collegiorum juxta suas constitutiones facere decreverat; sed

Sub finem hujus anni, cum ea, quae praestantur fundatoribus
—
1
tific Polancus, €x commissione, Claudio Jaio, curandum ut Romanorum Rex a Pon-
¢, pro Collegio Viennensi, ad tempus saltem, duos, qui Ingolstadii sunt, sibi mitti

g:?:mﬂ' quorum unus theologiae, alter philosophiae docendae operam det, 22 Septem-

Labacensi Episcopo Claudius ostendisset, exemplum ille ha-
bere voluit latinum, quod et Regi ostensurus credebatur; non
tamen id certo constabat nec Regem illa exigere, quae aliis fun-
datoribus tribuebantur. Numerus triginta collegialium non erat
expletus adhuc: quod tamen superesset, ad habitationem con-
cinnandam expendi volebat, et si quid amplius opus esset, se
subministraturum pollicebatur.

231. Non omittam aliqua, quae suggesta sunt a nostris
Viennensibus, ac praecipue P. Claudio, Patri Ignatio; inter quae
illud est, si quo in loco conciliandi sunt animi hominum et
auctoritas paranda per doctrinae demonstrationem, vel maxime
in Germania id necessarium esse, quod nullibi magis personae
ecclesiasticae ac religiosae, et confraternitates, et exteriores
castigationes corporis odio habeantur, contemnantur ac irri-
deantur, quam in septentrionalibus locis, ubi quasi ex professo
quae hujusmodi sunt persequi solent; unde perdifficile est aucto-
ritatem sibi parare, si de humanis rebus loquamur, nisi per
scientiae significationem ac praecipue per latinae linguae, he-
braicae et graecae eruditionem. Et ideo harum facultatum su-
pellex magis erat nostris necessaria, quod diabolus, cui displi-
cebat hoc Collegium Viennae instituendum, ante nostrorum
adventum, rumorem quemdam per flandros quosdam ludima-
gistros sparserat, quod Rex quosdam jesuitas accersebat, ho-
mines hypocritas, qui in cubiculis homines includebant et,
clausis fenestris, quaedam ab eis jejunia, per quot nescio hebdo-
madas, fieri exigebant, ut ita Spiritus Sanctus super eos veniret,
et sic juvenes seducebant, et ad vota emittenda compellebant.
Et usque adeo quorumdam animis haec opinio fueratimpressa, et
quod miris gquibusdam artibus et quasi incantationibus schola-
sticos ad nostram Societatem traheremus, ut cum juvenis gui-
dam, in litteris graecis eruditus, P. Claudium inviseret, et ille,
de rebus spiritualibus verba faciens, juvenem ad confessionis
saeramentum hortaretur, graviter ille tulerit et apud suum
praeceptorem conquestus fuerit quod P. Claudius Jesuitam
ipsum facere volebat; et se nunquam eum invisurum affirmabat,
quamvis natione ipse sabaudus esset. Et ita caute incedendl'l_m
esse initio P. Claudius existimavit in familiaribus colloquiis,
donec meliorem de nostris existimationem conciperent..SESi
postquam viderunt nostros quiete agere et in publicis lectiont®

pus disputare erudite simul ac modeste, existimationem prorsus
mutarunt, et bene de nostris sentire coeperunt; et quidam aulici,
qui quod nobis arrogaremus nomen Societatis Jesu indigne fere-
bant, postquam a P. Claudio de ratione hujus nominis edocti
fuerunt, defensores Societatis effecti sunt; inter quos Doctor
fuit quidam theologus et Comes ex primariis regiae curiae.

232, Qui etiam primi in Collegium Viennense transmissi in
variis concionandi tonis in Italia consuetis se exercuerant, Ro-
mam postea scriptum est illos tonos in Germania gratos non
esse, cum gens illa guieto concionatoris sermone gaudeat, sine
magnis vel vocis vel corporis mutationibus. Quia etiam com-
mendatum eis fuerat, ut germanicae linguae studerent, admo-
nuerunt perdifficile esse his, qui in italica, hispanica vel gallica
lingua educati fuissent, germanicam addiscere, propter ejus
valde difficilem pronunciationem; his vero, quibus flandricum
idioma vernaculum erat, satis facile esse, cum legere statim et
intelligere omnia, et paulatim etiam pronunciare, possent.

DE COLLEGIO COLONIENSI

233. P. Leonardus Kessel toto hoc anno Coloniae versatus
est, et quamvis Romam sex juvenes hoc anno miserit, et inter
alios Balduinum ab Angelo, Leodiensem, ac Guilielmum Lim-
burgium, facile horum locum alii admissi suppleverunt. Alii
enim alios ad spiritualia exercitia et confessiones invitabant, et
in animis tractandis egregius artifex P. Leonardus sic adole-
scentes studiosos et quosdam promotos Lovanii vel Coloniae in
spiritu juvabat, ut ad vocationem Domini audiendam et sequen-
dam non pauci se disponerent. In prima enim exercitiorum he-
bdomada, magno cum profectu, vitae anteactae defectus uber-
rimis lacrymis diluebant. Inter alios tamen quidam Gerardus,
natione Olandus, Lovanio missus, magnas, domi exceptus, tra-
goedias excitavit, et ex adolescentibus, qui in domo eadem insti-
tuebantur, aliquos seditiose commovit, et a profectu spirituali et
obedientia P. Leonardi alienare incipiebat. Cum autem pro sua
charitate eos juvare tentasset, et illi sinistre omnia interpreta-
rentur, simul ipsum Gerardum cum aliis octo, qui ei adhaerere
Videbantur, ex Societate et domo sua expulit. Quemdam etiam

alium Godefridum prius ob similes causas expulerat. Haec igi
tur in ejiciendis inutilibus animi magnitudo non solum effecit ut
alii in sua puritate conservarentur, sed etiam ut familia bonis
et idoneis alumnis augeretur; nam ante decem illos expulsos
quindecim vel sexdecim erant numero; et cum, illis expulsis, sex
vel septem domi relicti fuissent, ex quibus aliquos sub autu-
mnum Romam misit, sub anni finem nihilominus decem et septem
erant; inter quos sacerdos quidam Lovanii promotus magno cum
fervore et admiratione omnium se divino obsequio consecravit.
Observatum est quod spatio duodecim mensium viginti studio-
sos bonae indolis Romam miserit, ubi in plerisque eorum expe-
riri licuit quod delectum bonum in cognoscendis et admittendis
ad Societatem hominibus P. LL.eonardus haberet *.

234. In variis monasteriis concionatus est P. Leonardus et
cum magna, ut videbatur, satisfactione. Singulis autem domini-
cis et festis diebus duas exhortationes duobus in locis habebat,
Ipso autem die veneris sancti quatuor fere horas de Passione
Domini cum magna commotione hominum praedicavit. Sed per
Sacramenti poenitentiae administrationem uberior, Dei gratia,
fructus proveniebat. In festo Omnium Sanctorum anni praeteriti
nobilis Domina Abbatissa monasterii undecim millium Virgi-
num sub Missa P. Leonardi communicare cum magna omnium
aedificatione coeperat, reliquae vera canonicae virgines ad con-
fessionem praeparari et ipsae coeperunt et in dies in Domino
proficiunt. In vigilia Natalis Domini, ut etiam in die Coenae Do-
mini ac Paschae eadem Abbatissa cum omnibus monialibus et
tota familia ab eodem Patre Sanctissimum Christi Corpus ac-
ceperunt. Nobilissimae illae virgines ac praecipue Abbatissa
valde Societati nostrae affectas se ostendebant, et libenter ad
conferendum de rebus ad spiritum pertinentibus P. Leonardum

1 Polancus, ex commissione , Leonarde Kessel, de guatuor Colonia Romam missis
et de mittendis Roma Coloniam, 6 Maii ; eidem Arnoldum Hesium ideo Roma Coloniam
mitti, guia Romae non satis bene valet et ut Leonardus secum adjutorem habeat, qui in
romana Societatis domo aliquandiu fuerit versatus, 23 Maii. Missae sunt eadem die
patentes Ignatii litterae communicationis gratiarum Societatis et aliae , quibus Leo-
nardo confertur facultas resipiscentes haereticos absolvendi; itemque proficiscenti
Arnoldo instructio quaedam tradita est de modo iter Coloniam versus conficiendi; et
alia pro ipso et Leonardo de iis, quae Coloniae curanda in posterum erant circa vale-
tudinem nostrorum, studia, spiritualia sen pietatis exercitia, Collegil institutionem et
eos, qui in Societatem admitti postularent. — Similia fere iis iterum missa sunt 2 Junii.

.

Abbatissa vocabat, eumdemque audiebat, et in coeptis alacriter
pergebat.

235, Inconfessionibus audiendis toto mense Februario valde
fuit occupatus, licet corpore debilis esset ; nam ad pios labores
ferendos Dei gratia roborabatur. Inter alios poenitentes quae-
dam meretrix ex toto corde ad Christum conversa est, quae
multis cum lacrymis postea confitendi gratia saepe rediit. In
progressu anni confitentium numerus augebatur, ac praesertim
studiosorum, qui ad aedes P. Leonardi vel confitendi, vel con-
silium capiendi, vel boni aliquid audiendi gratia, praesertim in
quadragesima, ad eum ventitabant. Sub Pascha vero diu noctu-
que confessionibus audiendis vacabat. Cum autem Aprili mense
propter corporis imbecillitatem a concionandi labore impedire-
tur, domi nihilominus multis confessionibus audiendis et qui-
busdam earum generalibus valde occupatus fuit; et valde eum
consolabatur vitae malae prius actae in bonam mutatio, quam
in quibusdam expertus est. Sub finem etiam anni multi, qui ante
plurimos annos confessi non fuerant, ad ipsum confessionis gra-
tia accesserunt; et aliqui sacerdotes et monasteriis praepositi
ipsum domi, accepta instructione propter quam venerant, con-
sulebant, quibus per Dei gratiam sic satisfiebat, ut cum quiete
et gaudio ab eo recederent; quidam studiosi, ad Christi consi-
lia capessenda inflammati, ad carthusianos etiam se contule-
runt; aliqui gqui viginti et triginta annis a confessione abstinue-
rant, vitam omnino corrigere statuerunt.

236. Saepe ad infirmos P. Leonardus vocabatur, qui ipsius
adventu, post confessionem factam, melius habere coeperunt;
obsessi etiam a daemone, ut ferebatur, cum eis aderat, suble-
vari ac melius habere videbantur; quidam matronae coloniensis
filius, qui aliquot annos usu rationis privatus fuerat, et cum
domi nostrae fuisset aliquot dies anno proxime elapso, melius
habere coeperat, hoc anno per Dei gratiam sanitati mentis est
restitutus, et ad crebram confessionem et communionem, singu-
lis scilicet hebdomadis, cum aliis studiosis devote accedebat '+

237. Aliquos quidem adversarios habebant, sed plures pro-
Pugnatores, qui detrahentium ora obstruebant. Scribit idem
P. Leonardus quod ex tempore , quo Coloniae versabatur, nun-

——

 Vide supra, anno 1550, pig. 84, nim. 197.

quam ei tanta spes affulserat animas Christo luerifaciendi
quam hoec anno; quia bonus odor Societatis ex remotis etiam
provineiis valde fragrare Coloniae coeperat, et multi melius de
Societate sentire quam antea nunquam incipiebant; libelli qui-
dam impressi de rebus Societatis, inter quas de martyrio P. An-
tonii Criminalis agebatur, plurimum omnibus aedificationis
praestabant, et ut Societati magis afficerentur eidemque fave-
rent efficiebat.

238. Feriis sextis domestici latinam orationem per vices
domi nostrae habebant, ad quam audiendam etiam multi externi
studiosi confluebant, nec exiguo cum fructu recedebant. Cum
tempus ab aliis erga proximos occupationibus liberum relinque-
batur, studia theologica P. Leonardus prosequebatur.

239. Benevolentia Abbatissae undecim millium Virginum
primo guidem tentabat ut onus praedicandi in parochia, ubi
confessiones audiebat P. Leonardus, ei cum pastoris officio im-
poneretur; quia ejus muneris collatrix illa erat. Et quamvis ad
utilitatem spiritualem multorum id futurum erat, et spem auge-
bat Collegii vel in ipsa parochia vel in ecclesia undecim mil
lium Virginum obtinendi, guia tamen Societatis instituto id
parum conveniebat, onus illud non fuit admissum. Adjecit
deinde animum eadem Abbatissa ad resignandam ecclesiam un-
decim millium Virginum ut ex ea vel monasterium monialium
vel Collegium institueretur, et ita Senatus et alii quidam, inter
quos Dominus Gropperus quid de ea ecclesia fieri oporteret,
agere coeperunt, quo tempore magnopere P. Petri Canisii ad-
ventus exspectabatur (quamvis et aliis in locis inferioris Ger-
maniae alias ob causas expeteretur) ad hujus negotii successum
non parum, ut videbatur, collaturus *.

240. Prior Carthusiae Coloniensis cum crescere familiam
nostrorumintellexisset, currum supellectilibus plenum ad usum
nostrorum studiosorum ultro misit, et nullam occasionem bonus

t Polancus, ex commissione, Leonardo Kessel, ei facultatem faeiens ut ubicumgque
ipsi placuerit concionetur et quoscumgque velit Romam mijttat, ei etiam enixe com”
mendat Arnoldum, ete., 25 Augusti; eidem, ut Canisinm Ingolstadio Coloniam ad ali-
quot dies evocet, si ab eo citius facilinsque confici posse judicet negotium, gquod tunc
agebatur, de domo, s¢., monasterio undecim millia Virginum wvicina , Societati co:.ne
modanda , 17 Novembris. Hac ipsa die facta Kesselio est facultas professionem emit-
tendi et missa professionis formula.

Pater de nostris benemerendi omittere velle videbatur. Nostri
<cholastici, partim logices, partim philosophiae auditores, in suis
scholis quod ad eruditionem attinet, primas tenebant; unde bo-
nus odor Societatis magis augebatur.

DE COLLEGIO LOVANIENSI

241, Pauci etiam hoe anno ex nostris Lovanii versabantur,
sed non inutiliter. P. Adrianus Adriani, qui aliis praeerat, tota
guadragesima pene singulis integrisque diebus hac fere una
occupatione, confessiones scilicet audiendi, distinebatur; et ne
unus quidem ab eo discedebat, qui non libenter se ad confessio-
nem crebro rediturum polliceretur. Quidam etiam quod non
maturius ea audivissent conquerebantur, quae jam sibi per-
utiliter dicta sentiebant. Secutum est et hoc, quod pastores
parochiarum et concionatores ad frequentem communionem
unanimiter et quasi certatim, ille gregem suum , hi auditores,
exho